
 

 

 

 

 
 

 

ᓄᓇᕗᑦ ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 45 
 

ᓇᒡᒐᔾᔭᐅ, ᒫᑦᓯ 16, 2015 
 

 

ᖁᑉᐱᕐᓂᓖᑦ 2565ᒥᒃ 2621ᒧᑦ 
 

 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 
 

 

ᐊᖓᔪᖅᑳᖅ ᔪᐊᔾ ᖁᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᓂᕐᒧᑦ; ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ ᑲᒪᒋᔭᓕᒃ ᖁᓪᓕᒃ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ 

ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᒫᑦᓯ 16, 2015 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑦ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᑕᐃᕕᑦ ᔪᐊᓇᓯ, ᓯᑏᕝ ᒪᑉᓴᓚᒃ, 

ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᔪᐊᔾ ᖁᒃᓱᒃ, 

ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᐹᓪ ᐅᑲᓕᖅ, 

ᐊᖓᔪᖅᑳᖅ ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ ᖁᐊᓴ, 

ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᔅ 

ᓴᒻᒧᖅᑐᖅ, ᐊᖓᔪᖅᑳᖅ ᑖᒻ ᓴᒻᒧᖅᑐᖅ, ᔫ ᓴᕕᑲᑖᖅ, 

ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ, ᐊᖓᔪᖅᑳᖅ 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ. ᑐᒃᓯᐊᕐᓂᒃᑯᑦ 

ᐅᒃᑯᐃᕈᓐᓇᖅᐱᐅᒃ? 

 

>>ᑐᒃᓯᐊᖅᑐᑦ 

 

ᖁᔭᓐᓇᒦᒃ. ᐅᓐᓄᓴᒃᑯᑦ ᓄᓇᕗᑦᒥᐅᑦ, 

ᒪᓕᒐᓕᐅᖅᑏᑦ, ᒥᓂᔅᑕᐃᑦ, ᐳᓛᖅᓯᒪᔪᓪᓗ, 

ᐃᖅᑲᓇᐃᔭᖅᑎᕗᓪᓗ, ᑐᓵᔩᓪᓗ ᐅᓪᓗᖃᑦᑎᐊᕆᑦᓯ.  

 

ᐊᒻᒪᑦᑕᐅᖅ ᐱᒋᐊᕐᓂᐊᓵᕐᓂᑦᑎᓐᓂ 

ᓇᓗᓇᐃᕈᒪᒋᓪᓗᖓ ᐃᑉᐸᒃᓴᖅ ᓴᑭᒐ 

ᓇᓪᓕᐅᓐᓂᖅᓯᐅᓚᐅᕐᒪᑦ. 

ᓇᓪᓕᐅᓐᓂᖅᓯᐅᑦᑎᐊᖅᑐᒃᓴᐅᓐᓂᖅᐳᑎᑦ. 

ᐃᓱᒪᒋᓚᐅᖅᐸᒃᑕᒋᑦ 83-ᓂᒃ ᐅᑭᐅᖃᓕᕐᓂᕋᕕᑦ, 

ᐅᐱᒋᑦᑎᐊᖅᐸᑦᑎᒋᑦ. 

 

>>ᐸᑦᑕᑐᖅᑐᑦ. 

 

ᖁᔭᓐᓇᒦᒃ. ᓇᐃᓴᐅᑎᖃᖅᑐᖅ 2. ᒥᓂᔅᑕᐃᑦ 

ᐅᖃᐅᓯᖏᑦ. ᒐᕙᒪᒃᑯᑦ ᒪᓕᒐᓕᐅᕐᕕᖕᒥ 

ᓯᕗᒃᑲᖅᑕᖅᑎᖓ, ᒥᓂᔅᑕ ᖁᐊᓴ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 135 - 4(2): ᒥᓂᔅᑕ 

ᒪᓕᒐᓕᐅᕝᕕᒻᒦᓐᖏᑦᑐᖅ ᐅᓪᓗᒥ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᖃᐅᔨᒪᖁᕙᒃᑲ ᑖᓐᓇ ᒥᓂᔅᑕ ᔮᓂ ᒪᐃᒃ, 

ᑕᒫᓃᔾᔮᖏᑦᑐᖅ ᒫᑦᓯ 16, 17, 2015. ᑖᓐᓇ 

ᑲᑎᒪᔭᖅᑐᖃᑕᐅᖕᒪᑦ ᑕᐅᓇᓂ Boston 

International Seafood Show-ᒥᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐃᓄᓕᕆᔨᒃᑯᓐᓄᑦ ᒥᓂᔅᑑᔪᖅ, ᒥᔅ ᐅᒡᔪᒃ. 

 

ᐊᖓᔪᖅᑳᑉ ᐅᖃᐅᓯᖓ 136 - 4(2): 

ᓂᕿᑖᕈᑎᓄᑦ ᐃᑲᔫᓯᐊᕈᑎᖏᑕ 

ᐊᑐᓕᖅᑕᐅᓂᖓ (ᐅᒡᔪᒃ) 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᑉᓗᑯᓪᓗ ᓄᓇᕗᑦᒥᐅᑕᐅᖃᑎᒃᐳᑦ. 

 

(ᑐᓵᔨᑎᒍᑦ): ᐅᖃᖅᑏ, ᐅᓪᓗᒥ ᖁᕕᐊᓱᒃᑐᖓ 

ᑐᓴᖅᑎᑦᑎᔭᕆᐊᒃᓴᖅ ᒪᓕᒐᓕᐅᕐᕕᖕᒥ 

ᓂᖃᐃᓱᕐᕕᖕᒧᑦ ᐃᖅᑲᓇᐃᔭᖅᑏᑦ ᓴᖅᑭᑦᑎᓕᕐᒪᑕ 

ᒥᐊᓂᖅᓯᔾᔪᑎᐅᖃᑦᑕᕐᓂᐊᖅᑐᓂᒃ ᓄᓇᓕᖕᓂ 

ᐊᔪᕈᓐᓃᖅᓴᖁᓪᓗᒋᑦ ᖃᕋᓴᐅᔭᓂᒃ 

ᐊᑐᕈᓐᓇᖅᓯᓂᐊᓕᕐᒪᑕ ᓄᓇᕗᑦᒥ ᒫᓐᓇ 

ᑭᓐᖒᒪᒃᓯᓪᓚᕆᒃᑎᓪᓗᒋᑦ ᓂᖃᐃᓱᕈᑎᐅᖃᑦᑕᖅᑐᖅ.  

 

ᐊᑐᖅᑕᐅᖃᑦᑕᖅᓯᒪᖕᒪᑦ 7-ᓂ ᓄᓇᓕᖕᓂ; 

ᐃᖃᓗᖕᓂ ᐊᖏᔪᖅᑳᒃᑯᕕᖕᒥ ᐊᒻᒪᓗᑦᑕᐅᖅ 

ᑎᑎᕋᕐᕕᖓᓐᓂ ᐸᖕᓂᖅᑑᑉ, ᒥᑦᑎᒪᑕᓕᒃ, 

ᑲᖏᖅᖢᒑᐱᒃ, ᐊᕐᕕᐊᑦ, ᐃᖃᓗᒃᑑᑦᑎᐊᖅ, 

ᖃᒪᓂᖅᑐᐊᖅ. ᐊᖏᖅᓯᒪᑦᑎᐊᕋᑦᑕ ᑖᒃᑯᐊ 

ᐊᑐᖅᑕᐅᓂᐊᖁᓪᓗᒋᑦ ᖃᕋᓴᐅᔭᒃᑰᖅᑐᑦ ᐃᒡᓗᓕᖕᒥ 

ᒫᑦᓯ 2015-ᒥ. 

 

ᐅᖃᖅᑏ, ᑲᔪᓯᕗᒍᑦ ᐊᑐᐃᓐᓇᖃᑦᑕᖁᓪᓗᑕ ᑖᒃᑯᐊ 

ᖃᕋᓴᐅᔭᒃᑯᑦ ᐊᑐᓕᕈᓐᓇᕐᓂᐊᕐᒪᑕ 

ᓂᖃᐃᓱᕈᑕᐅᖃᑦᑕᖅᑐᑦ.  



ᓇᒡᒐᔾᔭᐅ, ᒫᑦᓯ 16, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓖᑦ ᑖᒃᑯᐊ ᖃᕋᓴᐅᔭᒃᑰᕈᓐᓇᖅᓯᓗᑎᒃ. 

ᑕᐃᒪᓐᓇ ᓄᓇᕗᑦᒥ ᓂᖃᐃᓱᕈᑎᐅᖃᑦᑕᖅᑐᑦ 

ᐊᖑᒻᒪᑎᔾᔫᒥᓂᐊᕐᒪᑕ ᓇᐅᑦᑎᖅᓱᐃᖃᑦᑕᕐᓗᑎᒃ 

ᐊᖑᒻᒪᑎᓕᕐᓗᑎᒃ ᑲᓇᑕᒥ ᐊᒡᒍᖅᑐᖅᓯᒪᓂᕐᒥᒃ 

ᐊᑐᖅᑕᐅᕙᒃᑐᓂᒃ. 

 

ᐅᖃᖅᑏ, ᖃᕋᓴᐅᔭᒃᑰᖅᑐᑦ ᑕᒪᒃᑯᐊ 

ᐊᑑᑎᖃᓪᓚᕆᖕᒪᑦ. ᑖᓐᓇ ᑮᓇᐅᔭᐅᑉ 

ᐊᑐᖅᑕᐅᓚᐅᖅᑐᖅ ᐱᐅᓯᒋᐊᖅᑎᑦᑎᓂᐊᖅᑐᖅ 

ᓂᖃᐃᓱᖃᑦᑕᖅᑐᑦ ᑮᓇᐅᔭᖅᑖᕈᑎᒋᖃᑦᑕᖅᑕᖏᓐᓂᒃ 

ᐋᖅᑭᒃᓱᐃᑦᑎᐊᖅᓯᒪᔾᔪᑎᖃᕐᓂᐊᕐᒪᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕᕆᔭᐅᔪᖅ ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᑉ ᐅᖃᐅᓯᖓ 137 - 4(2): ᓄᑖᒻᒥᒃ 

ᐃᖅᑲᓇᐃᔭᖅᑎᑖᖅᑐᑦ ᑲᒪᑦᑎᐊᓐᓂᒻᒧᑦ 

(ᐲᑕᓴᓐ) 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᓪᓗᒥ ᖁᕕᐊᓱᒃᑐᖓ 

ᓴᖅᑭᑦᑎᔭᕆᐊᒃᓴᖅ ᒥᔅᑕ ᔭᕗᕆ ᓯᓄᐊᕐ, ᓄᓇᕗᑦᒥ 

ᑖᓐᓇ ᐃᖅᑲᓇᐃᔭᐃᑦᑎᐊᕋᓗᐊᕐᒪᖔᑕ 

ᖃᐅᔨᓴᖅᑎᐅᓂᐊᖅᑐᖅ. ᑕᒫᓃᑦᑐᖅ 

ᑐᓐᖓᓱᒃᑎᑕᐅᖁᕙᕋ. ᑖᓐᓇ ᐃᖅᑲᓇᐃᔭᐃᖅᑎᑖᓵᖅ.  

 

>>ᐸᑦᑕᑐᖅᑐᑦ 

 

ᐅᖃᖅᑏ, ᐃᓚᒋᓪᓗᓂᐅᒃ ᒥᔅᑕ ᓯᓄᐊᕐ, ᑲᒪᔪᖅ 

ᐱᓕᕆᐊᒃᓴᖃᖅᑐᓂ ᓈᓴᐅᑎᖓ 6 ᐃᖅᑲᓇᐃᔭᖅᑏᑦ 

ᐱᖁᔭᕐᔪᐊᖏᓐᓂᑦ ᓴᖅᑭᑦᑎᖃᑦᑕᕐᓂᖅ ᐱᕋᔭᒃᑐᓄᑦ 

ᑕᒻᒪᖅᑐᓂᒡᓘᓐᓃᑦ. ᑖᓐᓇ ᐱᖁᔭᕐᔪᐊᖅ 

ᐊᑐᓕᖅᑎᑕᐅᓚᐅᖅᑐᖅ ᐊᐃᐳᕉᓪ 1, 2015.  

 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᕐᔪᐊᖓ ᑖᓐᓇ 

ᐃᖏᕐᕋᓂᖃᖅᑎᑦᑎᕗᖅ ᓄᓇᕗᑦ ᒐᕙᒪᒃᑯᖏᑕ 

ᐃᖅᑲᓇᐃᔭᖅᑎᖏᑦ, ᐃᖅᑲᓇᐃᔭᖅᑎᒥᒃ 

ᐱᓕᕆᑦᑎᐊᖏᑦᑐᒥᒃ ᐱᓕᕆᔭᕆᐊᖃᓐᖏᑕᒥᓂᑦ 

ᐱᓕᕆᔪᕕᓂᕐᒥᓂᒃ ᐅᓐᓂᕐᓗᒃᓴᐅᑎᖃᖃᑦᑕᖁᓪᓗᒋᑦ.  

 

ᐅᖃᖅᑏ, ᑖᒃᑯᐊ ᓴᖅᑭᑕᐅᓚᐅᖅᓯᒪᖕᒪᑕ 

ᐱᖁᔭᒃᓴᐃᑦ ᓄᓇᕗᑦ ᓴᖅᑭᑕᐅᕋᑖᖅᑎᓪᓗᒍ. 

ᐃᖅᑲᐅᒪᔪᖓ ᑕᒪᓐᓇ ᓴᖅᑭᓚᐅᖅᓯᒪᒐᒃᑯ 

ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖏᓐᓄᑦ ᒐᕙᒪᒃᑯᑦ 

ᓇᐅᑦᑎᖅᓱᖅᑏᑦ ᐊᒻᒪ ᑮᓇᐅᔭᖅᑐᕈᑎᕕᓂᖏᓐᓄᑦ 

ᒐᕙᒪᒃᑯᑦ ᑲᒪᕙᒃᑐᑦ 2004-ᒥ.  

 

ᐅᖃᖅᑏ ᒐᕙᒪᒃᑯᑦ ᓯᕗᒧᐊᖅᑎᑦᑎᖕᒪᑕ ᑕᒪᑐᒥᖓ 

ᖁᕕᐊᓱᒃᐳᖓ ᐱᒻᒪᕆᐅᔪᒥᑦ ᐱᖁᔭᒥᒃ. ᑖᒃᑯᐊᓗ 

ᐱᕋᔭᒃᑐᓄᑦ ᐃᖅᑲᓇᐃᔭᖅᑏᓂᑦ 

ᒪᓕᒐᖃᖅᑎᑦᑎᓪᓗᑎᒃ ᐊᒻᒪ ᑎᓕᓯᔾᔪᑎᖃᖅᑐᑦ. 

ᐃᓗᐊᓂ, ᐃᖏᕐᕋᓂᖃᖅᑎᑦᑎᖕᒥᔪᖅ ᒐᕙᒪᒃᑯᓐᓄᑦ 

ᐃᖅᑲᓇᐃᔭᑏᑦ ᓯᕘᕋᓐᖏᑦᑎᐊᕐᓗᓂ 

ᓱᒋᐊᖅᑕᐅᓂᐊᕐᓂᕐᒥᓂᒃ ᓱᓕᔪᒥᒃ 

ᐅᖃᐅᓯᖃᖃᑦᑕᖁᓪᓗᒍ ᐱᕋᔭᒃᑐᖃᓕᖅᑎᓪᓗᒍ.  

ᐊᒻᒪᓗᑦᑕᐅᖅ ᐅᖃᖅᓯᒪᒐᒪ ᓯᕗᓂᑦᑎᓐᓂ 

ᐃᖅᑲᓇᐃᔭᖅᑎᕗᑦ ᐱᓕᕆᑦᑎᐊᕐᓂᕐᒥᑦ 

ᓂᕆᐅᕕᒋᒐᑦᑎᒍᑦ ᒐᕙᒪᒃᑯᓐᓄᓪᓗ ᐃᖅᑲᓇᐃᔭᖅᑐᑦ 

ᓱᓕᑦᑎᐊᖅᑐᒥᑦ ᐱᓂᐊᕐᓂᖃᖃᑦᑕᖁᓪᓗᒋᑦ.  

 

ᑮᓇᐅᔭᓕᕆᔨᒃᑯᑦ ᑕᒪᒃᑯᐊ ᑮᓇᐅᔭᓕᕆᔨᒃᑯᓐᓂᑦ 

ᑕᒪᒃᑯᐊ ᐱᓕᕆᔾᔪᑎᐅᖃᑦᑕᖅᑐᓪᓗ ᒐᕙᒪᒃᑯᓐᓄᑦ 

ᑲᒪᒋᔭᐅᓛᕐᓗᑎᑦ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ, 

ᒥᓂᔅᑕᕆᔭᐅᔪᖅ, ᒥᔅᑕ ᖁᐊᓴ.  

ᐊᑭᑦᑐᕆᐊᕈᑎᐅᔪᑦ ᒥᖅᑯᓕᓐᓂᒃ 

ᓂᐅᕕᖅᑕᐅᓲᓂᒃ (ᖁᐊᓴ) 

 

ᐊᖓᔪᖅᑳᖅ ᐸᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᑭᒡᒐᖅᑐᖅᑐᒍ ᒥᓂᔅᑕᕆᔭᐅᔪᖅ 

ᐊᕙᑎᓕᕆᔨᒃᑯᓐᓄᑦ. ᐅᖃᖅᑎᑦᑎᔨ 

ᖁᕕᐊᓱᑦᑎᐊᖅᐳᖓᐃᓛᒃ ᑕᒪᓐᓇ ᑮᓇᐅᔭᖅ 

ᐊᐅᓚᔾᔪᑎᖓ ᐊᓯᔾᔨᕐᒪᑦ ᑖᒃᑯᓇᓐᖓᑦ 

ᐊᕙᑎᓕᕆᔨᒃᑯᓐᓂᑦ. ᑕᒪᓐᓇ ᒥᖅᑯᓖᑦ ᐊᑭᖏᑦ 

ᐱᔾᔪᑎᒋᓪᓗᒋᑦ, ᐊᒻᒪ ᑖᓐᓇ  



ᓇᒡᒐᔾᔭᐅ, ᒫᑦᓯ 16, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒃᑑᑎᖃᑦᑎᐊᕐᓂᐊᕐᒪᑦ ᓇᓗᓇᓐᖏᑦᑐᖅ 

ᓄᓇᕗᑦᒥᐅᑕᓂᒃ. ᑕᐃᒪ ᐱᒋᐊᕐᓗᒍ ᐊᐃᐳᕉᓪ 1, 

2015-ᒥᑦ ᑖᒃᑯᐊ ᐊᕙᑎᓕᕆᔨᒃᑯᑦ ᑖᔅᓱᒥᖓ 

ᐊᑭᖓᓂᒃ ᒥᖅᑯᓖᑦ ᐊᖏᒡᓕᒋᐊᒃᑲᓐᓂᕐᓂᐊᓕᖅᑕᖓ 

25%-ᒥᒃ. . .  

 

>>ᐸᑦᑕᑐᖅᑐᑦ 

 

. . . ᐊᒻᒪ ᑖᒃᑯᐊ ᐊᑭᓖᖃᑦᑕᕐᓂᐊᖅᑐᐃᑦ 

ᓂᐅᕕᖅᑕᐅᕙᓪᓕᐊᓕᕌᖓᑕ ᑕᐅᓇᓂ Fur Pricing 

Program-ᖑᓂᕋᖅᑕᐅᔪᒥᒃ.  

 

ᑖᓐᓇ ᑕᕝᕙ ᐃᓱᒪᓕᐅᕈᑕᐅᔪᖅ ᓇᓗᓇᐃᑦᑎᐊᖅᑐᖅ 

ᒐᕙᒪᒃᑯᑦ, ᓄᓇᕗᑦ ᒐᕙᒪᒋᔭᖓ ᐃᓕᑕᖅᓯᑦᑎᐊᕐᒪᑕ 

ᑕᒪᑐᒥᖓ ᐊᖑᓇᓱᒃᐸᒃᑐᓂᒃ. ᑕᒪᒃᑯᐊ 

ᒥᑭᒋᐊᖅᐸᒃᑐᐃᑦ, ᑮᓇᐅᔭᖃᑦᑎᐊᖅᐸᒃᑐᐃᑦ ᐃᓅᑉ 

ᐃᓕᖅᑯᓯᐊ ᒪᓕᒃᖢᒍ, ᐊᒻᒪ ᑕᒪᒃᑯᐊ ᕿᓰᑦ ᐊᒻᒪ 

ᐊᓯᖏᑦ ᒥᖅᑯᓖᑦ ᑕᒪᓐᓇ ᐱᒻᒪᕆᐅᑎᑕᐅᖕᒪᑦ. 

ᑮᓇᐅᔭᓕᐅᕈᑕᐅᕙᒃᑐᓂᑦ ᑕᒪᒃᑯᓄᖓ 

ᐊᖑᓇᓱᒃᑎᓄᑦ ᑮᓇᐅᔭᖃᑦᑎᐊᖅᑎᑦᑎᔨᓄᓪᓗ 

ᐅᕝᕙᓘᓐᓃᑦ ᒥᑭᒋᐊᖅᑎᓄᑦ. ᐊᒻᒪᓗ 

ᓇᓗᓇᓐᖏᑦᑐᖅ ᑕᒪᓐᓇ ᐱᕚᓪᓕᕈᑎᓪᓚᕆᐅᓂᐊᕐᒪᑦ 

ᓂᕿᖃᑦᑎᐊᖃᑦᑕᖏᓐᓂᖅ ᐱᔾᔪᑎᒋᓪᓗᒍ.  

 

ᑕᐃᒪ ᒫᓐᓇ ᑐᓴᖃᑦᑕᕋᑦᑕᐃᓛᒃ ᒫᓂ 

ᑲᓇᑕᒥᐅᑕᐅᓪᓗᑕ ᑕᒪᓐᓇ ᓇᑦᑎᕋᓱᖕᓂᖅ 

ᐱᔾᔪᑎᒋᓪᓗᒍ ᑐᓴᕐᓂᓗᐊᓐᖏᑦᑐᒥᑦ. ᑭᓯᐊᓂ ᑕᒪᓐᓇ 

ᐱᔾᔪᑎᒋᓪᓗᒍᓕ ᓄᓇᕗᑦᒥ ᐃᓕᑕᕆᔭᐅᑦᑎᐊᕐᒪᑦ 

ᑮᓇᐅᔭᓕᐅᕈᑕᐅᕙᖕᒪᑦ ᐊᒻᒪ ᑕᒪᓐᓇ ᑮᓇᐅᔭᐃᑦ 

ᐃᓛᒃ ᐊᑭᖏᑦ ᐊᖏᒡᓕᕙᓪᓕᐊᓂᐊᖅᑎᓪᓗᒋᑦ 

ᐃᑲᔫᑎᖃᑦᑎᐊᖁᕙᕗᑦ. ᑕᒪᒃᑯᓄᖓ 

ᓇᑦᑎᕋᓱᒃᐸᒃᑐᓄᑦ, ᑕᒪᒃᑯᐊ ᕿᓯᐅᑎᖏᑦ 

ᓂᐅᕕᐊᒃᓴᓐᖑᖅᑎᑕᐅᔪᓐᓇᑦᑎᐊᕐᓂᐊᕐᒪᑕ.  

ᑕᒪᓐᓇ ᕿᓰᑦ ᓄᓇᕗᑦᒥ ᐊᑐᕈᓐᓇᑦᑎᐊᕐᒪᑦ ᐊᒻᒪᓗ 

ᐱᕚᓪᓕᕈᑕᐅᓂᐊᖅᑐᓂ ᐅᕙᑦᑎᓐᓄᑦ. ᑕᒪᓐᓇ ᑕᕝᕙ 

ᐃᓱᒪᓕᐅᖅᑕᐅᓵᖅᑐᖅ.  

 

ᑐᓐᖓᓇᓪᓚᕆᖁᒐᓗᐊᖅᑕᕗᑦ ᓄᓇᕗᑦᒥᐅᑕᓕᒫᓄᑦ, 

ᐊᖑᓇᓱᒃᑎᓄᑦ, ᓇᑦᑎᕋᓱᐊᖅᑎᓄᑦ, ᒥᖅᑯᓂᒃ 

ᒥᖅᑯᓕᖕᓂᒃ ᐱᓇᓱᐊᖅᐸᒃᑐᐃᑦ ᐊᓯᖏᓐᓂᒡᓗ. 

ᑖᒃᑯᐊ ᑕᕝᕙ ᑐᓴᕈᒥᓇᖅᑐᑦ ᐅᖃᖅᑎᑦᑎᔩ. 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᓐᖒᑦ, ᒥᔅ 

ᐊᕐᓇᒃᑲᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᓇᓄᒃ ᐃᓕᓐᓂᐊᕝᕕᐊᑕ ᓂᖅᖠᐅᕝᕕᖓ 

(ᐊᕐᓇᒃᑲᖅ)  

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓂᑯᕕᑦᑐᖓ ᐅᓪᓗᒥ ᑐᓴᕈᒥᓇᖅᑐᓂᒃ 

ᓯᕗᒧᐊᑦᑎᐊᖅᓯᒪᔪᓂᒃ ᓂᐊᖁᓐᖒᒦᖔᖅᑐᓂᒃ 

ᓂᕈᐊᖅᑕᐅᕕᒋᓯᒪᔭᓐᓂᒃ.  

 

ᓇᓄᕐᒥ ᐃᓕᓐᓂᐊᖅᑏᑦ ᓂᕿᓕᐅᕆᐅᖅᓴᖃᑦᑕᕐᒪᑕ 

ᐅᓪᓗᑐᐃᓐᓇᑕᒫᑦ ᐅᓐᓄᓴᒃᑯᑦ. 25 ᐃᓕᓐᓂᐊᖅᑎᑦ 

ᐅᐸᒍᑎᖃᑦᑕᖅᑐᑦ. ᐃᓕᓐᓂᐊᕆᐊᖅᖢᑎᒃ ᓂᕿᓂᒃ 

ᓂᕿᑦᑎᐊᕙᓂᒡᓗ, ᖃᓄᖅ ᓂᕿᑦᑎᐊᕙᖕᓂᒃ 

ᓂᕿᓕᐅᕈᓐᓇᕐᒪᖔᑕ. 

 

ᐅᖃᖅᑏ, ᐃᔨᒋᓂᖅᓴᐅᖃᑦᑕᖅᑐᑦ 

ᓂᕿᓕᐅᖃᑦᑕᕐᓂᕐᒧᑦ ᒪᒃᑯᒃᑐᑦ ᑖᒃᑯᐊ 

ᐃᓕᓐᓂᐊᖅᑎᑕᐅᓪᓗᑎᒃ ᓂᕿᑦᑎᐊᕙᖕᒥᒃ, 

ᓂᐅᕕᕆᐊᕐᓂᕐᒥᒃ, ᐊᒻᒪ ᓂᕿᓕᐅᕐᓂᕐᒥᒃ ᐊᒻᒪ 

ᓂᕿᓕᐅᓕᒻᒪᒃᓴᖅᑎᑕᐅᓪᓗᑎᒃ 

ᐃᑲᔪᖅᑎᑕᐅᓪᓗᑎᒡᓗ ᐃᓚᒌᓂᒃ ᓄᓇᓕᖕᓄᑦ.  

 

ᑖᒃᑯᐊ ᓂᕿᓕᐅᓕᒻᒪᒃᓴᖅᑐᑦ ᓂᐅᖁᓐᖒᒥ 

ᖁᕕᐊᓱᒡᕕᖕᒥ ᓂᕆᔭᐅᓂᐊᖅᑐᓂᒃ 

ᓂᕿᓕᐅᖃᑦᑕᖅᑐᑦ ᐊᒻᒪ ᖃᔪᖅᑐᕐᕕᖕᒥ 

ᓂᕆᔭᐅᓂᐊᖅᑐᓂᒃ ᓂᐊᖁᓐᖒᒻᒥᐅᓄᓪᓗ 

ᐸᕐᓇᒃᓯᒪᔪᑦ ᑖᒃᑯᓂᖓ ᓴᓇᓚᐅᕐᓗᑎᒃ ᔫᓂᒥ. 

 

ᐅᖃᖅᑏ, ᓂᕆᑎᑦᑎᖃᑦᑕᕐᒥᔪᑦ ᑖᒃᑯᓂᖓ ᓱᕈᓯᕐᓂᒃ 

ᓂᕿᑭᒃᓴᖅᐸᒃᑐᓄᑦ ᐊᖏᕐᕋᖏᓐᓂᒃ. 

ᓂᕿᐅᓕᐅᕐᕕᖓ ᐱᐅᓯᕙᓪᓕᐊᑎᓪᓗᒍ 

ᓂᕆᑦᑎᐊᖃᑦᑕᖅᑎᓪᓗᒋᑦ ᐃᒻᒥᓂᒃ 

ᐅᐱᒋᕙᓪᓕᐊᖃᑦᑕᖅᑐᑦ. ᑕᐃᒪᓐᓇ 

ᓂᕈᐊᕈᓐᓇᖅᖢᑎᒃ ᓂᕿᑦᑎᐊᕙᖕᒥᒃ. ᖃᐅᔨᒪᓪᓗᑎᒃ  



ᓇᒡᒐᔾᔭᐅ, ᒫᑦᓯ 16, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓅᓯᓕᒫᒧᑦ ᐃᑲᔪᖅᓱᐃᓂᖃᑦᑎᐊᕐᓂᐊᖅᑐᖅ 

ᐊᒻᒪᓗᑦᑕᐅᖅ ᓯᕗᒧᐊᑦᑎᐊᖁᓇᐅᒐᓗᐊᖅ. 

 

ᐅᖃᖅᑎ, ᑖᓐᓇ ᐃᖃᓗᐃᑦ ᓄᓇᓕᐸᐅᔭᖓᓄᑦ 

ᑮᓇᐅᔭᖃᖅᑎᑕᐅᔪᑦ ᓯᕗᓂᒃᓴᖃᑦᑎᐊᓂᕐᒧᑦ 

ᐱᓕᕆᑎᑕᐅᓪᓗᓂ ᑭᐅᕆᓐ ᒪᒃᓛᔅᑭᒥᒃ ᐊᒻᒪ ᔫᓐ 

ᓴᐸ, ᐃᑲᔪᖅᑎᖃᖅᖢᑎᒃ ᑰᑑ ᐊᓚᐃᓐᖓᒥᒃ. ᑖᒃᑯᐊ 

ᐃᑲᔪᖅᑕᐅᖃᑦᑕᖅᖢᑎᒃ.  

 

ᐅᖃᖅᑏ, ᐊᒃᓱᐊᓗᒃ ᐅᐱᒍᓱᒃᑐᖓ ᓇᓄᕐᒥ 

ᐃᓕᓐᓂᐊᖃᑦᑕᖅᑐᑦ ᑖᔅᓱᒪ ᒥᒃᓵᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ. 

ᐊᒃᑐᐃᓂᕆᖏᓐᓇᕐᓂᖏᑦ ᐃᒻᒥᓂᒃ 

ᐃᓄᐊᖅᑐᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᖃᒪᓂᑦᑐᐊᕐᒥᐅᑕᐃᓪᓗ, ᓄᓇᕗᑦᒥᐅᑕᐃᓪᓗ 

ᐅᑉᓗᑰᖅᖢᒋᑦ.  

 

(ᑐᓵᔨᑎᒍᑦ): ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᐅᖃᐅᓯᖃᕈᒪᓪᓗᖓ ᐅᖃᐅᓯᕆᒐᔪᓐᖏᑕᑦᑎᓐᓂᒃ. 

ᓵᖓᒐᔪᓐᖏᑕᑦᑎᓐᓂᒃ ᐊᒻᒪᓗᑦᑕᐅᖅ 

ᐋᓐᓂᖅᓯᖃᑦᑕᕈᒪᓐᖏᒧᑦ ᐅᖃᐅᓯᕆᖃᑦᑕᓐᖏᑕᕗᑦ. 

 

ᐅᖃᖅᑏ, ᐊᒃᑐᐃᓂᖓ ᐃᒻᒥᓂᒃ ᐃᓅᓯᕐᒥᓂᒃ 

ᓇᑲᑦᑎᓂᕐᒧᑦ ᐊᒃᓱᐊᓗᒃ ᐋᓐᓂᕐᓇᕐᒪᑦ. ᐃᓅᓯᕐᒥᒃ 

ᐊᓯᐅᔨᖃᑦᑕᖅᑐᒍᑦ ᑕᐃᒃᑯᐊ ᕿᒪᒃᑕᐅᔪᑦ 

ᐋᓐᓂᐊᖃᑦᑕᖅᑐᑦ ᕿᒃᓵᒃᖢᑎᒡᓗ. 

 

ᐅᖃᖅᑏ, ᑕᖅᑮᒃ ᒫᕐᕉᒃ ᐊᓂᒍᕋᑖᖅᑎᓪᓗᒋᑦ 

ᐃᓚᐃᓚᐅᕋᒪ ᐃᓅᓯᕐᒥᓂᒃ ᓇᑲᑦᑎᔪᑦ. ᑖᓐᓇ 

ᐃᓚᒌᓂᒃ ᐊᒃᓱᐊᓗᒃ ᐊᒃᑐᐃᓯᒪᔪᖅ 

ᐱᖃᓐᓇᕆᔭᖏᓐᓄᑦ, ᐃᓚᖏᓐᓄᓪᓗ. ᐃᓱᒪᒋᔭᒃᑲ 

ᑐᒃᓯᐅᑎᕙᒃᑲᓗ ᐃᓚᐃᓐᓇᖏᑦ ᑕᐃᒃᑯᐊ 

ᑕᐃᒪᓐᓇᐃᑦᑐᒥᒃ ᐋᓐᓂᐊᕈᑎᖃᖅᑐᑦ. ᑕᐃᓐᓇ 

ᐃᓅᓯᕐᒥᓂᒃ ᓇᑲᑦᑎᓚᐅᖅᑐᖅ ᐊᒃᓱᐊᓗᒃ 

ᐊᒃᑐᐃᓯᒪᓂᖃᕐᒪᑦ ᐃᓚᒥᓄᑦ.  

 

ᐅᖃᖅᑏ, ᑕᒪᒃᑯᐊ ᐃᓄᐃᑦ ᐃᓄᑑᖏᑦᑐᒍᑦ 

ᑕᐃᒪᐃᑦᑐᖃᖅᑎᓪᓗᒍ ᐊᒃᑐᐊᔪᒍᑦ ᐃᓚᑦᑎᓐᓄᑦ, 

ᓄᓇᑦᑎᓐᓄᓪᓗ ᐅᖓᓂᒃᑯᑦ ᑕᑯᒃᓴᐅᖏᑦᑐᒃᑯᑦ. 

ᐃᓅᓯᕐᒥᒃ ᓇᑲᑦᑎᓂᖅ ᓇᖕᒥᓂᕆᓇᓱᒋᒐᓗᐊᕐᓗᑎᒍᑦ 

ᐊᓕᒃᑐᐃᖕᒪᑦ ᐃᓅᓯᑦᑎᓐᓂᒃ ᖃᓂᒋᔭᑦᑎᓐᓃᑦᑐᓂᒃ. 

ᑕᐃᒪᓐᓇ ᑲᒪᒋᖃᑦᑕᐅᑎᑦᑎᐊᕆᐊᖃᖅᑐᒍᑦ 

ᖃᓄᐃᖏᑦᑎᐊᕋᓱᒡᓗᑕ. 

 

ᐅᖃᖅᑏ, ᐆᒻᒪᑎᒐ ᐊᒃᓱᐊᓗᒃ ᐅᖁᒪᐃᒃᓴᖃᑦᑕᕐᒪᑦ 

ᐊᓯᒪᓗ ᐃᒃᐱᒋᔭᖓ ᖃᐅᔨᒪᔪᖓ. ᖃᒪᓂᑦᑐᐊᕐᒥᐅᑦ, 

ᐅᖓᑖᓃᑦᑐᓪᓗ ᖃᐅᔨᒪᖁᔭᒃᑲ ᐋᓐᓂᐊᖃᑎᒋᕙᑦᓯ 

ᐃᓅᓯᕐᒥᓂᒃ ᓇᑲᑦᑎᔪᑦ ᐱᓪᓗᒋᑦ. ᐃᑲᔪᖃᑎᒌᒃᑯᑦᑕ, 

ᐅᖃᖃᑎᒌᒃᑯᑦᑕᓗ ᖃᐅᔨᒪᔪᖓ ᐃᓅᓯᕐᒥᒃ 

ᐊᒃᓱᕈᕐᓇᖅᑐᓂᒃ ᐊᓂᒍᐃᔪᓐᓇᕋᑦᑕ 

ᐊᒃᓱᕈᕐᓇᖅᑐᐊᓘᓚᐅᕋᓗᐊᖅᑎᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, 

ᒥᔅᑕ ᐋᖁᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 271 - 4(2): 

ᓇᓪᓕᒋᔭᐅᕗᑦ ᐃᓚᓐᖓᖅᑐᑦ ᔪᐊᔾ ᐳᐊᑑᑉ 

ᐃᓚᖏᑦ (ᐋᖁᐊᖅ)  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᐅᖅᕼᐅᖅᑑᕐᒥᐅᓪᓗ ᑕᐅᑐᒃᑐᑦ, 

(ᑐᓵᔨᑎᒍᑦ) ᐅᓐᓄᓴᒃᑯᑦ.  

 

ᐅᓪᓗᒥ ᓂᑯᕕᑦᑐᖓ, ᐅᖃᖅᑏ, ᓇᒡᓕᒍᓱᒍᒪᓪᓗᖓ 

ᒥᔅᑕ ᔪᐊᔾ ᐳᐊᑐ. ᑖᓐᓇ ᐱᓇᓱᐊᕈᓯᐅᑉ ᓄᓐᖑᐊᓂ 

ᐃᓅᔪᓐᓃᖅᑲᐅᖕᒥᔪᖅ.  



ᓇᒡᒐᔾᔭᐅ, ᒫᑦᓯ 16, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2569 

ᐃᓕᑕᕆᔭᐅᓯᒪᑦᑎᐊᖅᑐᖅ ᕿᑎᕐᒥᐅᓄᑦ, ᐊᒻᒪᓗ 

ᑭᕙᓪᓕᕐᒥᓗᖃᐃ, ᕿᑭᖅᑖᓗᖕᒥᓗ. ᑖᓐᓇ ᐃᓐᓇᕐᓄᑦ 

ᐱᒋᔭᒻᒪᕆᐅᓚᐅᕐᒪᑦ ᐅᖅᓱᖅᑑᒥ. ᑕᐃᒫᒃ 

ᐱᕈᖅᐸᓪᓕᐊᒍᓐᓇᓚᐅᖅᑐᖅ ᑖᓐᓇ ᓄᓇᓕᒃ.  

 

ᓇᓗᓇᓐᖏᑦᑐᖅ ᑕᐃᒫᒃ Hᐋᑭᖅᑐᓂ 

ᑕᐅᑐᒍᒪᒐᔭᓚᐅᖅᑐᖅ ᑕᐃᒫᒃ ᓯᕗᒧᐊᑦᑎᐊᖅᑐᓂᑦ 

ᑕᒪᒃᑯᐊ ᖁᕕᐊᒋᓚᐅᕐᖓᒋᑦ ᐅᐸᐅᑎᒋᐊᔅᓴᖅ 

ᑲᑎᑎᕈᓘᔭᖅᓯᓪᓗᓂᓗ ᐃᓄᓐᓂᑦ.  

 

ᑖᒃᑯᐊ ᓇᓪᓕᒋᕙᒃᑲ ᐃᓚᖏᑦ, ᐳᐊᑐ ᓄᓕᐊᖓ, 

ᕿᑐᕐᖓᖏᓪᓗ, ᓴᓐᖏᔫᓂᐊᖅᑯᓯ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᑲᔪᓯᓚᐅᓐᖏᓐᓂᑦᑎᓐᓂ ᐅᖃᐅᔨᒋᐊᕈᒪᒐᒪ 

ᐃᖃᓗᐃᑦ-ᑕᓯᓗᒃᒧᑦ ᒪᓕᒐᓕᐅᖅᑎ, 

ᒪᓕᒐᓕᐅᕐᕕᒻᒦᔮᓐᖏᒻᒪᑦ ᐅᓪᓗᒥ, ᖃᐅᑉᐸᓪᓗ.  

 

(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᒧᑦ, ᒥᔅᑕ ᕿᔪᒃᑖᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 272 - 4(2): 

ᖁᕕᐊᓲᒍᑎᔭᖏᑦ ᕿᑭᖅᑕᔾᔪᐊᒻᒥᐅᑕᐃᑦ 

ᐱᓐᖑᐊᖅᑏᑦ (ᕿᔪᒃᑖᖅ)  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑏ. ᕿᑭᖅᑕᔪᐊᕐᒥᐅᓪᓗ 

ᐅᓪᓗᒃᑰᑦᑎᐊᖅᑲᒃᑲ ᐊᒻᒪᓗ ᓄᓇᕗᑦᒥᐅᑦ.  

 

ᐅᖃᖅᑏ, ᒫᓐᓇ ᓂᑯᕕᑦᑐᖓ ᐅᐱᒍᓱᒍᒪᓪᓗᖓ 

ᕿᑭᖅᑕᔪᐊᕐᒥᐅᑦ 

ᐱᓐᖑᐊᕆᐊᖅᑐᖃᑕᐅᓯᒪᔪᑯᓘᓚᐅᕐᖓᑕ ᑕᒪᐅᖓ 

ᕚᓕᕚᕆᐊᖅᑐᖅᓯᒪᔪᑦ. ᐅᐱᒋᔪᒪᓪᓗᒋᑦ ᐅᑯᐊᖑᔪᑦ: 

  

ᕉᔅᒥᐅᕆ ᒥᑦᑐᒃ 

ᔩᓇ ᐊᓕᖅᑲᑐᖅᑐᖅ  

ᔨᐊᓂ ᒨᓯᓯ 

ᑕᐃᔮᓐ ᑰᓂᓘᓰ  

ᓗᐃᓴ ᑰᓂᓘᓯ  

ᑭᐅᕋᓐ ᑰᓂᓘᓯ  

ᓇᐃᒥ ᑰᐸᓕᒃ, ᐊᒻᒪᓗ  

ᓂᑭ 

 

ᐊᒻᒪᓗ ᑲᒪᔨᒋᓚᐅᖅᑕᖓ ᐊᐃᑐᕆᐊᓐ ᑑᒪᓯ.  

 

ᑖᒃᑯᐊ ᐅᐱᒋᑦᑎᐊᕈᒪᕙᒃᑲ ᑕᒪᐅᖓ 

ᐱᓐᖑᐊᕆᐊᖅᑐᖃᑕᐅᓯᒪᑦᑎᐊᓚᐅᕐᖓᑕ 

ᕿᑭᖅᑕᔪᐊᕐᒥᐅᑦ. ᑕᒪᓐᓇ ᐱᓐᖑᐊᕐᓂᖅ ᐊᔅᓱᐊᓗᒃ 

ᖁᕕᐊᒋᔭᐅᖃᑦᑕᕐᖓᑦ, ᐅᐱᓐᓇᕋᓂ ᐃᓅᓯᕐᒧᑦ 

ᐃᑲᔪᓪᓚᕆᒻᒪᑦᑕᐅᖅ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. (ᑐᓵᔨᑎᒍᑦ) 

ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 5. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᑦ ᑕᕝᕗᖓ ᒪᓕᒐᓕᐅᕐᕕᖕᒧᑦ. 

ᒥᓂᔅᑕ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑮᖅ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᒻᒪᕆᒃᐳᖓ ᑕᐃᒪ ᐅᖃᖅᑲᐅᒐᒪ 

ᑖᓐᓇ ᑐᓐᖓᓱᖁᓪᓗᒍ ᔭᕗᕆ ᓯᓄᐊ ᑕᕝᕗᖓ 

ᒪᓕᒐᓕᐅᕐᕕᖕᒧᑦ, ᐊᒻᒪᑦᑕᐅᖅ ᑐᒡᓕᒐ ᒥᓂᔅᑕ ᔨᐊᕝ 

ᔭᐅᓐ, ᑐᓐᖓᓱᒋᔅᓯ ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᒥᔅᑕ ᖁᐊᓴ.  

 



ᓇᒡᒐᔾᔭᐅ, ᒫᑦᓯ 16, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ 

ᖁᕕᐊᓱᖃᑎᒋᔪᒪᔭᒃᑲ ᑖᒃᑯᐊ 

ᑕᒫᓃᖃᑎᒋᓕᕐᒥᒐᑦᑎᒍᑦ ᐅᓪᓗᒥᐅᔪᖅ. ᑖᒃᑯᐊ 

ᐃᒡᓗᓕᖕᒦᓐᖔᖅᑑᒃ, ᓯᕗᓪᓕᖅᐹᒥ ᔮᓂᑦ 

ᐃᓯᒐᐃᑦᑐᖅ, ᑖᓐᓇ ᑎᑎᕋᕐᕕᓐᓂ ᐃᑲᔪᖅᑎᒋᖦᖤᕋᒃᑯ 

ᐊᒻᒪᓗ ᓗᐊᕆ ᖃᒧᒃᑳᖅ. ᑖᓐᓇ ᐃᑲᔪᖅᑎᒋᔭᐅᓪᓗᓂ 

ᒥᔅᑕ ᐅᖃᖅᑎᑦᑎᓐᓄᑦ. ᑖᒃᑯᐊᒃ ᐃᒡᓗᓕᖕᒥᐅᑖᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓯᒍᑦ 

ᑐᓐᖓᓱᑦᑎᐊᕆᔅᓯ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. ᑲᑎᒪᔾᔪᑎᒃᓴᖅ 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 460 - 4(2): ᐃᑲᔪᓐᓂᒻᒧᑦ ᐱᔨᑦᑎᕈᑏᑦ 

ᐃᒻᒥᓃᖅᑐᖃᓚᐅᖅᑎᓪᓗᒍ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᑐᕌᖅᑎᒍᒪᔭᕋ ᐊᐱᖅᓲᑎᒐ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᖓᓄᑦ.  

 

ᐅᓪᓗᒥ ᐅᖃᐅᖃᓯᖃᖅᑲᐅᒐᒪ ᐱᐅᖏᑦᑐᒥᒃ 

ᐊᒃᑐᐃᔪᖃᖅᑲᐅᖕᒪᑦ ᐃᒻᒥᓂᒃ ᐃᓅᓯᕐᒥᓂᒃ 

ᓇᑲᑦᓯᔪᖅ ᑕᐃᒃᑯᐊ ᕿᒪᐃᔭᒥᓃᑦ.  

 

ᒥᓂᔅᑕ ᑐᑭᓯᒋᐊᖅᑎᑦᑎᒍᓐᓇᖅᐸ ᖃᓄᐃᑦᑐᓂᒃ 

ᐃᑲᔪᖅᑐᐃᔾᔪᑎᖃᕐᒪᖔᑕ ᓲᕐᓗ ᐃᓅᓯᓕᕆᔨᓂᒃ. 

ᑖᒃᑯᐊ ᒪᓂᒪᑎᑕᐅᖃᑦᑕᖅᑐᑦ ᓄᓇᓕᖕᓄᑦ ᓲᕐᓗ 

ᖃᒪᓂᑦᑐᐊᕐᒦᑐᑦ ᑕᐃᒫᒃ ᔭᒐᐃᒐᐃᒻᒪᑕ 

ᓇᒡᓕᒋᔭᒥᓂᒃ ᐃᓅᓯᕐᒥᓂᒃ ᓇᑲᑎᕆᔪᕐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ)  

ᑕᒪᑐᒪ ᐃᓚᒋᓪᓗᓂᐅᒃ ᒐᕙᒪᐅᑉ ᑕᒪᓐᓇ 

ᓯᕗᓪᓕᐅᑎᖃᑕᐅᒐᑦᑎᒍᑦ ᑕᒪᑐᒥᖓ 

ᐱᓕᕆᐊᖃᕋᓱᐊᒃᖢᑕ ᐃᓅᓯᕐᒥᓂᒃ 

ᓇᑲᑦᓯᖃᑦᑕᖅᑐᓄᑦ.  

 

ᑕᐃᒪ ᐃᖅᑲᓇᐃᔭᖅᑎᑖᖅᓯᒪᔪᒍᑦ ᐊᑐᓂᒃ 

ᓄᓇᓕᓕᒫᓂ ᐃᓱᒪᓕᕆᔨᓂᒃ ᐋᓐᓂᐊᓯᐅᖅᑎᓂᒃ. 

ᑖᒃᑯᐊ ᐱᓕᕆᐊᕇᓐᓇᕐᓂᐊᖅᑕᕗᑦ 

ᐋᖅᑭᒋᐊᕈᑎᒃᓴᓂᒃ ᕿᓃᓐᓇᕐᓗᑕ. ᑕᒪᓐᓇ ᐃᓅᓯᕐᒥᒃ 

ᓇᑲᑎᕆᖃᑦᑕᕐᓂᖅ ᐃᓱᓕᒐᓐᓇᖏᒻᒪᑦ. ᑕᐃᒪᓐᓇ 

ᐱᓇᓱᐊᕈᓯᐅᓂᐊᖅᑐᓂᒃ ᑕᐃᒪ 

ᑲᑎᒪᕕᔾᔪᐊᑎᑦᑎᓂᐊᕋᑦᑕ ᐃᓱᒪᓕᕆᔨᓂᒃ. ᐊᒻᒪᓗ 

ᑕᐃᒪ ᑐᓴᕈᒪᓂᐊᕋᑦᑕ ᐃᓄᖕᓂᒃ 

ᖃᓄᐃᓕᐅᖁᔨᖕᒪᖔᑕ ᐃᑲᔪᖅᑕᐅᒍᒪᓗᑕ 

.ᑕᐃᓐᓇᓗ ᐱᖃᑎᒋᓪᓗᒍ ᐱᓕᕆᖃᑎᒋᖃᑦᑕᖅᑕᕋ 

ᒐᕙᒪᑐᖃᒃᑯ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᒫᒃ ᐃᒻᒥᓃᖅᑐᖃᖅᑎᓪᓗᒍ ᐃᓄᐃᑦ 

ᐊᒃᑐᖅᑕᐅᖃᑦᑕᕐᒪᑕ, ᐊᑕᐅᓯᕐᒧᑦ ᐃᓄᖕᒧᑦ 

ᐃᓱᒪᓕᐅᕈᑕᐅᔪᖅ ᐊᒃᑐᐃᖃᑦᑕᕐᒪᑦ 

ᐃᒻᒥᓃᕈᒪᔮᖅᑐᓂᒃ. ᒥᓂᔅᑕ ᓇᓗᓇᐃᕆᒍᓐᓇᖅᐹ 

ᖃᓄᐃᑦᑐᓂᒃ ᐊᑐᐊᒐᖃᕐᒪᖔᑦ ᑖᒃᑯᐊ 

ᓈᒻᒪᒃᑲᓗᐊᕐᒪᖔᑕ ᐱᔨᑦᓯᕈᑕᐅᖃᑦᑕᖅᑐᑦ 

ᓄᓇᓕᖕᓄᑦ ᐃᒻᒥᓃᖅᑐᖃᓚᐅᖅᑎᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᐄ, ᑕᐃᒫᒃ 

ᐅᖃᖅᑲᐅᒐᒪ ᐋᖅᑭᒃᓯᓯᒪᔪᒍᑦ ᐋᓐᓂᐊᓯᐅᖅᑎᓂᒃ 

ᐃᓱᒪᓕᕆᔨᐅᓯᓐᓈᑦ ᓄᓇᓕᖕᓃᑦᑐᑦ. ᖃᓄᑐᐃᓐᓇᖅ 

ᓴᖅᑭᑦᑐᓂᒃ  



ᓇᒡᒐᔾᔭᐅ, ᒫᑦᓯ 16, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᕋᓱᐊᕈᓐᓇᖅᑐᑦ ᐊᒻᒪᓗ ᑕᐃᒃᑯᐊ ᐃᓅᓯᕐᒥᒃ 

ᐃᓵᒃᓯᒪᒋᑦ ᑲᑎᒪᔨᖏᑦ ᐱᓕᕆᖃᑎᒋᖕᒥᔭᕗᑦ. 

ᐅᖄᓚᐅᑏᓪᓗ 24 ᐃᑲᕐᕋᓄᑦ ᒪᑐᐃᖓᓕᖅᑐᑦ 

ᐅᖄᓚᕕᐅᒍᓐᓇᖅᑐᑦ ᖃᓄᑐᐃᓐᓇᖅ 

ᐃᑲᔪᕋᓱᐊᕈᓐᓇᖅᑐᒍᑦ. ᑕᒪᓐᓇ 

ᐃᒻᒥᓃᖅᑐᖃᖅᑎᓪᓗᒍ ᐃᓅᓯᕐᒥᓂᒃ 

ᓇᑲᑦᑎᔪᖃᖅᑎᓪᓗᒍ ᐃᑲᔫᑎᒃᓴᒐᓚᖕᓂᒃ 

ᓄᖑᑉᐸᓪᓕᐊᒍᑎᒃᓴᓂᑦᑕᐅᖅ ᕿᓃᓐᓇᖅᑐᒍᑦ 

ᑕᒪᒃᑯᓄᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᐊᒻᒪᓗ ᒥᓂᔅᑕ ᑭᐅᕋᑖᕐᒪᑦ ᐊᐱᖅᑯᑎᒐᓄᑦ. ᑕᒪᒃᑯᐊ 

ᓄᓇᕗᑦᒥᐅᓕᒫᑦ ᑐᓴᕈᓐᓇᕐᓂᐊᕐᒪᑕ ᑕᒪᒃᑯᓄᖓ 

ᐃᑲᔫᑕᐅᒍᓐᓇᖅᑐᓂᒃ.  

 

ᐄ, ᖁᔭᓕᔪᖓ ᐊᒥᓱᓄᑦ ᐱᑦᔪᑎᖃᖅᖢᑎᒃ ᐃᓄᐃᑦ 

ᐃᓅᓯᕐᒥᓂᒃ ᑲᔪᓯᒍᒪᒍᓐᓃᖃᑦᑕᕐᒪᑕ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᑳ ᖃᓄᐃᑦᑐᓂᒃ 

ᐃᑲᔪᕆᐊᕈᑎᖃᖃᑦᑕᕐᒪᖔᑕ ᓄᓇᓕᖕᓂ ᑕᒪᒃᑯᓂᖓ 

ᐃᑲᔪᖅᓲᑕᐅᒐᔭᖅᑐᓂᒃ ᓲᕐᓗ ᐃᒻᒥᓂᒃ ᐃᓅᓯᕐᒥᓂᒃ 

ᓇᑲᑦᑎᒍᒪᔮᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐆᑦᑑᑎᒋᓗᒍ 

ᖃᒪᓂᑦᑐᐊᕐᒥ ᑕᐃᑲᓂ ᓱᕈᓯᓕᕆᓂᕐᒧᑦ ᐅᕕᒃᑲᓄᓪᓗ 

ᐃᑲᔪᕆᐊᖅᑎᖃᖅᑐᒍᑦ. ᐊᑦᔨᒌᖏᑦᑐᓂᒃ, ᓄᓇᓕᖕᓂ 

ᐊᑦᔨᒌᖏᑦᑑᑎᒃᑯᑦ ᐃᑲᔪᕈᓐᓇᖅᑐᒍᑦ. ᑕᐃᒪ ᓄᓇᓖᑦ 

ᐋᓐᓂᐊᓯᐅᖅᑎᖃᓕᕐᖓᑕ ᐃᓱᒪᓕᕆᔨᐅᓯᓐᓈᖅᑐᒥᒃ. 

ᑖᓐᓇ ᐊᑐᖅᑕᐅᒋᐊᖃᖅᐸᑦ 

ᐊᑐᖅᑕᐅᒍᓐᓇᑎᐊᖅᑐᖅ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᑦ, ᒥᔅ 

ᐊᕐᓇᒃᑲᖅ. 

 

ᐊᐱᖅᑯᑦ 461 - 4(2): ᐃᑲᔪᖅᑕᐅᓂᖓ 

ᐃᖃᓗᐃᑦ ᖁᕕᐊᓲᑎᐊ ᑐᓂᒃ ᑕᐃᒻ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑑᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᐊᐱᖅᑯᑎᒐ ᓄᓇᓖᑦ ᒐᕙᒪᓕᕆᔨᖏᓐᓄᑦ 

ᐊᐱᖅᑯᑎᒋᔭᕋ. 

 

ᐅᖃᖅᑏ, ᐱᓇᓱᐊᕈᓰᒃ ᒪᕐᕉᓕᖅᑑᒃ ᐃᐳᕈ 2 – 10-

ᒧᑦ ᖁᕕᐊᓲᑎᖃᕐᓂᐊᕐᖓᑕ 50-ᓄᑦ ᐊᕐᕌᒍᓄᑦ 

ᑐᓂᖅ ᑕᐃᒻ ᖁᕕᐊᓲᑕᐅᑎᓪᓗᒍ. 50-ᓄᑦ ᐊᕐᕌᒍᓄᑦ 

ᑐᓂᖅ ᑕᐃᒻ ᓴᖅᑭᖃᑦᑕᖅᓯᒪᓕᖅᑐᑦ 

ᐱᓐᖑᐊᑎᑦᑎᓪᓗᑎᒃ, ᓂᕆᕕᔾᔪᐊᖃᑦᑐᑎᓪᓗ. 

ᖁᕕᐊᓇᑐᐃᓐᓇᖏᑦᑐᖅ ᓄᓇᓕᖕᓄᑦ ᑭᓯᐊᓂ 

ᑕᑯᒃᓴᐅᑎᑦᑎᖃᑦᑕᕋᑦᑕ ᐱᖅᑯᓯᑦᑎᓐᓂᒃ ᓯᓚᕐᔪᐊᕐᒧᑦ. 

 

ᑖᓐᓇ ᒥᓂᔅᑕᒧᑦ, ᒥᓂᔅᑕ ᓇᓗᓇᐃᖅᓯᒍᓐᓇᖅᑲ 

ᑖᒃᑯᐊ ᓄᓇᕗᑦᒥ ᐳᓚᕋᒃᑐᓕᕆᔨᒃᑯᑦ 

ᑮᓇᐅᔭᖃᖅᑎᑕᐅᖃᑦᑕᖅᑐᑦ ᐱᓕᕆᕕᐊᓄᑦ 

ᐃᑲᔪᖅᓱᐃᓂᐊᕐᒪᖔᑕ ᑕᒪᑐᒥᖓ ᓴᖅᑭᓂᐊᖅᑐᒥᑦ. 

ᐃᑲᔪᖅᓱᐃᓂᐊᓐᖏᑉᐸᑕ ᓱᒻᒪᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᒥᐊᓇᐅᒐᓗᐊᖅ. 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᓯᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᒪᓐᓇ ᓇᐅᒃᑯᑦ 

ᑮᓇᐅᔭᖅᑐᖃᑦᑕᕐᒪᖔᖅ ᑐᑭᓯᐅᒪᓪᓚᕆᓐᖏᓇᒃᑯᑦ 

ᑕᕝᕙᓂ ᐅᖃᐅᓯᒃᓴᑲᓐᓃᖏᒻᒪᑦ.  

 

ᐅᓄᖅᑐᒻᒪᕆᐊᓗᓐᓂᑦ ᑮᓇᐅᔭᓂᒃ 

ᑐᒃᓯᕋᖅᕕᖃᖃᑦᑕᕐᒪᑕ ᑭᒃᑯᑐᐃᓐᓇᐃᑦ ᑖᒃᑯᓄᖓ 

ᐱᕙᓪᓕᐊᔪᓕᕆᔨᒃᑯᓐᓄᑦ. ᑕᐃᑲᓂ 

ᑐᒃᓯᕋᖃᑕᐅᒐᔭᕐᓂᒪᖔᑕ ᒫᓐᓇ ᖃᐅᔨᒪᓐᖏᓐᓇᒪ.  



ᓇᒡᒐᔾᔭᐅ, ᒫᑦᓯ 16, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᔅᓱᒧᖓ ᒪᓕᒐᓕᐅᖅᑎᐅᖃᑎᓐᓄᑦ ᐱᓯᒪᓕᕐᓂᕈᒃᑯᑦ 

ᐅᖃᕐᕕᒋᔪᒫᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᐅᖃᖅᑏ, ᒐᕙᒪᕗᑦ 

ᑮᓇᐅᔭᕋᓴᕐᔪᐊᕌᓗᖕᓂᑦ ᐃᑲᔫᑎᖃᖃᑦᑕᕐᒪᑕ 

ᑳᒻᐸᓂᐊᔪᓂᑦ, ᓄᓇᕗᒥᐅᖑᖏᒻᒪᕆᑦᑐᓂᑦ. ᒥᓂᔅᑕ 

ᐅᖃᕈᓐᓇᖅᑳ ᖃᓄᐃᑦᑐᓂᒃ ᓄᓇᓕᒥᐅᓄᑦ 

ᐃᑲᔪᖃᑦᑕᕐᒪᖔᑕ, ᑲᑐᔾᔨᖃᑎᒌᓐᓂᖅ ᓲᕐᓗ 

ᐳᓚᕋᒃᑐᓂᑦ ᓴᖅᑭᑎᑦᑎᖃᑦᑕᖅᑐᖅ ᓲᕐᓗ ᑐᓂᒃ 

ᑕᐃᒪ ᖃᓄᐃᓕᐅᕈᑕᐅᕈᓘᔭᖅᑐᓂᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᒧᑦ ᒥᓂᔅᑕᐅᔪᖅ, ᒥᓯᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᒪᓐᓇ ᑮᓇᐅᔭᖅ ᐅᓄᖅᑐᓄᑦ 

ᑐᓐᓂᖅᑯᑖᓲᖑᒐᓗᐊᖅ ᐊᔾᔨᒌᓐᖏᑦᑐᓄᑦ 

ᓇᒻᒥᓂᓕᓐᓄᓪᓘᓐᓃᑦ ᑮᓇᐅᔭᖅᑐᒃᑲᓐᓂᕈᒪᔪᓂᑦ 

ᐃᖏᕐᕋᔾᔪᑎᒃᓴᒥᓐᓂᒃ.  

 

ᑕᒪᒃᑯᐊ ᐳᓚᕋᒃᑐᓕᕆᓂᕐᒧᑦ ᑮᓇᐅᔭᖅᑐᖃᑦᑕᖅᑐᑦ 

ᐊᓯᐊᒎᓲᖑᒻᒥᒻᒪᑕ. ᑕᐃᒪ ᑕᕝᕙᓂ ᑲᑎᒪᔨᕋᓛᓂ 

ᐃᒃᓯᕚᖃᑕᐅᓪᓗᖓ ᑕᐃᒪ 

ᓴᖅᑭᖅᑎᒃᑲᓐᓂᕈᒪᓂᕆᔭᕗᓪᓗ 

ᐳᓚᕋᒃᑐᓕᕆᔨᒃᑯᓐᓄᑦ ᐅᓂᒃᑳᕆᖃᑦᑕᓚᐅᕋᑦᑎᒍᑦ 

ᓯᕗᓪᓕᖅᐸᐅᔾᔨᐅᔭᕆᐊᖃᕐᓂᖓ ᑐᓐᖓᓴᐃᔩᑦ, 

ᑕᐃᒃᑯᐊ ᑕᐃᑲᓂ ᖃᓄᖅᑑᖅᑕᐅᒍᒪᓯᒪᔪᐃᑦ ᑕᒪᓐᓇ 

ᓴᓐᖏᑦᑎᒋᐊᕈᒪᓪᓗᒍ. ᑖᒃᑯᐊ ᑕᒫᓂ $1,285,000 

ᑕᒫᓃᓚᐅᖅᑐᐃᑦ ᑮᓇᐅᔭᐃᑦ ᐊᑭᑦᑐᕆᐊᕈᒪᔭᕗᑦ 

ᑕᐃᒃᑯᐊᓄᖓ ᐱᓕᕆᑦᑎᐊᑲᓐᓂᕐᓂᐊᕐᒪᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᐊᒻᒪᓗ ᖁᔭᓐᓇᒦᕆᕙᕋ ᑖᓐᓇ. ᑖᓐᓇ 

ᐊᐱᖅᑯᑎᒐᓄᑦ ᑭᖑᓪᓕᖅ.  

 

ᐅᖃᖅᑏ ᑖᒃᑯᐊ ᐅᑭᐅᖅᑕᖅᑐᒥ ᖃᖓᑕᔫᖅᑎᑦ 

ᐃᑲᔪᖃᑦᑕᕋᓗᐊᕐᒪᑕ ᑐᓂᒃ ᑕᐃᒥᒃ 

ᐊᑭᑭᓪᓕᒋᐊᖅᑎᑦᑎᓪᓗᑎ ᐃᖏᕐᕋᔭᒐᖅᑕᓄᑦ ᐊᒻᒪᓗ 

ᐃᖃᓗᓐᓅᓂᐊᖅᑐᑦ ᑕᒪᒃᑯᓄᖓ.  

 

ᑖᓐᓇ ᒥᓂᔅᑕ ᕿᒥᕐᕈᒋᐊᕈᓐᓇᖅᑲ ᐊᑐᐊᒐᖁᑎᒥᓂᒃ, 

ᐊᒻᒪᓗ ᑖᒃᑯᐊ ᓄᓇᕗᑦᒥ ᐳᓚᕋᒃᑐᓕᕆᔩᑦ 

ᓄᓇᓕᖕᓂᑦ ᖃᓄᐃᓕᐅᖅᑐᖃᓕᕌᖓᑦ 

ᐊᒃᓱᕈᕆᐊᖃᑦᑕᖁᓪᓗᒋᑦ. ᓲᕐᓗ ᐃᑲᔪᖅᓱᑦᑎᐊᕐᓗᑎᑦ 

ᑖᒃᑯᐊ ᓯᕗᒧᐊᑦᑎᐊᕈᓐᓇᕐᓂᐊᕐᖓᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ, 

ᒥᓯᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᐸᕋ ᐊᐱᕆᕋᑖᖅᑐᖅ. 

ᑕᐃᒪ ᕿᒥᕐᕈᓇᒃᓯᒪᔭᕗᑦ ᑖᓐᓇ ᐱᓕᕆᕕᐅᔪᖅ ᓱᓕ 

ᑲᔪᓯᓂᐊᖅᑐᒍᑦ ᑕᒪᑐᒥᖓ ᕿᒥᕐᕈᐃᓗᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ ᓲᔪᖅ.  

 

ᐊᐱᖅᑯᑦ 462 - 4(2): ᓄᓇᕘᒥᑦ 

ᐃᓕᓐᓂᐊᖅᑕᐅᓲᑦ ᖁᕝᕙᓯᓐᓂᖏᑦ (ᓲᔪᒃ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ 

ᑐᕌᖅᑎᓐᓂᐊᖅᑕᕋ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

ᐅᖃᖅᑎᑦᑎᔩ, ᐊᕐᕌᓂ ᐅᑭᐅᒃᓵᒃᑯᑦ 

ᓂᕈᐊᖅᑕᐅᓚᐅᖅᑎᓪᓗᑕ ᑎᑎᖅᑲᓂᒃ 

ᓴᖅᑭᑦᑎᕕᐅᓚᐅᖅᓯᒪᒐᑦᑕ ᐃᓕᓐᓂᐊᖅᑐᓕᕆᓂᖅ. 

ᑕᒪᓐᓇ ᓈᒻᒪᖏᓐᓂᖓᓂᒃ ᐱᓕᕆᐊᖑᓂᐊᕐᓂᖓᓂᒃ. 

ᐊᖑᒻᒪᑎᔪᓐᓃᕐᓂᖏᓐᓂᒃ ᑕᒪᒃᑯᓂᖓ ᑐᓴᓚᐅᕋᑦᑕ.  

 

ᑕᒪᓐᓇᖃᐃ ᒥᓂᔅᑕ ᑐᑭᓯᓯᒪᓕᖅᐸ ᑭᓱ 

ᐱᑦᔪᑕᐅᓪᓗᓂ ᐊᖑᒻᒪᑎᔪᓐᓃᕈᑕᐅᓯᒪᖕᒪᖔᑦ 

ᑕᒪᒃᑯᓄᖓ ᐃᓕᓐᓂᐊᖅᑐᖁᑎᑦᑎᓐᓄᑦ ᓲᕐᓗ 

ᐱᔭᕇᖅᓯᖃᑦᑕᖅᑐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 

ᐊᐱᕆᖕᒪᑦ. ᑕᐃᓐᓇᑦ ᐊᐱᖅᑯᑎᒐᓗᐊᖓ 

ᓇᓕᐊᓪᓚᕆᖕᒥᒃ ᐊᐱᖅᑯᑎᓪᓚᑦᑖᖃᕐᒪᖔᑦ 

ᖃᐅᔨᒪᓗᐊᖏᒃᑲᓗᐊᒃᖢᖓ.  

 

ᑭᓯᐊᓂ ᑕᐃᒪᓖᓛᒃ ᒫᓐᓇ ᖃᐅᔨᒪᔪᒃᓴᐅᓕᖅᑐᒍᑦ 

ᐃᓕᓐᓂᐊᕐᕕᑦᑎᓐᓂ ᑕᐃᒪ ᓄᑖᓂᒃ 

ᓴᖅᑭᑎᑦᑎᓯᒪᒐᑦᑕ ᐅᖃᓕᒫᕆᐅᖅᓴᕐᓂᐅᑉ ᒥᒃᓵᓄᑦ, 

ᓈᓴᐅᓯᓕᕆᓂᖅ. ᑕᒪᒃᑯᐊ ᑕᕝᕙ ᓄᑖᖑᖕᒪᑕ 

ᓴᖅᑭᐸᓪᓕᐊᔭᕗᑦ. ᐊᒻᒪ ᑕᒪᒃᑯᐊ 

ᐱᓇᓱᐊᖅᓯᒪᓕᕐᒥᔭᕗᑦ ᖃᓄᖅ ᐊᖓᔪᖅᑳᕆᔭᐅᔪᑦ 

ᐃᓚᒋᔭᐅᒃᑲᓐᓂᕈᓐᓇᕐᒪᖔᑕ 

ᐃᓕᓐᓂᐊᒃᑲᓐᓂᖁᓪᓗᒋᑦ ᑕᒪᒃᑯᐊ 

ᐃᓕᓐᓂᐊᖅᑐᖁᑎᕗᑦ ᓄᓇᕗᑦᒥ. ᐊᒻᒪᓗ ᓄᓇᕗᑦᒥ 

ᐃᓕᓐᓂᐊᕐᕕᓕᒫᑦ ᐊᑦᔨᒌᒡᔫᒥᔪᒥᒃ 

ᐃᓕᓐᓂᐊᕐᕕᖏᓐᓂ ᐃᓕᓐᓂᐊᖃᑦᑕᖁᓕᖅᖢᑎᒍᑦ 

ᐊᑦᔨᒌᖏᑦᑑᑕᐅᖏᓪᓗᑎᒃ. ᑕᒪᔾᔭ ᑖᒃᑯᐊ 

ᐱᒋᐊᖅᓯᒪᓕᖅᑕᕗᑦ ᑕᐃᒪᓐᖓᑦ ᑕᒫᓃᓕᕋᑦᑕ.  

ᑭᓯᐊᓂ ᓇᓕᐊᓪᓚᕆᑯᓗᖕᒥᒃ ᐊᐱᖅᑯᑎᖃᕐᒪᖔᑦ 

ᑐᑭᓯᑦᑎᐊᖏᒃᑯᒃᑯᓘᓐᓃᑦ ᐃᒻᒪᖄ 

ᐊᐱᕆᒃᑲᓐᓂᕈᓐᓇᖅᐳᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐱᕆᒃᑲᓐᓂᕈᓐᓇᕈᕕᑦ 

ᐊᐱᕆᒋᑦ, ᒥᔅᑕ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑐᑭᓯᓇᖅᓯᑎᓚᐅᕐᓚᒍᐊᐃᑦ. ᑕᐃᒪ ᑕᒪᒃᑯᐊ 

ᐱᔭᕇᖅᓯᖃᑦᑕᖅᑐᑦ (ᑐᓵᔨᒃᑯᑦ) 

ᐃᓕᓐᓂᐊᕐᕕᐊᓗᖕᒥᑦ. (ᑐᓵᔨᑎᒎᕈᓐᓃᖅ) 

ᐊᓂᒍᐃᓂᕋᖅᑕᐅᖃᑦᑕᖅᑐᓂᒃᑯᐊᖓᐃᑦ ᐅᕙᑦᑎᑐᑦ. 

ᑕᒪᒃᑯᐊ ᑐᓴᓚᐅᕋᑦᑎᒍᑦ ᖃᐅᔨᓴᖅᑕᐅᔭᕌᖓᒥᒃ 

ᐃᓕᓐᓂᐊᕈᑎᖏᑦ ᑭᖑᕙᕆᐊᖅᓯᒪᖃᑦᑕᕐᒪᑕ. 

ᑖᔅᓱᒥᖓ ᐊᐱᕆᔪᖓ.  

 

ᑭᓱᒥᒃ ᑭᖑᕙᕈᑎᖃᖃᑦᑕᖅᐸᑦ? 

ᐅᐸᑦᑎᐊᖃᑦᑕᖏᓐᓂᖏᓐᓄᑦ ᐅᕝᕙᓘᓐᓃᑦ 

ᐃᑲᕐᕋᖏᑦ ᒥᑭᓗᐊᕐᓂᖏᓐᓄᑦ ᑕᒪᒃᑯᓄᖓ 

ᐱᑦᔪᑎᖃᖅᖢᖓ ᐊᐱᕆᔪᖓ. ᑕᒪᒃᑯᐊ ᐱᔭᕇᖅᓯᔪᑦ 

ᐃᓱᓕᑦᑎᓂᕋᖅᑕᐅᒐᓗᐊᖅᖢᑎᒃ ᑕᒪᐅᖓ 

ᐃᓕᓐᓂᐊᕈᑎᖏᑦ ᑎᑭᐅᑎᓯᒪᖃᑦᑕᖏᒻᒪᑕ. 

ᐊᐱᕆᕗᖓ ᑭᓱ ᐃᑲᕐᕋᖏᑦ 

ᐃᓕᓐᓂᐊᕆᐊᑦᑎᐊᖃᑦᑕᖏᓐᓂᕐᒥᓄᓂᒃᑯᐊ 

ᑕᐃᒪᓐᓇ ᐊᖑᒻᒪᑎᔪᓐᓃᕈᑎᖃᖃᑦᑕᖅᐸᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ, 

ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ 

ᑐᑭᓯᑎᑦᑎᑦᑎᐊᕐᒫᖓ. ᐄ, ᑕᐃᒪ ᑕᒪᓐᓇ 

ᖃᐅᔨᓯᒪᖃᑦᑕᕋᑦᑎᒍᓂᓛᒃ ᐊᒻᒪ ᐅᓂᒃᑳᒃᑯᑦ 

ᑕᑯᖃᑦᑕᖅᓯᒪᒐᑦᑕ ᑕᒫᓂ  

ᐃᓕᓐᓂᐊᕆᐊᖅᑐᖁᑎᕗᑦ ᐊᒥᓲᓛᖑᖃᑕᐅᖕᒪᑕ 

ᓄᖅᑲᖃᑦᑕᕐᓂᖅ ᑕᒪᓐᓇ ᐱᑦᔪᑎᒋᓪᓗᒍ. ᑖᓐᓇ 

ᑕᕝᕙ ᐃᓚᒋᔭᐅᓪᓚᕆᖕᒪᑦ ᐊᒻᒪ ᑖᓐᓇ 

ᐃᓚᒋᔭᐅᑐᐃᓐᓇᖅᑐᖅ. ᐊᒻᒪ 

ᑕᐃᒪᒃᑲᓐᓂᐅᒐᓗᐊᕐᒪᑕ ᐊᓯᖏᑦ ᑭᓯᐊᓂ ᑕᐃᒪ 

ᐅᖃᖅᑲᐅᑎᓪᓗᖓ ᖃᓄᖅᑑᕋᓱᓪᓚᕆᓕᖅᑕᕗᑦ 

ᑕᒪᓐᓇ ᐱᑦᔪᑎᒋᓪᓗᒍ.  

 

ᐃᓕᓐᓂᐊᕌᓂᒃᑐᖁᑎᐊᐃᓐᓄᒃᐳᑦ ᓇᒧᑐᐃᓐᓇᖅ 

ᐊᐅᓪᓚᕐᓂᐊᕈᑎᒃ ᖃᓪᓗᓈᓄᓪᓘᓐᓂᑦ ᓇᒧᑐᐃᓐᓇᖅ 

ᑲᔪᓯᒃᑲᓂᕐᓂᐊᕈᑎᒡᓘᓐᓃᑦ ᐃᓕᓐᓂᐊᕐᓂᖓ 

ᑕᐃᒪᓐᓇ ᖁᑦᑎᖕᓂᖓ ᐊᑦᔨᒋᔭᐅᑦᑎᐊᕆᐊᖃᕐᒪᑦ. 

ᓴᓐᖏᓂᖓᓗ ᐊᑦᔨᒋᑦᑎᐊᕆᐊᖃᕐᒪᒍ 

ᓇᒧᓐᖓᐅᓂᐊᕋᓗᐊᕈᓐᓂᓘᓐᓃᑦ ᑖᓐᓇ 

ᐃᓕᓐᓂᐊᖅᑐᖅ ᐱᐊᓂᒃᓯᒍᓂ ᒍᕋᐃᑦ 12-ᒥ.  

 

ᐄ, ᑕᒪᒃᑯᐊ ᐃᓕᓐᓂᐊᕆᐊᖃᑦᑕᖏᒃᑯᑎᒃ ᓲᕐᓗ 

ᑕᒫᓂ ᐃᓕᓐᓂᐊᕐᓂᐅᑉ ᐃᓗᐊᓂ ᓲᕐᓗ 

ᐃᓕᓐᓂᐊᕆᐊᖃᑕᓐᖏᖃᑦᑕᕈᓂ ᓱᕐᓗ ᐅᑭᐅᓂᒃ 

ᐱᖓᓱᓂᒃ ᐊᓯᐅᔨᖅᑰᔨᓇᔭᕐᒪᑦ. ᐅᑭᐅᓕᒫᖅ 

ᑕᐅᑐᒡᓗᒍ ᑭᖑᕙᖃᑦᑕᐃᓐᓇᕈᓂ. ᑖᓐᓇ ᑕᕝᕙ 

ᖃᓄᖅᑑᕈᑎᒋᒃᑲᓐᓂᒻᒪᕆᒃᑕᕗᑦ 

ᖃᐅᔨᒪᖁᑐᐃᓐᓇᖅᑕᕋ ᑖᓐᓇ 

ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ 

ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒑᓯᑦ 

ᑐᑭᓯᑦᑎᐊᖅᑎᖦᖤᐊᓐᖑᐊᕐᔪᐊᕐᒪᖓ.  

 

ᓱᓕ ᐃᓱᒫᓗᒋᔭᓐᓂᒃ ᐊᐱᕆᖅᑲᓐᓂᕐᓂᐊᕋᒃᑭᑦ. 

ᑖᒃᑯᐊ ᑕᐃᒪ ᐅᖃᐅᓯᕆᕋᑖᕋᒃᑭᑦ. ᐅᖃᖅᑎᑦᑎᔩ, 

ᐅᓇ ᐊᐱᖅᑯᑎᒋᒃᑲᓐᓂᕐᓂᐊᖅᐸᕋ. ᓲᕐᓗ ᓄᓇᕗᑦᒥ 

ᐊᔾᔨᐅᖏᒻᒪᑦ ᑕᒪᓐᓇ ᐱᖅᑯᓯᕆᔭᕗᑦ.  

 

ᒪᑯᐊᑦᑕᐅᖅ ᐃᓕᓐᓂᐊᖅᑐᑦ 

ᐊᐅᓪᓚᖅᑎᑕᐅᓲᖑᖕᒪᑕ, ᓲᕐᓗ ᒪᐅᖓ 

ᐊᖑᓇᓱᒃᑎᑕᐅᓪᓗᑎᒃ ᐱᓇᓱᐊᕈᓯᓕᒫᖅ, 

ᐃᖃᓗᒐᓱᒃᖢᑎᒡᓘᓐᓃᑦ. ᐃᓛᒃ ᖃᓄᑐᐃᓐᓇᖅ 

ᑕᒪᒃᑯᓂᖓ ᐃᓄᐃᑦ ᐱᖅᑯᓯᖏᓐᓂᑦ, 

ᐱᓇᓯᐊᕈᓯᓕᒫᖅ ᐊᐅᓪᓚᖅᓯᒪᓪᓗᑎᒃ.  

 

ᐊᒻᒪᑦᑕᐅᕐᖑᓇ ᐱᖃᑖ ᐅᖃᖅᑎᑦᑎᔩ, 

ᐃᓱᒫᓗᒋᖕᒥᔭᕋ: ᑕᒫᓂ ᒪᐃᖑᓕᕌᖓᑦ ᓄᓇᑦᑎᓐᓂ 

ᖃᓂᒋᔭᑦᑎᓐᓂᑦ ᑐᐱᖅᓯᒪᓲᖑᖕᒪᑕ ᐱᓇᓱᐊᕈᓯᓕᒫᖅ 

ᐅᐸᑲᖅᑕᖅᑕᐅᓪᓗᑎᑦ ᑕᕝᕙᓐᖓᑦ ᖁᑦᑎᖕᓂᖅᐹᒥᓂᒃ 

ᐱᒋᐊᖅᖢᑎᒃ. ᑕᒪᓐᓇᓖ ᐃᓕᓐᓂᐊᕐᕕᐅᑉ, ᓲᕐᓗ 

ᑕᒪᒃᑯᐊᖏᓛᒃ ᐱᑎᓪᓗᒋᑦ ᐃᓕᓐᓂᐊᓐᖏᑎᓪᓗᒋᑦ 

ᓲᕐᓗ ᑕᐃᑲᓂ, ᑕᐃᒃᑯᐊ ᐊᖑᓇᓱᒃᑐᑦ 

ᐊᐅᓪᓚᖅᓯᒪᑐᐃᓐᓇᕐᓗᑎᑦ ᓲᕐᓗ 

ᑎᑎᕋᑲᑕᓐᖏᒃᑯᑎᒃ, ᑕᒪᓐᓇᓕᖃᐃ 

ᐊᖑᒻᒪᑎᔪᓐᓃᕈᑕᐅᓐᖏᓚᕐᖓᐃᑦ. 

ᐊᖑᓇᓱᑐᐃᓐᓇᕐᓗᑎᑦ ᐃᓕᓐᓂᐊᕐᕕᖕᒧᑦ 

ᐃᓯᖅᓯᒪᖏᓪᓗᑎᑦ. ᓲᕐᓗ ᑕᐃᒪᓐᓇ ᐊᐱᕆᔪᖓ.  

 

ᐊᒻᒪᑦᑕᐅᖅ ᓱᓕ ᐱᖃᑖ ᑕᐃᒪ ᑐᐱᖅᓯᒪᓪᓗᑎᒃ 

ᐃᓕᓐᓂᐊᖅᑐᑦ ᑕᐅᕗᖓ ᓂᑭᑦᑖᖅᖢᑎᒃ ᐅᓪᓗᓕᒫᖅ 

ᐃᓕᓐᓂᐊᓲᖑᖏᒻᒪᑕ ᑕᕝᕗᖓ ᐱᓇᓱᐊᕈᓯᓕᒫᒧᑦ 

ᑕᐃᒃᑯᐊ ᒥᒃᖠᕙᓪᓕᐊᓪᓗᑎᒃ. ᑕᒪᓐᓇᓖ 

ᑎᑎᕋᖃᑦᑕᖏᖦᖢᑎᒃ ᐃᓕᓐᓂᐊᖅᑕᖏᓐᓄᑦ 

ᑭᖑᕙᓯᒍᑕᐅᖃᑦᑕᖏᑦᑐᕐᓕᖃᐅᓇᐃᑦ ᑖᓐᓇ 

ᑕᒪᒃᑯᓄᖓ ᐱᔭᕇᖅᓯᓇᓱᒃᑐᓄᑦ 

ᐃᓕᓐᓂᐊᖅᑐᓄᓂᓛᒃ, ᑐᑭᓯᓇᕈᒪᐅᒐᓗᐊᖅ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᕐᕉᖕᓂᒃ ᐊᐱᕆᖅᑰᕋᕕᒃ, 

ᐊᑕᐅᓯᖅ ᑕᐃᓐᓇ ᑭᐅᒐᓗᐊᕈᖕᓂ 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᑖᓐᓇ ᐃᓕᓐᓂᐊᕐᓂᖅ, ᑕᒪᓐᓇ 

ᓄᓇᕗᑦᒥ ᐃᓄᐃᑦ ᒪᓕᑦᑎᐊᖃᑦᑕᕋᑦᑕᐃᓛᒃ 

ᒪᓕᒋᐊᖃᖅᖢᑕᓗ ᐃᓄᐃᑦ ᖃᐅᔨᒪᓂᑐᖃᖏᓐᓂᒃ, 

ᐊᒻᒪᓗ ᐃᓄᐃᑦ ᐅᒃᐱᕆᔭᖏᓐᓂᑦ. Inuit societal 

values ᓲᕐᓗ ᑕᕝᕙ ᑖᓐᓇ ᑐᓐᖓᕕᒋᖕᒥᒐᑦᑎᒍᑦ 

ᐃᓕᓐᓂᐊᕐᕕᑦᑎᓐᓂᑦ.  

 

ᑕᒪᒃᑯᐊ ᐊᒻᒪᓗ ᐃᓕᓐᓂᐊᕐᕕᑦᑎᓐᓂ ᐃᓐᓇᕐᓂᒃ 

ᐃᓕᓴᖅᑎᖃᑦᑕᕐᒥᒐᑦᑕ  

ᐃᓕᓴᐃᔪᓐᓇᖅᑐᓂᑦ ᐃᓄᐃᑦ ᖃᐅᔨᒪᓂᑐᖃᖓ 

ᐱᔾᔪᑎᒋᓪᓗᒍ. ᐊᒻᒪ ᑕᒪᓐᓇ ᐃᓄᐃᑦ 

ᖃᐅᔨᒪᓂᑐᖃᖓᑦ ᒪᓕᒡᓗᒍ ᐃᓄᐃᑦ ᐅᒃᐱᕆᔭᖓ 

ᐊᖑᓇᓱᖕᓂᖅ ᑕᒪᓐᓇᑦᑕᐅᖅ ᐃᓅᑉ 

ᐃᓕᖅᑯᓯᕆᖕᒪᒍ ᐃᓕᓐᓂᐊᕐᕕᑦᑎᓐᓄᑦᑕᐅᖅ ᑖᓐᓇ 

ᐅᐱᕐᖓᒃᓵᓐᖑᕌᖓᑦ.  

 

ᑐᐱᖅᓯᒪᓐᓇᖅᓯᒑᖓᑦ ᑕᐃᒪᓐᓇᑦᑎᐊᖅ, 

ᐱᓇᓱᐊᕈᓯᕐᒥᑦ ᐊᑕᐅᓯᕐᒥᒡᓘᓐᓃᑦ ᒪᕐᕉᖕᓂᓪᓘᓐᓃᒃ 

ᓴᓂᕐᕙᐃᖃᑦᑕᖅᓯᒪᒐᑦᑕ ᑕᒪᐅᖓ 

ᓄᓇᒧᐊᖃᑦᑕᖁᓪᓗᒋᑦᑕᐅᖅ ᐃᓕᓐᓂᐊᒻᒫᕐᓂᐊᕐᒪᑕ.  

ᑎᑎᕋᐅᓯᒃᑰᖏᒃᑲᓗᐊᖅᑎᓪᓗᒍ ᑭᓯᐊᓂ ᐃᓅᑉ 

ᐃᓕᖅᑯᓯᐊ, ᐅᒃᐱᕆᔮ, ᐅᖃᐅᓯᒃᑯᑦ 

ᐃᓕᓐᓂᐊᕐᓂᐅᖕᒥᖕᒪᑦ.  

 

ᑕᐃᒪᓐᓇ ᑕᕝᕙ ᑖᒃᑯᐊ ᐊᓯᐅᔨᖃᑦᑕᓐᖏᑦᑐᑦ 

ᐃᓕᓐᓂᐊᕐᕕᐅᑉ ᐅᓪᓗᖁᑎᖏᓐᓂᑦ 

ᐊᐅᓪᓚᑲᑕᖕᓂᐊᕋᓗᐊᖅᑎᓪᓗᒋᑦ ᐅᐱᕐᖓᒃᓵᒃᑯᑦ. 

ᑕᒪᓐᓇ ᐃᓚᒋᔭᐅᓪᓚᕆᖕᒪᑦ ᐃᓕᓐᓂᐊᕐᓂᐅᑉ. 

ᐊᓯᐅᔨᖃᑦᑕᖏᑦᑐᐃᑦ 

ᐅᖃᓕᒫᑲᑕᓐᖏᒃᑲᓗᐊᖅᑎᓪᓗᒋᑦ ᑭᓯᐊᓂ 

ᑕᐅᑐᑲᑕᒃᑎᓪᓗᒋᑦ, ᑖᓐᓇᑦᑕᐅᖅ ᐃᓚᒋᑦᑎᐊᕐᒥᖕᒪᒍ 

ᐃᓕᓐᓂᐊᕐᕕᐅᑉ, ᐃᓕᓐᓂᐊᕐᓂᐅᑉ ᐃᓗᐊᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ.  

 

ᐊᐱᖅᑯᑦ 463 - 4(2): ᐱᓕᕆᕝᕕᒻᒥ 

ᐃᖅᑲᓇᐃᔮᑦ ᖃᓄᐃᓕᖓᓂᖏᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᒥᑦᑎᒪᑕᓕᖕᒥᐅᑦ 

ᐅᓐᓄᓴᒃᑯᑦ, ᐃᓱᒪᒋᕙᔅᓯ ᐊᒃᓱᕈᖅᑎᓪᓗᓯ ᐊᒻᒪᓗ 

ᐃᒡᓗᓕᒑᕐᔪᖕᒥᐅᑦ, ᑲᖏᖅᖠᓂᕐᒥᐅᓪᓗ 

ᐃᖅᑲᐃᒪᕗᒍᑦ ᐃᓕᔅᓯᓐᓂᒃ.  

 

ᐅᖃᖅᑏ, ᐊᐱᖅᑯᑎᒃᓴᖃᕈᒪᓪᓗᖓ 

ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

ᑕᐃᒪ ᐊᔾᔨᒌᑦᑎᐊᖅᑰᔨᓐᖏᑦᑐᒥᒃ ᑕᐃᒃᑯᐊ 

ᐃᖅᑲᓇᐃᔮᒃᓴᓂᒃ ᐅᖃᐅᓯᖃᖃᑦᑕᓚᐅᕋᑦᑕ ᑕᐃᒃᑯᐊ 

ᐊᒃᑐᖅᑕᐅᓂᐊᖅᑐᖅ. ᑖᒃᑯᐊ ᖃᖓᑕᓲᓄᑦ 

ᓈᓚᐅᓯᕆᓂᕐᒧᑦ NAV Canada-ᑯᓐᓂᑦ 

ᐱᓕᕆᐊᖑᓚᐅᖅᑐᑦ ᑖᒃᑯᓄᖓ ATS-ᑯᓐᓄᑦ 

ᑐᓂᔭᐅᓂᐊᖅᑎᓪᓗᒋᑦ. ᐅᓪᓗᒥ ᐊᐱᕆᒋᐊᕈᒪᔪᖓ 

ᓇᓗᓇᓐᖏᑦᑎᐊᕆᐊᕐᓗᖓᐃᑦ ᐅᖃᖅᑏ.  

 

ᑖᒃᑯᐊ ᒐᕙᒪᒃᑯᑦ ᐃᖅᑲᓇᐃᔭᖅᑐᓕᕆᓂᕐᒧᑦ 

ᑎᑎᕋᖁᑎᖏᑦ ᒪᓕᒃᖢᒋᑦ, ᑖᑯᐊ ᐃᖏᕐᕋᔪᓕᕆᔨᒃᑯᑦ 

ᑎᓴᒪᓂᒃ ᐃᖅᑲᓇᐃᔭᖅᑎᖃᕐᒪᑕ ᖃᖓᑕᓲᓕᕆᓂᕐᒧᑦ 

ᐱᓕᕆᔨᐅᔪᓂᒃ, ᐱᖓᓱᑦ ᑖᒃᑯᐊ 

ᑲᖏᖅᖠᓂᕐᒦᖦᖢᑎᒃ ᐊᒻᒪᓗ ᖁᓪᓗᖅᑐᒥ. ᐊᒻᒪ 

ᐅᖃᐅᔾᔭᐅᓯᒪᓪᓗᑕ ᑖᒃᑯᐊᒎᖅ ᓄᓇᕗᑦ ᒐᕙᒪᒃᑯᑦ 

ᒫᓐᓇ ᐃᑲᔪᕋᓱᒃᑐᑦ ᑖᒃᑯᐊ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔮᖃᕈᓐᓃᕐᓂᐊᖅᑐᑦ ᐊᓯᐊᓄᑦ 

ᐃᖅᑲᓇᐃᔭᖅᑖᕈᓐᓇᕐᒪᖔᑕ ᕿᓂᐅᔾᔭᐅᓪᓗᑎᒃ.  

 

ᑖᓐᓇ ᑎᓴᒪᒋᔭᖓᑦ ᐊᑎᖃᖅᑐᖅ, 

ᖃᖓᑕᓲᓕᕆᓂᕐᒧᑦ ᐱᓕᕆᔨ, ᒥᑦᑎᒪᑕᓕᖕᒦᖦᖢᓂ. 

ᓯᕗᓪᓕᖅᐹᒥᒃ ᐊᐱᕆᓚᐅᕐᓚᖓ, ᐅᖃᖅᑏ. ᒥᓂᔅᑕ 

ᐅᖃᐅᑎᔪᓐᓇᐱᖓ ᑖᓐᓇ ᒥᑦᑎᒪᑕᓕᖕᒦᑦᑐᖅ 

ᒥᑦᑎᒪᑕᓕᖕᒦᖏᓐᓇᕐᓂᐊᖅᐹ ᑖᓐᓇ ᐃᓂᒋᔭᐅᔪᖅ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ. ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᖅᑐᒍ ᑖᓐᓇ. 

ᑐᓴᐅᒪᔭᒃᑯᑦ ᑕᒪᓐᓇ ᐃᖅᑲᓇᐃᔮᑦ ᒐᕙᒪᑐᖃᒃᑯᓐᓂᑦ 

ᑮᓇᐅᔭᐃᑦ ᐱᖃᑦᑕᓚᐅᕋᑦᑎᒍᑦ. 

ᑕᐃᒪᐃᒃᑲᓗᐊᖅᑎᓪᓗᒍ ᓄᓇᓖᑦ Decentralized-

ᖑᓂᕋᖅᑕᐅᒑᖓᑕ ᐊᓯᐊᒍᑦ ᒪᓕᒐᖅ ᒪᓕᓪᓗᒍ 

ᕿᓂᕈᔾᔨᒋᐊᖃᓲᖑᒐᑦᑎᒍᑦ ᐃᖅᑲᓇᐃᔮᔅᓴᓂᒃ 

ᓴᖅᑭᑦᑎᒐᓱᒋᐊᔅᓴᖅ. ᑕᒪᓐᓇ ᐱᓕᕆᐊᖑᕙᓪᓕᐊᔪᖅ 

ᑖᒃᑯᓄᖓ ᐱᓕᕆᔨᑦᑎᓐᓄᑦ.  

 

ᐊᒻᒪᓗ ᐊᓯᐊᓄᑦ ᐃᖅᑲᓇᐃᔮᖅᑖᕈᒪᔪᖃᓐᓂᕌᖓᑦ 

ᑕᒪᓐᓇ ᐃᖏᕐᕋᖏᓐᓇᑦᑎᒍᑦ. ᐃᓱᒪᔅᓱᒻᒪᑕ 

ᑭᓇᒃᑯᑐᐃᓐᓇᐃᑦ ᐃᖅᑲᓇᐃᔮᒥᒃ ᐊᓯᐊᓂᒃ 

ᓇᓂᓯᓐᓂᕈᑎᒃ  

ᐊᓯᐊᓅᓲᖑᒻᒥᒻᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. 

ᑐᑭᓯᓇᑦᑎᐊᕋᓱᒋᐊᖅᑲᐅᒐᓗᐊᖅᑐᖓ. 

ᐊᐱᖅᑯᑎᒋᒃᑲᓐᓂᓚᐅᕐᓚᒍ. ᑕᐃᓐᓇᓕ 

ᒥᑦᑎᒪᑕᓕᖕᒦᑦᑐᖅ ᐃᖅᑲᓇᐃᔮᕆᔭᐅᔪᖅ 

ᖃᖓᑕᓲᓕᕆᓂᕐᒧᑦ ᐱᓕᕆᔨ. ᑖᓐᓇ ᐃᓂᒋᔭᐅᔪᖅ 

ᒥᑦᑎᒪᑕᓕᖕᒦᖏᓐᓇᕐᓂᐊᖅᑐᕐᓖ 

ᐃᓄᖃᐃᓐᓇᕐᓗᓂᓗ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᒃᑯᐊ ᐊᑎᖃᑦᑐᑦ ᖃᓪᓗᓈᑎᑐᑦ 

ᐃᖅᑲᓇᐃᔮᑦ, Aviation Program Officers. 

ᑕᐃᒫᒃ ᐅᖃᕇᓚᐅᖅᑐᖓ ᑖᒃᑯᐊ ᒐᕙᒪᑐᖃᒃᑯᓐᓄᑦ 

ᑮᓇᐅᔭᐃᑦ ᐊᑐᖅᑐᒋᑦ ᐃᖅᑲᓇᐃᔮᖃᑦᑎᑕᐅᓚᐅᕐᒪᑕ. 

ᑕᕝᕙᓂ ᒫᑦᓯ ᓄᓐᖑᐊᓂ ᐊᓯᐊᓂᒃ 

ᐃᖅᑲᓇᐃᔮᖃᕈᓐᓃᓂᖅᑲᑕ 

ᕿᓂᕈᔾᔭᐅᕙᓪᓕᐊᔫᒐᓗᐊᑦ. ᐊᓯᖏᓐᓂᒃ 

ᐃᖅᑲᓇᐃᔮᓂᒃ ᐱᑕᖃᔾᔮᕈᓐᓃᕐᒪᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐆᒥᖓ 

ᓇᓗᓕᕈᑎᖃᖅᓯᒪᕗᒍᑦ, ᒥᓂᔅᑕ ᐅᖃᖅᓯᒪᖕᒪᑦ, 

ᐱᖓᓱᒡᒎᖅ ᐃᖅᑲᓇᐃᔮᕆᔭᐅᔪᑦ, ᑲᖏᖅᖠᓂᕐᒦᑦᑐᑦ, 

ᖁᕐᓗᖅᑐᕐᒦᑦᑐᓪᓗ ᐃᓄᖃᕈᓐᓃᕐᓂᐊᕐᒪᑕ. 

ᒥᑦᑎᒪᑕᓕᖕᒦᑦᑐᖅ ᑕᐃᔭᐅᓯᒪᖏᑦᑎᐊᕐᒪᑦ. ᑕᐃᒪᓐᓇ 

ᓇᓗᓕᕈᑎᒋᕙᕗᑦ  

ᐊᐱᖅᓲᑎᒋᒐᓗᐊᖅᐸᕋᓗ.  

 

ᑭᓯᐊᓂ ᐆᒥᖓ ᐊᐱᕆᒍᒪᔪᖓ, ᐅᖃᖅᑎᑦᑎᔩ, 

ᑖᒃᑯᐊᑦᑕᐅᖅ ᐃᖏᕐᕋᔪᓕᕆᔨᒃᑯᑦ ᐊᒻᒪᑦᑕᐅᖅ 

ᐃᖅᑲᓇᐃᔮᒥᒃ ᐱᑕᖃᖅᑎᑦᑎᖕᒪᑕ ᒥᑦᑎᒪᑕᓕᖕᒥ 

ᐊᑎᖃᖅᑐᒥᒃ ᐃᖏᕐᕋᔪᓕᕆᓂᕐᒧᑦ ᐱᓕᕆᔨ. ᑭᓯᐊᓂ 

ᑖᓐᓇ ᐃᓂᒋᔭᐅᔪᖅ ᐊᕐᕌᓂ ᐃᓄᖃᕈᓐᓃᓚᐅᕐᒪᑦ, 

ᒪᒥᐊᓇᕋᓗᐊᖅᐳᖅ ᐃᓄᒋᓚᐅᖅᑕᖓ 

ᐃᓅᔪᓐᓃᓚᐅᕐᒪᑦ. ᐊᒻᒪᓗ ᑖᓐᓇ ᐅᓪᓗᒥ ᐃᓄᖃᕋᓂ 

ᓱᓕ.  

 

ᒥᓂᔅᑕ ᐅᖃᐅᑎᔪᓐᓇᐱᓐᖔ ᑖᓐᓇ ᐃᓄᒃᓴᖓᓂᒃ 

ᕿᓂᖅᐱᓯ ᒫᓐᓈ ᐊᒻᒪᓗ ᑖᓐᓇ ᐃᓂᐅᔪᑦ 

ᒥᑦᑎᒪᑕᓕᖕᒦᖏᓐᓇᕐᓂᐊᕐᓂᖓᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᔨᒃᑯᑦ ᐊᒻᒪ 

ᐃᖏᕐᕋᔪᓕᕆᔨᒃᑯᓐᓄᓪᓗ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᖅᑐᒍ ᑖᓐᓇ 

ᑐᑭᓯᑦᑎᐊᕋᓱᐊᕐᒪᑦ ᓄᓇᓕᒻᒥᓂ ᑕᒪᒃᑯᐊ 

ᐊᑐᒻᒪᕆᒻᒪᑕ. ᐅᖃᖅᑎᑦᑎᔩ, ᐅᖃᕈᓐᓇᖅᑐᖓ ᑖᓐᓇ 

ᐃᖅᑲᓇᐃᔮᖅ ᒪᑐᐃᖔᖅᑎᑕᐅᕙᓪᓕᐊᓕᖅᑐᖅ ᐊᒻᒪ 

ᑕᑉᐱᑲᓂ ᒥᑦᑎᒪᑕᓕᒻᒦᖏᓐᓇᖅᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 464 - 4(2): ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦ ᖃᓄᐃᓕᐅᖅᓯᒪᓂᖏᑦ 

(ᓴᕕᑲᑖᖅ) 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒃᑲ ᑐᕌᖓᓐᖑᓱᑦᑐᑦ ᖁᓪᓕᖅ 

ᐆᒪᖅᑯᑎᓕᕆᔨᒃᑯᑦ ᒥᓂᔅᑕᖓᓐᓄᑦ.  

ᐅᓪᓗᑐᐃᓐᓇᐅᑎᓪᓗᒍ ᑕᐃᒪ ᒥᓂᔅᑕ ᓴᖅᑮᓚᐅᕐᖓᑦ 

ᐆᒻᒪᖁᑎᓕᕆᔨᒃᑯᑦ 2013-14 

ᐊᕐᕌᒍᑕᒫᖅᓯᐅᑎᖏᓐᓂᑦ ᐅᓂᒃᑳᖏᓐᓂᑦ. ᑖᒃᑯᐊ 

ᐱᓇᓱᐊᕈᓯᐅᑉ ᓄᓐᖑᐊᓂᒃ ᐅᖃᓕᒫᕈᓐᓇᖅᓯᒪᒐᒃᑭᑦ, 

ᑖᓐᓇ ᓴᖅᑮᓚᐅᖅᑑᒐᓗᐊᖅ ᐅᓪᓗᑐᐃᓐᓇᐅᑎᓪᓗᒍ. 

ᑖᒃᑯᐊᓕ ᑕᒻᒪᖅᓯᒪᔪᖅᓯᐅᑏᑦ ᐅᓂᒃᑳᓕᐊᒥᓂᖏᑦ 

ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑮᓇᐅᔭᓕᕆᔪᑎᖏᓐᓂᑦ 

ᐊᑐᐃᓐᓇᕈᖅᑕᒥᓃᑦ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᑎᒃᑯᖏᓐᓄᑦ. ᐊᑎᓕᐅᖅᑕᒥᓃᑦ ᔫᓂ 

25, 2014-ᖑᑎᓪᓗᒍ.  

 

ᒥᓂᔅᑕ ᓇᓗᓇᐃᖅᑐᐃᒍᓐᓇᖅᑳ ᓱᒻᒪᑦ 9-

ᐸᓗᐊᓗᓐᓂᑦ ᑕᖅᑭᓂᒃ ᐅᑕᖅᑭᓂᕐᒪᖔᖅ 

ᐆᒻᒪᖁᑎᓕᕆᔨᒃᑯᑦ ᐅᓂᒃᑳᓕᐊᒥᓂᖏᓐᓂᑦ 

ᓴᖅᑮᒐᓱᐊᖅᑐᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᖁᓪᓕᒃᑯᑦ 

ᖃᐅᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑎᓴᒪᓄᑦ ᑕᖅᑭᓄᑦ 

ᒥᓂᔅᑕᐅᓕᑕᐃᓐᓇᖅᑐᖓ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 

ᖁᔭᓐᓇᒦᒃ ᑖᓐᓇ ᑎᓴᒪᐃᓐᓇᑯᓗᓐᓄᑦ ᑕᖅᑭᓄᑦ 

ᑕᕝᕙᓃᒻᒪᑦ. ᖁᓪᓕᒃᑯᑦ ᐆᒪᖁᑎᓕᕆᔨᖏᑕ 2013-

14 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐅᖃᖅᓯᒪᔪᑦ, ᑖᒃᑯᐊ 

ᖁᓪᓕᒃᑯᑦ ᑲᑎᒪᔨᖏᑦ ᓴᖅᑮᓯᒪᓕᖅᑐᑦ 

ᑮᓇᐅᔭᓕᕆᓂᕐᒧᑦ ᑕᒻᒪᖅᓯᒪᔪᖅᓯᐅᓂᕐᒧᓪᓗ 

ᑲᑎᒪᔨᕋᓛᓂᒃ. ᑖᓐᓇᖃᐃ ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᔪᓐᓇᖅᐳᖅ ᖃᓄᖅ ᐊᑯᓚᐃᑎᒋᔪᒥᑦ 

ᑖᒃᑯᐊ ᑲᑎᒪᔨᕋᓛᑦ ᑲᑎᒪᖃᑦᑕᕐᒪᖔ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖁᓪᓕᑯᓐᓄᑦ 

ᒥᓂᔅᑕᕆᔭᐅᔪᖅ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᑐᖓ ᑖᓐᓇ 

ᐅᖃᓕᒫᕈᓐᓇᓚᐅᕐᒪᑦ ᑖᒃᑯᓂᖓ ᐅᓂᒃᑳᓂᑦ, 

ᐊᐱᖅᑯᑎᒋᔪᓐᓇᖅᑐᓂᐅᓪᓗ.  

 

ᐅᑯᐊ ᓵᓃᖏᒻᒪᑕ ᖃᑦᑎᐊᑎᖅᑐᑎᓪᓗ ᑲᑎᒪᔨᕋᓛᑦ 

ᑲᑎᒪᓚᐅᕐᒪᖔᖅ ᓇᓗᓪᓗᖓ, ᑭᓯᐊᓂ 

ᐃᒃᓯᕙᐅᑕᐅᑲᐃᓐᓇᖅᑐᖅ ᑕᐃᓐᓇ ᑐᓴᕐᕕᒋᓯᒪᔭᕋ 

ᑲᑎᒪᓯᒪᓕᖅᑐᒡᒎᖅ ᐊᒻᒪᓗ 

ᖃᓄᖅᑑᕈᑎᔅᓴᖃᕐᓂᖅᓴᐅᓕᖅᑐᑎᑦ ᑕᒪᒃᑯᓄᖓ 

ᐱᓕᕆᐊᖑᔭᕆᐊᓕᓐᓂᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑦ ᐱᔾᔪᑎᓖᒃ 

ᖁᓪᓕᒃᑯᑦ ᑮᓇᐅᔭᖁᑎᖏᑕ ᐅᓂᒃᑳᖏᑦ 

ᐃᒪᐃᓕᖓᔪᖅ, ᐃᒪᐃᓕᖓᓪᓗᓂ ᓈᓴᐅᑎᓕᒃ 12(2) 

ᖁᓪᓕᒃ ᐆᒻᒪᖁᑎᓕᕆᔨᖏᑕ ᐱᖁᔭᕐᔪᐊᖓ 

ᐅᖃᖅᓯᒪᔪᖅ ᑖᓐᓇ ᒥᓂᔅᑕ ᑲᑎᒪᔩᑦ ᐊᑐᐊᖁᔭᖏᑦ 

ᒪᓕᓪᓗᒋᑦ ᑮᓇᐅᔭᔅᓵᑦ, ᐊᖏᔪᖅᑳᕆᔭᐅᔪᑦ 

ᑮᓇᐅᔭᔅᓵᕆᓂᐊᖅᑕᖏᑦ ᐊᓯᖏᓐᓂᓪᓗ 

ᐋᖅᑭᒃᓱᐃᖃᑦᑕᕐᓂᐊᖅᐳᓪᓗ. ᑕᐃᓐᓇ 

ᐊᖓᔪᖅᑳᖑᓚᐅᖅᓯᒪᔪᖅ ᐊᖏᖅᑕᐅᓯᒪᔪᑦ 

ᑭᓪᓕᓕᐅᖅᑕᐅᓯᒪᓂᖏᓐᓂᑦ ᐅᖓᑕᐅᔨᓯᒪᔪᓄᑦ 

ᑲᑎᒪᓚᐅᖅᑐᑦ ᐊᖏᖅᑕᐅᓯᒪᓐᖏᑦᑐᑎᑦ ᒥᓂᔅᑕᒧᑦ, 

ᑕᐃᔅᓱᒧᖓ ᐊᖓᔪᖅᑳᖑᓚᐅᖅᓯᒪᔪᒧᑦ.  

 

ᐄ, ᐅᖃᖅᑏ ᑕᐃᓐᓇ ᐃᓄᒃ, ᑖᓐᓇ ᒐᕙᒪᒃᑯᓐᓂᑦ 

ᐃᖅᑲᓇᐃᔭᕈᓐᓃᖅᑑᒐᓗᐊᖅ ᐊᒻᒪᓗ ᖃᐅᔨᒪᒋᓪᓗᖓ 

ᑖᓐᓇ ᑎᓴᒪᐃᓐᓇᑯᓪᓗᓐᓄᑦ ᑕᖅᑭᓄᑦ 

ᒥᓂᔅᑕᐅᓯᒪᓕᖅᑐᖅ. ᑭᓯᐊᓂ ᒥᓂᔅᑕ ᐊᐱᕆᔪᒪᔭᕋ 

ᖃᓄᐃᑦᑐᓂᑦ ᒪᓕᒐᓕᐅᖅᓯᒪᓕᕐᒪᖔᖅ ᑮᓇᐅᔾᔮᑦ 

ᐅᖓᑕᐅᔭᐅᓯᒫᓗᓪᓗᑎᒃ 

ᐊᑭᓕᖅᓱᖅᑕᐅᑲᓐᓂᕐᓂᐊᖏᒻᒪᑕ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᖃᐅᒻᒪᖅᑯᓯᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᐲᑕᓴᓐ.  



ᓇᒡᒐᔾᔭᐅ, ᒫᑦᓯ 16, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓴᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ 

ᐊᐱᖅᑯᑎᒋᒻᒪᒍ. ᑕᐃᒃᑯᐊ ᐊᐅᓚᑦᑎᔾᔪᑏᑦ ᐊᒻᒪᓗ 

ᑲᑎᒪᔩᑦ ᑕᐃᓐᓇ ᐃᒃᓯᕙᐅᑕᕆᔭᐅᓚᐅᖅᓯᒪᔪᖅ 

ᑎᑎᕋᓚᐅᖅᓯᒪᔪᖅ ᑎᓯᐱᕆᒥ ᐊᑐᖁᔭᓕᐅᖅᑐᓂᓗ 

ᑮᓇᐅᔾᔭᔅᓵᕆᔭᐅᔪᑦ ᐊᖓᔪᖅᑳᒧᑦ 

ᖁᕝᕙᕆᐊᖅᑕᐅᖁᓪᓗᒍ, ᒥᓂᔅᑕᐅᓪᓗᖓ ᑕᐃᓐᓇ 

ᐊᑐᓕᖁᔭᓕᐊᕆᔭᐅᓚᐅᖅᑑᒐᓗᐊᖅ 

ᐊᖏᓚᐅᓐᖏᑕᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᕋᒻᐴᑦ.  

 

ᐊᐱᖅᑯᑦ 465 - 4(2): ᐅᖅᓱᐋᓗᖃᕝᕖᑦ 

ᓄᓇᓕᓐᓂ ᑲᒪᒋᔭᐅᓂᖏᑦ (ᕋᒻᐳᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 

ᐅᓐᓄᓴᒃᑯᑦ. ᐅᖃᖅᑏ, ᐅᓇ ᐊᐱᖅᑯᑎᒋᓂᐊᖅᑕᕋ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᒥᓂᔅᑕᖓᓐᓄᑦ.  

 

ᒥᓂᔅᑕ ᑲᑎᒪᑐᐃᓐᓇᖅᑎᓪᓗᑕ ᓵᑦᑎᓐᓃᑎᓪᓗᒍ 

ᐊᐱᖅᑯᑎᒋᔭᐅᖃᑦᑕᓚᐅᕐᒪᑕ ᐅᖅᓱᐊᓗᖃᐅᑏᑦ 

ᓴᓇᐅᔭᐅᖃᑦᑕᕐᓂᖏᑦ.  

 

ᑖᓐᓇ ᒥᓂᔅᑕ ᖃᐅᔨᒪᔪᖅ ᐊᑕᐅᓯᐊᕐᓇᒍ 

ᑲᑎᒪᖃᑎᒋᓯᒪᖃᑦᑕᕋᒃᑯᑦ ᐱᔾᔪᑎᒋᓪᓗᒍ 

ᓴᓂᑭᓗᐊᕐᒥ ᐅᖅᓱᐊᓗᐃᑦ, ᑕᐃᒃᑯᐊ 

ᓴᓗᒻᒪᖅᓴᖅᑕᐅᖃᑦᑕᖅᐸᑕ ᐊᑯᓚᐃᑦᑐᒃᑯ 

ᐊᑲᐅᓐᖏᓕᐅᕈᑎᖃᓐᖏᓐᓂᖅᓴᐅᓇᔭᖅᑐᑦ.  

 

ᐊᒻᒪᓗ ᐊᐱᖅᑯᑎᒋᔭᐅᑎᓪᓗᒋᑦ ᒪᓕᒐᓕᐅᕐᕕᖕᒥ 

ᐅᖃᐅᔾᔭᐅᓚᐅᖅᑐᒍᑦ ᑕᐃᒃᑯᐊᒎᖅ ᖃᑦᑕᐅᔮᓗᐃᑦ 

ᑕᓪᓕᒪᑦ ᐊᕐᕌᒍᑦ ᐊᓂᒍᕌᖓᑕ 

ᓴᓗᒻᒪᖅᓴᖅᑕᐅᖃᑦᑕᕆᐊᓖᑦ.  

 

ᒥᓂᔅᑕᒧᖅᑲᐃ ᑐᓴᖅᑎᑕᐅᔪᓐᓇᖅᐳᖓ ᖃᖓ 

ᖃᑦᑕᐅᔮᓗᐃᑦ ᓴᓂᑭᓗᐊᕐᒥ 

ᓴᓗᒻᒪᖅᓴᖅᑕᐅᓛᒪᖔᖏᑦ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ): ᐊᒻᒪᓗ ᖁᔭᓐᓇᒦᖅᖢᖓ 

ᑖᒃᑯᐊ ᐊᐱᖅᑯᑎᒋᔭᕐᓂᒃ. ᓇᓗᔪᖓ ᑖᒃᑯᐊ 

ᓄᓇᓕᖕᓂ ᐅᖅᓱᐊᓗᖃᐅᑎᖃᕐᕖᑦ 

ᓴᓗᒻᒪᖅᓴᖅᑕᐅᖃᑦᑕᕐᓂᐊᕐᒪᖔᖏᑦ ᓴᓂᑭᓗᐊᕐᒥ. 

ᑭᓯᐊᓂᑦᑕᐅᖅ ᑕᐃᒪᐃᒃᑲᓗᐊᖅᑎᓪᓗᒍ ᐅᒥᐊᕐᔪᐊᖅ 

ᑎᑭᓚᐅᖏᓐᓂᖏᓐᓂᒃ 

ᐅᖅᓴᒃᑕᐅᓚᐅᖏᓐᓂᖏᓐᓂᒡᓗ ᑕᐃᒃᑯᐊ 

ᖃᑦᑕᐅᔮᓗᐃᑦ ᖃᐅᔨᓴᖅᑕᐅᓲᑦ 

ᐃᒻᒥᖅᑕᐅᔪᓐᓇᕐᓂᐊᕐᒪᖔᑦ ᓴᓗᒪᔾᔫᒥᓗᑎᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᐱᓕᕆᕝᕕᖏᑦ ᑎᑎᕋᖅᓯᒪᔪᖁᑎᖃᖃᑦᑕᖅᐹᑦ ᖃᖓ 

ᓴᓗᒻᒪᖅᓴᖅᑕᐅᖃᑦᑕᕋᓗᐊᕐᒪᖔᑦ ᑕᐃᒃᑯᐊ 

ᖃᑦᑕᐅᔮᓗᐃᑦ ᓄᓇᕗᑦᒥ 25-ᖑᑎᓪᓗᒋᑦ ᓄᓇᓖᑦ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑐᔪᖅ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ): ᐄ, ᑖᒃᑯᓂᖓ 

ᐱᓯᒪᖏᓐᓇᒪ ᐃᓗᓕᑯᓘᔭᖃᐅᖅᑐᓂᒃ ᑭᓯᐊᓂ 

ᑕᐃᒪᐃᒃᑲᓗᐊᖅᑎᓪᓗᒍ ᖄᑦᑐᓛᒃᓯᓯᒪᖃᑦᑕᖅᑐᒍᑦ 

ᓄᓇᓕᖕᓄᐊᖅᓯᖃᑦᑕᖅᑐᓂᒃ ᑕᒪᒃᑯᓂᖓ 

ᖃᑦᑕᐅᔮᓗᖕᓂᒃ ᖃᐅᔨᓴᐃᖃᑦᑕᖅᑐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᒪᓕᒐᓕᐅᖅᑎᓕᒫᑦ ᑐᑭᓯᔪᒪᔪᒃᓴᐅᕗᑦ ᖃᓄᖅ 

ᑕᐃᒃᑯᐊ ᖃᑦᑕᐅᔮᓗᐃᑦ 

ᓴᓗᒻᒪᖅᓴᖅᑕᐅᖃᑦᑕᕐᒪᖔᖏᑦ ᓄᓇᓕᖕᓂ.  



ᓇᒡᒐᔾᔭᐅ, ᒫᑦᓯ 16, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᓐᓇ ᒥᓂᔅᑕᕆᔭᐅᔪᓂᒃ ᐃᓗᓕᑯᓘᔭᖃᐅᖅᑐᓂᒃ 

ᐅᓂᒃᑳᓂᒃ ᓴᖅᑭᑦᑎᔪᓐᓇᖅᐹᑦ ᑕᐃᒪᐃᑦᑐᓕᕆᔪᓂᒃ 

ᐅᐱᕐᖔᖅ ᑲᑎᒪᕐᔪᐊᓕᕐᒥᒍᑦᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑎᖓ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, 

ᓴᖅᑭᑦᑎᔪᓐᓇᓗᐊᑯᓗᒃᐳᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᐊᐱᖅᑯᑦ 466 - 4(2): ᖃᓪᓗᓈᑎᑑᕈᓐᓇᖏᑦᑐᑦ 

ᐃᓐᓇᒻᒪᕇᑦ ᐋᓐᓂᐊᕕᓕᐊᓲᑦ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᓯᔩ ᐊᒻᒪᓗ 

ᐅᓐᓄᓴᒃᑯᑦ. ᐅᖃᖅᑎᑦᓯᔩ, 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ 

ᐊᐱᖅᑯᑎᖃᕝᕕᒋᒐᒃᑯ.  

 

ᐅᖃᖅᑎᑦᓯᔩ, ᑕᓪᓕᕐᒥᐅᑎᓗᒍ ᐊᐱᖅᓱᓚᐅᖅᑕᕋ 

ᑖᒃᑯᐊ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒥᒃᓵᓄᑦ 

ᐃᓐᓇᐃᑦ ᐊᑕᐅᓯᕐᒥᒃ ᐅᖃᐅᓯᖃᕐᓂᐅᑉ ᒥᒃᓵᓄᑦ. 

ᐊᒻᒪᓗ ᑭᐅᔾᔪᑎᒋᓚᐅᖅᑕᖏᓂᓛᒃ ᓲᕐᓗ 

ᐊᑕᖏᖅᑑᔮᓚᐅᖏᒻᒪᑕ. ᐊᒻᒪ ᐃᒪᐃᓕᓚᐅᕐᒪᐃᓛᒃ 

ᖃᐅᔨᒪᓪᓗᒋᑦ ᑖᒃᑯᐊ ᑲᑎᒪᔾᔪᑎᒋᓚᐅᖅᑕᕗᑦ 

ᐋᖅᑭᒋᐊᖅᑕᐅᓯᒪᖏᒃᑲᓗᐊᖅᑎᓪᓗᒋᑦ. ᑖᒃᑯᐊᖏᓛᒃ 

ᐸᕐᓇᐃᕙᑦᑐᑦ ᑖᒃᑯᓂᖓ ᐊᐅᓚᓂᐊᖅᑐᓂᒃ ᐊᒻᒪᓗ 

ᐱᓗᐊᖅᑐᒥᖃᐃ ᑖᒃᑯᐊ ᓘᑦᑖᑦ ᐋᓐᓂᐊᓯᐅᖅᑏᑦ 

ᑲᒪᔪᑦ.  

 

ᐊᒻᒪᑦᑕᐅᖅ ᕿᒥᕐᕈᓚᐅᖅᑐᒋᑦ ᐱᓕᕆᕕᒋᔭᖓᑕ 

ᐊᑐᐊᒐᖏᑦ ᐊᐅᓚᖃᑦᑕᕐᓂᐅᑉ ᐋᓐᓂᐊᕕᓐᓄᑦ ᔫᓐ 

2013-ᓕᑕᐃᑦ. ᑖᒃᑯᐊ ᐃᓐᓇᐃᑦ ᐊᑕᐅᓯᕐᒥᒃ 

ᐅᖃᐅᓯᓖᑦ ᑐᑭᓕᐅᖅᑕᐅᓯᒪᖅᑰᔨᓐᖏᒻᒪᑕ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑲ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᑐᑭᖃᑦᑎᐊᖅᑐᒥᒃ ᑐᑭᓕᐅᔾᔨᓯᒪᒻᒪᖔᑕ ᐃᓐᓇᕐᓂᒃ 

ᐊᑕᐅᓯᕐᒥᒃ ᐅᖃᐅᓯᖃᕐᓂᐅᑉ ᒥᑦᓵᓄᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑕᖓ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ. 

ᑭᓇᑐᐃᓐᓇᖅ 55-ᖑᖅᓯᒪᔪᖅ ᐃᓐᓇᐅᓂᖅᓴᓘᓐᓃᑦ 

ᒪᓕᒃᑎᖃᕈᒪᔪᖅ ᒪᓕᒃᑎᖃᕈᓐᓇᖅᑐᖅ. ᑖᓐᓇᓕ 

ᑐᑭᓯᓇᑦᑎᐊᕋᓱᒋᔭᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᑲ 

ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᓕᕆᓂᕐᒧᑦ 

ᐊᑐᐊᒐᖅ ᐊᓯᖏᓐᓂᒃ ᐃᓗᓕᖃᒃᑲᓂᕐᒪᖔᑦ 

ᐱᑦᔪᑎᓕᓐᓂᒃ ᑕᐃᒃᑯᓂᖓ ᓇᓗᓇᐃᓚᐅᖅᑕᖏᓐᓂᒃ 

ᖃᓪᓗᓇᐅᔭᕈᓐᓇᖏᑦᑐᖅ ᒪᓕᒃᑎᖃᕈᒪᓗᓂ 

ᒪᓕᒃᑎᖃᕈᒪᑐᐊᕈᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐋᒡᒐ, 

ᑖᓐᓇᑐᐊᖑᓚᐅᖅᑐᖅ ᐊᑐᐊᒐᓄᖅ ᐊᓯᔾᔨᖅᑐᖅ. 

(ᑐᓴᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᔪᐊᓇᓯ. 

 

ᔪᐊᓇᓯ: ᐄ, ᖁᔭᓐᓇᒦᒃ. ᑕᑯᒋᐊᑦᓯᐊᕈᒪᓪᓗᒋᑦ 

ᑕᐃᒃᑯᐊ ᐊᑐᐊᒐᐃᑦ, ᒥᓂᔅᑕ ᐊᐱᕆᒍᒪᓕᖅᑕᕋ 

ᐊᖏᕈᓐᓇᕐᒪᖔᑦ ᑕᕝᕗᖓ ᓴᖅᑭᑦᑎᒍᓐᓇᕐᒪᖔᑦ 

ᑕᐃᒃᑯᐊ ᐋᖅᑭᒋᐊᖅᓯᒪᑎᓪᓗᒋᑦ ᐊᐅᓚᖃᑦᑕᖅᑐᑦ 

ᐋᓐᓂᐊᕕᓐᓄᑦ ᐊᑐᐊᒐᐃᑦ ᑖᓐᓇ ᑲᑎᒪᓂᕆᔭᕗᑦ 

ᐅᑭᐅᖅ ᐃᓱᓕᓚᐅᖏᓐᓂᖓᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑕ 

ᐅᑲᓕᖅ. 

 



ᓇᒡᒐᔾᔭᐅ, ᒫᑦᓯ 16, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᓐᓇ 

ᓇᓗᓇᐃᓚᐅᖅᑕᕋ ᑕᒪᑐᒪᓂ ᑲᑎᒪᓂᑦᑎᓐᓂ. 

ᑭᓇᑐᐃᓐᓇᖅ 65-ᖑᖅᓯᒪᔪᖅ ᐃᓐᓇᐅᓂᖅᓴᓘᓐᓃᑦ 

ᒪᓕᒃᑎᖃᕈᒪᔪᖅ ᖃᓪᓗᓇᐅᔭᕈᓐᓇᖏᑦᑐᖅ 

ᒪᓕᒃᑎᖃᕈᓐᓇᖅᐳᖅ. ᐊᑐᐊᒐᖅ ᐊᓯᓕᒫᖏᑦ 

ᑕᐃᒃᑯᐊ ᐊᑐᐊᒐᐅᑉ ᐃᓗᐊᓃᑦᑐᑦ ᓱᕐᕋᖏᑦᑐᑦ. 

ᑖᓐᓇᑐᐊᑦᑎᐊᖅ ᓱᕐᕋᔅᓯᒪᔪᖅ. ᑕᐃᒃᑯᐊ 

ᓴᖅᑭᑐᓐᓇᓂᐊᖅᑕᒃᑲ ᐱᔪᓐᓇᖅᓯᑐᐊᕈᒪ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ 

ᓴᒻᒧᖅᑐᖅ. 

 

ᐊᐱᖅᑯᑦ 467 - 4(2): ᐃᑲᔪᖅᑕᐅᓂᖏᑦ 

ᐃᓕᓐᓂᐊᖅᑏᑦ ᓄᓇᕘᒥᓪᓗ 

ᓯᓚᑦᑐᖅᓴᕝᕕᖓ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᐅᑉᓗᒃᑯᑦ, 

ᑲᖏᖅᖠᓂᕐᒥᐅᖃᑎᒃᑲ ᓄᓇᕗᒻᒥᐅᓪᓗ. 

 

(ᑐᓵᔨᑎᒍᑦ) ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ 

ᒥᓂᔅᑕᕆᔭᐅᔪᖅ ᐱᔭᒃᓴᖅᑖᖅᑎᑕᐅᓯᒪᓪᓗᓂ 

ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ. 

 

ᐅᖃᖅᑏ, ᑐᓴᖅᑎᑕᐅᓯᒪᓕᖅᑐᒍᑦ ᐃᓐᓇᐃᑦ 

ᐃᓕᓴᖅᑐᑦ ᑕᕝᕙᓂ ᓄᓇᕗᑦ ᓯᓚᑦᑐᖅᓴᕐᕕᖕᒥ 

ᐃᑲᔪᖅᓱᖅᑕᐅᖏᑦᑐᑦ ᑕᐃᒃᑯᓄᖓ 

ᐃᑲᔪᖅᑎᒋᔭᕆᐊᖃᕋᓗᐊᖅᑕᒥᖕᓄᑦ ᐊᒻᒪᓗ 

ᑐᓐᖓᓱᒃᑎᑕᐅᖏᑦᑐᐊᓘᒐᒥᒃ 

ᐊᖏᕐᕋᑐᐃᓐᓇᖃᑦᑕᓕᖅᑐᑦ ᐃᓕᓐᓂᐊᖅᑕᒥᓂᒃ 

ᐱᔭᕇᖅᓯᓯᒪᖏᖦᖢᑎᒃ. 

 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ 

ᖃᓄᐃᓕᐅᕋᓗᐊᕐᒪᖔᑦ ᑕᐃᒃᑯᐊ 

ᑐᓐᖓᓱᒃᑎᑕᐅᖃᑦᑕᕐᔫᒥᓂᐊᕐᒪᑕ ᐃᓕᓴᖅᑏᑦ 

ᑕᐃᑲᓂᒃ ᓯᓚᑦᑐᖅᓴᕐᕕᖕᒥ. ᐊᒻᒪᓗ ᖃᓄᐃᑦᑐᓂᒃ 

ᐃᑲᔪᖅᓲᑎᓂᒃ ᐱᑕᖃᖅᐹ. ᑕᐃᒃᑯᐊ 

ᐃᓕᓐᓂᐊᖅᑕᒥᖕᓂᒃ ᐱᔭᕇᖅᓯᖃᑦᑕᕈᓐᓇᕐᓂᐊᕐᒪᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᐱᔭᒃᓴᖅᑖᖅᓯᒪᔪᖅ ᓄᓇᕗᑦᒥ 

ᓯᓚᑦᑐᖅᓴᕐᕕᓕᕆᓂᕐᒧᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪ ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 

ᖃᐅᔨᒋᐊᕈᒪᖕᒪᑦ. ᑕᐃᒪ ᖃᐅᔨᒪᓂᐊᖅᐳᒍᑦ ᑖᒃᑯᐊ 

ᓄᓇᕗᑦ ᓯᓚᑦᑐᖅᓴᕐᕕᖕᒥ ᒪᓕᒐᖃᐅᑦᑎᐊᖃᑦᑕᕐᒪᑕ 

ᖃᓄᖅ ᑕᒪᒃᑯᐊ ᐃᓕᓴᐃᔩᑦ 

ᐊᐅᓚᔭᕆᐊᖃᕐᓂᖏᓐᓂᒃ ᐃᓕᓐᓂᐊᖅᑐᖁᑎᒥᓄᑦ 

ᐊᒻᒪ ᖃᓄᖅ ᑲᒪᑦᑎᐊᕆᐊᖃᕐᓂᖏᓐᓂᒃ. ᑕᒪᓐᓇ 

ᐊᑐᐃᓐᓇᖃᑦᑕᕐᒪᑦ ᓱᓕ ᒫᓐᓇᒧᑦ ᐊᑐᖅᑐᖅᓱᓕ. 

ᐊᑐᐊᒐᖃᐅᑦᑎᐊᖅᑐᑦ ᖃᓄᖅ ᑕᒪᒃᑯᐊ 

ᑲᒪᒋᔭᐅᒋᐊᖃᕐᒪᖔᑕ ᐃᓕᓐᓂᐊᖅᑐᐃᑦ. 

ᑕᒪᓐᓇᐃᓛᒃ ᖃᐅᔨᒪᔪᖓ ᑕᒪᒃᑯᐊ ᐃᓕᓴᐃᔩᑦ 

ᑕᒪᕐᒥᒃ ᑐᑭᓯᐅᒪᑦᑎᐊᓪᓚᕆᒃᑐᑦ ᑕᒪᑐᒥᖓ 

ᒪᓕᒐᐅᔪᒥᒃ, ᐊᑐᐊᒐᖏᓐᓂᒃ. ᑕᒪᒃᑯᐊ 

ᐱᑕᖃᐃᓐᓇᖅᐸᖕᒪᑦ.  

 

ᑐᓴᐅᒪᓗᐊᖏᑦᑐᖓ ᑕᐃᒪᓐᓇᐃᓕᐅᓗᐊᖃᑦᑕᖅᑐᓂᒃ 

ᓄᖅᑲᑲᑕᒃᐸᒃᑐᓂᒃ. ᐊᒥᓱᓄᑦ ᑐᓴᐅᒪᖏᑦᑎᐊᖅᐳᖓ. 

ᑭᓯᐊᓂ ᖃᐅᔨᒪᓂᐊᖅᐳᒍᑦ ᐊᑐᐊᒐᖃᐃᑦᑎᐊᖅᑐᐃᑦ 

ᑕᒪᒃᑯᐊ ᐃᓕᓐᓂᐊᕐᕕᓕᒫᕗᑦ ᖃᓄᖅ 

ᐃᓕᓐᓂᐊᖅᑎᖁᑎᒥᓂᒃ ᑲᒪᑦᑎᐊᕆᐊᖃᕐᓂᕐᒥᓂᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᒻᒧᖅᑑᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ 

ᒐᕙᒪᒃᑯᑦ ᐅᖃᖅᓯᒪᔪᑦ ᐃᓕᓐᓂᐊᕐᓂᓕᕆᓂᕉᖅ 

ᓯᕗᓪᓕᐅᔾᔭᐅᖕᒪᑦ ᒐᕙᒪᒃᑯᓐᓄᑦ. ᑭᓯᐊᓂ 

ᑕᐃᒪᐃᒃᑲᓗᐊᖅᑎᓪᓗᒍ ᐃᓕᓴᖅᑏᑦ 

ᐃᓕᓐᓂᐊᖅᑕᒥᖕᓂᒃ ᓄᖅᑲᑐᐃᓐᓇᕐᓂᐊᕈᑎᒃ 

ᒪᐅᓇᑐᐃᓐᓇᖅ. ᓯᓚᑦᑐᖅᓴᕐᕕᖕᒥ 

ᐸᒡᕕᓴᒃᑕᐅᓂᕐᒥᓂᒃ, ᐱᑦᑎᐊᖅᑕᐅᖏᓐᓂᕐᒥᓂᒡᓗ 

ᑖᒃᑯᓄᖓ ᐃᖅᑲᓇᐃᔭᖅᑎᓄᑦ. ᒥᓂᔅᑕ 

ᐱᔭᒃᓴᖅᑖᖅᑎᑕᐅᓯᒪᒐᓗᐊᖅᑎᓪᓗᒋᑦ ᑖᓐᓇ 

ᐊᓚᓐᖑᐊᖅᑕᐅᓪᓗᓂ. ᑕᒪᓐᓇᖃᐃ ᐊᑲᐅᓐᖏᓕᐅᕈᑦ 

ᖃᐅᔨᒪᕙᐅᒃ ᑖᔅᓱᒪ ᒥᓂᔅᑑᑉ ᐊᒻᒪᓗ ᖃᐅᔨᒪᒍᓂ 

ᖃᓄᖅᑑᕈᑎᒋᔭᐅᓯᒪᓕᖅᐹ? ᖁᔭᓐᓇᒦᒃ, ᐅᖃᖅᑏ. 

 



ᓇᒡᒐᔾᔭᐅ, ᒫᑦᓯ 16, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᓄᓇᕘᒥᒃ ᓯᓚᑦᑐᖅᓴᕐᕕᖕᒧᑦ 

ᒥᓂᔅᑑᔪᖅ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑲᐅᑎᓪᓗᖓᐃᓛᒃ ᑕᒪᒃᑯᓂᖓ ᓲᕐᓗ ᖃᐅᑕᒫᑦ 

ᑕᒪᒃᑯᓂᖓ ᑐᓴᖃᑦᑕᖏᑦᑎᐊᓪᓚᕆᒃᐳᖓ, 

ᐃᓕᓐᓂᐊᖅᑐᖁᑎᕗᑦ ᐊᒡᓛᑦ 

ᐱᒃᑯᒍᓱᑦᑎᐊᖅᐳᖓᓖᓛᒃ ᐃᓕᓐᓂᐊᖅᑐᖁᑎᕗᑦ 

ᑕᒫᓂ ᐊᒥᓱᒻᒪᕆᐅᖕᒪᑕ ᓄᓇᕗᑦ ᓯᓚᑦᑐᖅᓴᕐᕕᖕᒥ 

ᐊᒻᒪᓗ ᐱᕙᓪᓕᐊᑐᐃᓐᓇᖅᖢᑎᒃ. ᐊᒻᒪ 

ᐊᔭᐅᖅᑐᒃᑲᓐᓂᑐᐃᓐᓇᖅᑲᖅᑕᖅᐸᒃᑲ ᑕᒪᒃᑯᐊ 

ᐃᓐᓇᕐᕙᓲᓕᖅᑐᐃᑦ. ᑖᓐᓇ ᑐᑭᓯᐅᒪᔭᐅᒍᓂ 

ᐅᖃᐅᓯᖅ ᐃᓐᓇᕐᕙᓲᓕᖅᑐᐃᑦ ᑕᒪᒃᑯᐊ 

ᐃᓕᓐᓂᐊᒃᑲᓐᓂᖁᑐᐃᓐᓇᒧᑦ.  

 

ᑕᐃᒪᓖᓛᒃ ᐅᖃᖅᑲᐅᑎᓪᓗᖓ ᑖᒃᑯᐊ ᐃᓕᓴᐃᔨᕗᑦ, 

ᐃᓕᓴᐃᔨᕗᓂᓛᒃ ᐊᑐᐊᒐᖃᐅᑦᑎᐊᕐᒪᑕ ᐊᒻᒪ 

ᑕᒪᒃᑯᐊ ᑐᑭᓯᐅᒪᑎᑕᐅᑦᑎᐊᕐᒪᑕ ᐃᓕᓴᐃᔨᕗᑦ 

ᑕᒪᒃᑯᓂᖓ ᐊᑐᐊᒐᓂᒃ. ᐊᒻᒪ 

ᖃᐅᔨᓴᖅᑕᐅᑲᐅᑎᒋᖃᑦᑕᖅᑐᐃᑦ ᖃᓄᑐᐃᓐᓇᖅ 

ᐃᓕᓐᓂᐊᖅᑐᐃᓪᓘᓐᓃᑦ ᐃᓱᒫᓘᑎᖃᕐᓂᖅᐸᑕ 

ᐃᓕᓴᐃᔨᒥᓂᒃ ᑕᒪᒃᑯᐊ 

ᑲᒪᒋᔭᐅᑦᑕᐅᑎᒋᖃᑦᑕᖅᑐᐃᑦ ᑕᕝᕙᓐᖓᑦ 

ᑎᑎᕋᕐᕕᑦᑕ ᓯᕗᓕᐅᖅᑎᐅᕝᕕᖓᓂᑦ. ᑕᒪᒃᑯᐊ 

ᑐᓴᐅᒪᔭᐅᑦᑎᐊᖃᑦᑕᕐᒪᑕ ᐊᒻᒪᓗ 

ᑲᒪᒋᔭᐅᑲᐅᑎᒋᕙᒃᖢᑎᒃ. ᑕᒪᓐᓇᓕ ᑖᔅᓱᒥᖓ 

ᐅᖃᕈᓐᓇᖅᑐᖓ. ᐅᖃᖅᑎᑦᑎᔩ, ᖁᔭᓐᓇᒦ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐃᓕᓴᖅᓯᔪᖓ 

ᓇᓗᓇᐃᖅᓯᒪᑦᑎᐊᕈᓐᓇᖏᒻᒪᑦ ᖃᓄᐃᒻᒪᑦ 

ᐃᓕᓐᓂᐊᖅᑏᑦ ᐃᓕᓐᓂᐊᖅᑕᒥᓂᒃ 

ᐱᔭᕇᖅᓯᖏᖦᖢᑎᒃ ᕿᒪᐃᖕᒪᖔᑕ. ᑭᓯᐊᓂᓕ 

ᐅᒃᐱᕈᓱᒃᑐᖓ ᐱᒻᒪᕆᐅᔪᖅ. ᑖᒃᑯᐊ 

ᑲᒪᒋᔭᐅᔭᕆᐊᓖᑦ ᖃᐅᔨᒋᐊᖃᑦᑕᕐᓗᑎᒃ ᖃᓄᐃᒻᒪᑦ 

ᐃᓕᓐᓂᐊᖅᑏᑦ ᓄᖅᑲᖃᑦᑕᕐᒪᖔᑕ 

ᐱᔭᕇᓯᖏᖦᖢᑎᒃ. ᒥᓂᔅᑕ ᐊᖏᕈᓐᓇᖅᐹ ᑕᒪᓐᓇ 

ᕿᒥᕐᕈᓇᒍᓐᓇᕐᒪᖔᒍ ᐊᒻᒪ ᐅᕙᓐᓄᑦ 

ᐅᖃᕈᓐᓇᖅᓯᑐᐊᖅᐸᑦ ᐅᖃᐅᓯᕆᓂᐊᕐᓗᓂᐅᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ  

ᑲᒪᔪᖅ ᓄᓇᕗᑦᒥ ᓯᓚᑦᑐᖅᓴᕐᕕᖕᒧᑦ, ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖃᖓᑐᐃᓐᓇᓕᒫᖅ ᑕᒪᒃᑯᓂᖓ 

ᑐᓴᖃᑦᑕᕈᒪᑦᑎᐊᖅᐳᖓᐃᓛᒃ 

ᐃᓱᒫᓘᑎᑕᖃᕐᓂᖅᐸᓪᓘᓐᓃᑦ 

ᐃᓕᓐᓂᐊᕐᕕᖁᑎᑦᑎᓐᓂᒃ, ᓯᓚᑦᑐᖅᓴᕐᕕᖁᑎᑦᑎᓐᓂᒃ 

ᖃᖓᓕᒫᑦᑎᐊᖅ ᒪᑐᐃᓐᖔᑦᑎᐊᕋᑦᑕ.  

 

ᐊᒻᒪ ᖃᐅᔨᒪᑦᑎᐊᕐᓂᐊᖅᐳᕐᖏᓛᒃ ᑕᒪᒃᑯᐊ 

ᐃᓕᓴᐃᔨᖁᑎᕗᑦ ᐊᑐᐊᒐᖃᑦᑎᐊᕐᒪᑕ ᐊᒻᒪᓗ 

ᑕᒪᓐᓇ ᓇᓗᓇᐃᔭᕐᕕᒋᔭᐅᑦᑎᐊᖃᑦᑕᖅᑐᐃᑦ 

ᓴᓇᓂᐊᓕᕌᖓᑕ ᓄᓇᕗᑦ ᓯᓚᑦᑐᖅᓴᕐᕕᖓᓂᑦ. 

ᑕᒪᔾᔭ ᑕᕝᕙ ᐅᖃᐅᑎᔪᓐᓇᖅᑕᕋ 

ᒪᓕᒐᓕᐅᖅᑎᐅᖃᑎᒐ ᐊᑕᐅᓯᕐᒥᒡᓘᓐᓃᑦ 

ᑐᓴᐅᒪᓐᓂᖅᐸᑦ ᑕᒪᓐᓇ 

ᑲᒪᒋᔭᐅᑲᐅᑎᒋᖃᑦᑕᕈᓐᓇᖅᑐᐃᑦ. ᑕᕝᕙᓐᖓᑦ 

ᓯᕗᓕᐅᖅᑏᑦ ᑎᑎᕋᕐᕕᖓᓐᓂᑦ, ᓲᕐᓗ 

ᐊᖏᔪᖅᑳᖃᕐᕕᖕᒥᑦ ᑕᕝᕙᓐᖓᑦ 

ᖃᐅᔨᓴᖅᑕᐅᑲᐅᑎᒋᖃᑦᑕᖅᑐᐃᑦ.  

 

ᐊᒻᒪ ᑐᓴᕈᒪᑐᐃᓐᓇᖃᑦᑕᖅᐳᖓ ᓇᑭᑐᐃᓐᓇᖅ 

ᑕᒪᒃᑯᓂᖓ ᐃᑲᔪᖅᐹᓪᓕᕈᓐᓇᕐᒪᖔᑦᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ.  

 

ᐊᐱᖅᑯᑦ 468 - 4(2): ᐳᔫᖃᑦᑕᖅᑐᖅ 

ᐊᐅᔭᒃᑯᑦ ᓄᖅᑲᖓᔾᔪᑎᔅᓴᖏᑦ ᖃᒪᓂᑦᑐᐊᕐᒥ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒋᓂᐊᕋᒐ ᑐᕌᖓᓂᐊᖅᑐᓄᑦ ᓄᓇᓕᖕᓄᑦ 

ᒐᕙᒪᓕᕆᓂᕐᒧᑦ.  

 

ᐅᖃᖅᑎᑦᑎᔩ, ᖃᒪᓂᑦᑐᐊᖅ 

ᓄᓇᐃᓐᓇᕐᒥᐅᑕᑐᐊᖑᓪᓗᓂ ᓄᓇᕗᑦᒥ, 

ᐊᐅᔭᓐᖑᕆᐊᕌᖓᑦ ᐆᓈᒍᓛᖑᖃᑕᐅᓪᓗᓂ. 

ᐆᓇᓗᐊᕐᓂᖓᓄᓪᓗ ᑕᒪᓐᓇ ᐊᒃᑐᐃᓇᖃᑦᑕᕐᒪᑕ 

ᐳᔪᖃᑖᖅ ᐊᖅᑯᑎᖏᑦ ᓄᓇᒃᑰᕈᑏᑦ 

ᐊᐅᓪᓛᓗᕿᓕᕌᖓᑕ.  

 



ᓇᒡᒐᔾᔭᐅ, ᒫᑦᓯ 16, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᐊᑦᑕᕐᓇᓐᖏᑦᑑᖁᓪᓗᒋᑦ Hᐋᒻᒪᓚᒃᑯᑦ 

ᐊᑐᕈᓐᓇᖃᑦᑕᖏᒻᒪᑕ ᑕᐃᒃᑯᓂᖓ 

ᐳᔫᔾᔭᐃᒃᑯᑎᖅᑎᑕᐅᖃᑦᑕᖅᑐᓂᒃ ᓄᓇᓕᖕᓂᑦ 

ᒥᑦᑕᕐᕕᓕᐊᕆᐊᒥ.  

 

(ᑐᓵᔨᑎᒎᕈᓐᓃᖅᑐᖅ) ᒥᓂᔅᑕᐅᔪᖅ 

ᓇᓗᓇᐃᔭᐃᔫᓪᓗᐊᖅᐸ ᑖᑉᓱᒥᖓ ᖃᓄᖅ 

ᐱᓕᕆᖃᑎᖃᕐᒪᖔᑕ ᓄᓇᓕᐅᔪᖅ 

Hᐋᒻᒪᓚᑦᒋᔭᖓᓂᑦ ᖃᒪᓂᑦᑐᐊᕐᒥ. ᑕᒪᓐᓇ 

ᐱᓕᕆᐊᕆᓗᒍ ᐳᔪᖃᑖᖅ ᐊᑦᑕᖅᓯᒪᑎᓂᓗᒡᓗᒍ 

ᐅᕝᕙᓘᓐᓃᑦ ᖃᓄᖅ 

ᐱᓕᕆᐊᖑᕚᓪᓕᖅᑑᓪᓗᐊᕋᔭᕐᒪᖔᑦ ᑎᖕᒥᓲᖃᕐᕕᑦᑕ 

ᐊᖅᑯᑎᒋᔮᓂ? ᒪ`ᓇᓪᓗᐊᕕᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑲᑎᒪᔨ ᖃᐅᔨᒪᖕᒪᑦ 

ᑖᒃᑯᐊ ᐅᓂᒃᑳᒥᒃ ᑐᓂᓯᓚᐅᖅᓯᒪᖕᒪᑕ 

ᒪᓕᒐᓕᐅᖅᑎᓕᒪᓄᑦ, ᑖᒃᑯᐊᓗ ᐅᓂᒃᑳᑦ 

ᑐᓂᔭᐅᓯᒪᓪᓗᑎᒃ Hᐋᒻᒪᓚᒃᑯᓐᓄᑦ ᐅᖃᐅᓯᖃᖅᑐᑦ 

ᖃᓄᐃᑦᑐᓂᒃ ᐳᔫᔾᔭᐃᒃᑯᑎᓂᒃ ᐊᑐᕈᓐᓇᕐᒪᖔᑕ. 

ᑕᐃᒪᓐᓇ ᖃᒪᓂᑦᑐᐊᕐᒥᐅᑕᐃᑦ ᕿᒥᕐᕈᓇᒍᓐᓇᕐᒥᔪᑦ 

ᑖᔅᓱᒥᖓ ᐅᓂᒃᑳᒥ ᓇᓪᓕᐊᖕᓂᒃ ᐳᔫᔾᔭᐃᒃᑯᑎᒥᒃ 

ᐊᑐᕈᓐᓇᕐᒪᖔᕐᒥᒃ, ᒪᓕᒐᓕᐅᖅᑎᐅᑉ 

ᐅᖃᐅᓯᕆᔭᖓᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹ ᐃᓚᒋᐊᕈᑦ, ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓱᖅᑯᐃᕋᒃᑯ ᑖᒃᑯᐊ ᐊᓯᖏᑦ ᐳᔫᔾᔭᐃᒃᑯᑏᑦ 

ᐊᑐᖅᑕᐅᓐᖏᑐᐃᓐᓇᕆᐊᖃᕐᒪᑕ 

ᐊᑭᑐᓗᐊᕐᓂᖓᓄᑦ, ᐊᒻᒪᓗ ᐊᑭᑭᓐᓂᖅᓴᐅᓪᓗᓂ 

Calcium Chloride-ᖑᓂᕋᖅᑕᐅᔪᖅ ᑭᓯᐊᓂᓕ 

ᑕᒪᓐᓇ ᐊᑐᖅᑕᐅᔪᓐᓇᖏᒻᒪᑦ ᒥᑦᑕᕐᕕᓕᐊᕆᐊᒥ 

ᖃᒪᓂᑦᑐᐊᕐᒥ. ᐱᒻᒪᕆᐊᓘᓪᓗᓂᓗ ᐊᖅᑯᑎ ᑕᒪᓐᓇ 

ᐊᑦᑕᕐᓇᓐᖏᑦᑑᔭᕆᐊᖃᕐᒪᑦ ᐃᖏᕐᕋᕕᐅᓗᓂ. 

ᐅᒃᐱᕈᓱᒃᑐᖓ ᐱᒻᒪᕆᐅᔪᖅ ᖃᒪᓂᑦᑐᐊᕐᒥᐅᑦ  

ᕿᓂᕆᐊᖃᕐᒪᑕ ᓄᑖᓂᒃ ᐳᔫᔾᔭᐃᒃᑯᑎᐅᒐᔭᖅᑐᓂᑦ 

ᐊᖅᑯᑎᓄᑦ.  

 

ᒥᓂᔅᑕ ᐃᖅᑲᓇᐃᔭᖃᑎᖃᕈᓐᓇᖅᐹ ᖃᒪᓂᑦᑐᐊᕐᒥ 

ᕿᓂᖅᑎᓪᓗᒋᑦ ᐳᔫᔾᔭᐃᒃᑯᑎᒃᓴᒥᒃ 

ᐃᓕᔭᐅᔪᓐᓇᖅᑐᒥᒃ ᐊᖅᑯᑎᖓᓐᓄᑦ, ᓄᓇᓕᐅᑉ 

ᒥᑦᑕᕐᕕᓕᐊᕆᐊᖓᓄᑦ ᐊᖅᑯᒻᒧᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᓚᐅᕋᒪᐃᓛᒃ 

ᐱᓕᕆᕝᕕᕗᑦ ᐊᖏᖅᓯᒪᑦᑎᐊᕐᒪᑕ 

ᐃᓕᓐᓂᐊᖅᑎᑦᑎᖃᑦᑕᕈᒪᓪᓗᑎᒃ Hᐋᒻᒪᓚᐅᔪᓄᑦ 

ᓇᓕᐊᖕᓄᑐᐃᓐᓇᖅ ᐃᓕᓐᓂᐊᖅᑎᑕᐅᔪᒪᒃᐸᑕ 

ᐳᔫᔾᔭᐃᒃᑯᑎᒥᑦ ᐊᖅᑯᒻᒧᑦ ᐃᓕᓯᐅᖅᑲᐃᓂᕐᒥᑦ.  

 

ᐱᐅᓯᖅᑕᖃᕐᒪᑦ ᐊᑐᖅᑕᐅᔪᓂᑦ ᑕᒪᓐᖏᓪᓗᑎᒃ 

ᐳᔫᔾᔭᐃᒃᑯᑎᓂᒃ ᐃᓕᐅᖅᑲᐃᓂᕐᒥᑦ. ᑖᒃᑯᐊ 

ᐊᑐᖅᑕᐅᑦᑎᐊᖅᐸᑕ ᒪᓕᒐᖏᑦ ᒪᓕᒃᑕᐅᑦᑎᐊᖅᐸᑕ 

ᐱᐅᒐᔭᕐᒪᑕ, ᓄᓇᓖᓪᓗ ᑕᐃᒪᓐᓇ ᐳᔫᔾᔭᐃᒃᑯᑎᒥᒃ 

ᐃᓕᐅᖅᑲᐃᖃᑦᑕᕋᓗᐊᖅᑎᓪᓗᒋᑦ 

ᐃᓕᔭᐅᑦᑎᐊᓐᖏᑦᑕᕌᖓᒥᒃ ᑖᓐᓇ ᐳᔫᖅ 

ᐳᔫᖅᑎᑦᑏᓐᓇᔭᕐᒪᑦ.  

 

ᐱᓕᕆᕝᕕᕗᑦ ᒪᑐᐃᙶᑦᑎᐊᖅᑐᖅ ᓄᓇᓕᖕᓄᑦ 

ᑎᑭᑦᑐᓐᓇᖅᑐᑦ ᐃᖅᑲᓇᐃᔭᖅᑏᑦ 

ᐃᓕᓐᓂᐊᖅᑎᑦᑎᔪᓐᓇᖅᑐᖅ 

ᐅᖃᖃᑎᖃᕈᓐᓇᖅᑐᓪᓗ ᐳᔪᕐᓗᐃᔭᐃᓂᕐᒥᑦ 

ᐊᖅᑯᑎᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᒥᑦᑕᕐᕕᖕᒥᑦ ᓄᓇᓕᖕᓄᑦ ᐊᖅᑯᑎ ᑖᓐᓇ 

ᐅᖓᓯᑲᓪᓚᖕᒪᑦ ᐊᑦᑕᕐᓇᔾᔭᐃᖅᓯᒪᔭᕆᐊᖃᕐᒪᑕ 

ᑕᐃᒃᑯᐊ ᒥᑦᑕᕐᕕᓕᐊᕆᐊᒧᑦ ᐊᑐᕈᓐᓇᓐᖏᒻᒪᑦ 

ᑕᐃᓐᓇ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᒃ 

ᕿᒥᕐᕈᓇᕐᒪᖔᑕ ᖃᐅᔨᓴᐃᖕᒪᖔᑕᓘᓐᓃᑦ 

ᐊᓯᖏᓐᓂᑦ,  



ᓇᒡᒐᔾᔭᐅ, ᒫᑦᓯ 16, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2583 

ᐳᔫᔾᔭᐃᒃᑯᑎᓂᒃ ᐊᑐᕈᓐᓇᕐᒪᖔᑕ ᓄᓇᕗᑦ 

ᓄᓇᓕᖁᑎᖏᓐᓄᑦ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᑕᐃᓐᓇ 

ᐅᖃᐅᓯᕆᔭᖓ, ᑕᐃᒪ ᐅᖃᖅᑲᐅᒐᒪ 

ᖃᐃᖁᔭᐅᑐᐊᖅᐸᑕ ᐱᓕᕆᔨᖁᑎᒃᑲ, 

ᖃᐅᖁᔭᐅᑐᐊᖅᐸᑕ ᓇᒧᑐᐃᓐᓇᖅ ᓄᓇᓕᖕᓄᑦ 

ᓄᓇᕗᑦ ᐃᓗᐊᓃᑦᑐᓄᑦ ᑕᒪᒃᑯᓄᖓ ᓄᓇᒋᔭᐅᔪᓄᑦ.  

(ᑐᓵᔨᑎᒍᑦ) ᐃᖅᑲᓇᐃᔭᖅᑎᕗᑦ ᑕᐃᑯᖓ 

ᓄᓇᓕᖕᓄᐊᕈᓐᓇᕈᑎᒃ ᐅᖃᖃᑎᖃᕐᓗᑎᒃ 

Hᐋᒻᒪᓚᑦᑯᓐᓂᑦ ᐃᓱᒪᓕᐅᕈᓐᓇᖅᑐᓪᓗ 

ᐱᐅᓂᖅᐹᖑᒐᔭᕐᒪᖔᑦ ᑭᓱ ᐳᔫᔾᔭᐃᒃᑯᑕᐅᓗᓂ 

ᐊᖅᑯᒻᒧᑦ. ᑭᓯᐊᓂᓕ ᐅᖃᒃᑲᓐᓂᖅᑐᖓ ᑕᐃᒃᑯᐊ 

Calcium Chloride-ᖑᓂᕋᖅᑕᐅᔪᑦ, ᑕᐃᒃᑯᐊ 

ᐊᑭᑭᓐᓂᖅᐹᖑᓪᓗᑎᒃ ᐳᔫᔾᔭᐃᕐᓂᖅᐹᑦᑎᐊᖑᔪᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᑎᖁᑎᖃᕈᓐᓃᕋᒪ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, 

ᒥᔅᑕ ᒥᑭᓐᖑᐊᖅ.  

 

ᐊᐱᖅᑯᑦ 469 - 4(2): ᓄᓇᕘᒥᑦ 

ᐃᒡᓗᓕᕆᔨᔾᔪᐊᒃᑯᑦ ᐊᑭᓕᒐᔅᓴᓂᒃ 

ᐊᑭᓖᓐᖏᓐᓂᖏᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ`ᓇᓪᓗᐊᕕᒃ ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᐊᐱᖅᑯᑎᒋᓂᐊᕋᒐ ᑐᕌᖓᓂᐊᖅᑐᖅ 

ᒥᓂᔅᑕᐅᔪᒧᑦ ᓄᓇᕗᑦᒧ ᐃᒡᓗᓕᕆᔨᒃᑯᓐᓄᑦ.  

 

ᐅᖃᖅᑎᑦᑎᔩ, ᑭᒡᒐᖅᑐᖅᑕᒃᑲ ᑎᑎᕋᖅᓯᒪᖕᒪᑕ 

ᐅᕙᓐᓄᑦ ᐱᔾᔪᑎᖃᓗᐊᖅᖢᑎᒃ ᑖᒃᑯᓂᖓ 

ᐊᑭᓕᐅᓯᐊᒃᓴᒥᖕᓂᒃ ᐱᓕᕆᓂᑯᒋᓚᐅᖅᑕᒥᖕᓂᒃ 

ᐃᒡᓗᓕᕆᔨᕐᔪᐊᒃᑯᓐᓄᑦ. (ᑐᓵᔨᑎᒍᑦ) ᐅᖃᖅᑏ, 

ᑖᓐᓇ ᐊᑯᓂᐊᓗᒃ ᐊᕐᕌᒍᓄᑦ ᑕᓪᓕᒪᓄᑦ 

ᑕᐃᒪᐃᓕᕐᒪᑦ ᐅᕙᓐᓄᓪᓗ ᑐᓂᔭᐅᓯᒪᓪᓗᑎᒃ 

ᑐᓴᒐᒃᓴᐃᑦ ᑭᐅᖁᔭᐅᓪᓗᖓ.  

 

ᐅᖃᖅᑏ, ᓱᖅᑯᐃᖅᓯᔪᖓ ᒥᓂᔅᑕ ᑐᓴᒐᒃᓴᓂᒃ  

ᐱᓯᒪᑦᑎᓐᖏᑐᐃᓐᓇᕆᐊᓕᒃ ᑭᓯᐊᓂᓕ 

ᑲᑎᒪᔭᕇᕈᑦᑕ ᑐᓂᓂᐊᖅᑕᒃᑲᑦ.  

 

ᒥᓂᔅᑕ ᐊᖏᕈᓐᓇᖅᐹ ᐃᖅᑲᓇᐅᔭᖅᑎᖏᓐᓄᑦ ᑖᓐᓇ 

ᕿᒥᕐᕈᓇᒃᑕᐅᓂᐊᕐᒪᑦ, ᐋᖅᑭᒃᑕᐅᓂᐊᕐᒪᑕ ᑕᐃᒃᑯᐊ 

ᐊᑭᓕᒃᓴᑐᖃᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑑᔪᖅ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᐊᒻᒪᓗ ᓄᓇᕗᑦᒥᐅᖃᑎᒃᑲ 

ᐅᑉᓗᒃᑰᖅᖢᒋᑦ. ᐅᖃᖅᑎᑦᓯᔨ, ᐊᐱᖅᑯᑕᐅᒐᓗᐊᑉᒪᑦ 

ᕼᐅᓇᐅᖕᒪᖔᑦ ᑐᕼᐊᓐᖏᓪᓚᕆᒃᑲᒪ 

ᐊᐱᖅᑯᑎᒋᔭᖓᓂᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᑭᓯᓇᕆᐊᕐᓗᒍ 

ᐅᖃᐅᓯᕆᒃᑲᓐᓂᕈᒃ, ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓚᖓ ᓂᕈᐊᖅᑎᒋᓯᒪᔭᕋ ᐅᕙᓐᓄᑦ ᐅᖃᖅᓯᒪᖕᒪᑦ 

ᓇᓕᖅᑲᕉᖅ ᐊᑭᓕᖅᑕᐅᓚᐅᖅᓯᒪᖏᑦᑐᖅ 

ᐊᑯᓂᐊᓗᒃ ᐊᐃᕙᐅᑎᒋᔭᐅᔪᖅ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑐᕌᖓᔪᖅ. ᑖᓐᓇ ᐊᕐᕌᒎᓄᑦ 

ᑕᓪᓕᒪᓄᑦ ᑕᐃᒪᓐᓇᐃᓕᖓᓕᖅᖢᓂ. ᑎᑎᕋᐃᑦ 

ᐸᐃᑉᐹᑦ ᑐᓂᔭᐅᓯᒪᓕᕐᓗᑎᒃ. ᐊᐱᖅᑯᑎᒐ ᑖᒃᑯᐊ 

ᐸᐃᑉᐹᑦ ᑐᓂᒍᒃᑭᑦ ᒥᓂᔅᑕᒧᑦ ᑐᓴᒐᒃᓴᐃᑦ 

ᐋᖅᑭᒋᐊᕈᓐᓇᖅᐸᐅᒃ ᑖᓐᓇ ᐊᑲᐅᓐᖏᓕᖑᕈᑎ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᑲᒪᔪᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᐄ, ᐊᒻᒪ ᒪ’ᓈᖅᖢᒍ 

ᐊᐱᖅᑯᑎᒋᔭᖓᓄᑦ. ᐅᖃᖅᑎᑦᓯᔩ, ᐄ, ᑕᑯᒍᑉᑯ 

ᕼᐅᓇᑉᓚᕆᐅᖕᒪᖔᑦ  



ᓇᒡᒐᔾᔭᐅ, ᒫᑦᓯ 16, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑎᒋᔭᖓᑦ ᐱᑦᔪᑎᒋᔭᐅᔪᖅ 

ᑕᑯᒋᐊᖅᑑᓪᓗᐊᕋᔭᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒥᔅᑕ ᐋᖁᐊᖅ. 

 

ᐊᐱᖅᑯᑦ 470 - 4(2): ᐅᖅᓱᐊᓗᔅᓴᒥᒃ 

ᐅᒥᐊᔾᔪᐊᒃᑯᑦ ᐅᖅᓴᒃᓴᖅᑕᐅᓲᖑᓂᖓ 

ᐅᖅᓱᖅᑑᖅ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᓯᖅᑎᒃᑯᓐᓄᑦ.  

 

ᐃᓱᒫᓘᑎᖃᕋᒪ ᓄᓇᑦᑎᓐᓂ ᐅᖅᓱᐊᓗᖕᒧᑦ 

ᖃᑦᑕᐅᔭᕐᒥᒃ ᐃᒻᒥᖅᓱᓕᖅᑎᓪᓗᒍ ᓄᓇᓯᐅᑎ 

ᐅᖅᓱᐊᓗᖕᒥᒃ ᑕᐃᑯᓐᖓᕌᖓᒥᒃ ᓄᓇᓯᐅᑎ 

ᓯᒡᔭᒧᐊᖃᑦᑕᖏᒻᒪᑦ. ᑕᐃᓐᓇ ᐅᒥᐊᕐᔪᐊᖅ 

ᓱᓪᓗᑯᑖᖅ ᐅᒥᐊᕐᔪᐊᕐᒥᑦ ᑕᑉᐱᑯᖓ ᑲᑉᐳᑎᔭᐅᓪᓗᓂ 

ᖃᑦᑕᐅᔮᓗᖕᒧᑦ ᑭᖑᓂᑦᑎᓐᓂ 

ᒐᓴᓖᕐᓘᑎᖃᖃᑦᑕᓚᐅᕐᒪᑦ. ᑕᐃᒪᐃᑦᑐᒥᒃ 

ᑕᑯᒃᑲᓐᓂᕈᒪᖏᒻᒪᑕ ᐅᖅᓱᖅᑑᕐᒥᐅᑦ.  

 

ᐊᐱᖅᑯᑎᒐ ᐱᐅᓯᕆᔭᐅᔪᒥᒃ ᖃᓄᖅ ᐅᒥᐊᕐᔪᐊᑦ 

P50-ᑎᐅᓂᕋᖅᑕᐅᔪᒥᒃ ᖃᓄᖅ ᐅᖅᓱᐊᓗᒃ 

ᑯᕕᔭᐅᒍᓐᓇᕐᒪᖔᑦ ᖃᑦᑕᐅᔮᓗᖕᒧᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ ᐊᐱᕆᒐᕕᑦ. 

ᑕᐃᒃᑯᐊ ᐅᖅᓴᒃᓴᐃᓂᖓ ᐅᒥᐊᕐᔪᐊᕐᒥᒃ ᖃᑦᑕᐅᔭᕐᒥᒃ 

ᑲᒪᒋᔭᐅᖕᒪᑦ ᑕᒪᑐᒧᖓ ᑳᑦᑐᓛᒃᑎᐅᑉ ᑲᒪᒋᖕᒪᒍ. 

ᐱᓕᕆᕕᐅᓪᓗᑕ ᐊᐅᓚᑦᑐᓐᓇᖏᓐᓇᑦᑎᒍᑦ ᖃᓄᖅ 

ᐅᖅᓴᒃᓴᐃᔪᓐᓇᕐᒪᖔᑕ. ᑖᒃᑯᐊ ᓄᓇᓕᓕᒫᑦᑎᐊᓂᒃ 

ᓄᓇᕗᑦᒥ ᑕᐃᒪᓐᓇ ᐊᑐᖃᑦᑕᕐᒪᑕ. ᐅᒥᐊᕐᔪᐊᕐᒥᑦ 

ᑕᐃᒪᓐᓇ ᓄᓇᒧᑦ ᓱᓪᓗᑯᑖᒃᑯᑦ ᐅᖅᓴᒃᓴᐃᖃᑦᑕᖅᑐᑦ. 

(ᑐᓵᔨᑎᒎᖁᓐᓃᖅᑐᖅ) ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᖓᓕ ᓄᓇᕘᑦ ᒐᕙᒪᒃᑯᖏᑕ ᑲᒪᒋᓕᖅᐸᒃᐸᐅᑉ? 

ᐱᐅᔪᓐᓃᕌᖓᑦ ᒑᓴᓖ ᐊᑦᔨᒌᖏᑦᑑᒃ ᑲᑎᑕᐅᔭᕌᖓᑕ 

ᑭᓯᐊᓂ ᖃᑦᑕᐅᔮᓗᖕᒦᓕᕌᖓᑕ ᑲᒪᒋᓕᖅᐸᒃᐸᐃᑦ 

ᒐᕙᒪᒃᑯᑦ? 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ. ᒥᔅᑕ 

ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑭᐅᔪᓐᓇᖅᑰᖏᓐᓇᒃᑯ 

ᑕᐃᒪᓐᓇ ᑲᖐᓱᑐᐃᓐᓇᖅᖢᓂ ᐊᐱᖅᓱᖅᑐᖅ. 

ᑭᓯᐊᓂᓕ ᐅᖅᓱᐊᓗᐃᑦ ᑕᐃᒃᑯᐊ ᐆᒃᑑᑎᒋᓗᒋᑦ P-

50 ᐅᖅᓱᐊᓗᐃᑦ ᑲᑎᑕᐅᖃᑦᑕᖁᖏᓐᓇᑦᑎᒍᑦ 

ᐊᓯᖏᓐᓄᑦ ᐅᖅᓱᐊᓗᖕᓄᑦ. ᑕᒪᒃᑯᐊ ᑲᒪᒋᖕᒪᒍ 

ᑳᑦᑐᓛᒃᑎᑕᐅᖃᑦᑕᖅᑑᑉ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. ᑲᑎᒪᔾᔪᑎᒃᓴᖅ 7. 

ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. 

ᑭᐅᔾᔪᑏᑦ ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. 

ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ 

ᒪᑐᐃᖅᓯᒋᐊᓐᖓᐅᑎᓄᑦ. ᒥᓯᔅ ᐊᕐᓇᒃᑲᖅ.  

 

ᑲᑎᒪᒃᔪᑎᒃᓴᖅ 9: ᑭᐅᔾᔪᑏᑦ 

ᒪᑐᐃᖅᓯᒋᐊᓐᖓᐅᑎᓄᑦ 

 

ᑭᐅᔾᔪᑎᒃ ᒪᑐᐃᕈᑎᒧᑦ 001 - 4(2): ᒥᔅ ᐹᑦ 

ᐊᕐᓇᒃᑲᖅ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦ, ᐅᖃᖅᑏ. ᑕᐃᒪ 

ᐃᓱᓕᐸᓪᓕᐊᓕᖅᑎᓪᓗᑕ ᐅᑭᐅᕐᒥ ᑲᑎᒪᑎᓪᓗᑕ 

ᖁᕕᐊᓱᑉᐳᖓ ᓂᑯᕕᑦᑐᖓ ᐅᓪᓗᒥ ᑖᔅᓱᒥᖓ 

ᑭᐅᒍᓐᓇᕐᓂᐊᕋᒪ ᒪᑐᐃᖅᓯᒋᐊᓐᖓᐅᑕᐅᓚᐅᖅᑐᓄᑦ.  

 

ᐅᖃᖅᑏ, ᑖᓐᓇ ᒪᓕᒐᓕᐅᕐᕕᒃ ᐃᖅᑲᐅᒪᓂᐊᕐᒪᑦ 

ᑖᓐᓇ ᑲᒥᓴᓇᐅᑉ ᒪᑐᐃᖅᓯᔾᔪᑎᖏᓐᓂᑦ, ᑐᓪᓕᐊᓂ  



ᓇᒡᒐᔾᔭᐅ, ᒫᑦᓯ 16, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᓕᖅᑎᓪᓗᒋᑦ ᒫᓐᓇᐅᔪᖅ ᒪᓕᒐᓕᐅᕐᕕᒃ 

ᓴᖅᑭᑎᑕᐅᓚᐅᖅᑐᖅ ᒫᓯ 20, 2014, 

ᐊᕐᕌᒍᓪᓗᐊᑲᓴᐅᓕᖅᑐᖅ ᐅᓪᓗᒥᓂᒃ.  

 

ᑖᓐᓇ ᒪᓕᒐᓕᐅᕐᕕᒃ ᐃᖅᑲᐅᒪᓂᐊᕐᒥᔪᖅ 

ᐅᖃᐅᓯᕆᓚᐅᖅᑕᖓ ᑲᒥᓴᓇᐅᑉ ᒪᑐᐃᖅᓯᔾᔪᑎᒥᓂᒃ 

ᐅᔾᔨᕆᓪᓗᒍ ᐃᒪᐃᓕᔪᖅ, ᓂᕿᖃᑦᑎᐊᕆᐊᖃᕐᓂᖅ 

ᐃᓚᖃᕐᓂᖅ ᓴᖅᑭᔮᖅᑎᑕᐅᓗᑎ ᓄᓇᓕᓐᓂᑦ 

ᑕᐅᑐᒐᖅ. ᓄᓇᓕᓐᓂᑦ ᐋᖅᑭᒋᐊᖅᑕᐅᔪᑦ 

ᓂᕿᖃᕈᑕᐅᒍᓐᓇᖅᑐᖅ. ᑕᐃᒪ ᐱᒻᒪᕆᐅᒻᒪᑦ 

ᒐᕙᒪᓕᒫᕗᑦ ᐊᔭᐅᖅᑐᐃᖏᓐᓇᕐᓗᑎᒃ 

ᓈᒻᒪᑦᓯᐊᖅᑐᓂᑦ ᐊᑐᐊᒐᐅᖁᓪᓗᒋᑦ, ᐊᒻᒪᓗ 

ᒪᓕᒐᖃᖁᓪᓗᒋᑦ ᑖᔅᓱᒥᖓ ᐃᑲᔪᖅᑐᐃᒐᔭᖅᑐᒥᒃ 

ᐊᑭᑐᓗᐊᓐᖏᑦᑐᓂᑦ ᐊᑭᒃᓴᓄᑦ.  

 

ᐅᖃᖅᑏ, ᑕᐅᑐᒐᕆᒍᒪᒐᒃᑯ ᐅᓪᓗᒥ ᑖᓐᓇ 

ᐱᔾᔪᑎᒋᓗᐊᖅᑐᒍ ᓂᕿᖃᑦᑎᐊᕆᐊᖃᕐᓂᖅ, ᐊᒻᒪᓗ 

ᐅᑭᐅᖅᑕᖅᑐᒥ ᓂᕿᑦᑎᐊᕙᓐᓄᑦ 

ᐃᑲᔫᑕᐅᒐᓱᐊᖅᑐᖅ.  

 

ᐅᖃᖅᑏ, ᒪᐃ 2013-ᖑᑎᓪᓗᒍ ᑕᐃᒃᑯᐊ 

ᒪᓕᒐᓕᐅᖅᑎᐅᓚᐅᖅᑐᑦ ᑭᖑᓂᑦᑎᓐᓂ 

ᐃᑲᔪᖅᓱᐃᔪᐃᓐᓇᐅᓚᐅᕐᒪᑕ ᑕᒻᒪᖅᓯᒪᔪᖅᓯᐅᖅᑎ 

ᕿᒥᕐᕈᑦᑎᐊᖁᓪᓗᒍ ᑖᒃᑯᓄᖓ ᐅᑭᐅᖅᑕᖅᑐᒥ 

ᓂᕿᑦᑎᐊᕙᓕᕆᔾᔪᑕᐅᔪᓂᒃ ᐊᒻᒪᓗ 

ᐅᓂᒃᑲᐅᓯᕆᓗᒍ ᑖᒃᑯᐊ ᖃᐅᔨᔭᓂ.  

 

ᑖᓐᓇ ᐱᖁᔨᕗᖔᕈᑦ ᐱᓕᕆᐊᖅ ᓴᖅᑭᓚᐅᖅᑐᖅ 

ᐱᓕᕆᓚᐅᖅᑎᓪᓗᒋᑦ ᒪᓕᒐᓕᐅᖅᑏᑦ, ᐃᓚᐅᓪᓗᑎᒃ 

ᖃᑦᑎᑲᓪᓚᐃᑦ ᒪᓕᒐᓕᐅᖅᑏᑦ ᑕᕝᕙᓃᖃᑕᐅᔪᑦ 

ᐅᓪᓗᒥ. ᑕᒪᒃᑯᐊ ᑕᖅᑲᒃᑯᐊ ᑐᓵᑎᓪᓗᒋᑦ 

ᖃᐅᔨᓴᖅᑕᐅᖁᓪᓗᒍ ᑖᒃᑯᐊ 

ᓂᕿᑦᑎᐊᕙᓕᕆᔾᔪᑕᐅᓚᐅᖅᑐᑦ ᐊᒻᒪᓗ 

ᑐᓴᑦᑎᐊᒻᒪᕆᓪᓗᑎᒃ ᑕᒪᒃᑯᓂᖓ ᐃᓚᐅᔪᓂᒃ.  

 

ᐅᖃᖅᑏ, ᑖᓐᓇ ᑕᒻᒪᖅᓯᒪᔪᖅᓯᐅᖅᑎ 

ᓴᖅᑭᑦᑎᓚᐅᕐᒪᑦ ᐅᓂᒃᑳᓂᑦ ᐅᑭᐊᔅᓵᖑᑎᓪᓗᒍ 

ᐊᒻᒪᓗ ᑖᒃᑯᐊ ᓇᓂᓯᒪᔭᖏᑦ 

ᐅᖃᐅᓯᖏᓐᓇᑦᓯᐊᖅᑐᑎᒃ ᑕᒫᓂ ᓄᓇᕗᑦᒥ.  

 

ᐅᖃᖅᑏ, ᑖᒃᑯᐊ ᓂᕿᑦᑎᐊᕙᓕᕆᔨᒃᑯᑦ ᐃᑲᔫᑎᖓ 

ᒐᕙᒪᑐᖃᒃᑯᓐᓄᑦ ᓴᖅᑭᑎᑕᐅᓯᒪᒻᒪᑦ 

ᐊᑦᑐᐃᒍᓐᓇᕐᓂᖅᐹᖑᓪᓗᓂ ᖃᐅᑕᒫᑦ 

ᓂᕈᐊᖅᑕᐅᓯᒪᕕᑦᑕ.  

ᐅᖃᖅᑏ, ᑖᓐᓇ ᑕᒻᒪᖅᓯᒪᔪᖅᓯᐅᑦ ᒫᓐᓇᒫᖅ 

ᐅᓂᒃᑳᓕᐊᕆᓚᐅᖅᑕᖓ ᑲᓇᑕᒥ 

ᒪᓕᒐᓕᐅᕐᕕᔪᐊᕐᒧᑦ ᐅᖃᖅᓯᒪᓚᐅᖅᑐᑦ, ᑕᒪᒃᑯᐊ 

ᐊᖏᕐᕋᒥᐅᖃᑎᒌᑦ ᓂᕿᓄᑦ ᓄᓇᕗᑦᒥ 

ᑮᓇᐅᔭᐃᖃᑦᑕᖅᑐᑦ 100% ᖁᕝᕙᓯᓐᓂᖅᓴᐅᓪᓗᑎᒃ 

ᑲᓇᑕᒥ ᐊᑐᖅᑕᐅᒐᔪᑦᑐᓂᑦ. ᐃᒪᓐᓇ, ᐅᖃᖅᑏ 

ᑖᒃᑯᐊ ᐃᓚᒌᑦ ᖃᑕᖑᑎᕗᑦ ᓂᕆᖃᑦᑕᖅᑐᑦ ᐃᒪᓐᓇ 

ᓂᕆᑦᑎᐊᖏᓐᓂᖅᓴᐅᖃᑦᑕᖅᑐᑦ ᓴᓂᐊᓂᑦ 

ᑲᓇᑕᒥᐅᑕᐃᑦ.  

 

ᐅᖃᖅᑏ, ᑖᓐᓇ ᑕᒻᒪᖅᓯᒪᔪᖅᓯᐅᖅᑎ 

ᐅᓂᒃᑳᖏᓐᓂᑦ ᐅᔾᔨᕈᓱᓚᐅᕐᒥᔪᑦ ᐊᒥᓱᑦ 

ᐱᔾᔪᑕᐅᒻᒪᑕ ᓂᕿᖃᑦᑎᐊᖃᓐᖏᓂᕐᒧᑦ 

ᐅᑭᐅᖅᑕᖅᑐᒥ, ᑕᒪᒃᑯᐊ ᐊᔪᖅᓴᕐᓂᖅ, 

ᐃᖅᑲᓇᐃᔭᓐᖏᓐᓂᖅ, ᐊᒻᒪᓗ 

ᐃᓪᓗᖁᑎᖃᓐᖏᓗᐊᕐᓂᖅ. ᐅᔾᔨᕈᓱᓚᐅᕐᒥᔪᑦ ᑖᒃᑯᐊ 

ᓂᕿᑦᑎᐊᕙᓕᕆᔨᒃᑯᑦ ᐃᒪᓐᓇ ᓂᕿᑦᑎᐊᕙᓐᓂᑦ 

ᐱᑕᖃᕐᓂᖅᓴᐅᑎᑎᒐᓱᐊᖁᔨᒐᓗᐊᕐᖓᑕ ᐊᒻᒪᓗ 

ᐊᑭᑐᓗᐊᓐᖏᓪᓗᑎᑦ. ᑭᓯᐊᓂ 

ᐋᖅᑭᒃᓱᖅᑕᐅᓯᒪᓐᖏᒻᒪᑦ ᑕᒪᒃᑯᐊ ᐃᓱᒪᒋᒋᐊᖅᑐᒋᑦ 

ᐊᑭᖏᓪᓘᓐᓃᑦ ᓂᖀᑦ ᐅᑭᐅᖅᑕᖅᑐᒥ, ᓲᕐᓗ 

ᓇᓕᒧᒋᓕᕋᔭᕐᓗᓂᒋᑦ ᑲᓇᑕ ᓇᒥᑐᐃᓐᓇᖅ.  

 

ᐅᖃᖅᑏ, ᑕᐃᒪ ᐃᑲᔪᖅᓱᐃᓐᓇᖅᓯᒪᒐᒪ ᒐᕙᒪᕗᑦ 

ᖃᓄᐃᓕᐅᒋᐊᕈᑎᖏᓐᓂᑦ ᑖᒃᑯᓂᖓ ᐱᔪᓐᓇᐅᑦ, 

ᐅᖃᐅᓯᖃᖅᑎᓪᓗᒋᑦ ᓂᕿᖃᑦᑎᐊᕆᐊᖃᕐᓂᕐᒧᑦ 

ᐊᒻᒪᓗ ᐊᑲᐅᓐᖏᔪᑕᐅᔪᑦ.  

 

ᑭᓯᐊᓂ ᐱᒻᒪᕆᐅᔪᖅ ᐅᖃᒃᑲᓐᓂᕈᑕ ᑖᒃᑯᐊ 

ᓂᕿᑦᑎᐊᕙᓕᕆᔪᑕᐅᔪᑦ ᐊᐅᓚᑕᐅᒻᒪᑕ 

ᒐᕙᒪᑐᖃᒃᑯᓐᓄᑦ, ᐊᒻᒪᓗ ᐊᓯᔾᔨᖅᑕᐅᒍᓐᓇᖅᑐᑎᑦ.  

ᑭᓯᐊᓂ ᒐᕙᒪᑐᖃᒃᑯᓐᓄᑦ. ᑕᒪᓐᓇ 

ᐱᒻᒪᕆᐅᔾᔪᑎᒋᓗᐊᖅᑲᖓ ᐅᑭᐅᖅᑕᖅᑐᒥᐅᑦ ᐅᕙᒍᑦ 

ᐅᑭᐊᖅᑕᖅᑐᒥᐅᖑᔪᒍᑦ ᓇᓗᓇᐃᖅᓯᒪᑦᑎᐊᖅᑐᒥᒃ 

ᑕᒪᑐᒥᖓ ᐱᑕᖃᑦᑎᑕᐅᓗᑕ ᐊᑲᐅᖏᓕᐅᕈᑎᖏᑦ 

ᑕᒪᒃᑯᐊ ᑕᑯᖃᑦᑕᖅᑕᕗᑦ ᑖᒃᓱᒧᖓ 

ᐃᑲᔫᑕᐅᓇᓱᐊᖅᑐᑦ.  

 

ᐅᖃᖅᑏ, ᑲᔪᓯᒋᐊᕐᓗᖓ ᐅᖃᐅᓯᖃᓪᓗᖓ ᒪᕐᕉᓐᓂᒃ 

ᐱᐅᔫᓐᓂᒃ ᐱᕙᓪᓕᐊᑎᑕᐅᓚᐅᖅᑑᓐᓂᒃ.  

 

ᑕᐃᒪ ᐅᑦᔨᕈᓱᖃᐅᒐᒪ ᑖᓐᓇ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐅᓂᒃᑳᖏᓐᓂ ᑖᒃᑯᐊ ᓂᕿᑦᑎᐊᕙᓕᕆᔾᔪᑏᑦ 

ᓴᖅᑭᑎᑕᐅᓚᐅᕐᒪᑦ ᐅᑭᐊᒃᓵᖑᓚᐅᖅᑐᖅ ᑲᓇᑕᐅᑉ 

ᒪᓕᒐᓕᐅᕐᕕᔾᔪᐊᖓᓂ. ᑐᑭᓯᐅᒪᒐᒪ ᑲᓇᑕᒥ 

ᑮᓇᐅᔭᓕᕆᔩᑦ  

2586 

ᑲᑎᒪᔨᕋᓛᖏᑦ ᓈᓚᒃᑎᑦᑎᓂᐊᕐᖓᑕ ᐱᓇᓱᐊᕈᓯᕐᓂ 

ᖃᐃᔪᓂ.  

 

ᐅᖃᖅᑏ, ᑕᒪᒃᑯᐊ ᓈᓚᑦᑎᑦᑎᓂᐅᓂᐊᖅᑐᖅ 

ᑕᖅᑲᒃᑯᐊ ᓈᓚᑦᑎᓪᓗᒋᑦ ᐱᒻᒪᕆᐅᓂᐊᕐᖓᑕ 

ᒐᕙᒪᑐᖃᒃᑯᑦ ᒪᓕᒐᓕᐅᖅᑏᓪᓗ 

ᑐᑭᓯᐅᒪᑦᑎᐊᖁᓪᓗᒋᑦ ᓱᒻᒪᑦ ᐱᒻᒪᕆᐅᓂᖓᓂᒃ 

ᖃᓄᐃᓕᐅᕈᑕᐅᒋᐊᖃᓐᓂᖓ ᑕᒪᓐᓇ 

ᐊᑲᐅᖏᓕᐅᕈᑕᐅᔪᑦ ᒐᕙᒪᑐᖃᒃᑯᑦ ᐱᓕᕆᐊᖓᑦ. 

ᑕᒪᒃᑯᐊᑦᑕᐅᖅ ᓈᓚᓐᓂᐅᔪᑦ ᓴᖅᑭᑦᑎᓂᐊᕐᒥᒻᒪᑕ 

ᑖᒃᑯᐊ ᒐᕙᒪᑐᖃᒃᑯᑦ ᑲᒪᒋᔭᖃᑦᑎᓪᓗᒋᑦ 

ᐊᐅᓚᑦᑎᓪᓗᑎᓪᓗ ᐃᑲᔫᑕᐅᔪᓂᒃ. 

ᖃᓄᐃᓕᐅᕆᐊᖁᓪᓗᒋᑦ ᑕᒻᒪᖅᓯᒪᔪᖅᓯᐅᑎᐅᑉ 

ᐊᑐᓕᖁᓚᐅᖅᑕᖏᓐᓂᒃ.  

 

ᐅᖃᖅᑏ, ᑖᒃᑯᐊ ᖃᐅᔨᒋᐊᕋᓱᐊᖏᓐᓇᕐᓂᐊᕋᒃᑭᑦ 

ᒐᕙᒪᑐᖃᒃᑯᑦ ᐱᓕᕆᐊᖏᑦ ᐅᑦᔨᕆᑦᑎᐊᕐᓗᒋᑦ. ᐄ, 

ᑕᐃᒪᓐᓇᐃᖁᓇᕐᓂᐊᕋᓗᐊᕐᒥᔪᑦ ᑖᒃᑯᐊ 

ᒪᓕᒐᓕᐅᖅᑎᓕᒫᑦ, ᐱᖃᓐᓂᕆᔭᕗᑦ, 

ᐅᑭᐅᖅᑕᖅᑐᒥᓗ ᑐᓴᖃᑦᑕᐅᑎᓕᕆᔨᐅᔪᑦ.  

 

ᐅᖃᖅᑏ, ᑕᒪᓐᓇᑦᑕᐅᖅ ᐱᕕᖃᕝᕕᒋᔪᒪᒐᒃᑯ ᑖᒃᑯᐊ 

ᑲᓇᑕᒥ ᒪᓕᒐᓕᐅᖅᑎᕐᔪᐊᑦ ᑲᑎᒪᔨᕋᓛᓃᑦᑐᑦ 

ᐱᓕᕆᐊᖃᑦᑐᑦ ᑕᒪᑐᒥᖓ ᐃᒪᓐᓇ 

ᐱᓕᕆᖃᑎᖃᓪᓗᑎᒃ ᑕᒪᒃᑯᐊ ᑖᒃᑯᐊ ᓄᓇᕗᑦᒥ 

ᓂᕿᖃᑦᑎᐊᕆᐊᖃᕐᓂᖅ ᓴᖅᑭᖅᔮᖏᑦᑐᖅ ᓲᕐᓗ  

ᑕᒪᒃᑯᐊ ᓈᓚᒃᑎᑦᑎᔪᓂ ᓲᕐᓗ 

ᑕᐃᓯᕈᓘᔭᑐᐃᓐᓇᖃᑦᑕᖏᓪᓗᑎᒃ ᐊᒻᒪᓗ 

ᐊᕕᑦᑐᖅᓯᒪᖏᓪᓗᑎᒃ. ᐅᖃᖅᑏ, ᑳᑦᑐᑦ ᓱᕈᓰᑦ 

ᐃᖃᓗᓐᓂ ᖃᐅᓱᐃᑦᑐᒥ, ᐊᐅᓱᐃᑦᑐᒥ, ᓇᐅᔮᓂᓗ, 

ᖁᕐᓗᖅᑑᒥ, ᐃᒪᓐᓇ ᓂᕈᐊᖅᑕᐅᓂᐊᖅᑐᓂᓪᓘᓐᓃᑦ 

ᐃᓱᒪᓐᖏᑦᑐᑦ. ᑕᐃᒪᓐᓇᑦᑕᐅᖅ 

ᑕᐃᒪᐃᒋᐊᖃᒻᒥᔪᒍᑦ. 

 

ᐅᖃᖅᑏ, ᑖᓐᓇ ᑐᒡᓕᐊ ᐱᐅᔪᖅᑕᐅᖅ 

ᐱᕙᓪᓕᐊᓂᐅᓚᐅᖅᑐᖅ ᐅᖃᐅᓯᕆᒍᒪᔭᕋ 

ᑐᓴᖅᑎᑎᔾᔪᑕᐅᓚᐅᖅᑐᖅ ᓂᕿᑦᑎᐊᕙᓕᕆᓂᕐᒧᑦ 

ᐅᖃᐅᔾᔨᒋᐊᖅᑏᑦ ᑲᑎᒪᔨᖏᑕ. ᑲᑎᒪᑎᑦᑎᓂᐊᕐᒪᑕ  

ᒫᑦᓯ 26 ᑕᒫᓂ ᐃᖃᓗᓐᓂ. ᐅᖃᖅᑏ, 

ᕿᓚᓈᖅᐳᖓ ᑕᕝᕗᖓ ᐅᐸᐅᑎᓂᐊᕐᓂᖓᓂ 

ᐊᒻᒪᓗ ᑎᓕᐅᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ 

ᑖᒃᓱᒧᖓ ᐃᓚᓕᐅᑎᖁᓪᓗᒋᑦ. ᐅᖃᖅᑏ, ᑕᒫᓂ 

ᑲᑎᒪᓂᐅᓂᐊᖅᑐᖅ 6-ᒋᔭᐅᓂᐊᖅᑐᖅ ᑕᕝᕙᓂ 

ᑲᑎᒪᑎᑦᑎᑎᓪᓗᒋᑦ ᓂᕿᑦᑎᐊᕙᓕᕆᔾᔪᑏᑦ 

ᑕᐃᒪᓐᖓᓂᒃ ᐋᖅᑭᒃᑕᐅᓚᐅᖅᓯᒪᒻᒪᑦ 2011-ᕙᒻᒥ.  

 

ᑖᓐᓇ ᒪᓕᒐᓕᐅᕐᕕᒃ ᖃᐅᔨᒪᒻᒪᑦ ᑖᒃᑯᐊ 

ᐱᓕᕆᐊᔅᓴᖏᑦ ᓂᕿᑦᑎᐊᕙᓕᕆᔨᒃᑯᑦ, 

ᓂᕿᑦᑎᐊᕙᓕᕆᓂᕐᒧᑦ ᐅᖃᐅᔾᔨᒋᐊᖅᑏᑦ 

ᑲᑎᒪᔨᖏᑦ ᑐᓂᔭᐅᖃᑦᑕᕐᒪᑕ ᒥᓂᔅᑕᖓᓐᓄᑦ 

ᐃᓄᓕᕆᔨᑐᖃᒃᑯᑦ. ᐃᑲᔫᑎᖁᓪᓗᒋᑦ 

ᑐᑭᒧᐊᒍᑎᖏᓐᓄᑦ ᖃᓄᐃᓕᐅᕈᑎᔅᓴᖏᓐᓄᓪᓗ, 

ᐱᓕᕆᐊᔅᓴᖏᓐᓄᓪᓗ. ᐊᒻᒪᓗ ᑕᒪᒃᑯᐊ 

ᐅᑭᐅᖅᑕᖅᑐᒥᐅᑦ ᐃᑲᔪᖅᑕᐅᑦᑎᐊᖁᓪᓗᒋᑦ ᓈᒪᔪᒥᒃ.  

 

ᐊᒃᓱᕈᖅᐳᖓ ᑲᑎᒪᔩᑦ ᐅᓄᖅᓯᒋᐊᕆᖁᓪᓗᒋᑦ 

ᑕᑯᒃᓴᐅᓂᖏᑦ ᐊᒻᒪᓗ ᐱᓕᕆᐊᖏᑦ 

ᑕᖅᑭᐅᓂᐊᖅᑐᓂ. ᐊᒻᒪᓗ ᑎᓕᐅᖅᐸᒃᑲ 

ᒐᕙᒪᑐᖃᒃᑯᑦ ᑕᖅᑲᒃᑯᓄᖓ ᓴᖅᑭᑦᑎᖁᓪᓗᒋᑦ 

ᑲᑎᒪᔩᑦ ᐅᓂᒃᑳᓕᐊᕆᓚᐅᖅᑕᖓᓐᓄᑦ ᐱᓪᓗᒋᑦ 

ᑕᒪᒃᑯᐊ ᐱᓕᕆᐊᖑᔪᑦ ᐊᒻᒪᓗ 

ᖃᓄᐃᓕᐅᕈᑕᐅᓂᐊᖅᑐᑦ ᑖᒃᑯᓇᓂ ᐊᕐᕌᒍᖏᓐᓂ 

2013-14.  

 

ᒪᒥᐊᓇᖅ, ᖁᐃᖅᓱᑐᐃᓐᓇᓕᕋᒪ ᐅᖃᓕᒫᕐᓂᓐᓂ. 

 

ᐅᖃᖅᑏ, ᐃᓚᖏᓐᓄᑦ ᑕᐃᒪ ᐅᖃᐅᓯᖃᕈᒪᓕᕐᒥᒐᒪ 

ᑖᒃᑯᓇᓂ ᓂᕿᑦᑎᐊᕙᓕᕆᔾᔪᑕᐅᔪᓂ. ᑖᒃᑯᐊ 

ᐅᖃᐅᓯᐅᑎᓪᓗᒋᑦ ᑕᑯᔪᒪᔭᒃᑲ.  

 

ᑕᐃᒪᑦᑕᐅᖅ ᐃᓚᖓ ᓴᖅᑭᖅᑐᖅ ᐅᑦᔨᕆᔭᕋ ᑖᒃᓱᒪ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖓᓂ ᐃᒪᐃᓕᔪᖅ. 

ᐅᑭᐅᖅᑕᖅᑐᒥ ᓂᐅᕕᕐᕖᑦ ᐊᑭᕋᖅᑐᖅᓯᒪᔪᑦ 

ᐱᓕᕆᕕᐅᔪᒥᒃ ᐃᓛᒃ ᐅᖃᖃᑦᑕᖅᓯᒪᔪᑦ ᑕᒪᑐᒧᖓ 

ᐊᑭᑭᓪᓕᒋᐊᕈᑎᓕᒫᓄᑦ 

ᓂᐅᕕᕐᕕᖃᑦᑕᖅᑐᓄᖅᓯᓂᕋᖅᑐᑎᒃ. ᑖᓐᓇ 

ᐱᓕᕆᕕᐅᔪᖅ ᓇᓗᓇᐃᕈᓐᓇᓚᐅᖅᐸ ᑕᒪᓐᓇ 

ᑕᐃᒪᐃᓐᓂᖓᓂᒃ. ᐃᓚᖏᑦ ᑕᒪᒃᑯᐊ ᐊᑭᕋᖅᑐᖅᑐᖅ 

ᑕᒪᑐᒥᖓ ᐃᑲᔫᑕᐅᔪᒥᑦ ᒥᑭᓐᓂᖅᓴᐅᓕᕋᔭᖅᑐᑦ 

ᑕᒪᓐᓇ ᐃᑲᔫᑕᐅᒐᔭᖅᑐᖅ ᐱᓕᕆᕕᐅᔪᒥᑦ ᐊᒻᒪᓗ 

ᐅᑭᐅᖅᑕᖅᑐᒥ ᓂᐅᕕᕐᕕᐅᔪᓂᑦ.  

ᖃᐅᔨᓚᐅᖅᑐᒍᑦ ᑖᒃᑯᐊ ᐃᑲᔫᓯᐊᕐᓂᕐᒧᑦ 

ᐊᖏᖃᑎᒌᒍᑏᑦ ᐃᓗᓐᓇᖓᓄᑦ ᑖᒃᑯᐊ 

ᐊᑭᑭᓪᓕᒋᐊᖅᓯᒪᔾᔪᑏᑦ 

ᓂᐅᕕᖃᑦᑕᖅᑐᓅᖅᑕᐅᒋᐊᖃᕐᒪᑕ ᑭᓯᐊᓂ ᑕᒡᕙᓂ 

ᐊᖏᖃᑎᒌᒍᒻᒥᑦ ᐅᖃᖅᓯᒪᓐᖏᒻᒪᑦ 

ᑕᐃᒪᐃᓕᖓᔪᓂᑦ. ᑖᒃᑯᐊ ᑐᑭᓯᒋᐊᕈᑎᒃᓴᑦ 

ᐱᑕᖃᕆᐊᖃᕐᒪᑕ ᐃᓱᒪᖅᓴᖅᓯᐅᕈᑎᒋᓂᐊᕐᓗᒋᑦ 

ᑖᒃᑯᐊ ᐊᑭᑭᓪᓕᒋᐊᕈᑏᑦ ᐊᑭᑭᓪᓕᒋᐊᖅᓯᒪᔾᔪᑎᓕᒫᑦ 

ᐊᑐᖅᑕᐅᒐᓗᐊᕐᒪᖔᑕ.  

 

ᐅᖃᖅᑏ, ᑖᓐᓇ ᑭᐅᓪᓗᒍ ᑕᒻᒪᖅᓯᒪᔪᖅᓯᐅᖅᑏᑦ 

ᐅᓂᒃᑳᖏᓐᓄᑦ ᒐᕙᒪᑐᖃᒃᑯᑦ ᐃᓄᓕᕆᔨᑐᖃᒃᑯᓪᓗ 

ᓇᓗᓇᐃᖅᓯᓚᐅᖅᑐᑦ ᑕᒪᑐᒥᖓ 

ᐅᖃᐅᓯᖃᕐᓂᐊᕐᓂᕋᖅᓱᑎᑦ ᐋᖅᑭᒋᐊᕐᓗᓯ ᑕᒪᒃᑯᐊ 

ᒪᓕᒋᐊᓖᑦ ᕿᒥᕐᕈᔭᐅᓗᑎᑦ. ᐱᒻᒪᕆᐅᒻᒪᑦ 

ᒐᕙᒪᑐᖃᒃᑯᓐᓂ ᒪᓕᒐᓕᐅᖅᑏᑦ 

ᖃᐅᔨᒪᒐᓱᐊᕆᐊᖃᕐᓂᖏᑦ ᑕᒪᑐᒥᖓ.  

 

ᐅᖃᖅᑎ, ᑕᐃᒪᑦᑕᐅᖅ ᓴᖅᑭᓚᐅᕐᒥᔪᖅ ᑕᒡᕙᓂ 

ᐅᔾᔨᖅᑐᓚᐅᖅᑕᕗᑦ ᑕᒻᒪᖅᓯᒪᔪᖅᓯᐅᖅᑏᑦ 

ᐅᓂᒃᑳᖏᓐᓂ ᐃᒪᐃᓕᔪᖅ ᑖᒃᑯᐊ ᓴᖅᑭᑎᑕᐅᒻᒪᑕ 

ᓂᕿᑦᓯᐊᕙᓕᕆᔾᔪᑏᑦ 2011 ᐊᑭᑭᓪᓕᒋᐊᖅᓯᒪᔾᔪᑏᑦ 

ᐅᓄᕐᓂᖏᑦ ᒪᓕᖃᑦᑕᓚᐅᖅᑐᑦ ᖃᖓᑦᑕᐅᑏᑦ 

ᐊᑭᑭᓪᓕᒋᐊᖅᑕᐅᓯᒪᒡᓗᑎᑦ. ᑕᐃᑲᓂ 

ᐃᑲᔫᓯᐊᕐᓂᒃᑯᑦ ᐊᖏᕈᑎᓂᑦ ᑖᒃᑯᐊ ᓂᐅᕕᕐᕖᑦ 

ᑕᒪᒃᑯᓂᖓ ᐋᖅᑭᒃᓱᐃᓪᓗᑎᑦ ᐊᑭᖏᓐᓂ 

ᐊᑭᑭᓪᓕᒋᐊᕐᓂᐊᕐᒪᑕ ᑕᒪᒃᑯᐊ ᐱᔭᐅᔪᓐᓇᖅᑐᑦ 

ᐊᔪᓐᖏᓐᓂᓕᒫᖓᒍᑦ ᐊᒻᒪᓗ ᐱᐅᔪᓂᑦ 

ᓂᕿᖃᑦᑎᑦᓯᓗᑎᑦ. ᐃᓚᖏᑦ ᐅᖃᖃᑦᑕᖅᓯᒪᔪᑦ 

ᓂᐅᕕᖅᑏᑦ ᐊᑭᑭᓪᓕᒋᐊᖅᑎᑦᓯᒍᓐᓇᓚᐅᕐᓂᕐᒥᓂᑦ 

ᖃᖓᑦᑕᐅᑎᓂᑦ. ᐱᓕᕆᕕᐅᔪᑦ ᐅᖃᐅᔾᔭᐅᓚᐅᕐᒥᔪᑦ 

ᑖᒃᑯᐊ ᐊᑭᑭᓪᓕᒋᐊᖅᓯᒪᔾᔪᑏᑦ ᐅᓄᕐᓂᖅᓴᐅᓕᕐᒪᑕ 

ᑖᒃᑯᓇᓐᖓᑦ.  

 

ᐅᖃᖅᑏ, ᑐᓴᖅᓯᒪᒐᒪ ᑕᒪᒃᑯᐊ ᓂᐅᕕᕐᕖᑦ 

ᐊᖏᖃᑎᒌᒐᓱᐊᖃᑦᑕᕐᒪᑕ ᖃᖓᑕᔫᒃᑯᕕᓕᕆᔨᓂᑦ 

ᑖᒃᑯᐊ ᒥᑭᓂᖅᓴᐅᒡᓗᑎᑦ ᑕᒪᒃᑯᐊ ᓂᐅᕕᕐᕖᑦ ᓲᕐᓗ 

ᑮᓇᐅᔭᓕᐅᕐᓂᖏᓐᓄᑦ ᓲᕐᓗ ᓂᕿᓄᑦ ᐊᑭᓕᐅᑏᑦ 

ᐊᒻᒪᓗ  

ᒐᕙᒪᒃᑯᓐᓂ ᐱᖃᑦᑕᖅᑕᖏᑦ ᑮᓇᐅᔭᐃᑦ ᑖᒃᑯᑎᒎᓇ 

ᓂᕿᑦᑎᐊᕙᓕᕆᔾᔪᑎᑎᒍᑦ. ᑕᒪᓐᓇ ᐊᑭᓕᒫᖓᓐᓄᑦ 

ᐊᑐᖅᑕᐅᒍᓐᓇᕋᔭᖅᑐᖅ 

ᓂᐅᕕᖃᑦᑕᖅᑎᓅᖅᑕᐅᓪᓗᑎᑦ.  

 

ᑖᒃᑯᐊ ᒐᕙᒪᑐᖃᒃᑯᑦ ᒪᓕᒋᐊᖅᑕᐅᒋᐊᓕᓐᓂᑦ 

ᕿᒥᕐᕈᑦᓯᐊᕆᐊᖃᕐᓂᐊᖅᑐᑦ ᑕᒪᒃᑯᐊ 

ᓴᖅᑭᑦᓯᐊᕐᓗᒋᑦ ᓂᐅᕕᕐᕕᒻᒨᖓᔪᑦ. 

ᖃᖓᑕᔫᒃᑯᕕᓐᓄᓪᓗ ᐋᖅᑭᑦᓯᒪᔾᔪᑎᒋᔭᖏᑦ. ᑖᒃᑯᐊ 

ᑐᑭᓯᒋᐊᕈᑎᒃᓴᑦ ᓇᓗᓇᐃᖅᓯᑦᓯᐊᕐᓗᑎᑦ 

ᖃᖓᑦᑕᐅᑏᑦ ᓂᕿᓄᑦ ᐊᒻᒪᓗ ᐱᖁᑎᓄᑦ.  

 

ᐅᖃᖅᑏ, ᑖᓐᓇ ᑕᒻᒪᖅᓯᒪᔪᖅᓯᖅᑎ ᐅᓂᒃᑳᖓ 

ᓴᖅᑭᑎᑕᐅᓚᐅᖅᑎᓪᓗᒍ ᒐᕙᒪᑐᖃᒃᑯᑦ 

ᓴᖅᑭᑦᓯᓚᐅᖅᑐᑦ ᑳᓐᑐᓛᒃᑖᕈᑎᒃᓴᓂᑦ ᔮᓐᓄᐊᕆ 26, 

2015-ᖑᑎᒡᓗᒍ. ᑖᒃᑯᐊ ᑳᓐᑐᓛᒥᑦ ᑐᓂᓯᖁᔨᔪᑦ 

ᐋᖅᑭᒃᓱᐃᖁᔨᓪᓗᑎᑦ ᐊᑭᑭᓪᓕᒋᐊᖅᑎᔾᔪᑎᖃᕐᓂᕐᒧᑦ 

ᐆᑦᑑᑎᒃᓴᓂᑦ ᐊᒻᒪᓗ ᐃᑲᔪᖅᑐᐃᔾᔪᑎᒃᓴᓂᑦ 

ᐃᓚᐅᑎᒡᓗᒋᑦ ᓄᓇᓕᒻᒥᐅᑦ ᓂᕿᑦᑎᐊᕙᓕᕆᓂᕐᒧᑦ 

2015-2016.  

 

ᐅᖃᖅᑏ, ᐊᖏᔪᖅᑲᐅᑎᑦ ᑕᒡᕙᓂ ᓯᕗᕌᕐᓃᒻᒪᑕ 

ᑲᑎᒪᔨᕋᓛᖏᓐᓄᑦ ᑮᓇᐅᔭᓕᕆᔩᑦ ᒐᕙᒪᑐᖃᒃᑯᑦ 

ᑕᒫᓂ ᑕᖅᑭᐅᓂᐊᖅᑐᒥᑦ ᑖᓐᓇ ᑕᒻᒪᖅᓯᒪᔪᖅᓯᐅᑦ 

ᐅᓂᒃᑳᕆᓚᐅᖅᑕᖓ ᐱᔾᔪᑎᒋᓪᓗᒍ 

ᐱᒻᒪᕆᐅᓂᐊᖅᑐᖅ ᓇᓗᓇᐃᖅᓯᖁᔭᐅᓗᑎᑦ 

ᐅᓂᒃᑳᖅᓯᒪᑦᓯᐊᖅᑐᓂ. ᑖᒃᑯᐊ ᒐᕙᒪᑐᖃᒃᑯᑦ 

ᓴᖅᑭᑦᓯᓂᐊᓕᕌᖓᑕ ᐊᔾᔨᒋᓐᖏᑕᖓᓐᓂ 

ᐊᑐᖃᑦᑕᖁᓪᓗᒋᑦ. ᑖᒃᑯᐊ ᐊᑭᖏᓐᓂ ᓂᖀᑦ ᑕᒫᓂ 

ᐅᑭᐅᖅᑕᖅᑐᒥ ᐊᒻᒪᓗ ᐅᐸᑦᑕᐅᒐᔪᓐᖏᑦᑐᓂᑦ 

ᐊᓯᖏᓐᓂ.  

 

ᐅᖃᖅᑏ, ᑕᐃᒫᒃ ᑐᓴᖃᑦᑕᖅᓯᒪᒐᒪ ᑕᐃᒃᑯᐊ 

ᐱᐅᓂᖅᓴᐅᒐᔭᓕᕐᓂᖓᓐᓂ ᑕᐃᒃᑯᐊ 

ᐊᑭᑭᓪᓕᒋᐊᖅᓯᒪᔾᔪᑕᐅᓚᐅᖅᑐᑦ ᐊᑐᖅᑕᐅᖔᖅᐸᑕ 

ᖃᐅᔨᒪᒐᑦᑕ ᑕᒪᓐᓇ ᓈᒻᒪᖏᑦᑐᖃᐅᒻᒪᑦ ᑖᒃᑯᓇᓂ 

ᖃᐅᔨᓚᐅᖅᑕᖓᓐᓂ ᑕᒡᕘᖓ ᑕᒻᒪᖅᓯᒪᔪᖅᓯᐅᑎᐅᑉ.  

ᐅᖃᖅᑏ, ᐅᑎᖅᑐᖃᕈᒪᒍᓐᓃᕋᓗᐊᖅᑎᓪᓗᒍ ᓲᕐᓗ 

ᑕᒪᒃᑯᐊ ᐃᖃᓗᓐᓅᖅᓯᖃᑦᑕᓚᐅᕐᓂᖏᓐᓄᑦ ᓂᕿᓂᑦ 

ᑖᒃᑯᐊ ᑲᓇᑕᒥ ᓂᕿᑦᓯᐊᕙᓕᕆᔪᒃᓴᐃᑦ 

ᕿᒥᕐᕈᒋᐊᖃᖅᑕᕗᑦ ᒪᕐᕉᓐᓂᒃ ᑖᒃᑯᐊ 

ᐅᖃᐅᓯᐅᒋᐊᓖᑦ ᑕᒡᕘᖓ 

ᓂᕿᑦᓯᐊᕙᓕᕆᔾᔪᑎᑎᒍᑦ.  

 

ᓯᕗᓪᓕᕐᒥ ᒐᕙᒪᑐᖃᒃᑯᑦ ᑖᒃᑯᐊ ᕿᒥᕐᕈᑲᓐᓂᕆᐊᓖᑦ 

ᐃᒪᓐᓇ ᓂᕿᐅᓐᖏᑦᑐᓂᑦ ᐱᕝᕕᒋᔭᐅᒋᐊᖃᖅᑐᓂ 

ᐊᑭᑭᓪᓕᒋᐊᖅᓯᒪᔾᔪᑕᐅᓂᐊᖅᑐᓂᑦ. ᐊᓈᓇᐅᓪᓗᓂ 

ᓂᖏᐅᕆᔭᐅᓪᓗᓂᓗ ᓯᕗᓪᓕᖅ ᐃᖅᑲᐃᑦᑕᐅᑎᒋᒐᒃᑯ 

ᑕᒪᒃᑯᐊ ᖁᐃᓐᖏᓕᑕᐃᑦ ᓴᓗᒻᒪᔅᓴᐅᑏᓪᓗ 

ᑕᒪᒃᑯᐊᓗ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 

ᖃᓄᐃᖏᑎᐊᕐᓂᕐᒧᑦ. 

 

ᐅᖃᖅᑏ, ᐅᖃᐅᔾᔭᐅᓯᒪᒻᒥᒐᒪ ᑕᐃᒪᑦᑕᐅᖅ 

ᐊᑲᐅᖏᓕᐅᕈᑕᐅᔪᑦ ᑕᕝᕙᓂ 

ᓂᕿᑦᑎᐊᕙᓕᕆᔾᔪᑎᓂ ᑖᒃᑯᐊ ᐊᖏᓂᖏᑦ 

ᐊᓪᓚᒡᕕᓕᕆᔭᐅᒋᐊᖃᓐᓂᖏᑦ ᓲᕐᓗ ᓂᐅᕕᕐᕖᑦ 

ᑎᑎᕋᓐᓂᐊᕐᑎᓪᓗᒋᑦ ᑕᒪᒃᑯᓄᖓ ᒥᑭᓂᖅᓴᓄᒃ 

ᓂᐅᕕᕐᕕᓐᓄᑦ. ᑖᒃᑯᓄᖓ ᑎᑎᕋᖅᑕᐅᒍᓐᓇᖏᒻᒪᑕ 

ᐸᐃᑉᐹᓕᕆᔭᐅᒋᐊᖃᓗᐊᕐᓂᖏᓐᓄᑦ. ᑕᒪᓐᓇ 

ᓴᖅᑭᑦᑎᒻᒪᑦ ᐃᒪᓐᓇ ᓴᓐᖏᓂᖃᑦᑎᑕᐅᒻᒪᕆᑦᑐᑎᒃ 

ᑕᒪᒃᑯᐊ ᐊᖏᓂᖅᓴᑦ ᓂᐅᕕᕐᕖᑦ. 

 

ᐅᖃᖅᑏ, ᒐᕙᒪᑐᖃᒃᑯᑦ ᓇᓗᓇᐃᖅᓯᒋᐊᓖᑦ 

ᑕᒪᒃᑯᓂᖓ ᖃᓄᖅᑑᕈᑎᖃᕈᓐᓇᕐᓗᑎᓪᓗ 

ᑐᑭᓯᒋᐊᕈᑎᔅᓴᓂᒃ ᓂᕿᑦᑎᐊᕙᓕᕆᔾᔪᑎᓂᒃ. ᑖᒃᑯᐊ 

ᓂᕆᑦᑎᐊᕙᓕᕆᔾᔪᑎᑦ ᐅᖃᖅᓯᒪᔪᑦ ᑖᒃᑯᐊ 

ᓂᐅᕕᖃᑦᑕᖅᑐᑦ ᐱᒍᓐᓇᖅᑎᑕᐅᔪᑦ ᓄᓇᓕᖏᑦ 

ᓂᐅᕕᕐᓂᐊᖅᑲᑕ ᓱᕋᖃᑦᑕᖅᑐᓂᒃ ᓂᕿᓂᒃ 

ᖃᓪᓗᓈᑦ ᓄᓇᖏᓐᓂ Northern-

ᑯᓐᓂᐅᖏᖔᖅᑐᖅ. ᑕᐃᒪᐃᒍᓐᓇᕐᓗᑎᒃ. 

ᐊᑐᑎᖃᑦᑎᐊᖅᑐᑎᒃ ᑖᒃᑯᐊ  

ᓇᓖᕌᕈᑎᔅᓴᐅᒐᔭᖅᑐᐃᑦ ᐅᑭᐅᖅᑕᖅᑐᒥ 

ᓂᐅᕕᖅᑕᖅᑎᐅᖃᑦᑕᖅᑐᓄᑦ 

ᐃᓱᒪᐃᓇᕿᓂᖅᓴᐅᓗᑏᒃ ᓂᕆᒍᒪᔭᒥᓂᒃ ᐊᒻᒪᑦᑕᐅᖅ 

ᒪᑯᐊᑦᑕᐅᖅ ᐃᓚᖏᑦᑕᐅᖅ ᑭᓱᑐᐃᓐᓇᕐᓂᒃ 

ᓂᕆᒋᐊᖃᓲᖑᖏᒥᒻᒪᑕ ᑕᕝᕘᓇ 

ᐃᑲᔪᖅᑕᐅᒍᓐᓇᕋᔭᕐᒥᔪᑦ.  

 

ᑭᓯᐊᓂᓕ ᐊᑕᐅᓯᑐᐊᑦᑎᐊᖅ ᐋᑐᕚᒥᐅᑕᖅ 

ᓂᐅᕕᕐᕕᒃ ᓄᓇᕗᑦᒥᐅᓂᒃ ᓂᐅᕕᕐᕕᓴᑑᓕᖅᑯᖅ. 

ᑖᓐᓇ ᓇᑭᕈᓘᔭᖅ ᓂᐅᕕᕐᕕᔅᓴᖃᕈᓐᓇᕋᓂ 

ᐊᑭᑦᑐᕋᐅᑎᖃᑎᒌᓐᓂᕐᒥᒃ ᓇᑲᑎᕆᓯᒪᔪᖅ. 

 

ᐅᖃᑦᑎᐊᕐᓗᖓᓕ ᐃᓱᓕᒍᒪᔪᖓ, ᑕᐃᒃᓱᒪ 

ᑲᒥᓴᓇᐅᑉ ᒪᑐᐃᖅᓯᔾᔪᑎᒋᔪᔭᖏᑦ ᐅᖃᒃᑲᓂᕐᓗᒋᑦ 

ᖃᐃᖁᔨᓚᐅᖅᓯᒪᒻᒪᑦ ᓄᓇᕘᒥ ᒪᓕᒐᓕᐅᖅᑎᓕᒫᓂᒃ 

ᑲᑐᔾᔨᖃᑎᒌᖁᔨᓪᓗᓂ ᓄᓇᕗᑦ ᑕᐃᒪᐃᒍᓐᓃᖁᓪᓗᒍ 

ᓂᕿᓂᒃ ᐊᔪᖅᓴᖅᑐᒃᑯᕕᐊᓗᒃ. ᑖᒃᑯᐊ 

ᐋᖅᑭᒋᐊᖅᑕᐅᑎᐊᖅᑲᑕ ᑲᓇᑕᒥ 

ᐅᑭᐅᐊᖅᑕᖅᑐᖓᓂ ᓂᕿᑦᑎᐊᕙᓕᕆᔾᔫᑏᑦ 

ᑕᒪᐅᖓ ᑎᑭᐅᑎᒍᓐᓇᐅᑎᒋᒐᔭᖅᑕᕋᓗᐊᕗᑦ. 

ᐊᒻᒪᑦᑕᐅᖅ ᖁᔭᓕᔪᖓ ᐱᕕᖃᑦᑎᑕᐅᒐᒪ 

ᐃᑲᔫᑎᐊᕐᔪᖃᕈᓐᓇᖅᑐᖓ ᑖᒃᓱᒧᖓ ᓂᓪᓕᐊᓗᖓ.  

 

ᒪᒥᐊᒃᑲᓗᐊᖅᑐᖓ ᖁᐃᖅᓱᕐᓂᐅᓴᓪᓗᖓ 

ᓂᓪᓕᐊᒐᒪ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 10. 

ᑐᒃᓯᕋᐅᑎᑦ. ᑲᑎᒪᔾᔪᑎᒃᓴᖅ 11, ᑭᐅᔾᔪᑏᑦ 

ᐊᑎᓕᐅᖃᑎᒌᑦᑐᒥᓂᕐᓄᑦ. ᑲᑎᒪᔾᔪᑎᒃᓴᖅ 12. 

ᐅᓂᒃᑳᓕᐊᒦᓃᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᐃᓪᓗ ᐱᖁᔭᒃᓴᐃᑦ 

ᐊᓯᖏᓪᓗ ᐱᓪᓗᒋᑦ. ᑲᑎᒪᔾᔪᑎᒃᓴᖅ 13. ᑎᑎᖅᑲᓂᒃ 

ᓴᖅᑮᓂᖅ ᒪᓕᒐᓕᐅᕐᕕᖕᒧᑦ. ᒥᓂᔅᑕᕆᔭᐅᔪᖅ 

ᒪᓕᒐᓕᕆᔨᒃᑯᓐᓄᑦ, ᒥᔅᑕ ᐅᑲᓕᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

ᓴᖅᑭᑕᐅᔪᖅ ᑎᑎᖅᑲᒃ 126 - 4(2): ᐅᓂᒃᑳᑦ 

ᑲᑎᒪᓂᐅᓚᐅᖅᑐᒧᑦ ᒥᓂᔅᑕᖏᑦ ᑲᓇᑕᒥ, 

ᐊᒡᒍᖅᓯᒪᔪᓂᒃ ᐅᑭᐅᖅᑕᖅᑑᓪᓗ 

ᒪᓕᒐᓕᕆᓂᕐᒧᑦ ᐅᓗᕆᐊᓇᖅᑕᐃᓕᒪᓂᕐᒧᓪᓗ 

ᐅᑐᐱᕆ 17, 2014 (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᕕᐊᓱᓕᕐᒥᔪᖓ ᐃᓕᓯᔪᓐᓇᓯᒻᒥᒐᒪ 

ᑖᒃᑯᐊ ᑲᑎᒪᔾᔪᑎᒥᓂᖅᐳᑦ ᐊᑐᓂᐅᓪᓗᑕ 

ᒥᓂᔅᑑᓪᓗᑕ ᑳᓇᑕᓕᒫᒥ ᒪᓕᒐᓕᕆᔨᒃᑯᓐᓂ 

ᑲᑎᒪᑎᓪᓗᑕ ᐹᒻᕝ, ᐋᐴᑕᒥ ᑲᑎᒪᓚᐅᖅᓯᒪᒐᑦ 

ᐊᒃᑑᕙ 17, 2014-ᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ, ᒥᔅᑕ 

ᖁᒃᓱᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 127 - 4(2): ᓄᓇᕘᑉ 

ᐃᒡᓗᓕᕆᔨᔾᔪᐊᖏᑕ ᐊᑭᓕᒃᓴᖃᖅᑐᓄᑦ 

ᐊᑐᐊᒐᖓ (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ. 

(ᑐᓴᔨᑎᒍᑦ): ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ 

ᓄᐊᓵᒥᓂᖏᓐᓄᑦ ᐊᑭᓕᒃᓴᐃᔭᖅᑎᑦᑎᒥᓂᖏᓐᓄᑦ 

ᐅᓂᒃᑳᓕᐊᒥᓂᕐᒥᒃ ᓴᖅᑮᔪᖅ. . 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓇᐃᓴᐅᑎᓕᒃ 

13. ᑎᑎᕋᖅᓯᒪᔪᓂᒃ ᓴᖅᑮᓂᖅ. ᒐᕙᒪᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᓴᒻᒧᖅᑐᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 128 - 4(2): 

ᑳᓐᑐᕌᒃᑕᐅᓯᒪᔪᓄᑦ ᐅᓂᒃᑳᖅ 

ᑮᓇᐅᔭᓕᕆᓂᓐᓇᐅᑉ ᐊᕐᕌᒍᐊᓄᑦ 2013-14 

(ᖁᒃᓱᒃ) 

ᓴᖅᑭᑕᐅᔪᖅ ᑎᑎᖅᑲᒃ 129 - 4(2): 

ᓂᐅᕕᕈᑕᐅᓯᒪᔪᓄᑦ ᐅᓂᒃᑳᖅ 

ᑮᓇᐅᔭᓕᕆᓂᓐᓇᐅᑉ ᐊᕐᕌᒍᐊᓄᑦ 2013-14 

(ᖁᒃᓱᒃ) 

ᓴᖅᑭᑕᐅᔪᖅ ᑎᑎᖅᑲᒃ 130 - 4(2): 

ᐊᑐᖅᑐᐊᖅᑎᑕᐅᓯᒪᔪᓄᑦ ᐅᓂᒃᑳᖅ 

ᑮᓇᐅᔭᓕᕆᓂᓐᓇᐅᑉ ᐊᕐᕌᒍᐊᓄᑦ 2013-14 

(ᖁᒃᓱᒃ) 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓴᔨᑎᒍᑦ): 

ᖁᔭᓐᓇᒦᒃ. ᐱᖓᓱᓂᒃ ᓴᖅᑭᒐᒃᓴᖃᑉᐳᖓ. 

ᖁᕕᐊᑉᐳᖓ ᓴᖅᑭᑦᑎᔭᕆᐊᒃᓴᖅ ᑳᓐᑐᕌᒃᑕᐅᔪᓄᑦ 

ᐊᑐᖅᑐᐊᖅᑎᑕᐅᔪᓄᓪᓗ ᐅᓂᒃᑳᓂᒃ 2013-14. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 13. ᑎᑎᖅᑲᑦ 

ᓴᖅᑭᑕᐅᓂᖏᑦ. ᐱᖅᑯᓯᓕᕆᓂᕐᒧᑦ, 

ᐃᓕᖅᑯᓯᓕᕆᓂᕐᒧᓪᓗ ᒥᓂᔅᑕᐅᔪᖅ, ᒥᔅᑕ ᖁᒃᓱᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 131 - 4(2): 

ᓯᕗᓕᐅᕆᔭᐅᔪᑦ ᐅᐃᕖᑦ ᐊᖓᔪᖅᑳᖏᑕ 

ᑲᑐᔾᔨᖃᑎᒌᖏᓄᑦ, ᒫᑦᓯ 2015 (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ`ᓇᒃᑲᓐᓂᕐᖏᓛᒃ, 

ᐅᖃᖅᑎᑦᑎᔩ. ᐅᖃᖅᑎᑦᓯᔩ (ᑐᓵᔨᑎᒍᑦ) 

ᖁᕕᐊᓱᑉᐳᖓ ᓯᕗᓪᓕᐊᑎᑕᐅᒋᐊᓖᑦ ᐅᐃᕖᒃᑯᓐᓄᑦ 

ᓄᓇᕗᑦᒥ ᐅᐃᕖᒃᑯᓐᓂᑦ ᐱᔨᑦᑎᕋᕐᓂᕐᒧᑦ ᐱᔾᔪᑎᓖᑦ 

ᓄᓇᕗᑦᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᓂᑦ 

ᓴᖅᑮᓂᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓ, 

ᒥᔅᑕ ᐅᑲᓕᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 132 - 4(2): ᓄᓇᕗᒥ 

ᐃᒻᒥᓂᒃ ᐃᓄᐊᖅᑕᓕᒪᓂᒻᒧᑦ ᐸᓐᓇᐅᑎᖓ 

(ᐅᑲᓕᖅ) 

ᓴᖅᑭᑕᐅᔪᖅ ᑎᑎᖅᑲᒃ 133 - 4(2): ᑲᓇᑕᒥ, 

ᐊᒡᒍᖅᓯᒪᔪᓂᒃ ᐅᑭᐅᖅᑕᖅᑑᓪᓗ ᐅᓂᒃᑳᖅ 

ᐊᐃᑉᐹᓂᒃ ᓯᓚᕐᔪᐊᕐᒥ ᑲᑎᒪᓂᖏᓐᓄᑦ 

ᐃᓱᒪᐃᕈᑎᓲᓄᑦ ᐃᓐᓇᐅᓂᕐᒧᑦ, ᓯᑎᐱᕆ 11-

ᒥᒃ 12-ᒧᑦ, 2014 (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): 

ᖁᕕᐊᓱᑉᐳᖓ ᐅᑯᓂᖓ ᑎᑎᕋᖅᓯᒪᔪᓂᑦ 

ᓴᖅᑮᒍᓐᓇᕆᐊᔅᓴᖅ:  



ᓇᒡᒐᔾᔭᐅ, ᒫᑦᓯ 16, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 ᓄᓇᕗᑦᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᐱᕙᓪᓕᐊᓂᐅᓯᒪᔪᓂᑦ 2013-14; ᐊᒻᒪᓗ  

 

 ᑖᒃᑯᐊ F/P/T-ᑯᓐᓄᑦ ᐅᓂᒃᑳᓕᐊᒥᓃᑦ 

ᓯᓚᕐᔪᐊᕐᒥ ᑲᑎᒪᕐᔪᐊᕐᓂᒥᓂᖅ ᐃᓱᒪᒃᑯᑦ 

ᐃᓱᒪᖃᑦᑎᐊᕈᓐᓃᖃᑦᑕᖅᑐᓄᑦ ᐃᓐᓇᑐᖃᕐᓄᑦ 

ᐋᑐᕚᒥ, ᐋᓐᑎᐅᕆᐆᒥ ᓯᑎᐱᕆ 11, 12 

2014ᒥᑦ.  

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᓯᔅ ᐃᐊᓪ.  

 

ᓴᖅᑭᑕᐅᔪᖅ ᑎᑎᖅᑲᒃ 134 - 4(2): ᓄᓇᕘᒥ 

ᓴᓇᔪᓕᕆᔨᑦ ᑲᑐᔾᔨᖃᑎᒌᖏᑕ ᐅᓂᒃᑳᖏᑦ 

(ᐃᐅᓪ) 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᒃᐳᖓ ᓴᖅᑮᒍᓐᓇᕆᐊᔅᓴᖅ 

ᓄᓇᕗᑦᒥ ᐱᕙᓪᓕᐊᔪᓕᕆᔨᒃᑯᑦ ᑲᑐᔾᔨᖃᑎᒌᖓᑕ 

2013-14 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᒥᓂᖏᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᓂᑦ 

ᓴᖅᑮᓂᖅ. ᒥᓂᔅᑕᕆᔭᐅᔪᖅ ᐃᒥᐊᓗᓕᕆᓂᕐᒧᑦ, ᒥᔅᑕ 

ᖁᒃᓱᒃ.  

 

ᓴᖅᑭᑕᐅᔪᖅ ᑎᑎᖅᑲᖅ 135 - 4(2): ᓄᓇᕗᒥ 

ᐃᒥᐊᓗᒻᒧᑦ ᓚᐃᓴᓐᓯᖃᖅᑎᑦᑎᔩᑦ 

ᐅᓂᒃᑳᖏᑦ 2012-13 (ᖁᒃᓱᒃ) 

 

ᓴᖅᑭᑕᐅᔪᖅ ᑎᑎᖅᑲᖅ 136 - 4(2): ᓄᓇᕗᒥ 

ᐃᒥᐊᓗᒻᒧᑦ ᓚᐃᓴᓐᓯᖃᖅᑎᑦᑎᔩᑦ 

ᐅᓂᒃᑳᖏᑦ 2013-14 (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖁᕕᐊᓱᑉᐳᖓ ᓴᖅᑮᒋᐊᔅᓴᖅ 

ᒪᓕᒐᓕᐅᕐᕕᒻᒧᑦ ᓄᓇᕗᑦᒥ ᐃᒥᐊᓗᓕᕆᔨᒃᑯᑦ 

ᑲᑎᒪᔨᖏᑕ 2012-13 ᐊᒻᒪᓗ 2013-14 

ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᒥᓂᖏᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

(ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ ᐅᑲᓕᖅ. 

ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᑎᑎᖅᑲᑦ 

ᓴᖅᑭᑕᐅᓂᖏᑦ, ᒥᓂᔅᑕᕆᔭᐅᔪᖅ ᑮᓇᐅᔭᓕᕆᓂᕐᒧᑦ, 

ᒥᔅᑕ ᐲᑕᓴᓐ.  

 

ᓴᖅᑭᑕᐅᔪᖅ ᑎᑎᖅᑲᒃ 137 - 4(2): 

ᑭᒡᒐᖅᑐᑦᑎᐊᖅᓯᒪᔪᒥᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᖃᕐᓂᕐᒧᑦ, 

ᑭᓪᓕᓯᓂᐊᖅᑕᐅᓯᒪᔪᑦ ᓯᑎᐱᕆ 30. 2014-

ᒧᓄᑦ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᖁᕕᐊᓱᒃᑐᖓ ᑭᒡᒐᖅᑐᑦᑎᐊᖅᓯᒪᔪᒥᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᖃᕐᓂᕐᒧᑦ ᑭᒡᓕᓯᓂᐊᖅᑕᐅᓯᒪᔪᑦ 

ᓯᑎᐱᕆ 30, 2014. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. (ᑐᓵᔨᑎᒍᑦ)  

 

ᓴᖅᑭᑕᐅᔪᖅ ᑎᑎᖅᑲᒃ 138 - 4(2): 

ᑎᑎᕋᖅᑕᐅᓯᒪᔪᑦ ᒪᓕᒐᓕᐅᖅᑏᑦ 

ᐅᐸᖃᑦᑕᖅᓯᒪᓐᖏᓐᓂᖏᑦ - ᐅᑐᐱᕆ 1, 

2014-ᒥᒃ ᑎᓯᐱᕆ 31, 2014-ᒧᑦ 

(ᐅᖃᖅᑎ) 

ᓴᖅᑭᑦᑐᒪᔭᒃᑲ ᒪᓕᒐᓕᐅᕐᕕᖕᒧᑦ, ᒪᓕᒐᓕᐅᖅᑏᑦ 

ᐅᐸᓐᖏᖃᑦᑕᖅᓯᒪᔭᖏᑦ ᐅᓂᒃᑳᓕᐊᖑᓯᒪᔪᐃᑦ 

ᐊᒻᒪᑦᑕᐅᖅ ᑲᑎᒪᕋᓛᕐᓂᐅᖃᑦᑕᖅᓯᒪᔪᐃᑦ 

ᐊᒻᒪᓗᑦᑕᐅᖅ ᒪᓕᒐᓕᐅᖅᑎᓕᒫᑦ 

ᑲᑎᒪᓂᕆᖃᑦᑕᖅᓯᒪᔭᖏᑦ. ᐅᑐᐱᕆ 1, 2014 

ᑕᐃᑯᖓ ᑎᓯᐱᕆ 31, 2014.  

 

ᑲᑎᒪᔾᔪᑎᒃᓴᖅ 13. ᑎᑎᖅᑲᓂᑦ ᓴᖅᑮᓂᖅ. 

ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᒃᓴᖅ 14. 

ᐱᖁᔨᕗᖔᕈᑎᑕᖃᓛᕐᖓᑦ ᖃᐅᔨᒃᑲᐃᓂᖅ. ᒥᔅᑕ 

ᓲᔪᖅ.  

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 021 - 4(2): ᓴᖅᑮᓇᓱᐊᓐᓂᒻᒥᒃ 

ᑲᑎᒪᔨᕋᓛᓂᒃ ᕿᒥᕐᕈᐃᔪᔅᓴᓂᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ - ᖃᐅᔨᒃᑲᐃᒍᑦ 

(ᓲᔪᖅ) 

ᓲᔪᖅ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ 

ᐊᐃᑉᐱᐅᓕᖅᐸᑦ ᒪᐃ 26, 2015 ᐆᒥᖓ 

ᐱᖁᔨᕗᖔᕈᒻᒥᒃ ᓅᑦᑏᓂᐊᖅᑐᖓ:  



ᓇᒡᒐᔾᔭᐅ, ᒫᑦᓯ 16, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᒻᒪᑦ ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 

ᐅᖅᑯᕐᒥᐅᑦ ᒪᓕᒐᓕᐅᖅᑎᖓᓐᓄᑦ, ᒪᓕᒐᓕᐅᕐᕕᒃ 

ᓴᖅᑮᖁᓪᓗᒍ ᐃᓄᐃᑦ ᐃᓅᓯᖏᑕ ᐱᖅᑯᓯᖏᓐᓄᑦ 

ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᕋᓛᓂᒃ.  

 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 

15. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᑕᖃᕐᓂᐊᕐᖓᑦ 

ᓯᕗᓪᓕᖅᐹᖓᓐᓂᒃ ᐅᖃᐅᓕᒫᖅᑕᐅᓂᖏᓐᓄᑦ 

ᐱᖁᔭᒃᓴᖅ. ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. 

ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᖓᓂ 

ᐅᖃᐅᓕᒫᖅᑕᐅᓂᖏᑦ ᐱᖁᔭᒃᓴᖅ. ᑲᑎᒪᔾᔪᑎᒃᓴᖅ 

17. ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᒥᔅᑕ 

ᕋᒻᐴᑦ.  

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ 

 

ᒪᓕᒐᒃᓴᖅ 21 - ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᓕᐅᕐᕕᒻᒧᑦ 

ᓯᕗᓕᖅᑏᓪᓗ ᑲᑎᒪᔨᖏᓐᓄᑦ ᒪᓕᒐᖅ, 

ᒪᓕᒐᓕᐅᕐᕕᒻᒥ ᓄᖅᑲᓂᕐᒧᑦ ᐃᑲᔫᑎᓄᑦ 

ᒪᓕᒐᖅ ᐊᒻᒪᓗ ᐃᓚᒋᐊᕈᑕᐅᔪᑦ ᓄᖅᑲᓂᕐᒧᑦ 

ᐃᑲᔫᑎᓄᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᐃᖃᓗᒃᑑᑦᑎᐊᖅ ᒪᓕᒐᓕᐅᖅᑎᖓᓄᑦ ᑖᓐᓇ 

ᐱᖁᔭᒃᓴᖅ 21, ᐱᖁᔭᒃᓴᖅ 

ᐋᖅᑭᒋᐊᕆᔾᔪᑕᐅᓂᐊᖅᑐᖅ ᒪᓕᒐᓕᐅᕐᕕᖕᒥ ᐊᒻᒪ 

ᓯᕗᓪᓕᖅᑎ ᐱᖁᔭᖓᓂ ᐊᒻᒪᑦᑕᐅᖅ 

ᒪᓕᒐᓕᐅᕐᕕᐅᑉ ᓄᖅᑲᖅᐸᓪᓕᐊᔪᓄᑦ 

ᑮᓇᐅᔾᔭᒃᓵᖏᓐᓂ ᐱᖁᔭᖓ ᐊᒻᒪᑦᑕᐅᖅ 

ᐃᓚᒋᐊᕈᑏᑦ ᓄᖅᑲᖅᐸᓪᓕᐊᔪᓄᑦ ᐱᖁᔭᒃᓴᖓᓄᑦ 

ᐊᐃᑉᐹᓂ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑖᓐᓇ ᐱᖁᔭᒃᓴᖅ ᐋᖅᑭᒋᐊᕆᕗᖅ 

ᒪᓕᒐᓕᐅᕐᕕᐅᑉ ᐊᒻᒪᑦᑕᐅᖅ ᓯᕗᓕᖅᑎᐅᑉ 

ᐱᖁᔭᖓᓂ ᐱᒍᓐᓇᑎᑦᑎᓪᓗᓂ ᐊᐅᓚᑦᑎᔩᑦ ᐊᒻᒪ 

ᐱᔨᑦᑎᕋᖅᑏᑦ ᑲᑎᒪᔨᖏᓐᓂ ᐋᖅᑮᒍᓐᓇᕐᓗᑎᑦ 

ᐊᑐᐊᒐᐅᓂᐊᖅᑐᓂᒃ ᑮᓇᐅᔾᔭᒃᓵᖑᔪᓐᓇᕐᓂᐊᖅᑐᓄᑦ 

ᒪᓕᒐᓕᐅᖅᑎᑐᐃᓐᓇᕐᓄᑦ.  

 

ᑖᓐᓇᑦᑕᐅᖅ ᒪᓕᒐᖅ ᐋᖅᑭᒋᐊᕆᖕᒥᔪᖅ 

ᒪᓕᒐᓕᐅᕐᕕᐅᑉ ᐃᓐᓇᐅᓂᕐᒧᑦ ᓄᖅᑲᓕᖅᑐᓄᑦ 

ᐱᖁᔭᖏᑦ ᐃᓱᓕᕝᕕᖃᖅᑎᑦᑎᓂᐊᕐᓗᑎᑦ 

ᓂᕈᐊᕐᓂᐅᖃᑦᑕᖅᑐᓂᒃ ᐊᐅᓪᓛᖅᓯᓂᐅᖃᑦᑕᖅᑐᓂᒃ 

ᑕᕝᕘᓇ ᐱᖁᔭᖅᑎᒍᑦ.  

 

ᐊᒻᒪᑦᑕᐅᖅ ᐋᖅᑭᒋᐊᕆᖕᒥᔪᖅ ᒪᓕᒐᓕᐅᕐᕕᐅᑉ 

ᐱᖁᔭᖓᓂ ᓄᖅᑲᖅᐸᓪᓕᐊᔪᓂᒃ 

ᓇᓗᓇᐃᖅᓯᓂᖅᓴᐅᓪᓗᓂ ᒪᓕᒐᓕᐅᖅᑎᓂᒃ 

ᐊᒻᒪᑦᑕᐅᖅ ᐊᐃᑉᐸᕆᔭᒥᓂᐅᔪᓂᒃ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓈᒻᒪᒃᓴᖅᑐᐃᑦ? 

ᖁᔭᓐᓇᒦᒃ. ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ ᑲᔪᓯᔪᖅ. 

ᒪᓕᒡᓗᒍ ᐱᖁᔭᒃᓴᖅ 67(4), ᐱᖁᔭᒃᓴᖅ 21 

ᓅᑕᐅᔪᓐᓇᖅᓯᕗᖅ ᑲᑎᒪᑐᐃᓐᓇᕐᓂᕐᒧᑦ.  

 

ᑲᑎᒪᔾᔪᑎᒃᓴᖅ 19. ᐃᓱᒪᒃᓴᖅᓯᐅᕈᑎᓖᑦ 

ᑲᑎᒪᓂᑐᐃᓐᓇᕐᒥ ᐱᖁᔭᒃᓴᓂᑦ ᐊᓯᖏᓐᓂᓪᓗ. 

ᐱᖁᔭᒃᓴᖅ 1, 11, 12, 13, 14, 15, 17, 18, 19 

ᐊᒻᒪ 21. ᒥᔅᑕ ᐃᓄᒃ ᐃᒃᓯᕙᐅᑕᐅᓗᓂ.  

 

ᐱᒍᓐᓇᐅᑎᑖᖅᑎᑕᐅᓯᒪᓂᕋ ᒪᓕᒃᑐᒍ 

ᐱᖁᔨᕗᖔᕈᑎ 19-4(2), ᑖᑯᐊ ᑲᑎᒪᔨᕋᓛᑦ 

ᑲᑎᒪᓂᐊᖅᑐᑦ ᓄᖅᑲᕈᒪᓗᑎᑦ ᑭᓯᐊᓂ ᓄᖅᑲᕐᓗᑎᑦ.  

 

ᑲᑎᒪᓂᑐᐃᓐᓇᕐᒨᓚᐅᓐᖏᓐᓂᑦᑎᓐᓂ 20 ᒥᓂᔅᓯᒥᒃ 

ᓄᖅᑲᖓᑲᐃᓐᓇᕐᓂᐊᖅᑐᒍᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑎ.  

 

>>ᓄᖅᑲᖓᑲᐃᓐᓇᖅᑐᑦ 15:31ᒥ ᐊᒻᒪᓗ 

ᑲᑎᒪᓂᕐᒧᑦ ᐅᑎᖅᑐᑦ 15:45  

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᒫᓐᓇ ᑲᑎᒪᒋᐊᕈᓐᓇᖅᓯᒐᑦᑕ, 

ᓯᕗᓪᓕᖅᐹᒥᒃ ᑐᓐᖓᓱᒡᓕ ᑕᐃᒃᑯᐊ ᓄᓇᕗᒻᒥᐅᑉ 

ᑕᓚᕖᓴᒃᑯᑦ ᑕᐅᑐᒃᑐᑦ ᐊᒻᒪᓗ ᓈᓚᐅᑎᒃᑯᑦ ᑐᓵᔪᑦ.  



ᓇᒡᒐᔾᔭᐅ, ᒫᑦᓯ 16, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐱᕕᖃᕐᓂᓐᓂᑦ ᐃᒃᓯᕙᐅᑕᐅᓪᓗᖓ 

ᑐᓐᖓᓱᒃᑎᑦᑐᒪᔭᕋ ᒥᒃᑎᒪᑕᓕᖕᒥ ᒪᐃᔭᒋᔭᕗᑦ ᓵᓕ 

ᐃᓄᐊᕋᖅ, ᑐᓐᖓᓱᒋᑦ ᑲᑎᒪᕕᐅᑉ ᐃᓗᐊᓄᑦ.  

 

>>ᐸᑦᑕᑐᖅᑐᑦ 

 

ᒫᓐᓇ ᑲᑎᒪᕙᓪᓕᐊᓂᐊᕋᑦᑕ ᑖᓐᓇ ᓯᕗᓪᓕᖅᐹᒥᒃ 

ᐃᓛᒃ, ᑎᓕᔭᐅᓯᒪᒐᑦᑕ ᐱᓕᕆᐊᒃᓴᖃᖅᑎᑕᐅᓪᓗᑕ 

ᑲᑎᒪᔨᑐᐃᓐᓇᐅᑎᓪᓗᑕ ᐅᑯᓂᖓ ᐱᖁᔭᒃᓴᓂᒃ. 

ᓇᐃᓴᐅᑎᓖᑦ 1, 11, 12, 13, 14, 15, 17, 18, 

19, ᐊᒻᒪᓗ 21. ᑲᑎᒪᔩᑦ ᖃᓄᐃᒃᑐᒪᕕᓯ? ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓄᖅᑐᐊᓘᖕᒪᑕᐅᑯᐊ ᓇᓕᐊᒃ 

ᓯᕗᓪᓕᖅᐸᐅᓂᐊᕐᒪᖔᑦ ᐱᔭᕇᕐᓂᐊᕐᒪᖔᑦᑕᓘᓐᓃᑦ. 

ᐅᑯᐊ ᑮᓇᐅᔭᑦ ᐃᓚᒋᐊᕈᑏᑦ ᐱᖁᔭᒃᓴᑦ ᐊᒻᒪᓗ 

ᑎᑎᖅᑲᑦ ᑲᒪᒋᔪᒪᔭᕗᑦ ᐱᖁᔭᒃᓴᖅ 14, 15, ᐊᒻᒪ 

18. ᐱᕕᖃᕈᑦᑕ ᕿᒥᕐᕈᓇᖕᓂᐊᖅᑕᕗᑦ ᐅᑯᐊ 

ᐃᒪᐃᓕᖓᓗᒋᑦ 12, ᐱᖁᔭᒃᓴᖅ 17, 19, 11, 13, 

ᐊᒻᒪᓗ 21. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᖏᖃᑎᒌᒃᐱᑖ ᑖᒃᑯᐊ ᑖᓐᓇ ᓯᕗᓪᓕᖅᐹᒥᒃ 

ᑮᓇᐅᔭᖅᑐᕈᑎᒃᓴᑦ ᐃᓚᒋᐊᕈᑎᑦ, ᐱᖁᔭᒃᓴᖅ 

ᓇᐃᓴᐅᑎᓕᒃ 14, ᐱᓕᕆᐊᕆᖅᑳᕈᒪᓪᓗᑎᒍ. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 14 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑎᒧᑦ ᒪᓕᒐᖅ, ᓈᓴᐅᑎᖓ 3, 

2014-2015 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ 

ᑐᓐᖓᓱᒋᑦ. ᐊᐱᕆᖅᑳᓚᐅᕐᓚᒋᑦ ᑕᑲᓇᓂ 

ᐊᐱᖅᓱᖅᑕᐅᕕᖕᓂ ᐃᖅᑲᓇᐃᔭᖅᑎᓂᒃ 

ᐃᓚᖃᕈᒪᖕᒪᖔᖅᐱᑦ? ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᕐᕉᓐᓂᒃ ᒪᐅᓐᖓᖁᔨᓂᐊᖅᑐᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐊᖏᖅᐱᓰ ᑖᓐᓇ ᐃᖅᑲᓇᐃᔭᖅᑎᒥᓂᒃ ᑕᒡᕙᓂ 

ᐊᐱᖅᓱᖅᑕᐅᕕᖕᒦᖃᑎᖃᕈᒪᑎᓪᓗᒍ. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ 

ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᓚᐅᒃᑭᑦ 

ᑲᑎᒪᕕᐅᑉ ᐃᓗᐊᓄᑦ.  

 

ᖁᔭᓐᓇᒦᒃ, ᐃᖅᓱᒃᑏ. ᒥᓂᔅᑕ ᐲᑕᓴᓐ ᑲᑎᒪᔾᔪᑎᓂᒃ 

ᑎᑎᕋᖅᓯᒪᓂᐊᕐᒪᑦ ᓇᓗᓇᐃᖅᓯᒪᓂᐊᕐᒪᓪᓗ ᑖᒃᑯᐊ 

ᑕᒡᕙᓃᖃᑎᒋᔮᒃᑭᒃ ᑭᒃᑰᖕᒪᖔᑎᒃ 

ᐅᖃᐅᑎᑲᐃᓐᓇᖅᑎᒍᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓂ ᒥᔅᑕ ᑕᐅᓯ ᑐᖏᓕᕋ 

ᐊᒻᒪᓗ ᑲᒥᓕᐊ ᐊᒐᓂ ᑮᓇᐅᔭᖅᑐᕈᑎᓂᒃ 

ᑲᒪᔨᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑕᐅᓯ, ᒥᔅᑕ ᐊᒐᓂ ᑐᓐᖓᓱᒋᑦᑎᒃ ᑲᑎᒪᕕᐅᑉ 

ᐃᓗᐊᓄᑦ. ᒥᓂᔅᑕ ᐲᑕᓴᓐ ᑖᔅᓱᒧᖓ ᐱᒋᐊᕈᑎᒥᒃ 

ᐱᖃᕈᕕᑦ ᐅᖃᐅᓯᒃᓴᖃᕈᕕᑦ ᒫᓐᓇ 

ᐱᕕᖃᖅᑎᑦᑐᒪᓕᖅᖢᑎᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᕝᕙᓃᑉᐳᖓ ᐱᖁᔭᒃᓴᖅ 14. 

ᑮᓇᐅᔭᑦ ᐃᓚᒋᐊᕈᑎᖏᑦ ᐊᑭᑐᔪᖅᑐᕈᑎᒃᓴᓄᑦ 

ᐱᖁᔭᕐᔪᐊᖓᓄᑦ ᓈᓴᐅᑎᓕ 3, 2014-15 

ᑖᒃᑯᓇᖓᑦ ᓴᖅᑭᑦᑎᔪᒪᓪᓗᖓ.  

 

ᐱᖁᔭᒃᓴᖅ 14 ᐊᑭᑐᔪᖅᑐᕈᑏᑦ ᐃᓚᒋᐊᕈᑎᖏᑦᑕ 

ᑮᓇᐅᔭᖅᑐᕈᑎᖏᑦ 2014-15 ᑲᑎᒪᓕᒫᖅᖢᒋᑦ 

$20,000,000-ᑐᖅᑐᑦ. ᑖᒃᑯᐊ ᑲᑎᓕᒫᖅᖢᒋᑦ 

ᐊᑭᑐᔪᖅᑐᕈᑏᑦ ᐃᓚᒋᐊᕈᑎᖏᑦ ᐃᒪᐃᓕᖓᕗᑦ:  

 

 ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᓅᒃᑕᐅᔪᑦ 

$210,000 ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ 

ᐃᓄᓕᕆᔨᒃᑯᓐᓄᑦ  

ᓄᒃᑎᖅᑕᐅᔪᑦ 

ᓄᑖᓐᖑᕆᐊᖅᑎᑕᐅᔪᓐᓇᕐᓂᐊᕐᒪᑦ ᐃᖃᓗᖕᓂ 

ᐃᓐᓇᕐᓄᑦ ᓇᔪᒐᑦ; ᐊᒻᒪᓗ  

 

 $20,000,000 ᓄᓇᕗᖕᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐃᖅᑲᓇᐃᔭᖅᑏᑦ 

ᐃᒡᓗᖁᑎᒃᓴᒃᑲᓐᓂᖏᓐᓂᒃ ᓴᓇᒍᓐᓇᕐᓂᐊᕐᒪᑕ.  

 

ᐃᒃᓯᕙᐅᑖᖅ, ᖁᕕᐊᓱᓐᓂᐊᖅᑯᖓ 

ᐊᐱᖅᑯᑎᔅᓴᖃᕈᑦᓯ ᐱᖁᔭᔅᓴᖅ 14-ᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᑖᓐᓇ 

ᐱᓕᕆᐊᕆᒐᑦᑎᒍᑦ ᐱᖁᔭᒃᓴᖅ ᓈᓴᐅᑎᓕᒃ 14. 

ᐅᕗᓐᖓᓚᐅᕆᑦᑎ ᒪᒃᐱᖅᑐᒐᖓ 4. 

ᐃᓄᒃᑎᑑᖓᔪᓂᒃ ᖃᓪᓗᓈᑎᑑᖓᔪᓂᓗ 

ᑖᓐᓇᑕᐃᓐᓇᖅ. ᒪᒃᐱᖅᑐᒐᖓ 4.  

 

ᑲᑎᒪᔨᐅᖃᑎᒃᑲ ᐃᖅᑲᐅᒪᓗᓯ ᑖᒃᑯᐊ 

ᐅᖃᐅᓯᕆᔭᓕᒫᖏᑦ ᑕᕝᕙᓂ ᐃᓗᐊᓃᒻᒪᑕ 

ᒪᒃᐱᖅᑐᒐᖏᓐᓂ. ᐊᐱᖅᑯᑎᒃᓴᖃᕈᑦᓯ 

ᐊᑲᐅᓂᖅᓴᐅᒐᔭᖅᑐᖅ ᑖᒃᑯᓇᓂ ᒪᒃᐱᖅᑐᒐᖏᓐᓂ 

ᐊᐱᕆᖃᑦᑕᕈᓐᓇᕈᑦᓯ. ᒫᓐᓇᓕ ᐊᐱᕆᔪᒪᔪᖓ 

ᐅᖃᐅᓯᒃᓴᑐᐃᓐᓇᖃᖅᑐᖃᕐᒪᖔᑦ 

ᐅᖃᐅᓯᐅᕋᑖᖅᑐᓄᑦ. ᐅᖃᐅᓯᒃᓴᑐᐃᓐᓇᖅᑕᖃᖅᐹ 

ᑖᔅᓱᒧᖓ ᐱᓕᕆᐊᑦᑎᓐᓄᑦ?   

 

ᐱᑕᖃᖅᑰᖏᒻᒪᑦ. ᒪᒃᐱᖅᑐᒐᖓᓂ 4, 

ᐊᐱᖅᑯᑎᒃᓴᖃᖅᑐᖃᖅᐸᑦ ᐃᓵᒃᑐᖃᕐᓂᐊᖅᐳᖅ 

ᐅᖃᓕᒫᕐᓂᐊᕋᒃᑯ ᐃᒪᐃᓕᖓᔪᖅ, “ᐃᓄᓕᕆᔨᒃᑯᑦ 

ᐊᑭᑐᔫᑎᓄᑦ ᓯᕗᓂᐊᒍᑦ ᐊᖏᖅᑕᐅᓯᒪᖏᑦᑐᑦ. 

ᑲᑎᖦᖢᒋᑦ ᑮᓇᐅᔭᓕᕆᓂᕐᒥ ᐊᐅᓚᑦᑎᔩᑦ, 

$210,000.00 ᓯᕗᓂᐊᒍᑦ ᐊᖏᖅᑕᐅᓯᒪᖏᑦᑐᑦ 

ᑲᑎᖦᖢᒋᑦ ᐃᖅᑲᓇᐃᔭᕐᕕᖕᒥ, $210,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ. ᒪᒃᐱᖅᑐᒐᖓ 

5, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑭᑐᔫᑎᓄᑦ. 

ᓯᕗᓂᐊᒍᑦ ᐊᖏᖅᑕᐅᓯᒪᖏᑦᑐᑦ ᐊᐅᓚᑦᑎᕕᒃ 

ᑲᑎᖦᖢᒋᑦ, ᐃᓚᓐᖓᖅᑐᖅ $210,000 ᑲᑎᖦᖢᒋᑦ 

ᐃᖅᑲᓇᐃᔭᕐᕕᖕᒥ ᐃᓚᓐᖓᖅᑐᖅ $210,000.00. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ. ᒪᒃᐱᖅᑐᒐᖓ 

6, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᑦ ᐊᑭᑐᔫᑎᓄᑦ, 

ᓯᕗᓂᐊᒍᑦ ᐊᖏᖅᑕᐅᓯᒪᓐᖏᑦᑐᖅ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᒥᖃᐃ ᑖᓐᓇ ᒥᓂᔅᑕᕆᔭᐅᔪᖅ 

ᖁᔭᓐᓇᒦᖅᑳᕐᓗᒍ ᑕᐃᒃᑯᐊ $20,000,000 

ᑐᑭᓯᒋᐊᒃᑲᓐᓂᕈᑏᑦ ᐸᐃᑉᐹᑦ ᐱᔪᒪᓚᐅᕋᑦᑎᒍᑦ 

ᖃᐃᓚᐅᕐᒪᒋᑦ. ᖁᔭᓐᓇᒦᖅᐸᕋ.  

 

ᐊᒻᒪᓗ ᑭᐅᔭᐅᓪᓗᑕ ᐃᒪᐃᓕᓚᐅᖅᓯᒪᔪᖅ. ᑖᒃᑯᐊ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐃᒡᓗᑦ 

ᓯᐊᒻᒪᖅᑎᕐᕕᐅᖏᑦᑐᓄᑦ ᑰᒑᕐᔪᒃ, ᑭᒻᒥᕈᑦ, 

ᐊᐅᓱᐃᑦᑐᖅ, ᓴᓪᓖᑦ, ᓴᓂᑭᓗᐊᖅ, ᓴᓂᕋᔭᒃ, 

ᖃᐅᓱᐃᑦᑐᖅ. ᑖᒃᑯᐊ ᐃᓕᔭᐅᓂᐊᕐᒪᑕ. ᐊᒻᒪᓗ 

ᑖᒃᑯᐊ ᓯᐊᒻᒪᖅᑎᕐᕕᐅᓯᒪᔪᑦ ᓄᓇᓖᑦ 

ᐃᖃᓗᒃᑑᑦᑎᐊᖅ, ᖁᕐᓗᖅᑐᖅ, ᐸᖕᓂᖅᑑᖅ, 

ᒥᑦᑎᒪᑕᓂᒃ, ᐊᒻᒪᓗ ᐅᖅᓱᖅᑑᖅ. ᖁᔭᓐᓇᒦᖅᖢᒍ 

ᑖᓐᓇ ᓴᓂᑭᓗᐊᖅ. ᐃᖅᑲᓇᐃᔭᖅᑎᓄᑦ 

ᐃᒡᓗᑖᒃᑲᓐᓂᕆᐊᖃᕐᒪᑦ.  

 

ᑭᓯᐊᓂ ᑕᐃᒪᐃᑦᑑᒐᓗᐊᖅᑎᓪᓗᒍ ᐅᓇ ᒥᑦᑎᒪᑕᓕᒃ 

ᑕᑯᒋᐊᖁᓂᐊᕋᒃᑯ. ᑖᓐᓇ ᒥᑦᑎᒪᑕᓕᖕᒥᐅᑦ 

ᒪᓕᒐᓕᐅᖅᑎᖓᑦᑕ ᓂᓪᓕᐅᑎᒌᓐᓇᐅᔭᕐᒪᒍ 

ᐃᒡᓗᖃᐅᕋᓗᐊᖅᖢᑎᒃ ᐃᓐᓄᒃᑕᐅᓯᒪᓐᖏᑦᑐᑦ 

ᐅᓄᖅᑐᐊᓘᖕᒪᑕ. ᖃᓄᖅ, ᖃᓄᐃᓕᖓᕕᓯ 

ᒥᑦᑎᒪᑕᓕᖕᒧᐊᖅᓯᒃᑲᓐᓂᕐᓂᐊᕋᑦᓯ ᒐᕙᒪᒃᑯᑦ 

ᐱᓕᕆᕕᐊᓂᒃ. ᓱᖕᒪᓪᓗ ᐃᓄᖃᖏᑦᑑᑎᓪᓗᒋᑦ 

ᐃᒡᓗᑖᒃᑲᓐᓂᕈᒪᕕᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᖃᓄᖅ 

ᐱᓕᕆᕝᕕᖕᒥᒃ ᑕᑉᐸᐅᓐᖓᖅᑐᖃᒃᑲᓐᓂᕐᓂᐊᕐᒫᑦ?  

 

>>ᐃᓪᓚᖅᑐᑦ 

 

ᒥᓂᔅᑕ ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᕋᒻᐴᑦ 

ᑕᒪᑐᒥᖓ ᓂᓪᓕᐅᑎᖃᕐᒪᑦ.  

 

ᓇᓗᓇᐃᒃᑲᓐᓂᑐᐃᓐᓇᕐᓗᒍ. ᑕᐃᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᑖᒃᑯᓇᓂ ᓄᓇᓕᖕᓂ 

ᐃᒡᓗᓕᐅᕈᒪᔪᑦ ᓱᓖᓛᒃ 

ᐃᓱᒪᓕᐅᕈᑕᐅᕌᓂᒃᓯᒪᖏᑦᑐᖅ 

ᓇᓕᐊᖕᓅᓪᓚᕆᖕᓂᐊᕐᒪᖔᑦ. ᑕᐃᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᑕᐃᒪᓐᓇ ᓇᓗᓇᐃᔭᐃᓚᐅᖅᑐᑦ 

ᑕᐃᒪᐃᑦᑐᓂᒃ ᓄᓇᓕᖕᓂᑦ ᐃᒡᓗᓕᐅᕈᒪᓪᓗᑎᑦ 

ᒥᑦᑎᒪᑕᓕᖕᒥ. ᐃᒡᓗᓂᒡᒎᖅ ᐱᔪᒪᕝᕕᐅᖕᒪᑦ 

ᑕᐃᒪᐃᓕᖓᖦᖤᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐳ. 

 

ᕋᒻᐳ (ᑐᓵᔨᑎᒍᑦ): ᐅᑯᐊ 

ᐱᔭᕇᖅᑕᐅᓯᒪᓐᖏᑦᑑᒐᓗᐊᑦ ᑭᓯᐊᓂ ᒥᑦᑎᒪᑕᓕᒃ 

ᑕᒫᓃᖃᑕᐅᖕᒪᑦ ᐊᒻᒪᓗ ᑖᓐᓇ ᒪᓕᒐᓕᐅᖅᑎ 

ᐊᐱᖅᑯᑎᖃᐃᓐᓇᖅᓯᒪᑎᓪᓗᒍ 

ᐃᓐᓄᒃᑕᐅᓯᒪᓐᖏᑦᑐᒡᒎᖅ ᐅᓄᖅᑑᑎᓪᓗᒋᑦ 

ᐃᖅᑲᓇᐃᔭᖅᑏᑦ ᐃᒻᒪᖄ ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᓐᓄᖅᑲᐃ ᑖᓐᓇ ᐊᐱᖅᑯᑎᒐ ᓴᖑᑎᒃᑯᖕᓂ 

ᐅᓂᒃᑳᑦᑎᐊᒃᑲᓐᓂᕈᓐᓇᕐᓂᐊᕐᒪᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐳ. 

ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᕋᒻᐳᑦ 

ᐊᐱᖅᑯᑎᖃᕐᒪᑦ. ᐃᒃᓯᕙᐅᑕᖅ 

ᐅᖃᒃᑲᓐᓂᕈᒪᑐᐃᓐᓇᖅᑐᖓ ᐅᑯᐊ 

ᓯᕗᓪᓕᖅᐹᖅᓯᐅᑕᐅᖕᒪ ᓇᓗᓇᐃᖅᓯᓯᒪᓐᖏᑦᑐᒍᑦ. 

ᒥᑦᑎᒪᑕᓕᖕᒥᐅᑉ 

ᐃᒡᓗᑖᖅᑎᑕᐅᒃᑲᓐᓂᕐᓂᐊᕐᒪᖔᖏᑦ 

ᐃᖅᑲᓇᐃᔭᖅᑎᓄᑦ ᐊᑐᖅᑕᐅᔪᒃᓴᐅᑕᐅᔪᓂᒃ. ᑖᓐᓇ 

ᒥᑦᑎᒪᑕᓕᒃ 1, 2, 3-ᑕᐅᓯᒪᖕᒪᑕ ᑎᓴᒪᖓᓐᓃᑦᑐᖅ. 

ᑎᓴᒪᖓᓐᓃᖦᖢᑎᒃ ᖁᓕᐅᑎᓪᓗᒋᑦ ᓄᓇᓖᑦ  

ᑕᐃᒪᓐᓇ ᓯᕗᓪᓕᐅᔪᒃᓴᐃᑦ ᑕᑯᓪᓗᒋᑦ ᑎᓴᒪᒋᔭᐅᔪᖅ.  

 

ᑲᑎᒪᔨᕋᓛᓂᒃᑯᐊ ᑐᒃᓯᕌᖃᒃᑲᓐᓂᓚᐅᖅᓯᒪᖕᒪᑕ 

ᑐᓴᐅᒪᔾᔪᑎᒃᓴᐅᑎᒃᓴᒃᑲᓐᓂᕐᓄᑦ ᐱᔪᒪᓪᓗᑎᒃ 

ᐃᒡᓗᓕᕆᔨᕐᔪᐊᒃᑯᓐᓂ. ᒫᓐᓇᕈᓘᓚᐅᖅᑐᖅ ᐅᑯᐊ 

ᐃᓱᒪᓕᐅᕈᑎᒋᓚᐅᖅᑕᕗᑦ $20,000,000. 

ᐊᒥᐊᒃᑯᑎᓐᓂᑦ ᐱᓪᓗᑎᒃᑯᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑐᓐᓂᖅᑯᑎᒋᔪᒪᓚᐅᖅᑕᕗᑦ 

ᐃᖅᑲᓇᐃᔭᖅᑐᓕᕆᔩᑦ ᐃᒡᓗᖏᓐᓄᑦ ᐊᑐᖅᑐᒃᓴᐃᑦ 

2015-16. ᓱᓖᓛᒃ ᑭᖑᓪᓕᖅᐹᖅᓯᐅᑕᐅᓐᖏ 

ᐃᓱᒪᓕᐅᓪᓚᕆᒃᓯᒪᓐᖏᓐᓇᑦᑕ ᓱᓕ. ᓄᓇᐃᑦ 

ᑕᒪᒃᑯᐊ ᐃᓱᒪᒋᔭᕆᐊᖃᕐᒥᔭᕗᑦ ᐃᒡᓗᓄᑦ 

ᓇᔪᒐᕆᔭᐅᓂᐊᖅᑐᑦ, ᐃᓚᖏᓂᒃᑯᐊ 

ᓄᓇᖃᓐᖏᑦᑎᐊᒻᒪᕆᖕᒪᑕ ᐃᒻᒪᖄ ᑕᒪᓐᓇ 

ᐃᓱᒪᒋᔭᐅᖃᓯᐅᔾᔭᐅᔭᕆᐊᖃᕐᓂᐊᖅᑐᖅ.  

 

ᐊᒻᒪᓗ ᐃᖅᑲᐅᒪᒍᔅᓯ ᐃᒡᓗᓕᕆᔨᕐᔪᐊᒃᑯᑦ ᒫᓐᓇ 

ᐃᒡᓗᓕᐅᖅᐸᒡᓕᐊᔪᑦ ᐅᓄᖅᑐᓂᑦ ᓄᓇᕗᒥ 

$100,000,000. ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂ 

ᐱᓚᐅᖅᑕᕗᑦ ᐊᑐᖅᑕᐅᓪᓗᑎᒃ. ᓱᓖᓛᒃ 

ᓯᕗᕙᓯᒃᑲᑦᑕ. ᓇᓖᕌᕈᑎᓕᒫᑦ ᑕᐃᒃᑯᐊ 

ᕿᒥᕐᕈᓇᑦᑎᐊᕆᐊᖃᕐᓂᐊᖅᑕᕗᑦ ᓄᓇᕗᓕᒫᒥᑦ. 

ᐃᒡᓗᐃᓪᓗ ᓇᓪᓕᐊᒃ ᑭᓐᖒᒪᔭᖃᕐᓂᖅᐹᖑᖕᒪᖔᑦ 

ᑕᐃᒃᑯᐊᓗ ᐃᖅᑲᓇᐃᔭᖅᑎᓄᑦ ᐃᒡᓗᐃᑦ 

ᐃᓐᓄᒃᑕᐅᓯᒪᓐᖏᑦᑐᑦ ᐃᓱᒪᒋᓗᒋᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐄᑕᓴᓐ. 

ᒥᔅᑕ ᕋᒻᐳᑦ 

 

ᕋᒻᐳᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖃᐅᔨᒪᑦᑎᐊᖅᑐᖓ ᐅᑯᐊ ᐱᔭᕇᖅᑕᐅᓯᒪᓐᖏᒻᒪᑦ 

ᓱᓕ ᐊᒻᒪᓗᓐᓃᑦ ᐊᓯᔾᔨᔾᔮᕈᓐᓃᖅᑐᓚᓯᒪᓐᖏᑦᑐᑦ 

ᓱᓕ.  

 

ᐃᒡᓗᓕᕆᔨᕐᔪᐊᒃᑯᑦ ᐅᖃᖅᓯᒪᔪᑦ ᓇᓗᓇᐃᖅᓯᓯᒪᔪᑦ 

ᖃᑦᓯᓂᑦ ᐃᒡᓗᓕᐅᕆᐊᖃᕐᒪᖔᖏᑦ ᓇᓕᐊᖕᓄᓪᓗ 

ᓄᓇᓕᖕᓄᑦ ᐃᓕᐅᖅᑲᖅᑕᐅᓂᐊᖅᖢᑎᑦ 

ᑕᐃᒪᐃᑦᑑᖕᒪᑦ.  

ᐅᖃᐅᓯᒃᓴᑐᐃᓐᓇᕐᖑᓇ. ᐊᐱᖅᑯᑎᒋᒃᑲᓐᓂᕈᒪᒃᐸᐅᒃ 

ᒪᓕᒐᓕᐅᖅᑎᒧᑦ ᑕᕝᕗᖓᖃᐃ ᕿᒪᓚᐅᑲᒡᓗᒍ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᓐᓇ ᖃᐅᔨᒪᔪᖓᐅᒐᓗᐊᖅ ᐃᒡᓗᓕᕆᔨᕐᔪᐊᒃᑯᓄᓇ 

ᒥᓂᔅᑕᐅᖏᓐᓂᖓᓂᒃ ᑮᓇᐅᔭᖅᑖᖅᑎᑕᐅᔪᖅ 

ᑭᓯᐊᓂ ᑖᒃᑯᐊᖃᐃ ᐅᒥᐊᕐᔪᐊᒃᑯᑦ 

ᑎᑭᑎᑕᐅᔪᓐᓇᕐᓂᐊᖅᐹᑦ? ᐅᒥᐊᕐᔪᐊᓕᕆᓐᓇᖅ 

ᑕᐃᑲᑦᑎᐊᑯᓘᓕᕐᒥᖕᒪᑦ. ᑳᓐᑐᓛᒃᓴᓕᐅᕐᓗᑎᑦ 

ᓱᓇᒃᑯᑖᓂᑦ ᓂᐅᕕᕐᓗᑎᑦ 

ᓇᓕᐊᖕᓄᐊᕐᓂᐊᕐᓂᖏᓪᓗ ᑖᒃᑯᐊ ᐃᒡᓗᒃᓴᐃᑦ 

ᑕᒪᓐᓇ ᐃᓱᒪᒃᓴᖅᓯᐅᕈᑕᐅᔭᕆᐊᖃᕐᓂᐊᕐᒪᑦ.  

ᖃᑦᓯᓂᒡᓗᓐᓃᑦ ᐃᒡᓗᓂᒃ ᐃᒡᓗᓕᐅᕐᓂᐊᕐᓂᖅ 

ᓱᓕᐅᑯᐊ ᓇᓗᖕᒪᑕ ᐃᒻᒪᖃ ᑖᔅᓱᒪ ᒥᓂᔅᑕᐅᑉ 

ᓇᓗᓇᐃᒃᑲᓐᓂᕈᓐᓇᖅᑕᖓ ᑕᒪᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᓴᕕᑲᑖᖅ 

ᑕᒪᒃᓱᒥᖓ ᐊᐱᖅᑯᑎᖃᕐᒪᑦ. ᐅᐊᑦᑎᐊᖅ 

ᐅᖃᖅᑲᐅᒐᒪᐃᓛᒃ ᒫᓐᓇᕈᓘᓚᐅᖅᑐᖅ 

ᐃᓱᒪᓕᐅᕈᑎᒋᓚᐅᕋᑦᑎᒃᑯᓄᓇ ᑕᖅᑮᑦ, 

ᑕᖅᑭᐅᓚᐅᖅᑐᒥᖃᐃ ᑕᐃᒃᑯᐊ ᐊᒥᐊᒃᑯᑦ 

ᐃᒡᓗᓕᕆᔨᕐᔪᐊᒃᑯᓐᓅᖅᑕᐅᓗᑎᑦ ᐃᖅᑲᓇᐃᔭᖅᑏᑦ 

ᐃᒡᓗᒃᓴᖏᓐᓄᑦ ᐊᑐᖅᑐᒃᓴᐅᑕᐅᓂᐊᕐᒪᑕ.  

 

2015-ᒥ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐸᕐᓇᐃᓂᐊᖅᑐᑦ ᓄᓇᐃᓪᓗ ᑕᒪᒃᑯᐊ 

ᐱᔾᔪᑎᒋᓪᓗᓂᔾᔪᒃ ᓄᓇᓕᖕᓂ ᐊᔾᔨᒌᓐᖏᑦᑐᓂᒃ. 

ᑕᒪᒃᑯᐊ ᐱᔾᔪᑎᒃᓴᕈᓘᔭᖏᑦ 

ᐸᕐᓈᕆᔭᐅᕙᓪᓕᐊᓂᐊᖅᑐᑦ ᑕᒪᑐᒪᓂ ᑳᓐᑐᕌᓴᕐᓗ 

ᑐᓐᓂᖅᑯᑕᐅᔭᕆᐊᖃᕐᓂᐊᖅᖢᓂ.  

ᐃᒡᓗᒃᓴᓂᒃ ᐱᓗᑎᑦ ᒪᑭᑎᑦᑎᓪᓗᑎᒡᓗ 2016-ᒥ.  

 

ᑕᐃᒪᐃᓕᐅᕐᓂᐊᕐᒪᑦ ᑭᖑᕙᓗᐊᖅᐸᓪᓚᐃᔪᒍᑦ 

ᐆᒥᐊᕐᔪᐊᕐᒧᑦ ᐊᓐᖑᑎᔾᔮᖅᑰᖏᑦᑐᒍᑦ. ᑭᓯᐊᓂ 

ᐃᒡᓗᓕᕆᔨᕐᔪᐊᒃᑯᑦ ᑕᐃᒪᐃᑦᑐᓕᕆᔨᐅᒐᒥ ᓲᖃᐃᒻᒪ 

ᖃᐅᔨᒪᓂᖅᓴᐃᑦ $100-ᒥᓕᐊᓐᖏᓐᓃᑦᑐᓂᒃ 

ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᓂᒃ ᑮᓇᐅᔭᓂᑦ 

ᐊᑐᕐᓗᑎᑦ ᐃᒡᓗᓕᐅᕐᓂᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᒪᒃᐱᖅᑐᕋᖓᓃᒃᑲᑦᑕ ᐅᕙᓂ, ᓄᓇᕗᑦ 

ᐃᒡᓗᓕᕆᕐᔪᐊᒃᑯᖏᑦ ᐊᑭᑐᔫᑎᓄᑦ ᓯᕗᓂᐊᒍᑦ 

ᐊᖏᖅᑕᐅᓯᒪᓐᖏᑦᑐᑦ. ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᑦ, ᑲᑎᖦᖢᒋᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᑦ $20,000,000. ᑲᑎᖦᖢᒋᑦ 

ᐃᖅᑲᓇᐃᔭᕐᕕᖕᓂ ᓯᕗᓂᐊᒍᑦ 

ᐊᖏᖅᑕᐅᓯᒪᓐᖏᑦᑐᑦ. $20,000,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᖅᑐᕋᖓ 2 ᐅᑎᒧᑦ. 

ᒪᒃᐱᖅᑐᒐᖓ 2, 2014-15 ᐃᓚᒋᐊᕈᑎᑦ 

ᑮᓇᐅᔭᓂᑦ ᐊᑐᖅᑐᒃᓴᑦ ᐊᑭᑐᔫᑎᓄᑦ ᓈᓴᐅᑎᖓ 3. 

ᐅᐃᒍᖓ 1. ᐊᑭᑐᔪᖅᑐᕈᑎᑦ. ᐊᑭᑐᔪᖅᑐᕈᑎᓄᑦ 

ᑐᓂᔭᐅᔭᕆᐊᖃᖅᑐᑦ $20,000,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒃᑯᓄᖓ 

ᓄᐊᑦᑎᕕᒋᓲᑦᑎᓐᓄᑦ ᐱᖁᔭᓕᕆᔾᔪᑎᓄᑦ. ᑕᐃᒃᑯᐊ 

ᑕᐃᑲᓃᑦᑐᖅ ᑕᑯᑲᐃᓐᓇᖅᓯᐅᒃ. ᐱᖁᔭᒃᓴᖅ 

ᓈᓯᐅᑎᓕᒃ 14. ᖃᑯᖅᑕᓃᑦᑐᖅ. 

ᐱᓯᒪᔭᐃᓐᓇᕆᖅᑰᓕᕋᔅᓯᐅᒃ? ᐱᖁᔭᒃᓴᖅ 14. 

ᐃᒻᒥᒃᑯᑦ ᑎᑎᕋᖅᓯᒪᓂᖏᑦ ᒪᓕᒡᓗᒋᑦ 

ᐱᓕᕆᐊᕆᓂᐊᕋᑦᑎᒍᑦ. ᐃᒪᐃᓕᖓᔪᖅ, ᐱᖁᔭᒃᓴᖅ 

14. ᐃᓚᒋᐊᕈᑎᑦ ᑮᓇᐅᔭᖃᖅᑎᑦᑎᔾᔪᑎᓄᑦ 

ᐊᑭᑐᔫᑎᓄᑦ ᐱᖁᔭᒃᓴᖅ ᐱᖓᔪᐊᑦ, 2014-15-ᒧᑦ. 

ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᒻᒪᓗ ᑕᕝᕙᓃᓐᓂᑦᑎᓐᓂ 

ᐃᓚᒋᐊᕈᑖ ᓇᐃᓈᖅᓯᒪᔪᖅ ᒪᒃᐱᖅᑐᒐᖅ 3. 

ᑕᑯᑲᐃᓐᓇᖅᓯᐅᒃ. ᐃᒪᐃᓕᖓᔪᖅ. ᓇᓗᓇᐃᔭᐃᔾᔪᑎᑦ 

ᐃᓚᒋᐊᕈᑎᑦ ᑮᓇᐅᔭᐃᑦ ᑮᓇᐅᔭᖃᖅᑎᑦᑎᔾᔪᑎᓄᑦ. 

ᑖᓐᓇ ᐊᕐᕌᒍ ᐃᓱᓕᕝᕕᒃᓴᓕᒃ ᒫᑦᓯ 31, 2015-ᒥᒃ. 

ᓂᕈᐊᕐᓂᖅ ᐊᐃᑉᐸᖓ ᐊᑭᑐᔫᑎᓄᑦ ᑕᒪᒃᑭᖅᖢᒋᑦ 

ᐃᓚᒋᐊᖅᓯᒪᔪᒥᒃ ᑮᓇᐅᔭᑦ ᐃᓚᒋᐊᕈᑕᐅᔪᑦ 

$20,000,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐅᑎᕐᓗᑕ. ᒪᒃᐱᖅᑐᒐᖓ 1 

ᐊᑎᕐᕕᒋᓗᒍ. ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 5. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 7, ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᒪᓕᒐᓕᐅᖅᑎᐅᖃᑎᒃᑳ ᐊᖏᖅᐱᓯ 

ᑖᓐᓇ ᐱᖁᔭᒃᓴᖅ 14. ᐃᓘᓐᓇᓂ 

ᐊᖏᕐᓂᕋᖅᖢᓯᐅᒃ? ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᓰ ᒪᓕᒐᕗᑦ 

ᓈᓴᐅᑎᓕᒃ 62(2) ᒪᓕᒃᖢᒍ, ᑖᓐᓇ ᐱᖁᔭᒃᓴᖅ 

ᓈᓴᐅᑎᓕᒃ 14 ᐱᖓᔪᐊᓐᓂᑦ 

ᐅᖃᓕᒫᖅᑕᐅᔪᓐᓇᖅᓯᓂᕋᖅᑐᓯᐅᒃ, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ, 

ᑖᔅᓱᒥᖓ ᐱᔭᕇᕋᑦᑕ ᐅᖃᐅᓯᒃᓴᖃᕐᕕᒋᒍᕕᐅᒃ ᒫᓐᓇ 

ᐱᕕᖃᖅᑎᑉᐸᒋᑦ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑲᑎᒪᔨᕋᓛᓪᓗ ᐊᐱᖅᓱᑦᑎᐊᖃᑦᑕᕐᒪᑕ 

ᑲᑎᒪᔨᕋᓛᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᔪᒪᓕᕐᒥᒐᒪᓕ 

ᐱᖁᔭᒃᓴᖅ 15 ᐱᓕᕆᐊᕆᔪᒪᓪᓗᒍ. 

ᐱᓯᒪᔭᐃᓐᓇᕆᖕᒥᒐᔅᓯᐅᒃ ᑖᓐᓇ. ᑲᔪᓯᒋᐊᕐᓂᐊᕋᑦᑕ, 

ᒥᓂᔅᑕ ᐲᑕᓴᓐ ᑖᔅᓱᒧᖓ ᐱᒋᐊᖅᑎᑦᑎᔾᔪᑎᒥᒃ 

ᐱᕕᖃᖅᑎᑉᐸᒋᑦ. ᒥᓂᔅᑕ ᐲᑕᓴᓐ.  

 

ᒪᓕᒐᒃᓴᖅ 15 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

2, 2014-2015 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᑮᑦ ᐲᑕᓴ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓵᔅᓯᓐᓄᐊᖅᑐᖓ ᐱᖁᔭᒃᓴᖅ 15. 

ᐅᖃᐅᓯᕆᔭᖅᑐᖅᑐᒍ ᐃᓚᒋᐊᕈᑎ 

ᑮᓇᐅᔭᖅᑐᕈᑎᒃᓴᓄᑦ, ᐊᐅᓚᔾᔪᑎᓄᑦ 

ᐋᖅᑭᐅᒪᐃᓐᓇᕈᑎᓄᑦ. ᐱᖁᔭᕐᔪᐊᖅ ᓈᓴᐅᑎᖓ 2. 

2014-15.  

 

ᐱᖁᔭᒃᓴᖅ 15. ᐊᐅᓚᔾᔪᑎᓄᑦ 

ᐋᖅᑭᐅᒪᐃᓐᓇᕈᑎᓄᑦ ᐃᓚᒋᐊᕈᑎᐅᔪᖅ 

ᑮᓇᐅᔭᖅᑐᕈᑎᒃᓴᖏᓐᓄᑦ 2014-15ᒧᑦ 

ᐊᑐᖅᑕᐅᓂᐊᖅᑐᑦ ᑲᑎᖦᖢᒋᑦ, $28,417,000 

ᐅᑯᓂᖓ ᐃᓗᓕᖃᖅᑐᖅ:  

 

 $1,200,000 ᐃᓄᓕᕆᔨᒃᑯᓐᓄᑦ 

ᑮᓇᐅᔭᖃᖅᑎᑦᑎᔾᔪᑕᐅᓂᐊᖅᑐᖅ 

ᐊᒥᒐᕐᓂᕆᔭᖏᓐᓄᑦ  

ᐃᖅᑲᓇᐃᔮᑦ ᑮᓇᐅᔾᔭᒃᓴᖅᑕᐅᓂᖏᓐᓄᑦ 

ᐃᑲᔫᓯᐊᖅᑕᐅᓂᖏᓐᓄᑦ;  

 

 $1,538,000 ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐊᑭᓕᐅᑕᐅᓂᐊᖅᑐᑦ ᐃᖅᑲᓇᐃᔭᖅᑏᑦ 

ᐊᑭᓕᖅᓱᖅᑕᐅᔾᔪᑎᖏᓐᓄᑦ ᐃᑲᔫᑕᐅᓂᖏᓐᓄᑦ 

ᐊᕐᕌᒍᐊ ᐃᓱᐊᓂ ᓄᐊᑉᐸᓪᓕᐊᔪᑦ ᐱᓪᓗᒋᑦ; 

 

 ᖄᒃᑲᓐᓂᐊᒍᓪᓗ $21,300,000 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐊᑭᓕᖅᓱᐃᔾᔪᑎᖃᕐᓂᐊᖅᑐᑦ ᐊᒥᒐᖅᓯᓂᖓᓄᑦ 

ᐅᑯᓄᖓ:  

 

o $2,400,000 ᑮᓇᐅᔾᔭᒃᓵᑦ 

ᐊᑭᓕᖅᓱᖅᑕᐅᓂᖏᓐᓂᑦ ᐃᑲᔫᓯᐊᓪᓗ;  

 

o $8,000,000 ᖃᖓᑦᑕᐅᓯᑦ 

ᐃᓅᓕᓴᖅᑕᐅᔭᖅᑐᖅᑐᓄᑦ;  

 

o $8,200,000 ᐋᓐᓂᐊᓲᖅᑎᓄᑦ 

ᑎᑭᑦᑕᖅᑐᓄᑦ ᑳᓐᑐᕌᖏᓐᓄᑦ; ᐊᒻᒪᓗ  

 

o $2,700,000 ᐃᓱᒪᓕᕆᔨᓄᑦ 

ᑳᓐᑐᕌᒃᑎᑦᑎᖃᑦᑕᕐᓂᕐᒧᑦ;  

 

 $375,000 ᐊᕙᑎᓕᕆᔨᒃᑯᓐᓅᓐᖓᐅᔪᖅ 

ᐊᑭᓕᖅᓱᐃᔪᑕᐅᓂᐊᖅᑐᑦ 

ᐊᒥᒐᖅᓯᓚᐅᕐᓂᖏᓐᓄᑦ ᐊᐅᓚᑕᐅᑎᓪᓗᒍ 

ᖃᐅᔨᓴᐃᔾᔪᑎ ᐅᒥᐊᕐᔪᐊᖅ ᓄᓕᐊᔪᖅ;  

 

 $180,000 ᓄᓇᓕᖕᓄᑦ ᒐᕙᒪᒃᑯᓄᓪᓗ 

ᐱᔨᑦᑎᖅᑎᒃᑯᓐᓄᑦ, 

ᑮᓇᐅᔭᖃᖅᑎᑦᑎᔾᔪᑕᐅᓂᐊᖅᑐᖅ ᑎᑎᕋᕐᕕᖕᒥᑦ 

ᐊᑐᖅᑐᐊᕐᓂᖏᓐᓄᑦ ᐃᓄᐃᑦ ᐅᖃᐅᓯᖏᓐᓄᑦ 

ᑕᐅᒎᓯᓕᐅᖅᑎᒃᑯᓐᓄᑦ;  

 

 $1,600,000 ᐊᑐᖅᑕᐅᓂᐊᖅᑐᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᑎᓕᕆᔨᒃᑯᓪᓗ 

ᐊᑭᓕᖅᓱᐃᔾᔪᑕᐅᓂᐊᖅᑐᖅ ᐊᒥᒐᖅᓯᓂᖏᓐᓄᑦ 

ᐊᐅᓚᔾᔪᑎᖏᓐᓂᑦ ᐃᖃᓗᖕᓂ ᒥᑦᑕᕐᕕᖕᒧᑦ 

ᓴᓇᔭᐅᓂᖏᓐᓄᑦ; ᐊᒻᒪᓗᑦᑕᐅᖅ  

 

 $2,224,000 ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐊᑭᓕᖅᓯᔾᔪᑎᒋᔭᐅᓂᐊᖅᑐᖅ ᓱᓪᓗᓕᖕᓄᑦ 

ᐃᒥᕐᒧᑦ ᐊᒻᒪ ᐃᑯᒻᒪᖅᑯᑎᓄᑦ 

ᐊᑭᑦᑐᕆᐊᕈᑎᖏᓐᓄᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᕈᔅᓯ 

ᑐᓐᖓᓱᒃᑎᓐᓂᐊᖅᐸᓯ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᔅᓱᒧᖓ ᐅᖃᐅᓯᕆᔭᖓᓄᑦ ᐅᖃᐅᓯᒃᓴᑐᐃᓐᓇᕐᒥᑦ 

ᐅᖃᐅᓯᒃᓴᖃᖅᑐᖃᖅᐸ? ᐅᔾᔨᕈᓱᒡᓗᓯ ᑖᒃᑯᐊ 

ᐅᖃᐅᓯᕆᔭᓕᒫᖏᑦ ᑖᒃᑯᐊ ᒪᒃᐱᖅᑐᒐᖏᓐᓄᐊᕈᑦᑕ 

ᐱᕕᖃᕐᓂᐊᕐᒥᒐᔅᓯ. ᐅᖃᐅᓯᒃᓴᑐᐃᓐᓇᖅᑕᖃᖅᐸ 

ᒫᓐᓇ? ᐱᑕᖃᓐᖏᒻᒪᑦ. ᒪᒃᐱᖅᑐᒐᖓ 4, 

ᐱᖁᔭᒃᓴᐅᑉ ᓈᓴᐅᑎᓕᒃ 15. ᒪᒃᐱᖅᑐᒐᖓ 4. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒃᓴᖅ. ᑭᖑᓪᓕᖅᐹᕐᒥ 

ᐅᖃᐅᓯᕆᖅᑲᐅᔭᖓ, ᑕᐃᒪᓕ ᐊᑭᓕᖅᓱᐃᔾᔪᑎᒃᓴᖅ 

ᐊᒥᒐᖅᓯᓛᕐᓂᖏᓐᓄᑦ ᖄᒃᑲᓐᓂᐊᒍᑦ 

ᐃᖅᑲᓇᐃᔭᖅᑎᑖᕆᐊᖃᖅᑎᓪᓗᒋᑦ. ᐊᒥᒐᖅᓯᕚ 

ᑮᓇᐅᔭᓂᒃ ᐃᖅᑲᓇᐃᔭᖅᑎᖏᑦ ᐊᒥᒐᕐᒪᑖ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᔅᑕ ᓴᕕᑲᑖᖅ. 

ᐃᒪᓐᓇ ᑐᑭᖃᖅᑐᖅ ᑖᓐᓇ 

ᑮᓇᐅᔭᖅᑐᕐᓂᖅᓴᐅᓚᐅᕐᒪᑕ 

ᓂᕆᐅᒋᓚᐅᖅᑕᖏᓐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐅᖃᓕᒫᕈᑦᑎᒍᑦ ᑖᒃᑯᐊ 

ᐃᖅᑲᓇᐃᔭᖅᑎᖃᓗᐊᓚᐅᕐᒪᑕ ᐅᕝᕙᓘᓐᓃᑦ 

ᐃᖅᑲᓇᐃᔭᕐᓇᐅᑉ ᐅᖓᑕᐅᔾᔨᓗᐊᕐᓂᖅᓴᐅᖕᒪᑕ 

ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᓚᐅᐱᓪᓚᒃᑐᓂᒃ 

ᐃᖅᑲᓇᐃᔭᖅᑎᑖᕐᓇᓲᖑᖕᒪᑕ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᓴᕕᑲᑖᖅ.  

ᐄ, ᑕᐃᒪᓐᓇ ᐃᖅᑲᓇᐃᔭᕐᓇᐅᑉ ᐃᑲᕐᕋᖏᑦ 

ᐅᖓᑕᐅᔾᔨᓂᖅ, ᐃᖅᑲᓇᐃᔭᖅᑎᐅᓚᐅᐱᓪᓚᒃᑐᑦ 

ᐃᓄᕐᓂᖏᓐᓄᑦ.  

 

ᑕᒻᒪᖅᓯᒪᔪᖅᓯᐅᖅᑎᐅᑉ ᐊᑐᓕᖁᔭᓕᐅᓚᐅᕐᒪᑦ 

ᐅᓂᒃᑳᓕᐅᖅᑎᓪᓗᒍ ᑕᐃᒪᐃᓐᓇᐃᑦᑐᓂᒃ 

ᐱᔨᔅᓯᕋᐅᑎᖃᕆᐊᖃᕋᑦᑕ ᐃᓄᓕᕆᔩᓪᓗ 

ᐅᓐᓄᒃᓯᐅᕆᐊᖃᖃᑦᑕᖅᖢᑎᒃ. ᐃᓛᓐᓂᒃᑯᓪᓗ 

ᐃᖅᑲᓇᐃᔭᖅᑎᐅᓚᐅᑲᐱᓪᓚᒃᑐᓂᒃ 

ᐃᓄᓕᕆᔨᑖᕆᐊᖃᖃᑦᑕᖅᖢᑎᒃ ᐃᓄᖃᓐᖏᑎᓪᓗᒋᑦ 

ᐃᓄᓕᕆᔨᐅᑉ ᐃᖅᑲᓇᐃᔮᖅ ᐃᓂᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᕆᔭᐅᖏᑦᑐᑎᑦ ᐃᓄᓕᕆᔨᒃᑯᓐᓄᑦ 

ᖃᐅᔨᒪᒐᓗᐊᖅᑐᒍᑦ, ᑭᓯᐊᓂᓕ ᑕᐃᒪᐃᓐᓇᐃᑦᑐᓂᒃ 

ᑐᓴᒐᒃᓴᓂᒃ ᐱᖃᑦᑕᕋᔅᓯ ᖃᐅᔨᒪᒐᕕᑦ ᓂᕆᐅᒃᑲᔅᓯ 

ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕐᓂᐊᑎᓪᓗᓯ 

ᐊᒥᒐᖅᓯᓂᐊᖏᒻᒪᑕ ᐃᖅᑲᓇᐃᔭᖅᑎᑖᒃᑲᓐᓂᕐᓂᒧᑦ 

ᐸᕐᓇᒃᓯᒪᖏᓐᓇᔅᓰ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᒥᓂᔅᑕ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᔅᑕ ᓴᕕᑲᑖᖅ. 

ᐃᓄᓕᕆᔨᒃᑯᑦ ᑮᓇᐅᔭᖅᑐᕈᑎᒃᓴᓂᒃ 

ᑐᓂᔭᐅᒃᑲᓐᓂᓚᐅᕐᒪᑕ ᐱᖁᔭᒃᓴᖅ 16, 

ᐱᖓᔪᖓᓐᓂᒃ ᐅᖃᓕᒫᖅᑕᐅᔭᕇᓚᐅᖅᑐᖅ 

ᐅᓪᓗᑐᐃᓐᓇᐅᑎᓪᓗᒍ.  

 

ᑕᐃᖕᓇ ᐱᓕᕆᕕᐅᔪᖅ ᐊᐅᓚᓂᐊᖅᑐᖅ 

ᑮᓇᐅᔭᖅᑐᕈᑎᒃᓴᖓ ᐊᑐᖅᓗᓂᒋᑦ ᑕᐃᒪᓕ ᐊᕐᕌᒎᑉ 

ᐃᓗᐊᓂ ᖄᒃᑲᓐᓂᐊᒍᑦ ᑮᓇᐅᔭᖅᑖᕆᐊᖃᖅᐸᑕ 

ᐅᑎᒃᑲᓐᓂᕆᐊᖃᕐᒪᑕ ᑮᓇᐅᔭᓕᕆᔨᒃᑯᑦ 

ᑲᑎᒪᔨᖏᓐᓄᑦ. ᑕᐃᑯᖓ 

ᓵᖓᓄᐊᓚᐅᖏᓐᓂᖏᓐᓂᑦ ᑖᒃᑯᐊ 

ᐋᖅᑭᒃᓱᖅᑕᐅᕙᒌᖅᓯᒪᔪᑦ,  

ᐃᖅᑲᓇᐃᔭᕐᓇᐅᑉ ᐃᑲᕐᕋᖏᑦ ᐅᖓᑕᐅᔾᔨᓂᐅᑉ 

ᐊᑭᓕᖅᓱᖅᑕᐅᔾᔪᑎᖏᓪᓗ ᐃᖅᑲᓇᐃᔭᖅᑏᑦ 

ᐃᑲᕐᕋᖏᓐᓄᑦ ᐱᔭᕆᐊᖃᓛᕐᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᕙᓃᒃᑲᑦᑕ ᐱᖁᔭᒃᓴᖅ ᓇᐃᓴᐅᑎᓕᒃ 15, 

ᒪᒃᐱᖅᑐᕋᖓ 4. ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᕋ ᐃᓱᒪᓕᕆᔨᓄᑦ ᑳᓐᑐᕌᒃᖏᓪᓗᒍ 

ᐱᓪᓗᒋᑦ. ᐅᓂᒃᑳᓲᖑᖕᒪᑕ ᑕᕝᕙᓂ 

ᐊᑭᑦᑐᕆᐊᕐᒪᑕᒎᖅ ᑖᒃᑯᐊ ᐊᕐᕌᒎᑉ ᒪᕐᕉᒃ ᐃᓗᐊᓂ. 

ᐅᖃᐅᓯᖃᖅᐱᑖ ᐃᓱᒪᓕᕆᕝᕕᒃ ᑕᐃᓐᓇ ᑳᓐᑐᕌᒃᖓ 

ᓄᓇᕗᒥ ᐅᕝᕙᓘᓐᓃᑦ ᓄᓇᕗᑦ ᓯᓚᑖᓃᑐᓂᒃ 

ᐅᖃᐅᓯᖃᖅᐱᑕ ᓇᓕᐊᖕᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓯᔅ ᐊᕐᓇᒃᑲᖅ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᒥᓯᔅ ᐊᕐᓇᒃᑲᖅ ᓇᑭᒃᑭᐊᖅ ᑐᓴᒐᒃᓴᒥᒃ ᐱᖕᒪᑦ. 

ᐊᑭᓕᖅᓱᐃᔾᔪᑎᓂᒃ ᐃᖅᑲᓇᐃᔭᖅᑎᓂᒃ 

ᐅᖃᐅᓯᖃᖅᐹ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᒪᒥᐊᓇᖅ, ᐊᕗᖓ 

ᐊᕙᓃᓗᐊᕐᓂᕋᒪ. ᑕᐃᓐᓇ ᑎᑭᒃᑯᒃᑎᒍᑦ 

ᐊᐱᖅᓱᕐᓂᐊᖅᐳᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓯᔅ 

ᐊᕐᓇᒃᑲᖅ. ᐊᓕᐊᓇᐃᑦ ᐅᑕᖅᑭᔪᐊᓐᓅᒐᕕᒃ. 

ᐅᑕᖅᑭᔭᕆᐊᒃᓴᖅ ᐅᖃᐅᑎᓂᐊᖏᓐᓇᒃᑭᑦ.  

 

>>ᐃᓪᓚᖅᑐᑦ  

 

(ᑐᓵᔨᑎᒎᕈᓐᓃᖅᑐᖅ) ᐅᕙᓃᒃᑲᑦᑕ ᒪᒃᐱᖅᑐᒐᖓ 

4.ᐅᕙᓂ ᐃᓚᒌᓐᓂᓕᕆᔨᒃᑯᑦ ᐅᓇ ᐃᓄᓕᕆᔨᒃᑯᑦ. 

ᐃᓄᓕᕆᔨᒃᑯᑦ ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓪᓗ. 

ᓯᕗᓕᐊᒍᑦ ᐊᖏᖅᑕᐅᓯᒪᖏᑦᑐᑦ, ᓱᕈᓯᕐᓂᒃ 

ᐃᓚᒌᓂᒡᓗ ᐱᔨᑦᑎᕈᑎᑦ ᑲᑎᖦᖢᒋᑦ. ᓱᕈᓯᕐᓂᒃ 

ᐃᓚᒌᓂᒡᓗ ᐱᔨᑦᑎᕈᑎᑦ $1,200,000. ᑲᑎᖦᖢᒋᑦ  



ᓇᒡᒐᔾᔭᐅ, ᒫᑦᓯ 16, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᕐᕕᖕᒥ ᓯᕗᓂᖓᒍᑦ ᐊᖏᖅᑕᐅᓯᒪᖏᑦᑐᑦ, 

$1.200,000.00 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ ᓇᐃᓴᐅᑎᖓ 

5, ᑕᒪᒃᑮᑦ ᐃᓄᒃᑎᑐᑦ ᖃᓪᓗᓈᑎᑐᓪᓗ, 

ᐃᒪᐃᓕᖓᔪᖅ ᐃᓕᓐᓂᐊᕐᓂᓕᕆᔨᒃᑯᑦ ᐊᐅᓚᑦᔪᑎᑦ 

ᐋᖅᑭᐅᒪᔾᔪᑎᓪᓗ ᓯᕗᓂᐊᒍᑦ ᐊᖏᖅᑕᐅᓯᒪᖏᑦᑐᑦ, 

ᐊᖏᔪᖅᑲᐅᑎᑦ ᑲᑎᖦᖢᒋᑦ ᐊᖏᔪᖅᑲᐅᑎᑦ, 

$1.538,000.00. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓈᓚᒃᑐᑦ ᑕᐅᑐᓐᖏᒻᒪᑕ ᑭᓱᒥᒃ 

ᐱᓕᕆᐊᑦᑎᓐᓂᒃ. ᐅᓂᒃᑳᕈᓐᓇᖅᑮᑦ 

ᑮᓇᐅᔭᓕᕆᓂᕐᒧᑦ ᐊᑐᖅᑕᐅᖃᑦᑕᕐᓂᖓᓂᒃ ᑕᒪᓐᓇ 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᓴᕕᑲᑖᖅ. 

ᑖᒃᑯᐊ ᐊᕐᕌᒍ ᓄᓐᖑᐊᓂ ᓲᕐᓗ ᐃᑦᑐᖅᓯᐅᑎᑖᕈᑏᑦ, 

ᓄᖅᑲᖅᑐᖅᓯᐅᑎᑖᕈᑏᑦ, ᐋᓐᓂᐊᖅᑐᓄᑦ ᓄᒃᑎᕈᑏᑦ, 

ᓄᑕᕋᖅᑖᖅᑐᓄᑦ ᓄᖅᑲᖓᔾᔪᑏᑦ ᑖᒃᑯᐊ 

ᐋᓐᓂᐊᖅᑐᓄᑦ ᓄᖅᑲᖓᔾᔪᑎᕕᓃᑦ.  

 

ᑕᐃᒪᓐᓇ ᑎᑭᒻᒪᑕ $1.538,000.00 ᑕᐃᒪᐃᒻᒪᑦ 

ᐊᖏᕈᑎᖃᕆᐊᖃᖅᓯᒪᒐᑦᑕ ᑖᒃᑯᓄᖓ 

ᐅᖓᑕᐅᔾᔨᒍᑎᒋᓚᐅᖅᑕᕗᑦ ᑎᑎᕋᖅᓯᒪᔫᒐᓗᐊᑦ 

ᑭᓯᐊᓂ ᑖᒃᑯᐊ ᐊᑐᖅᓯᒪᓪᓚᕆᒃᑐᑦ, ᐃᓛᒃ 

ᐊᑐᓪᓚᕆᒃᑐᑦ. ᐊᖏᖅᑕᐅᕌᓂᒃᓯᒪᖏᑦᑐᑦ 

ᐊᑐᕇᓚᐅᖅᑐᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑖᓐᓇ 

ᑐᑭᓯᓇᖅᓯᑎᒋᐊᕋᕕᐅᒃ. ᐅᕙᓃᒃᑲᑦᑕ ᒪᒃᐱᖅᑐᒐᖓ 

5, ᐃᒪᐃᓕᖓᔪᖅ ᐃᓕᓐᓂᐊᕐᓂᓕᕆᔨᒃᑯᑦ 

ᐊᐅᓚᑦᔪᑎᑦ ᐋᖅᑭᐅᒪᔾᔪᑎᓪᓗ. ᓯᕗᓂᐊᒍᑦ 

ᐊᖏᖅᑕᐅᓯᒪᖏᑦᑐᑦ ᐊᖏᔪᖅᑲᐅᑎᑦ  

ᑲᑎᖦᖢᒋᑦ. ᐊᖏᔪᖅᑲᐅᑎᑦ $1.538,000.00. 

ᑲᑎᖦᖢᒋᑦ ᐃᖅᑲᓇᐃᔭᕐᕕᖕᒥ ᓯᕗᓂᐊᒍᑦ 

ᐊᖏᖅᑕᐅᓯᒪᖏᑦᑐᑦ, $1.538,000.00 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ. ᒪᒃᐱᖅᑐᒐᖓ 

6, ᐃᓄᒃᑎᑐᑦ ᖃᓪᓗᓈᑎᑑᖓᔪᓂᒡᓗ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᐅᓚᑦᔪᑎᑦ 

ᐋᖅᑭᐅᒪᔾᔪᑎᓪᓗ ᓯᕗᓂᐊᒍᑦ ᐊᖏᖅᑕᐅᓯᒪᖏᑦᑐᑦ. 

ᐋᓐᓂᐊᖅᓯᐅᕆᔾᔪᑎᑦ ᐱᔨᑦᓯᕈᑎᖏᑦ 

ᐱᔭᐅᑎᑕᐅᑎᓪᓗᒋᑦ, ᑲᑎᖦᖢᒋᑦ 

ᐋᓐᓂᐊᖅᓯᐅᕆᔾᔪᑎᑦ ᐱᔨᑦᑎᕈᑎᖏᑦ 

ᐱᔭᐅᑎᑕᐅᑎᓪᓗᒋᑦ, $21.300,000.00. ᒥᓯᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᑕᒡᒐ 

ᑕᕝᕙᓃᑦᑎᐊᓕᑕᐃᓐᓇᖅᑯᖓ. ᐊᐱᕆᒃᑲᓐᓂᕐᓚᖓ 

ᒥᓂᔅᑕᒧᑦ. ᖃᓄᒃᑲᓐᓂᖅ ᑖᒃᑯᐊ ᐃᓱᒪᓕᕆᕖᑦ, 

ᐃᓱᒪᓕᕆᕕᐅᔪᑦ ᑖᒃᑯᐊ ᓄᓇᕗᒻᒦᑉᐸᑦ ᐅᕝᕙᓘᓐᓃᑦ 

ᓯᓚᑖᓃᑉᐸᑦ ᓄᓇᕗᑦ ᑖᒃᑯᐊ ᐊᑭᑦᑐᕆᐊᕈᑎᓯᒪᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓯᔅ ᐊᕐᓇᒃᑲᖅ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᒥᔅ ᐊᕐᓇᒃᑲᖅ 

ᐊᐱᕆᖕᒪᑦ. ᐄ, ᑖᒃᑯᐊ ᐅᖃᓕᒫᕋᒃᑭᑦ 

ᐅᖃᐅᓯᖃᖅᑐᖅ ᑳᑦᑐᓛᒃᑎᒍᑦ ᐊᒥᒐᖅᓯᓚᐅᕐᒪᑕ 

ᓯᓚᑖᓂ ᐃᓱᒪᓕᕆᕝᕕᐅᔪᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ ᐊᒥᒐᖅᓯᓂᐊᖅᑑᔮᕐᒪᑕ $3.9 ᒥᓕᐊᓐ. 

ᑖᒃᑯᐊ ᐃᓚᒋᐊᕈᑏᑦ $2.7 ᒥᓕᐊᓐᖑᖕᒪᑦ ᐊᒻᒪᓗ 

ᐊᒥᐊᒃᑯᓪᓗᓂ $1.2 ᐊᒥᐊᒃᑯᓂᒃ 

ᑮᓇᐅᔭᖃᖅᑎᑕᐅᓂᐊᖅᖢᓂ  

ᐊᓯᖏᓐᓃᖔᖅᑐᓂᒃ. ᓇᓕᐊᖕᓂᒃ 

ᐲᖅᓯᕕᐅᓂᐊᕐᒪᖔᑦ ᑕᐃᒃᑯᐊ ᐊᒥᐊᒃᑯᓯᒪᔪᑦ 

ᐊᑭᓕᐅᑕᐅᓂᐊᖅᑐᑦ ᑖᒃᑯᓄᖓ ᐊᒥᒐᕈᑕᐅᔪᓄᑦ 

ᖃᐅᔨᒪᕖᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓯᔅ ᐊᕐᓇᒃᑲᖅ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ 

ᑖᓐᓇ ᐱᓂᐊᖅᑳ ᐊᐱᖅᑯᑕᐅᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᓯᕗᓪᓕᖅ ᐊᐱᖅᑯᑎᒋᖅᑲᐅᔭᖓ. 

ᓯᓚᑖᓂ ᐊᑐᖃᑦᑕᕋᑦᑕ ᐱᔨᑦᓯᕋᐅᑎᓂᒃ. ᑕᒪᓐᓇ 

ᐊᑭᖏᑦ ᐊᐅᓚᒍᓐᓇᖃᑦᑕᖏᓐᓇᑦᑎᒍᑦ ᐊᒻᒪᓗ 

ᐃᓗᐊᖅᓴᖅᑕᐅᒋᐊᓖᑦ ᐃᓗᐊᖅᓴᖅᑕᐅᒋᐊᖃᖅᑐᑎᑦ.  

 

ᑕᐃᓐᓇ ᐊᓯᖏᑦ ᑮᓇᐅᔭᐃᔭᕈᑕᐅᔪᑦ ᑕᐃᒃᑯᐊ 

ᑮᓇᐅᔭᐃᔭᓗᐊᕈᑎᕕᓂᖅᐳᑦ $405,000 ᑖᒃᑯᓄᖓ 

ᐃᖅᑲᓇᐃᔭᖅ ᐃᖏᕐᕋᔭᕋᕐᓂᖏᓐᓄᑦ ᐊᓯᖏᑦ, 

ᐊᑭᓕᕆᐊᓖᑦ $469,000, ᐃᓗᐊᖅᓴᐅᑏᑦ 

$339,000. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. 

ᒪᒃᐱᖅᑐᒐᖓ 6 ᐃᓄᒃᑎᑑᖓᔪᓂᒃ, 

ᖃᓪᓗᓈᑎᑑᖓᔪᓂᒃ ᐃᒪᐃᓕᖓᔪᖅ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᐅᓚᔾᔪᑎᑦ 

ᐋᖅᑭᐅᒪᔾᔪᑎᓪᓗ ᓯᕗᓂᐊᒍᑦ ᐊᖏᖅᑕᐅᓯᒪᓐᖏᑦᑐᑦ. 

ᐋᓐᓂᐊᓯᐅᓯᕆᔾᔪᑎᑦ ᐱᔨᑦᑎᕈᑎᖏᑦ 

ᐱᔭᐅᑎᑕᐅᑎᓪᓗᒋᑦ. ᑲᑎᖦᖢᒋᑦ 

ᐋᓐᓂᐊᓯᐅᑎᓕᕆᔾᔪᑎᑦ ᐱᔨᑦᓯᕈᑎᖏᑦ 

ᐱᔭᐅᑎᑕᐅᑎᓪᓗᒋᑦ, $21,300,000. ᑲᑎᖦᖢᒋᑦ 

ᐃᖅᑲᓇᐃᔭᕐᕕᖕᒥ ᓯᕗᓂᖓᒍᑦ 

ᐊᖏᖅᑕᐅᓯᒪᓐᖏᑦᑐᑦ. $21,300,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᖅᑐᒐᖓ 7 

ᐃᓄᒃᑎᑑᖓᔪᓂᒃ, ᖃᓪᓗᓈᑎᑑᖓᔪᓂᓪᓗ 

ᐃᒪᐃᓕᖓᔪᖅ, ᐊᕙᑎᓕᕆᔨᒃᑯᑦ. ᐊᐅᓚᔾᔪᑎᑦ 

ᐋᖅᑭᐅᒪᔾᔪᑎᓪᓗ ᓯᕗᓂᖓᒍᑦ 

ᐊᖏᖅᑕᐅᓯᒪᓐᖏᑦᑐᑦ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓲᑎᒃᓴᖄᕐᔪᒃᑲᒪ ᑖᓐᓇ ᕿᑭᖅᑖᓗᖕᒥ ᐅᒥᐊᖅ. 

ᐃᓛᒃ ᑕᐃᓐᓇ ᓄᓕᐊᔪᒃ ᐅᒥᐊᖅ.  

 

>>ᐃᓪᓚᖅᑐᑦ 

 

$375,000 ᐊᐱᕆᖕᒪᑕ ᑐᒃᓯᕋᕐᒪᑕᐃᓛᒃ, 

ᑭᐅᒍᓐᓇᖏᓐᓇᔾᔮᔪᒃᓴᐅᓐᖏᑕᖓ ᒥᓂᔅᑕ 

ᐃᖏᕐᕋᔭᕋᕐᒪᑦ ᑖᒃᑯᐊ ᓄᒃᑎᖅᑕᐅᖁᓪᓗᒋᑦ 

$483,000 ᐊᓯᖏᓐᓂ ᐅᒥᐊᕐᔪᐊᕐᒧᑦ 

ᐊᑭᓕᐅᑕᐅᓂᐊᕐᓗᑎᑦ. ᓇᓪᓕᐊᓐᓂᒃ ᐱᓕᕆᐊᓂᒃ 

ᐲᖅᓯᕙᑦ ᐅᕝᕙᓘᓐᓃᑦ ᓄᖅᑲᑎᑦᑎᑐᐃᓐᓇᖅᑲᑦ 

ᐅᕝᕙᓘᓐᓃᑦ ᒥᑭᓪᓕᒋᐊᖅᑎᑦᑎᕙᑦ? 

ᖃᐅᔨᒪᒐᓗᐊᖅᑐᖓ ᐊᕙᑎᓕᕆᓂᕐᒧᑦ ᒥᓂᔅᑕ 

ᑕᕝᕙᓃᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅᑕ ᓴᕕᑲᑖᖅ. 

ᖃᐅᔨᒪᔪᖓ ᒥᓂᔅᑕ ᒪᐃᒃ ᑭᐅᒍᒪᓚᐅᖅᑑᒐᓗᐊᖅ 

ᑕᒪᑐᒥᖓ. ᑐᑭᓯᒋᐊᖅᑎᑦᑎᔾᔪᑎᒃᓴᓂᒃ 

ᑕᑯᑎᓚᐅᕐᒫᖓ. ᐆᑦᑐᕐᓂᐊᕋᒃᑯ ᑭᐅᒐᓱᐊᕐᓗᒍ.  

 

ᑖᒃᑯᐊ $483,000, $270,000 ᑮᓇᐅᔾᔭᔅᓵᓂᒃ, 

$13,000 ᑐᖏᓕᐅᑉ ᐃᑲᔪᖅᑎᖓᑕ 

ᑮᓇᐅᔭᖅᑑᑎᔅᓴᖏᓐᓂᒃ, $200,000 

ᐃᖃᓗᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᑦ 

ᐊᔾᔨᒌᓐᖏᑦᑐᓄᓪᓗ ᑮᓇᐅᔭᖃᕐᕕᖓᓂ, ᑖᓐᓇ 

ᐊᐃᑦᑑᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᐸᕋ ᑖᒃᑯᓂᖓ 

ᑐᑭᓯᒋᐊᕈᑎᔅᓴᖃᑲᐃᓐᓇᕐᒪᑦ. ᑕᕝᕙᓂᔅᓴᐃᓐᓇᖅ 

ᐊᓯᖏᑦ ᓄᖅᑲᑎᑕᐅᑲᐃᓐᓇᕐᒪᑕ ᐱᓕᕆᐊᒃᓴᐃᑦ 

ᑭᓯᐊᓂ ᐱᐊᓂᒃᑕᐅᒍᒪᓪᓗᑎᑦ ᑕᒫᓂ ᐊᕐᕌᒍᒥ. 

ᑭᓲᒻᒪᖔᑕ ᑕᒪᒃᑯᐊ ᐱᓕᕆᐊᑦ? ᑖᓐᓇ 

ᐱᓕᕆᕕᐅᔪᖅ ᓄᖅᑲᖓᑎᑦᑎᑲᐃᓐᓇᖅᑐᖅ 

ᐱᓕᕆᐊᔅᓴᓂᒃ ᑕᒫᓂ ᐱᐊᓂᒃᑕᐅᒋᐊᖃᖅᑐᓂᒃ. 

ᑐᑭᓯᒋᐊᖅᑎᑦᑎᒍᓐᓇᕈᕕᑦ ᖃᐅᔨᒪᒍᕕᑦ ᑭᓲᒻᒪᖔᑕ 

ᑕᒪᒃᑯᐊ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᐲᑕᓴᓐ, ᑐᑭᓯᒋᐊᕈᑎᒃᓴᖃᕈᕕᑦ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᓴᕕᑲᑖᖅ. 

ᐅᖃᖅᓯᒪᔪᑦ ᑖᒃᑯᐊ ᓄᖅᑲᖓᑎᑕᐅᑲᐃᓐᓇᖅᑐᑦ 

ᐱᓕᕆᐊᑦ ᑮᓇᐅᔭᖅᑑᑎᔅᓴᓂᒃ ᐅᑕᖅᑭᔪᑦ 

ᐊᓯᖏᓐᓂᒃ CanNor-ᑯᓐᓂᓪᓘᓐᓂᒃ. 

ᑲᔪᓯᓂᐊᓕᖅᑐᑦ, ᐱᖃᓯᐅᑎᓗᒋᑦ:  

 

 ᐊᒫᕐᔪᐊᕐᓗ ᑕᐃᑲᓂ ᐃᖃᓗᒐᒃᓴᖃᕐᒪᖔᑦ 

ᖃᐅᔨᓴᖅᑕᐅᓂᖓ;  

 ᕿᑭᖅᑕᕐᔪᐊᒥᓗ ᐊᒻᒨᒪᔪᖅᑖᕈᓐᓇᕐᒪᖔᑕ 

ᖃᐅᔨᓴᕐᓂᐊᖅᑐᑦ;  

 ᐅᑭᐅᒃᑯᑦ ᖃᓕᕋᓕᕋᓱᐊᕐᓂᕐᒧᑦ 

ᖃᐅᔨᓴᕐᓂᐊᕐᒥᔪᑦ; ᐊᓯᖏᓐᓂᓪᓗ 

ᐊᕕᑦᑐᖅᓯᒪᔪᓂᑦ 

 ᐃᖃᓗᒐᓱᐊᕐᓂᖅ;  

 ᑕᒫᓂ ᓄᓇᕗᒥ ᑕᒪᒃᑯᐊᓗ ᐅᖃᓕᒫᒐᐃᑦ 

ᓴᖅᑭᔮᕈᑕᐅᓂᐊᖅᑐᑦ;  

 ᐃᖃᓗᓐᓄᑦ ᐊᔾᔨᒌᓐᖏᑦᑐᓄᑦ;  

 ᐅᒥᐊᕐᔪᐊᖅ ᐅᑭᐅᒃᑯᑦ ᕿᑭᖅᑕᕐᔪᐊᒥ 

ᖃᐅᔨᓴᕈᑕᐅᒐᔭᖅᑐᖅ ᑕᐃᑲᓂ 

ᓇᑦᓯᓕᕆᓂᕐᒧᒡᓗ ᖃᐅᔨᓴᐅᑏᑦ ᐊᕐᕕᓂᒡᓗ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒪᒃᐱᖅᑐᒐᖓᓂᑦ 

7. ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᐃᒃᑯᐊ ᐱᓕᕆᐊᒃᓴᐅᔪᖅ ᐅᖃᐅᓯᕆᖅᑲᐅᔭᑎᑦ 

ᕿᑎᕐᒥᐅᓄᑦ ᑐᕌᖓᔪᖃᖅᑳᑦ ᑕᐃᒃᑯᐊ 

ᓄᖅᑲᖓᑎᑕᐅᔪᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᑯᓐᖏᑦᑐᖓ ᑕᐃᒪᐃᓕᖓᔪᒥᑦ ᖃᓄᐃᓕᔪᒥᑦ 

ᓄᖅᑲᖓᑎᑕᐅᑲᐃᓐᓇᖅᑐᒥ ᕿᑎᕐᒥᐅᓄᑦ. 

ᐅᐱᕐᖔᖃᐃ ᑲᑎᒪᓕᖅᐸᑕ ᒥᓂᔅᑕ ᒪᐃᒃ 

ᑕᒡᕙᓃᓕᖅᐸᑦ ᐊᐱᕆᒍᓐᓇᓛᖅᑐᑎᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒪᒃᐱᖅᑐᒐᖓ 7. 

ᐊᕙᑎᓕᕆᔨᒃᑯᑦ ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓪᓗ 

ᓯᕗᓂᖓᒍᑦ ᐊᖏᖅᑕᐅᓯᒪᓐᖏᑦᑐᑦ. ᐱᓕᕆᐊᒃᓴᓂᑦ 

ᐊᐅᓚᑦᑎᔩᑦ ᑲᑎᖦᖢᒋᑦ ᐱᓕᕆᐊᒃᓴᓂᑦ ᐊᐅᓚᑦᑎᔩᑦ 

$375,000.00 ᑲᑎᖦᖢᒋᑦ ᐃᖅᑲᓇᐃᔭᕐᕕᒃ 

ᓯᕗᓂᖓᒍᑦ ᐊᖏᖅᑕᐅᓯᒪᓐᖏᑦᑐᑦ $375,000.00, 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒪᒃᐱᖅᑐᒐᖓ 8 

ᐃᓄᒃᑎᑐᑦ ᖃᓪᓗᓈᑎᑑᖓᔪᓪᓗ ᑕᒪᒃᑮᒃ  

ᐃᒪᐃᓕᖓᔪᖅ, ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᓯᕋᖅᑎᒃᑯᑦ, ᐊᐅᓚᔾᔪᑏᑦ ᐋᖅᑭᐅᒪᔾᔪᑎᓪᓗ 

ᓯᕗᓂᐊᒍᑦ ᐊᖏᖅᑕᐅᓯᒪᓐᖏᑦᑐᑦ ᒐᕙᒪᒃᑯᑦ 

ᐱᔨᑦᓯᕈᑎᖏᑦ. ᑲᑎᖦᖢᒋᑦ ᒐᕙᒪᒃᑯᑦ ᐱᓯᑦᓯᕈᑎᖏᑦ 

$180,000.00 ᑲᑎᖦᖢᒋᑦ ᐃᖅᑲᓇᐃᔭᕐᕕᖕᒥ 

ᓯᕗᓂᖓᒍᑦ ᐊᖏᖅᑕᐅᓯᒪᓐᖏᑦᑐᑦ $180,000.00 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ ᓈᓴᐅᑎᖓ 9. 

ᒪᒃᐱᖅᑐᒐᖓ 9 ᐃᓄᒃᑎᑐᑦ ᖃᓪᓗᓈᑎᑐᓪᓗ 

ᐃᒪᐃᓕᖓᔪᖅ: ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ. ᒥᔅᑕ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᖅᑯᑎᒋᓚᐅᖅᓯᒪᖕᒥᒐᒃᑯ ᑕᒪᓐᓇ ᐅᓇ 

ᐅᖃᖅᓯᒪᖕᒪᑦ ᐅᖃᓕᒫᕐᓗᒍᐊ ᖃᓪᓗᓈᑎᑐᑦ 

(ᑐᓵᔨᑎᒍᑦ) $1,600,000.00 ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ ᐅᖃᐅᓯᖃᕈᑕᐅᓂᐊᖅᑐᖅ 

ᐊᒥᒐᖅᓯᓂᖏᓐᓄᑦ ᐊᐅᓪᓚᔾᔪᑎᖏᓐᓄᑦ 

ᖃᖓᑕᔫᒃᑯᕕᐅᑉ ᐱᐅᓯᕚᓪᓕᑲᓐᓂᕈᑎᒃᓴᖓᓐᓄᑦ.  

(ᑐᓵᔨᒃᑰᕈᓐᓃ) ᑐᑭᓯᔫᔮᕋᒃᑯ ᑮᓇᐅᔭᓂᑦ 

ᕿᓂᓕᒃᑲᓐᓂᖅᑐᐃᑦ ᑮᓇᐅᔭᑭᒃᓴᓕᕋᒥᑦ. 

ᐊᐱᕆᓚᐅᖅᓯᒪᒐᒪ ᑖᒃᓱᒪ ᒥᒃᓵᓄᑦ ᑕᐃᓐᓇ 

$30,000,000-ᖑᖅᑰᖅᑐᕐᖏᓐᓇ 

ᐅᖓᑕᐅᖅᑯᑎᑐᐃᓐᓇᖅᑐᓪᓚᑦᑖᖑᓂᐊᕐᒪᖔᖅ 

ᐊᖏᖅᑕᐅᓚᐅᖅᓯᒪᒐᒪ. ᑖᓐᓇ ᓱᓇᒧᓪᓚᕆᐅᖕᒪᖔᑦ 

ᑮᓇᐅᔭᖅ ᑐᒃᓯᕋᖅᑕᐅᔪᖅ 

ᑐᑭᓯᒋᐊᕈᒪᑐᐃᓐᓇᖅᑐᖓ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒪᑉᓴᓚᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᒥᔅᑕ ᒪᑉᓴᓚᒃ ᑖᓐᓇ ᑐᒡᓕᕋ ᑭᐅᑎᓐᓂᐊᕋᒃᑯᑦ 

ᑖᒃᓱᒥᖓ. ᒥᔅᑕ ᑖᓯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑖᓯ. 

 

ᑖᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ 

ᐱᓕᕆᐊᖅ ᓇᒻᒥᓂᖅ ᐅᖓᑕᐅᔾᔨᓯᒪᓐᖏᑦᑐᖅ ᑖᓐᓇ 

ᑭᓯᐊᓂ ᐊᐅᓚᔾᔪᑎᓄᑦ  

ᐊᑭᓕᕆᐊᓖᑦ ᑕᐃᒃᑯᓄᖓ ᐱᓕᕆᖃᑕᐅᔪᓄᑦ. 

ᑖᑦᓱᒥᖓ ᐊᐅᓚᑦᓯᔪᓄᑦ ᖃᖓᑕᔫᒃᑯᕕᒻᒥ 

ᐊᒻᒪᓗᑦᑕᐅ ᐱᓕᕆᕕᐅᔪᖅ ᓇᒻᒥᓂᖅ 

ᐊᑭᓖᒃᑲᓐᓂᕆᐊᖃᕐᒪᑦ ᖃᖓᑕᔫᒃᑯᕕᒃ 

ᐊᐅᓚᓐᓂᖓᓐᓄᑦ. ᑖᓐᓇ ᐊᖏᖅᑕᐅᓂᖓᓐᓄᑦ 

ᖃᖓᑕᔫᒃᑯᕕᒃᓴᐅᓂᐊᖅᑐᑦ ᐃᓚᒋᓚᐅᖅᑕᖓ.  

 

ᑖᒃᑯᐊ ᐱᓕᕆᕕᐅᔪᑦ ᓇᖕᒥᓂᖅ ᐱᓕᕆᕕᐅᑉ 

ᐊᑭᓕᕈᒪᓚᐅᖅᑕᕋᓗᐊᖏᑦ, ᐃᒪᓐᓇ 

ᑮᓇᐅᔭᖁᑎᒥᓂᒃ ᑭᓯᐊᓂ ᑕᐃᒪᐃᒍᓐᓇᓚᐅᖏᒻᒪᑕ. 

ᐃᒪᐃᒻᒪ ᐅᓄᖅᓯᒋᐊᒋᐊᖃᓚᐅᖅᑐᑦ, ᐃᓚᒋᐊᕈᑎᓂᒃ 

ᑕᒫᓂ ᐊᕐᕌᒍᒥ $1.600,000.  

 

ᐃᖅᑲᐅᒪᓂᐊᖅᑐᓯ 2014-16 ᑖᓐᓇ 

ᐅᓄᖅᓯᒋᐊᕌᔾᔪᒃᓯᒪᖕᒪᑕ $1.600,000 ᐃᓚᖃᖅᑐᓂ 

ᐊᑭᓕᐅᑕᐅᔪᓂᒃ ᓇᖕᒥᓂᐅᖃᑕᐅᔪᓄᑦ 

ᑮᓇᐅᔾᔭᒃᓵᓄᑦ ᐆᒻᒪᖅᑯᑎᓄᑦ. 

ᐱᕙᓪᓕᐊᔪᓕᕆᔨᒃᑯᓐᓄᑦ ᑖᒃᑯᐊ ᑲᒪᒋᔭᖃᓗᐊᖅᑐᑦ 

ᐊᒻᒪᓗ ᐊᓯᖏᑦ ᑳᓐᑐᕌᒃᒍᑕᐅᔪᑦ $35,000 

ᐊᓯᖏᓐᓄᑦ ᐊᑐᖅᑕᐅᒐᔪᒃᑐᓄᑦ.  

 

ᐊᐅᓚᔾᔪᑎᓅᖓᔪᑦ ᑖᒃᑯᐊ 

ᐊᑭᑦᑐᕆᐊᕈᑎᓯᒪᓂᖏᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑖᓯ. ᑕᒪᓐᓇ 

ᑐᑭᓯᓇᖅᓯᑎᒋᐊᕋᕕᐅᒃ. ᑲᔪᓯᓗᑕ ᒪᒃᐱᖅᑐᒐᖓ 9, 

ᐃᒪᐃᓕᖓᖕᒪᑦ. ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ, ᐊᐅᓚᔾᔪᑎᑦ 

ᐋᖅᑭᐅᒪᔾᔪᑎᓪᓗ, ᓯᕗᓂᐊᒍᑦ ᐊᖏᖅᑕᐅᓯᒪᓐᖏᑦᑐᑦ 

ᐃᖏᕐᕋᔪᓕᕆᔨᒃᑯᑦ. ᑲᑎᖦᖢᒋᑦ ᐃᖏᕐᕋᔪᓕᕆᔨᒃᑯᑦ 

$1,600,000. ᑲᑎᖦᖢᒋᑦ ᐃᖅᑲᓇᐃᔭᕐᕕᒃ 

ᓯᕗᓂᐊᒍᑦ ᐊᖏᖅᑕᐅᓯᒪᖏᑦᑐᑦ $1,600,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᖅᑐᒐᖓ 10. 

ᐃᒪᐃᓕᖓᔪᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᑦ 

ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓪᓗ, ᓯᕗᓂᐊᒐᑦ 

ᐊᖏᖅᑕᐅᓯᒪᓐᖏᑦᑐᑦ. ᓄᓇᕗᑦ  

ᐃᒡᓗᓕᕆᔨᕐᔪᐊᒃᑯᖏᑦ ᑲᑎᖦᖢᒋᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᑦ $2,224,000. ᑲᑎᖦᖢᒋᑦ 

ᐃᖅᑲᓇᐃᔭᕐᕕᖕᒥ ᓯᕗᓂᐊᒍᑦ ᐊᖏᖅᑕᐅᓯᒪᖏᑦᑐᑦ 

$2,224,000 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒥᐅᒃ. . . ᖁᔭᓐᓇᒦᒃ. 

 

>> ᐃᓪᓚᖅᑐᑦ  

 

ᐅᑎᕐᓗᑕ ᒪᒃᐱᖅᑐᒐᖓ 2. ᐊᖏᖅᐱᓯᐅᒃ? 

ᖁᔭᓐᓇᒥᐅᒃ.  

 

>>ᐃᓪᓚᖅᑐᑦ 

 

ᐃᒪᐃᓕᖓᔪᑦ 2014-15 ᑮᓇᐅᔭᖅᑐᕈᑕᐅᓂᐊᖅᑐᑦ 

ᓇᐃᓈᖅᓯᒪᔪᑦ, ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓪᓗ 

ᓇᐃᓴᐅᑖ 2, ᓇᐃᓈᕈᑎᖓ 1. ᐊᐅᓚᔾᔪᑎᑦ 

ᐋᖅᑭᐅᒪᔾᔪᑎᓪᓗ, ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓄᓪᓗ 

ᐃᓚᒋᐊᕈᑎᑦ $28,417,000 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪ ᒫᓐᓇ ᑕᐃᒃᑯᓄᖓ 

ᐱᖁᔭᒃᓴᓄᑦ ᓄᐊᑎᕆᕖᑦ ᖃᑯᖅᑕᑦ, ᒪᒃᐱᖅᓯᐅᒃ 

ᐱᖁᔭᒃᓴᖅ 15.  

 

ᒥᔅᑕ ᒥᑭᓐᖑᐊᖅ ᐱᑕᖃᓐᖏᓚᑎᑦ. ᐱᖁᔭᒃᓴᖅ 15. 

ᒪᓕᒐᓕᐅᖃᑎᒃᑲ ᑖᔅᓱᒥᖓ ᐱᖁᔭᒃᓴᖅ 15-ᒥ 

ᑭᓇᒃᑲᓐᓂᖅ ᐱᓯᒪᓐᖏᓚᖅ. ᐱᓯᒪᔪᐃᓐᓇᐅᕕᓰ? 

ᒥᔅᑕ ᒥᑭᓐᖑᐊᖅ ᖃᐃᑦᑎᔭᐅᕕᑦ?  

 

ᑲᔪᓯᔪᓐᓇᓕᖅᑐᒍᑦ. ᑖᓐᓇ ᐱᖁᔭᒃᓴᖅ 

ᐱᓕᕆᐊᕆᓚᐅᕐᓚᕗᑦ. ᐱᖁᔭᒃᓴᖅ 15. 

ᐃᓚᒋᐊᖅᓯᒪᔪᑦ ᑮᓇᐅᔭᖃᖅᑎᑦᑎᔾᔪᑎᒃᓴᑦ, 

ᐊᐅᓚᑕᐅᔪᑦ ᐊᒻᒪᓗ ᐋᖅᑭᒋᐊᖅᓯᒪᓂᖏᓪᓗ. 

ᐱᖁᔭᖅ ᓈᓴᐅᑎᖓ 2, 2014-15-ᒧᑦ, 

ᑎᑎᕋᖅᓯᒪᓂᖓ 1, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 2, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑕᕝᕙᓃᓐᓂᑦᑎᓐᓂ ᐃᒻᒥᒃᑰᖓᔪᒧᑦ 

ᓇᐃᓈᕈᑖ ᒪᒃᐱᖅᑐᒐᖓᓂ 3, ᐅᐸᑲᐃᓐᓇᕐᓚᕗᑦ. 

ᐃᒪᐃᓕᖓᔪᖅ ᓇᓗᓇᐃᔭᐃᔾᔪᑎ ᐃᓚᒋᐊᕈᑎ 

ᑮᓇᐅᔭᐃᑦ ᑮᓇᐅᔭᖃᖅᑎᑦᑎᔾᔪᑎᓄᑦ. ᑖᓐᓇ ᐊᕐᕌᒍᑦ 

ᐃᓱᓕᕝᕕᒃᓴᓕᒃ ᒫᔅᓯ 31, 2015-ᒥ. ᓂᕈᐊᕐᓂᖅ 1, 

ᐊᐅᓚᑕᐅᔪᑦ ᐋᖅᑭᒃᓯᒪᓂᖏᓪᓗ. ᑕᒪᒃᑭᖅᖢᒋᑦ 

ᐃᓚᒋᐊᕈᑎᑦ ᑮᓇᐅᔭᖃᖅᑎᑦᑎᔾᔪᑎᓄᑦ, 

$28.417,000.00 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᑕ. 

ᑎᑎᕋᖅᓯᒪᓂᖓ 4 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 5, 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 6, 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 7, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒪᔩᑦ ᐊᖏᖅᐱᓯᐅᒃ ᑖᓐᓇ 15 

ᐃᓗᐃᑦᑑᑎᓪᓗᒍ? 

 



ᓇᒡᒐᔾᔭᐅ, ᒫᑦᓯ 16, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᐅᖃᑎᒃᑳ 

ᐊᖏᖅᐱᓰ ᒪᓕᒐᖅ ᓇᐃᓴᐅᑎᓕᒃ 62(2) ᑖᓐᓇ 

ᐱᖁᔭᒃᓴᖅ 15, ᐅᖃᓕᒫᖅᑕᐅᔪᓐᓇᕐᓂᕋᓕᖅᖢᓯᐅᒃ 

ᐱᖓᔪᐊᓐᓂᒃ ᑲᑎᒪᔾᔪᑎᒃᓴᓂᒃ. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪ ᒫᓐᓇ ᑲᔪᓯᓗᑕ 

ᐱᖁᔭᒃᓴᖅ 18. ᐱᒋᐊᖅᑎᑎᔾᔪᑎᒃᓴᒥᒃ 

ᐅᓂᒃᑳᒃᓴᖃᕈᕕᑦ ᒥᓂᔅᑕ ᐲᑕᓴᓐ. ᒫᓐᓇ 

ᐱᕕᖃᖅᑎᑉᐸᒋᑦ. 

 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓕᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 1, 2015-2016 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓴᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᕝᕙᓃᓕᕐᒥᔪᖓ ᐱᖁᔭᒃᓴᖅ 18 

ᓴᖅᑭᒋᐊᖅᑐᖅᑐᒍ ᐃᓚᒋᐊᖅᓯᒍᑎᔅᓴᖅ 

ᐊᑭᑐᔪᖅᑐᕈᑎᔅᓴᓄᑦ 2015-16-ᒧᑦ.  

 

ᐱᖁᔭᔅᓴᖅ 18 ᐊᑭᑐᔪᓄᑦ ᐃᓚᒋᐊᕈᑎᔅᓴᐃᑦ 2015-

16-ᒧᑦ ᐊᒻᒪᑦᑕᐅᖅ ᑕᕝᕗᖓ ᐊᑭᖃᕋᑎᒃ. ᑖᓐᓇ 

ᐊᒡᒍᖅᑕᐅᒍᓐᓇᖅᑐᖅ ᐃᒫᒃ:  

 

 ᐱᓕᕆᕕᓐᓂ ᐱᓕᕆᕕᐅᑉ ᐊᓯᐊᓄᑦ ᐊᐅᓛᖅᑐᑦ 

$2,819,000 ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂ 

ᓄᓇᕗᑦᒥ ᐃᓪᓗᓕᕆᔨᕐᔪᐊᑯᓐᓄᑦ ᑕᓪᓕᒪᓄᑦ 

ᓇᔪᖅᑕᐅᒍᓐᓇᖅᑐᓂ ᒪᕐᕉᓐᓂᒃ ᐃᓪᓗᕈᓯᓕᓐᓂᒃ 

ᐃᓪᓗᓕᐅᕐᓂᐊᕐᓗᑎᒃ ᐃᒃᐱᐊᕐᔪᒻᒥ.  

 

ᐃᒃᓯᕙᐅᑖᖅ, ᐊᐱᖅᑯᑎᔅᓴᖃᕐᕕᐅᑉᐸᑕ 

ᑭᐅᒍᓐᓇᓐᖑᓱᒃᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔨᐅᖃᑎᒃᑲ 

ᑖᒃᑯᐊ ᐅᖃᐅᓯᕆᔭᖏᑦ ᐃᒻᒥᒃᑯᑦ ᒪᒃᐱᖅᑐᒐᖏᓐᓂᒃ 

ᐊᐱᖅᑯᑎᒃᓴᖃᕐᕕᒋᒍᔅᓯᐅᒃ ᐱᕕᖃᕐᓂᐊᕐᒥᒐᑦᓯ. 

ᒫᓐᓇ ᐅᖃᐅᓯᐅᔪᑐᐃᓐᓇᕐᒧᑦ 

ᐅᖃᐅᓯᒃᓴᑐᐃᓐᓇᖅᑕᖃᖅᐹ? ᐱᑕᖃᓐᖏᑉᐸᑦ. ᐅᓇ 

ᒪᒃᐱᓚᐅᕐᓚᕗᑦ ᐱᖁᔭᒃᓴᖅ 18. ᒪᒃᐱᖅᑐᒐᖓ 4.  

ᐃᓄᒃᑎᑐᑦ ᖃᓪᓗᓈᑎᑑᖓᔪᓪᓗ. ᐃᒪᐃᓕᖓᔪᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑭᑐᔫᑏᓄᑦ 

ᓯᕗᓂᐊᒍᑦ ᐊᖏᖅᑕᐅᓯᒪᖏᑦᑐᑦ. ᐊᐅᓚᑦᑎᕕᒃ 

ᑲᑎᖦᖢᒋᑦ ᐊᐅᓚᑦᑎᕕᒃ ᐃᓚᓐᖓᖅᑐᖅ 

$2.819,000. ᑲᑎᖦᖢᒋᑦ ᐃᖅᑲᓇᐃᔭᕐᕕᖕᒥ 

ᓯᕗᓂᐊᒍᑦ ᐊᖏᖅᑕᐅᓯᒪᖏᑦᑐᑦ ᐃᓚᓐᖓᖅᑐᖅ 

$2.819,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ ᓇᐃᓴᐅᑎᖓ 

5. ᐃᒪᐃᓕᖓᔪᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᑦ 

ᐊᑭᑐᔫᑎᓄᑦ ᓯᕗᓂᐊᒍᑦ ᐊᖏᖅᑕᐅᓯᒪᓐᖏᑦᑐᖅ. 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᑦ ᑲᑎᖦᖢᒋᑦ, ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᑦ $2.819,000 ᑲᑎᖦᖢᒋᑦ 

ᐃᖅᑲᓇᐃᔭᕐᕕᖕᒥ ᓯᕗᓂᐊᒍᑦ ᐊᖏᖅᑕᐅᓯᒪᖏᑦᑐᖅ 

$2.819,000 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᖅᑐᒐᖓ 2. 

ᐅᑎᕐᕕᒋᑲᐃᓐᓇᕐᓚᕗᑦ. ᐃᒪᐃᓕᖓᔪᑦ ᐅᐃᒍᖓ 1. 

ᐅᐃᒍᖓ 1, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒃᑯᐊ 

ᐱᖁᔭᓕᕆᔾᔪᑎᕗᑦ ᑎᑯᒐᐃᓐᓇᕐᒥᓯᐅᒃ. 

ᓈᓴᐅᑎᖃᖅᑐᖅ 18. ᐃᒻᒥᒃᑯᑦ ᑎᑎᕋᖅᓯᒪᐅᓂᖏᑦ 

ᐱᓕᕆᐊᕆᓂᐊᕋᑦᑎᒍᑦ. ᖁᔭᓐᓇᒦᒃ.  

 

ᐱᓯᒪᔭᐃᓐᓇᕆᕕᓯᐅᒃ? ᐃᒪᐃᓕᖓᔪᖅ, ᐱᖁᔭᒃᓴᖅ 

18 ᐃᓚᒋᐊᖅᓯᒪᔪᑦ ᑮᓇᐅᔭᖃᖅᑎᑦᑎᔾᔪᑎᒃᓴᑦ 

ᐊᐅᓚᑕᐅᔪᑦ ᐊᒻᒪᓗ ᐋᖅᑭᒃᓯᒪᓂᖏᓪᓗ, ᐱᖁᔭᖅ 2, 

2015-16ᒧᑦ. ᒪᒥᐊᓇᖅ ᐅᑕᖅᑭᓚᐅᑲᒋᑦᑎᐊᐃᑦ.  

 

ᐅᑯᐊ ᐸᐃᑉᐹᑦ ᐱᓯᒪᔭᒃᑲ ᐊᔾᔨᒌᓐᖏᒻᒪᑕ 

ᑕᖃᐃᖅᓯᑲᐃᓐᓇᕆᑦᑎᐊᐃᑦ 5 ᒥᓂᔅᓯᒥ.ᒃ 

ᐅᖓᓯᒃᑐᒧᐊᓗᐊᖅᑕᐃᓕᒋᔅᓯ. 5 ᒥᓂᔅᓯᒥᒃ ᐅᑯᐊ 

ᐋᖅᑭᒐᓱᖕᓂᑦᑎᓐᓂᑦ.  

 

>>ᓄᖅᑲᖓᑲᐃᓐᓇᖅᑐᑦ 16:41 ᐊᒻᒪᓗ ᑲᑎᒪᓂᕐᒧᑦ 

ᐅᑎᖅᑐᑦ 16:53 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᑎᕐᒥᒐᔅᓯ. ᐊᒻᒪᓗ 

ᐃᒃᓯᕙᐅᑕᐅᓪᓗᖓ ᒪᒥᐊᕝᕕᒋᕙᔅᓯ 

ᐅᑕᖅᑭᒃᓴᖅᑎᑲᐃᓐᓇᕋᔅᓯ.  

ᐅᑯᐊ ᑎᑎᕋᖅᓯᒪᔪᑦ 

ᐋᖅᑭᑦᑎᐊᖅᓯᒪᓪᓚᑦᑖᕆᐊᖃᕐᒪᑕ. ᐱᖁᔭᒃᓴᐅᒐᒥᒡᓗ 

ᐋᖅᑭᑦᑎᐊᖅᓯᒪᓂᖅᐹᖑᔭᕆᐊᖃᕐᒪᑕ. 

ᐋᖅᑭᑦᑎᐊᖅᓯᒪᓐᖏᑦᑐᓂᑦ ᐱᓯᒪᖅᑲᐅᒐᒪ 

ᒪᒥᐊᑉᐳᖓ. ᒫᓐᓇ ᐋᖅᑭᑦᑎᐊᖅᓯᒪᔪᓂᑦ 

ᐱᓯᒪᖅᑰᓕᕋᒪ ᑲᔪᓯᒋᐊᓐᖑᐊᖦᖤᕐᒥᑕᐃᑦ.  

 

ᑖᓐᓇ ᐱᓯᒪᖅᑰᕋᔅᓯᐅᒃ ᐱᖁᔭᒃᓴᖅ 18. 

ᐃᒪᐃᓕᖓᔪᕐᖓᐃᑦ. ᐱᖁᔭᒃᓴᖅ 18. ᐃᓕᒋᐊᕈᑎᑦ 

ᑮᓇᐅᔭᑦ ᐊᑐᖅᑐᒃᓴᑦ ᐊᑭᑐᔫᑎᓄᑦ ᓈᓴᐅᑎᓕᒃ 1, 

2015-16. ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 2, ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3, ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᐊᒻᒪᓗ ᑕᕝᕙᓃᓐᓂᑦᑎᓐᓂ 

ᓇᐃᓈᕈᑎᖓ ᐅᐸᑲᐃᓐᓇᕐᓚᕗᑦ. ᒪᒃᐱᖅᑐᒐᖓ 3. 

ᐃᒪᐃᓕᖓᔪᖅ, ᓇᓗᓇᐃᔭᐃᔾᔪᑎ ᐃᓚᒋᐊᕈᑎ 

ᑮᓇᐅᔭᑦ ᐊᑐᖅᑐᒃᓴᑦ, ᑮᓇᐅᔭᖅᑑᑎᐅᑉ ᐊᕐᕌᒍᐊᓂ 

ᒫᓯ 31-ᒧᑦ ᐃᓱᓕᓐᓂᐊᖅᑐᑦ, ᒫᓯ 31, 2016. 

ᓂᕈᐊᖅᑕᐅᔪᒃᓴᑦ ᐊᑭᑐᔫᑎᑦ, ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑐᕐᓗᑕ ᒪᒃᐱᖅᑐᒐᖓ 

1. ᑎᑎᕋᖅᓯᒪᓂᖓ ᓈᓴᐅᑎᖓ 4, ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ ᓈᓴᐅᑎᖓ 5, 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ ᓈᓴᐅᑎᖓ 6, 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 7, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᐅᖃᑎᒃᑳ ᑖᓐᓇ 

ᐃᓗᐃᑦᑑᓪᓗᒍ ᐱᖁᔭᒃᓴᖅ 18 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓰ 

ᒪᓕᒐᖅ 62(2) ᒪᓕᒡᓗᒍ ᑖᓐᓇ ᐱᖁᔭᒃᓴᖅ 18. 

ᐱᖓᔪᒋᔭᖓᓐᓂᒃ 

ᐅᖃᓕᒫᖅᑕᐅᔪᓐᓇᕐᓂᕋᓕᖅᖢᓯᐅᒃ? ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᖃᐃᖅᓯᖅᑐᐊᓘᕋᑖᕋᑦᑕ 

ᑲᔪᓯᔪᓐᓇᖅᑰᕋᑦᑕ? ᑲᔪᓯᔪᒪᒐᓗᐊᖅᑐᖓᓕ 

ᐱᖁᔭᒃᓴᖅ ᓈᓴᐅᑎᓕᒃ 12.  

 

ᒥᓂᔅᑕ ᐲᑕᓴᓐ, ᑖᔅᓱᒧᖓ ᑲᔪᓯᒋᐊᕈᓐᓇᕈᕕᑦ? 

ᐱᖁᔭᒃᓴᖅ 12. ᐱᒋᐊᖅᑎᑦᑎᔾᔪᑎᓂᒃ 

ᐅᖃᐅᓯᒃᓴᖃᕈᕕᑦ ᒫᓐᓇ ᐱᕕᖃᖅᑎᖦᖢᑎᑦ. ᒥᓂᔅᑕ 

ᐲᑕᓴᓐ.  

 

ᒪᓕᒐᒃᓴᖅ 12 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑕᕝᕚᑭᒧᑦ ᑖᒃᓰᔭᐃᔾᔪᑎᓄᑦ ᒪᓕᒐᖅ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᕕᐊᓱᑉᐳᖓ 

ᐅᖃᐅᓯᖃᕈᓐᓇᕆᐊᒃᓴᖅ ᐱᖁᔭᒃᓴᖅ 12-ᒥ ᑖᓐᓇ 

ᐋᖅᑭᒋᐊᖅᓯᒐᔭᖅᑐᖅ ᓄᓇᕗᒻᒥ ᑕᕝᕚᑲᒧᑦ 

ᑖᒃᓰᔭᐃᔭᕐᓂᕐᒧᑦ ᐱᖁᔭᕐᒥᒃ. ᑖᓐᓇ 

ᓴᖅᑭᔮᓕᕆᐊᕐᔫᒥᑎᒐᓱᒡᓗᒍ 

ᑖᒃᓰᔭᐃᔭᖅᑎᑦᑎᓂᕆᕙᑦᑕᕗᑦ.  

 

ᑖᓐᓇ ᓯᕗᓪᓕᖅᐹᖅ ᐋᖅᑭᒋᐊᕆᔾᔪᑕᐅᔪᖅ 

ᓇᓗᓇᕈᓐᓃᑦᑎᐊᖅᑎᑦᑎᔪᖅ ᑕᒪᒃᑯᓂᖓ 

ᓂᐅᕕᐊᒃᓴᖃᖅᐸᑦᑐᓄᑦ ᑕᕝᕚᑲᓂᑦ ᐅᑎᖅᑐᔅᓴᓂᑦ 

ᑎᑎᕋᕈᓐᓇᑦᑎᐊᕐᓂᐊᓕᖅᑐᑦ 

ᓇᓗᖅᑯᑎᓐᖏᑦᑎᐊᕐᓗᑎᒃ. ᑕᒪᒃᑯᐊ ᑕᕝᕚᑲᐃᑦ  

ᓯᒑᓄᑦ ᑖᒃᓰᔭᐃᔭᕐᓃᑦ ᐲᔭᖅᑕᐅᖃᑦᑕᓂᐊᓕᕐᖓᑕ 

ᓂᐅᕕᕐᕕᓐᓄᑦ ᓂᐅᕕᕐᕕᐅᖃᑦᑕᖅᑐᖔᓂᒃ 

ᑕᕝᕙᓐᖓᖔᖑᖅᑐᖅ ᓂᐅᕕᕐᕕᒻᒥ 

ᓂᐅᕕᐊᖑᑎᓪᓗᒋᑦ.  

 

ᑖᓐᓇᓗ ᐊᐃᑉᐹ ᐋᖅᑭᒋᐊᖅᑕᐅᓂᖓ, 

ᐊᒡᒍᖅᓯᓂᐊᖅᑐᖅ ᑕᕝᕚᑲᕈᓘᔭᕐᓂᑦ 

ᓱᐴᖅᑐᖅᑕᐅᓲᓂᑦ ᐃᓚᖏᓪᓗ ᑕᒧᐊᔭᐅᓲᑦ 

ᐊᔾᔨᒌᒍᓐᓃᖅᑎᑕᐅᓗᑎᑦ. ᑕᐃᒫᒃ ᖃᓄᕐᓗ 

ᐊᑐᖅᑕᐅᓂᕆᕙᑦᑕᖓ ᒪᓕᑦᑐᒍ 

ᑖᒃᓰᔭᐃᔭᖅᑎᑕᐅᖃᑦᑕᕐᓂᐊᓕᕐᖓᑕ ᑕᐃᑲᓐᖓᖔᖅ 

ᓂᐅᕕᕐᕕᒋᕙᑦᑕᖏᓐᓂᖔᖅ ᓂᐅᕕᐊᖑᑎᓪᓗᒋᑦ 

ᑖᒃᓰᔭᐃᔭᖅᑕᐅᖃᑦᑕᕐᓂᐊᓕᕐᖓᑕ.  

ᑕᐃᒫᒃ ᓇᓗᓇᐃᓐᖏᓂᖅᓴᐅᓂᐊᓕᖅᑐᖅ ᖃᓄᑎᒋ 

ᑖᒃᓰᔭᐃᔭᖅᐸᒻᒪᖔᑕ ᐊᒻᒪᓗ ᖃᓄᑎᒋ 

ᑕᕝᕚᒃᑲᑐᖅᐸᒻᒪᖔᑕ ᓄᓇᕗᒻᒥᐅᑕᐃᑦ.  

 

ᑖᒃᑯᐊ ᑎᑎᕋᖅᓯᒪᓂᖏᓐᓂ 

ᐊᓯᔾᔩᓗᐊᑐᐃᓐᓇᓂᐊᖅᑐᑦ ᑖᒃᓯᖏᓐᓂ 

ᐊᑭᓖᒋᐊᖃᖅᐸᑦᑕᖏᓐᓂ ᓂᐅᕕᖅᐸᑦᑐᐃᑦ 

ᐊᓯᔾᔩᓗᐊᔾᔮᖏᑦᑐᖅ.  

 

ᐊᐱᖅᑯᓂᒃ ᑭᐅᒐᓱᐊᕈᓐᓇᑎᐊᖅᑐᖓ ᑲᑎᒪᔨᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑲᑎᒪᔨᕋᓛᑦ ᐱᖁᔭᒃᓴᓕᕆᓂᕐᒧᑦ ᐃᒃᓯᕙᐅᑕᖓᑦ 

ᐱᒋᐊᖅᑎᑦᑎᔾᔪᑎᒥᒃ ᐅᖃᐅᓯᒃᓴᖃᖅᐲᑦ? ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᐅᓪᓗᖓ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ, 

ᒪᑐᐃᖅᓯᒍᑎᓂᒃ ᐅᖃᐅᓯᔅᓴᕐᓂᑦ ᐅᖃᐅᓯᔅᓴᖃᖅᑐᖓ 

ᐱᖁᔭᒃᓴᖅ 12 ᐱᓪᓗᒍ, ᑖᓐᓇ 

ᐋᖅᑭᒋᐊᕆᔾᔪᑕᐅᒐᓱᑦᑐᑦ ᑕᕝᕚᑲᒧᑦ 

ᑖᒃᓰᔭᐃᔭᖅᑎᑦᑎᓂᕐᒧᑦ ᐱᖁᔭᕐᒥᒃ.  

 

ᐃᒃᓯᕙᐅᑖᖅ, ᑖᓐᓇ ᒫᓐᓇᓕᓴᐅᓂᖅᐹᖅ ᑕᕝᕚᑲᓄᑦ 

ᑖᒃᓰᔭᐃᔭᕐᓂᕐᒥᒃ ᐱᔾᔪᑎᓕᒃ ᐱᖁᔭᒃᓴᖅ 35-

ᖑᓚᐅᖅᓯᒪᔪᖅ. ᑖᓐᓇᓗ ᑲᔪᓯᑎᑕᐅᓚᐅᖅᓯᒪᓪᓗᓂ 

ᕕᕗᐊᕆ 2012-ᖑᑎᓪᓗᒍ. ᐱᖁᔭᒃᓴᖅ 35 

ᐊᑭᑦᑐᕆᐊᕆᓚᐅᖅᓯᒪᔪᖅ ᑖᒃᓰᖏᓐᓂ ᑕᕝᕚᑲᐃᑦ 

4%ᒥᑦ ᐊᑕᐅᓯᖅ ᓯᒡᒐᓕᐊᖅ ᐅᕝᕙᓘᓐᓃᑦ $1.00 

ᐊᑐᓂ 25-ᓂᒃ ᐃᓗᓕᓕᒃ ᓯᒡᒐᓕᐊᑦ ᐊᒻᒪ 

ᑕᕝᕚᑲᑐᐃᓐᓇᐃᑦ $0.14-ᒥᒃ 1 [ᒍᕌᒻ] 

ᐅᖁᒪᐃᓐᓂᕋᓛᖅ ᐊᑭᖃᖅᐸᔪᓪᓗᓂ $0.20-ᒨᔪᔪᖅ.  

 

2015-16-ᒥ ᑮᓇᐅᔭᖅᑐᕈᑎᔅᓴᐃᑦ ᐅᖃᖅᓯᒪᒻᒪᑕ 

ᑖᒃᑯᐊᒎᖅ ᒐᕙᒪᒃᑯᑦ ᓄᐊᓴᐃᔪᒥᓃᑦ $16.133,000, 

2013-14-ᒥ ᑕᕝᕚᑲᓄᑦ ᑖᒃᓰᔭᐃᔭᖅᑎᑦᑎᓂᒃᑯᑦ. 

ᓄᓇᕗᒻᒥ ᑕᕝᕚᑲᓄᑦ ᑖᒃᓰᔭᐃᔭᖅᐸᑦᑕᕗᑦ 

ᖁᑦᑎᓂᖅᐹᖑᖃᑕᐅᔪᑦ ᑲᓇᑕᒥ.  

 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒥ 

ᐃᓱᒪᔅᓴᖅᓯᐅᕈᑎᖃᖅᑐᑎᒃ ᐱᖁᔭᒃᓴᖅ 35-ᒥ 2012-

ᖑᑎᓪᓗᒍ, ᒥᓂᔅᑕ ᐅᖃᓚᐅᖅᓯᒪᔪᖅ ᑐᕌᒐᖓ. 

ᑖᔅᓱᒪ ᑖᒃᓯᓂᒃ ᐊᑭᑦᑐᕆᐊᕆᓂᐅᑉ ᑕᕝᕚᑲᓂᒃ 

ᐊᑐᓐᖏᓕᖅᔫᒥᑎᑦᑎᒐᓱᐊᖅᑐᑎᒃ ᓄᓇᕗᒻᒥᐅᓂᒃ. 

ᐅᖃᔪᕐᒥᔪᑦᑕᐅᖅ ᒐᕙᒪᒃᑯᑦ ᐊᑐᕋᓱᓐᓂᐊᕐᖓᑕ 

ᐃᓚᖏᓐᓂ ᑖᑯᐊ ᑮᓇᐅᔭᐃᑦ 

ᑐᓂᐅᖅᑲᐃᖃᑦᑕᓂᐊᕐᓗᑎᑦ 

ᓯᒡᒐᓕᐊᖅᑐᖅᑕᐃᓕᒪᑎᑦᑎᓂᕐᒧᑦ 

ᓄᖅᑲᑎᑦᑎᒐᓱᐊᕐᓂᒧᓪᓗ ᓄᓇᕗᒻᒥ. ᒥᓂᔅᑕ 

ᐅᖃᓚᐅᖅᓯᒪᒻᒥᔪᖅ ᐃᖅᑲᓇᐃᔭᖅᑎᖏᒡᒎᖅ 

ᐊᖏᔪᖅᑲᐅᑎᖁᑎᖏᑦ ᑲᔪᓰᓐᓇᓂᐊᖅᑐᐃᑦ 

ᖃᐅᔨᓴᖃᑦᑕᕐᓗᑎᒃ ᑕᕝᕚᑲᑐᓐᓂᐅᖃᑦᑕᖅᑐᒥᒃ 

ᓄᓇᕗᑦᒥ. ᖃᐅᔨᒐᓱᐊᕐᓗᑎᒃ 

ᐊᑑᑎᖃᑦᑎᐊᕋᓗᐊᕐᒪᖔᑦ ᑖᓐᓇ ᐸᕐᓇᐅᑎᖓᑦ.  

 

ᐃᒃᓯᕙᐅᑖᖅ, ᒥᓂᔅᑕ ᑕᐃᒪ ᐃᖅᑲᐅᒪᓂᐊᖅᑐᓴᐅᒻᒪᑦ 

ᑖᒃᑯᐊ ᒪᓕᒐᓕᐅᖅᑏᑦ ᑲᑎᒪᓂᑐᐃᓐᓇᖓᓂ 

ᕿᒥᕐᕈᓪᓗᑎᒃ ᑮᓇᐅᔭᓕᕆᔨᒃᑯᑦ 2015-16 

ᑮᓇᐅᔭᖅᑐᕈᑎᔅᓴᖏᓐᓂᒃ ᐊᒻᒪᓗ 2015-18 

ᐱᓕᕆᐊᔅᓴᖏᓐᓄᑦ ᐸᕐᓇᐅᑎᖓᓂ. ᑲᑎᒪᔨᕋᓛᑦ 

ᓇᐅᑦᑎᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᐊᒻᒪᑦᑕᐅᖅ ᑮᓇᐅᔭᖅᑐᕈᑎᒥᓂᖏᓐᓄᑦ 

ᐅᖃᐅᔾᔪᐃᔪᑦ ᒥᓂᔅᑕᒥᒃ ᓴᖅᑮᖁᔨᓪᓗᑎᒃ 

ᒪᓕᒐᓕᐅᕐᕕᒻᒧᑦ ᑐᑭᓯᑎᑦᑎᒋᐊᕈᑎᓂᒃ 

ᐅᖃᐅᓯᖃᑦᑐᓂᒃ ᖃᑦᑎᓚᑦᑖᓂᒃ ᑮᓇᐅᔭᓂᒃ 

ᑐᓂᐅᖅᑲᐃᓯᒪᒻᒪᖔᑕ 

ᓯᒡᒐᓕᐊᖅᑐᕆᐅᖅᑕᐃᓕᒪᑎᑦᑎᓂᕐᒧᑦ ᐊᒻᒪ 

ᓄᖅᑲᑎᑦᑎᒐᓱᐊᕐᓂᕐᒧᑦ.  

 

ᒫᓐᓇ ᐱᕕᖃᓐᓂᕐᓂ ᑕᐃᓐᓇ ᐊᑭᐊᑎᒍᒪᔭᕋ 

ᐊᑐᓕᖁᔭᓕᐅᖅᑕᒥᓂᒃ.  

ᑲᑎᒪᔨᕋᓛᑦ ᓱᓕ ᐅᖃᐅᓯᖃᓪᓚᕆᑉᐳᑦ 

ᐱᒻᒪᕆᐅᓂᕋᐃᓪᓗᑎᒃ ᑮᓇᐅᔭᓕᕆᔨᒃᑯᑦ 

ᐱᓕᕆᖃᑎᖃᐃᓐᓇᖅᑲᑕ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᑦ 

ᖃᐅᔨᒪᒐᓱᐊᕐᓗᑎᒃ ᖃᓄᑎᒋᑦ ᐊᒃᑐᐃᖃᑦᑕᕐᒪᖔᑕ 

ᑕᑉᐹᑲᓄᑦ ᑖᒃᓯᓂᒃ ᐊᑭᑦᑐᕆᐊᕆᓃᑦ 

ᖃᑦᑏᓐᓇᕈᖅᐹᓪᓕᑎᑦᑎᕙᒃᑲᓗᐊᕐᒪᖔᑕ 

ᓂᐅᕕᐊᖑᓂᕆᖃᑦᑕᖅᑕᖏᓐᓂᒃ. 

ᑲᑎᒪᔨᕋᓛᑦᑕᐅᖅ ᐃᓕᓴᖅᓯᒻᒥᔪᑦ ᑖᓐᓇ 

ᐱᑦᔪᑎᒋᒐᓱᒃᑕᖓ ᐱᖁᔭᔅᓴᖅ 12 

ᓇᓗᓇᐃᖅᑐᐃᓇᓱᒻᒪᑦ ᐊᑦᔨᒌᖏᓐᓂᖏᓐᓂᒃ 

ᓱᐴᖅᑐᖅᑕᐅᓱᑦ ᐊᒻᒪ ᓱᐴᖅᑐᖅᑕᐅᓲᖑᖏᑦᑐᐃᑦ 

ᑕᑉᐹᑲᐃᑦ. ᐊᒻᒪᓗ ᐊᖅᑭᒋᐊᖅᑕᐅᓗᓂ ᖃᓄᖅ 

ᑖᒃᓰᔭᐃᔭᖅᑕᐅᕙᒻᒪᖔᑕ ᓯᒡᒑᑦ.  

 

ᑖᒃᑯᐊ ᑖᑉᐹᑲᓄᑦ ᑖᒃᓯᓄᑦ ᐱᖁᔭᖓᓄᑦ 

ᐋᖅᑭᒋᐊᕐᓃᑦ 

ᓇᓗᓇᐃᖅᓯᒍᑕᐅᓂᖅᓴᐅᒍᓐᓇᕐᓂᐊᓕᖅᑐᖅ 

ᐊᑦᔨᒌᖏᓐᓂᖏᓐᓂᒃ ᓱᐴᖅᑐᖅᑕᐅᓲᑦ 

ᓱᐴᖅᑐᖅᑕᐅᓲᖑᖏᑐᓪᓗ ᑕᑉᐹᑲᕆᔭᐃᑦ. 

ᐱᒻᒪᕆᐅᒻᒥᔪᖅ ᓱᓕ ᒐᕙᒪᒃᑯᑦ ᑕᖅᑲᐅᖓ. 

ᑐᓴᐅᒪᑎᑦᑎᒋᐊᖅᑲᑕ ᐊᑦᑕᓇᕐᓂᖏᓐᓂᑦᑕᐅᖅ 

ᓱᐴᖅᑐᖅᑕᐅᓲᖑᖏᑦᑐᒐᓗᐊᑦ ᑖᑉᐹᑲᐃᑦ ᑕᕝᕙᓃ 

ᓱᐴᖅᑐᖅᑕᐃᓕᒪᑎᑦᑎᓂᕐᒧᑦ 

ᓄᖅᑲᑎᑦᑎᒐᓱᐊᕐᓂᒧᓪᓗ ᐱᓕᕆᓂᕆᔭᖏᓐᓂᒃ.  

 

ᑲᑎᒪᔨᕋᓛᑦ ᐃᓕᑕᖅᓯᔪᑦ ᑖᒃᑯᐊ ᐋᖅᑭᒋᐊᕈᑏᑦ 

ᑕᑉᐹᑲᓄᑦ ᑖᒃᓯᓄᑦ ᐱᖁᔭᖓᓄᑦ 

ᐱᔪᓐᓇᑎᑦᑎᓂᐊᕐᖓᑕ ᑮᓇᐅᔭᓕᕆᔨᒃᑯᓐᓂᑦ 

ᐊᐅᓚᑦᑎᑎᐊᕐᓂᖅᓴᐅᔪᓐᓇᕐᓗᑎᒃ 

ᖃᐅᔨᒪᑦᑎᐊᕈᓐᓇᓂᖅᓴᐅᓗᑎᒃ ᑕᑉᐹᑲᐃᑦ 

ᓂᐅᕕᐊᕆᔭᐅᓂᕆᕙᑦᑕᖏᓐᓂᒃ ᓄᓇᕗᑦᒥ. ᑕᐃᒫᓪᓗ 

ᑲᑎᒪᔨᕋᓛᑦ ᐊᑐᕋᔅᓴᓕᐅᖅᑯᑦ ᑖᓐᓇ ᒥᓂᔅᑕ 

ᐱᒋᐊᖅᑲᑦ ᒪᓕᒐᓕᐅᕐᕕᒻᒧᑦ ᓴᖅᑮᖃᑦᑕᕐᓗᓂ 

ᐊᕐᕌᒍᑕᒫᑦ ᐅᓂᒃᑳᓕᐊᒥᓂᕐᓂᒃ ᐊᐅᓚᑕᐅᓂᖓᓂᒃ 

ᑕᑉᐹᑲᓄᑦ ᑖᒃᓰᔭᐃᔭᖅᑎᑦᑎᓂᕐᒥᒃ ᐱᖁᔭᐅᑉ 

ᐱᖃᓯᐅᑎᓗᒍᑦ ᑐᑭᓯᑎᑦᑎᒋᐊᕈᑏᑦ 

ᓂᐅᕕᐊᖑᓂᕆᖃᑦᑕᖅᑕᖏᓐᓂᒃ ᑕᑉᐹᑲᐃᑦ 

ᖃᓄᐃᑦᑑᓂᖏ ᒪᓕᓪᓗᒋᑦ ᐊᒻᒪ ᓄᓇᓕᖏᑎᒍᑦ 

ᒪᓕᓪᓗᒋᑦ. 

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᒍᑎᔅᓴᒃᑲ 

ᐅᖃᐅᓯᒃᑲ. ᑲᑎᒪᔨᕋᓛᑦ ᐊᑐᓕᖁᔭᓕᐅᖅᑐᑦ 

ᐱᖁᔭᔅᓴᖅ 12 ᓈᒻᒪᒋᔭᐅᖁᔭᐅᓪᓗᓂ 

ᒪᓕᒐᓕᐅᖅᑎᓕᒫᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᑖᓐᓇ 

ᐱᖁᔭᒃᓴᖅ ᐱᓕᕆᐊᕆᓕᖅᑕᕗᑦ ᓇᐃᓴᐅᑎᓕᒃ 12. 

ᑕᐃᒃᑯᓇᓂ ᐱᖁᔭᒃᓴᓕᕆᔾᔪᑎᑦᑎᓐᓂ 

ᓄᐊᑦᑎᕕᑦᑎᓐᓂ ᐱᔪᓐᓇᕈᑦᓯᐅᒃ. ᐱᓯᒪᕙᒌᖏᑯᑦᓯᐅᒃ 

ᓇᐃᓴᐅᑎᓕᒃ 12. ᑖᓐᓇ ᐃᒻᒥᒃᑯᑦ 

ᐱᓕᕆᐊᕆᓂᐊᕋᑦᑎᒍᑦ. ᐱᓯᒪᔪᐃᓐᓇᐅᕕᓰ? 

ᐱᓕᕆᐊᕆᓚᐅᕐᓚᕗᓇᐃᑦ?  

ᐃᒪᐃᓕᖓᖕᒪᑦ ᐱᖁᔭᒃᓴᖅ 12, ᐱᖁᔭᖅ 

ᐋᖅᑭᒋᐊᖅᑎᑦᑎᔪᖅ ᑐᐹᑯᖃᕐᓂᐅᑉ ᐱᖁᔭᖓᑕ 

ᐃᓗᐊᓃᑦᑐᓂᒃ. ᑎᑎᕋᖅᓯᒪᓂᖓ 1, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 2, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒪᔩᑦ ᐊᖏᖅᐱᓰ ᑖᓐᓇ 

ᐃᓗᐃᑦᑑᓪᓗᒍ ᐱᖁᔭᖅ, ᐱᖁᔭᒃᓴᖅ 12 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓰ 

ᒪᓕᒐᖅ ᓇᐃᓴᐅᑎᓕᒃ 62(2) ᒪᓕᒃᖢᒍ ᑖᓐᓇ 

ᐱᖁᔭᒃᓴᖅ 12 ᒫᓐᓇᑲᐅᑎᒋ 

ᑲᑎᒪᔾᔪᑎᒃᓴᓄᐊᕈᓐᓇᖅᓯᓂᕋᖅᖢᒍ ᐱᖓᔪᒋᔭᖓᓐᓂ 

ᐅᖃᓕᒫᖅᑕᐅᓂᐊᕐᒪᑦ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᖏᓐᓂᑦᑎᓐᓂᑦ 

ᐊᑐᐃᓐᓇᕈᐃᔭᕆᐊᖃᕋᑦᑕ ᓱᓕ. 10 ᒥᓂᔅᓯᒥᒃ 

ᓄᖅᑲᖓᑲᐃᓐᓇᓚᐅᕆᑦᑎ. ᖁᔭᓐᓇᒦᒃ. 

 

>>ᓄᖅᑲᖓᑲᐃᓐᓇᖅᑐᑦ 17:05 ᐊᒻᒪᓗ 

ᑲᑎᒪᓯᒋᐊᒃᑲᓂᖅᑐᑦ 17:15 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᑎᕐᒥᒐᔅᓯ. ᑖᓐᓇ 

ᐱᓕᕆᐊᕆᓂᐊᓕᕐᒥᔭᕗᑦ ᐱᖁᔭᒃᓴᖅ ᓈᓴᐅᑎᓕᒃ 

17. ᑖᓐᓇ ᑕᐃᒃᑯᓇᓂ ᓄᐊᑦᑎᕕᔅᓯᓐᓂᑦ ᖃᑯᖅᑕᓂ 

ᓇᓂᔪᓐᓇᖅᑕᓯ, ᐱᓯᒪᔭᐃᓐᓇᕆᔭᒃᓴᕆᕙᓯᐅᒃ. 

ᐱᓯᒪᓐᖏᑦᑐᖃᕐᓂᖅᐸᑦ ᐱᖁᔭᒃᓴᖅ 17.  



ᓇᒡᒐᔾᔭᐅ, ᒫᑦᓯ 16, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᔅᓱᒥᖓ ᐱᓕᕆᐊᖃᕐᓂᐊᖅᑎᓪᓗᑕ, ᒥᓂᔅᑕ 

ᐲᑕᓴᓐ, ᑕᕝᕗᖓ ᐱᒋᐊᖅᑎᑦᑎᔾᔪᑎᒥᒃ 

ᐅᖃᐅᓯᒃᓴᖃᕈᕕᑦ ᒫᓐᓇ ᐱᕕᖃᖅᑎᑉᐸᒋᑦ.  

 

ᒪᓕᒐᒃᓴᖅ 17 - ᐊᑐᕈᓐᓃᖅᑎᑦᑎᓂᕐᒧᑦ 

ᐱᖁᑎᓂᑦ ᒪᓕᒐᖅ, 2012-2013 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᕝᕙᓃᑉᐳᖓ ᐱᖁᔭᒃᓴᖅ 17. 

ᐱᖁᑏᑦ ᐲᔭᖅᑕᐅᓂᖏᓐᓄᑦ ᐱᖁᔭᕐᔪᐊᖅ 2012-

13.  

 

ᐱᖁᔭᒃᓴᖅ 17. ᒐᕙᒪᒃᑯᑦ ᐱᖁᑎᖏᓐᓂᑦ ᐲᔭᐃᕗᖅ 

2012-13 ᑲᑎᓕᒫᖅᑐᒋᑦ $468,162.74. ᑖᒃᑯᐊ 

ᑲᑎᓕᒫᖅᑐᒋᑦ ᐱᔾᔪᑎᖃᖅᐳᑦ ᐅᖅᓱᐊᓗᐃᑦ 

ᑎᔾᔪᖅᐸᓪᓕᐊᓂᖏᓐᓄᑦ, ᐃᕿᕙᓪᓕᐊᓂᖏᓐᓄᓪᓗ. 

ᑲᑎᓕᒫᖅᑐᒋᑦ $468,162.74.  

 

ᐊᐱᖅᑯᑎᔅᓴᖃᕈᔅᓯ ᑭᐅᓇᓱᒍᓐᓇᖅᐳᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᑖᒃᑯᐊ 

ᑲᑎᒪᔨᕋᓛᑦ ᐱᖁᔭᒃᓴᓕᕐᓂᕐᒧᑦ ᐃᒃᓯᕙᐅᑕᖓ 

ᑖᔅᓱᒧᖓ ᐅᖃᐅᓯᒃᓴᖃᕈᕕᑦ ᐱᕕᖃᖅᑎᑉᐸᒋᑦ, ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖁᔭᓕᕆᓂᕐᒧᑦ ᑲᑎᒪᔨᕋᓛᓄᑦ 

ᐃᒃᓯᕙᐅᑕᕆᔭᐅᓪᓗᖓ ᖁᕕᐊᓱᑉᐳᖓ 

ᓇᐃᓪᓕᑎᖅᓯᒪᔪᓂᑦ ᐅᖃᐅᓯᖃᕈᓐᓇᕋᒪ 

ᑲᑎᒪᑐᐃᓐᓇᖅᑎᓪᓗᑕ 

ᐃᓱᒪᔅᓴᖅᓯᐅᕈᑕᐅᓂᐊᖅᑎᓪᓗᒍ ᐱᖁᔭᒃᓴᖅ 17, 

ᒐᕙᒪᒃᑯᑦ ᐱᖁᑎᖏᑦᑕ ᐲᔭᖅᑕᐅᓂᖏᓐᓄᑦ 

ᐱᖁᔭᕐᔪᐊᖅ 2012-13.  

 

ᑲᑎᒪᔨᕋᓛᑦ ᐊᑭᕋᖅᑐᐃᖏᑦᑐᑦ ᑖᔅᓱᒪ ᐱᖁᔭᒃᓴᐅᑉ 

ᐱᔾᔪᑖᓂ. ᑖᒃᑯᑎᒎᓇ ᐲᖅᓯᔪᒪᒻᒪᑕ ᐅᖅᓱᐊᓗᓐᓂᑦ 

ᔭᒐᐃᔭᐅᓯᒪᔪᓂᑦ ᑎᔾᔪᕐᓂᕐᒧᑦ ᐊᒻᒪᓗ ᐃᕿᓂᕐᒧᑦ.  

 

ᐃᒃᓯᕙᐅᑖᖅ, ᓄᑖᖑᓂᖅᐹᖅ ᐱᖁᔭᒃᓴᖅ 

ᑕᒪᒃᑯᓄᖓ ᑐᕌᖓᔪᑦ 

ᐃᓱᒪᔅᓴᖅᓯᐅᕈᑕᐅᓚᐅᖅᓯᒪᔪᖅ  

ᐊᓂᒍᖅᑎᑕᐅᓪᓗᓂᓗ ᒪᓕᒐᓕᐅᖅᑎᓄᑦ ᐱᖁᔭᒃᓴᖅ 

5-ᖑᓪᓗᓂ ᒐᕙᒪᒃᑯᑦ ᐱᖁᑎᖏᑦᑕ 

ᐲᔭᖅᑕᐅᓂᖏᓐᓄᑦ ᐱᖁᔭᕐᔪᐊᖅ 2013-14. 

ᒥᓂᔅᑕᒧᓪᓗ ᑲᒥᓯᓇᒧᓪᓗ ᐊᖏᖅᑕᐅᓚᐅᖅᓯᒪᓪᓗᓂ 

ᓄᕕᐱᕆ 2014ᒥᑦ. ᑕᐃᒪᐃᒃᑲᓗᐊᖅᑎᓪᓗᒍ 

ᑲᑎᒪᔨᕋᓛᑦ ᐅᔾᔨᕆᓯᒪᔪᑦ ᐱᖁᔭᒃᓴᖅ 17, 

ᐲᔭᐃᔪᑎᒋᔭᐅᓚᐅᕐᒪᑕ ᐅᖅᓱᐊᓗᓐᓂᑦ 2012-13 

ᐊᕐᕌᒍᐊᓂᑦ ᐊᑐᖅᑐᕕᓂᕐᓂᑦ. ᑖᒃᑯᐊ ᑲᑎᒪᔨᕋᓛᑦ 

ᐊᑐᓕᖁᔭᓕᐅᖅᐳᑦ, ᑖᒃᑯᐊ ᐱᖁᔭᒃᓴᐃᑦ 

ᐃᓱᒪᔅᓴᖅᓯᐅᕈᑕᐅᔪᑦ ᐲᖅᓯᖁᓪᓗᑎ ᐊᕐᕌᒍᑕᒫᑦ 

ᐅᖅᓱᐊᓗᓐᓂᑦ ᔭᒐᐃᔭᐅᓯᒪᔪᓂᑦ ᐊᕐᕌᒍ 

ᑐᖏᓕᕇᖅᓱᕐᓂᖏᑦ ᒪᓕᓪᓗᒋᑦ 

ᐱᓕᕆᐊᕆᔭᐅᖃᑦᑕᖁᓪᓗᒍ.  

 

ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᐅᔾᔨᕆᓯᒪᒻᒥᔪᑦ 

ᐱᖁᔭᒃᓴᖅ 17 ᐱᔪᑎᖃᓗᐊᕐᒪᑦ ᐅᖅᓱᐊᓗᐃᑦ 

ᑎᔾᔪᖅᐸᓪᓕᐊᓂᖏᓐᓄᑦ, ᐃᕿᕙᓪᓕᐊᓂᖏᓐᓄᓪᓗ. 

ᑖᓐᓇ ᐱᖁᔭᒃᓴᖅ 5 ᐱᔾᔪᑎᖃᑐᐃᓐᓇᓚᐅᖅᑎᓪᓗᒍ 

ᐃᕿᓂᕐᒥᑦ, ᐃᓘᓇᖏᑦ ᐅᖅᓱᐊᓗᐃᑦ ᐊᔾᔨᒌᓐᖏᑦᑐᑦ 

ᐱᔾᔪᑎᒋᓪᓗᒋᑦ. ᑲᑎᒪᔨᕋᓛᑦ ᐊᔭᐅᖅᑐᐃᕗᑦ 

ᒐᕙᒪᒃᑯᓐᓂᑦ ᑖᒃᑯᐊ ᒪᓕᒃᓯᒪᐃᓐᓇᖃᑦᑕᖁᓪᓗᒋᑦ 

ᑖᒃᑯᓂᖓ.  

 

ᑐᓴᐅᒪᒃᔪᑏᑦ ᒐᕙᒪᒃᑯᓐᓄᑦ ᖃᐃᑕᐅᓚᐅᖅᑐᑦ 

ᑲᑎᒪᔨᕋᓛᓄᑦ ᐅᖃᖅᓯᒪᔪᑦ ᐅᖅᓱᐊᓗᐃᑦ 

ᔭᒐᐃᔭᐅᕙᓪᓕᐊᔪᑦ ᑎᔾᔪᕐᓂᕐᒧᑦ, ᐃᕿᓂᕐᒧᓪᓗ 

ᐊᓯᖏᓐᓄᓪᓗ ᐅᓄᕈᓐᓃᖅᐸᓪᓕᐊᓯᒪᔪᑦ ᐊᕐᕌᒍᓂᑦ 

ᐊᓂᒍᖅᓯᒪᔪᓂ. ᑕᒪᓐᓇ ᐱᐅᔪᖅ ᐱᕙᓪᓕᐊᓂᖓ 

ᐊᒻᒪᓗ ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᓄᓇᓕᓐᓂᑦ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ 

ᓴᖅᑭᑦᑎᖃᑦᑕᖁᓪᓗᒍ ᒪᓕᒐᓕᐅᕐᕕᒻᒧᑦ 

ᐱᔾᔪᑎᓕᓐᓂᒃ ᐅᖅᓱᐊᓗᐃᑦ ᐊᐅᓚᑕᐅᓂᖏᓐᓄᑦ 

ᐱᓕᕆᕕᖓᓐᓄᑦ, ᐊᒻᒪ ᐅᑯᐊ ᐅᓂᒃᑳᑦ 

ᐃᓚᓕᐅᔨᓯᒪᓗᑎᒃ ᐃᓗᓕᑯᓘᔭᖃᐅᖅᑐᓂᒃ 

ᐱᔾᔪᑎᓕᓐᓂᒃ ᑎᔾᔪᕐᓂᕐᒥᑦ, ᐃᕿᓂᕐᒥᑦ ᐊᒻᒪᓗ 

ᑯᕕᕋᖅᑕᕕᓂᕐᓂᑦ ᓄᓇᓕᓐᓂᑦ ᐊᔾᔨᒌᓐᖏᑦᑐᓂᑦ.  

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᑖᒃᑯᐊ 

ᐅᓂᒃᑳᑦ ᐃᓗᓕᖃᖃᓯᐅᑎᖁᓪᓗᒋᑦ ᑐᓴᐅᒪᔾᔪᑎᓂᑦ 

ᐊᔾᔨᒌᓐᖏᑦᑐᓄᑦ ᐅᖅᓱᐊᓗᐃᑦ 

ᐊᒡᒍᖅᑐᖅᑕᐅᓯᒪᓗᑎᒃ ᔭᒐᐃᔭᕕᓃᑦ ᐊᒻᒪᓗ 

ᐱᔾᔪᑎᓖᑦ. ᑖᒃᑯᐊ ᐱᓕᕆᕝᕕᖏᑦᑕ 

ᐊᐅᓚᑦᑎᔾᔪᑎᖏᑦ ᐅᖅᓱᐊᓗᓐᓂᑦ. ᑖᒃᑯᐊ  



ᓇᒡᒐᔾᔭᐅ, ᒫᑦᓯ 16, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓴᐅᒪᔾᔪᑏᑦ ᐃᓘᓐᓇᖏᓐᓄᑦ ᒪᓕᒐᓕᐅᖅᑎᓄᑦ 

ᐊᑑᑎᖃᕐᓂᐊᖅᑐᑦ ᐅᔾᔨᕆᖃᑦᑕᕐᓂᐊᕋᑦᑕ 

ᐊᔾᔨᐅᖏᑦᑐᓂᑦ ᐱᑕᖃᓕᕐᓂᖅᐸᑦ ᐅᖅᓱᐊᓗᐃᑦ 

ᑯᕕᓂᖏᓐᓄᑦ, ᑎᔾᔪᕐᓂᖏᓐᓄᑦ, ᐃᕿᓂᖏᓐᓄᑦ, 

ᑯᕕᓂᖏᓐᓄᑦ, ᑎᒡᓕᑦᑕᐅᓂᖏᓐᓄᑦ 

ᐊᓯᖏᓐᓄᒡᓗᓐᓃᑦ ᐱᔾᔪᑎᖃᕐᒪᖔᑦ.  

 

ᑲᑎᒪᔨᕋᓛᑦ ᐊᒻᒪ ᐃᖅᑲᐃᖁᔨᒋᕗᑦ 2015-2016. 

ᓄᓇᓕᓐᓂᑦ ᒐᕙᒪᒃᑯᓂᒡᓗ ᐱᔨᑦᑎᖅᑏᑦ 

ᐊᑭᑐᔪᖅᑐᕈᑎᖏᑦ ᐃᓚᖃᓚᐅᕐᒪᑕ $1.500,000 

ᑮᓇᐅᔭᓂᑦ ᐃᓕᖅᑲᐃᔪᓐᓇᕐᓂᐊᕐᒪᑕ 

ᐅᖅᓱᐊᓗᑦᑖᕐᕕᓐᓂᑦ ᓂᐅᕐᕈᑎᖃᓕᖅᑎᒡᓗᒋᑦ 

ᖃᕋᓴᐅᔭᒃᑰᖅᑐᓂᑦ ᐅᖅᓱᐊᓗᓕᕆᔨᒃᑯᓐᓄᑦ 

ᐊᑐᖅᑕᐅᔪᔅᓴᐅᑕᐅᔪᓂᑦ.  

 

ᑕᒡᕙᐅᕗᑦ ᒪᑐᐃᖅᓯᔾᔪᑎᒃᑲ ᐃᒃᓯᕙᐅᑕᖅ. 

ᑲᑎᒪᔨᖃᓛᑦ ᐊᑐᓕᖁᔭᓕᐅᖅᐳᑦ ᐱᖁᔭᒃᓴᒃ 17 

ᐊᓂᒍᖅᑎᑕᐅᖁᓪᓗᒍ ᒪᓕᒐᓕᐅᖅᑎᓕᒫᓄᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓴᕕᑲᑖᖅ. ᑖᓐᓇ 

ᐱᓕᕆᐊᕆᓚᐅᕐᓚᕗᑦ ᐱᖁᔭᒃᓴᖅ 17. 

ᐱᓯᒪᔭᐃᓐᓇᕆᖅᑰᕋᔅᓯᐅᒃ. ᐃᒪᐃᓕᖓᔪᖅ, 

ᐱᖁᔭᒃᓴᖅ 17 ᖁᔭᓈᖅᑕᐅᔪᑦ ᐱᖁᑎᐅᔪᓂᒃ 

ᐱᖁᔭᖅ 2012-2013-ᒥ ᑎᑎᕋᖅᓯᒪᓂᖓ 1, 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᓗᓇᐃᒃᑯᑕᖓ ᑕᑯᓗᒍ ᒪᒃᐱᒐᕐᒥ 

2. ᒪᒃᐱᕐᓗᒍ. ᐃᒪᐃᓕᖓᔪᖅ ᓇᓗᓇᐃᔭᐃᔾᔪᑎᑦ 

ᐱᖁᑎᐅᔪᓂᒃ ᖁᔭᓐᓈᖅᑕᐅᔪᑦ ᑕᒪᒃᑭᖅᖢᒋᑦ 

$468,162.74, ᐊᖏᖅᐱᓯᐅ? 

 

ᐃᓚᖏᑦ ᑲᑎᒪᔩ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒪᔩᑦ ᐊᖏᖅᐱᓰ ᑖᓐᓇ 

ᐃᓗᐃᑦᑑᓗᒍ ᐱᖁᔭᒃᓴᖅ 17 ᓈᒻᒪᖕᓂᕋᓕᖅᖢᓯᐅᒃ? 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓰ 

ᒪᓕᒐᖅ ᓈᓴᐃᑎᓕᒃ 62 (2) ᒪᓕᒡᓗᒍ ᑖᓐᓇ 

ᐱᖁᔭᒃᓴᖅ ᓈᓴᐅᑎᓕᒃ 17 

ᑲᑎᒪᔾᔪᑎᒃᓴᓄᐊᖅᑕᐅᔪᓐᓇᕐᓂᕋᓕᖅᖢᒍ 

ᐱᖓᔪᒋᔭᖓᓐᓂ ᐅᖃᓕᒫᖅᑕᐅᔪᓐᓇᕐᓂᐊᕐᒪᑦ? 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ 

ᐱᓕᕆᐊᖃᕐᓂᐊᓕᕐᒥᔪᒍᑦ ᐱᖁᔭᒃᓴᖅ ᓈᓴᐅᑎᓕᒃ 

19. ᑕᕝᕙᓂ ᓱᓕ ᓄᐊᑦᑎᕕᔅᓯᓐᓂ ᐱᖁᔭᒃᓴᓂᑦ 

ᖃᑯᖅᑕᓂᑦ ᑕᐃᑲᓂ ᓇᓂᔪᓐᓇᖅᑕᓯ. ᐱᖁᔭᒃᓴᖅ 

ᓈᐃᓴᐅᑎᓕᒃ 19. ᐱᓯᒪᔭᐃᓐᓇᕆᕕᓯᐅᒃ? 

ᐱᓯᒪᒍᔅᓯᐅᒃ, ᑖᔅᓱᒧᖓ ᐱᖁᔭᒃᓴᒧᑦ ᓇᐃᓴᐅᑎᓕᒃ 

19. ᒥᓂᔅᑕ ᐲᑕᓴᓐ ᑖᔅᓱᒧᖓ 

ᐱᒋᐊᖅᑎᑦᑎᔾᔪᑎᒃᓴᒧᑦ ᐅᖃᐅᓯᒃᓴᖃᕈᕕᑦ ᒫᓐᓇ 

ᐱᕕᖃᖅᑎᑉᐸᒋᑦ. ᒥᓂᔅᑕ ᐱᑕᓴᓐ. 

 

ᒪᓕᒐᒃᓴᖅ 19 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᓂᕐᒧᑦ 

ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐱᖁᔭᒃᓴᖅ 19, ᐱᖁᔭᕐᔪᐊᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐃᖅᑲᓇᐃᔭᖅᑏᑦ 

ᐊᑭᓕᖅᓱᖅᑕᐅᓂᖏᓐᓄᑦ ᐱᖁᔭᕐᔪᐊᖅ ᑕᓪᓕᒪᓂᑦ 

ᐃᓚᓕᐅᔾᔨᓯᒪᕗᑦ ᐋᓐᓂᐊᑖᕈᑎᒋᔭᐅᖃᑦᑕᕈᓐᓇᖅᑐᑦ 

ᖃᑦᑎᕆᔨᓄᑦ ᐃᖅᑲᓇᐃᔮᕆᓪᓗᓂᔾᔪᒃ ᖃᑦᑎᕆᔩᑦ 

ᐋᓐᓂᐊᑖᕆᔪᓐᓇᖅᑕᖏᑦ ᓇᓗᓇᐃᖅᑕᐅᓯᒪᒻᒪᑕ 

14.1-ᒥᑦ ᐃᖅᑲᓇᐃᔭᖅᑏᑦ ᐊᑭᓕᖅᓱᖅᑕᐅᓂᖏᓐᓄᑦ 

ᐱᖁᔭᕐᔪᐊᒃᑯᑦ.  

 

ᑖᒃᑯᐊ ᑕᓪᓕᒪᑦ ᐋᓐᓂᐊᑖᕆᔭᐅᔪᓐᓇᖅᑐᑦ 

ᐃᓚᖃᖅᐳᑦ ᐊᕿᐊᕈᒃᑯᑦ ᐋᓐᓂᐊᖅᑖᕐᓂᖅ, 

ᑕᖅᑐᒃᑯᑦ, ᑐᖅᖢᒃᑯᑦ ᐊᒻᒪᓗ ᐃᕕᐊᖏᒃᑯᑦ. ᑖᒃᑯᐊ 

ᐋᓐᓂᐊᑦ ᐋᓐᓂᐊᑖᕆᔭᐅᔪᓐᓇᖅᑐᐃᑦ 

ᐃᖅᑲᓇᐃᔭᐃᓐᓇᖅᑐᓄᑦ ᐃᓚᖓᒍᑦ 

ᐃᖅᑲᓇᐃᔭᖅᑐᓄᑦ ᐊᑭᓕᖅᓱᑕᐅᖏᑦᑐᓄᓪᓗ 

ᖃᑦᑎᕆᔨᓄᑦ.  

 

ᖃᑦᑎᕆᔩᑦ ᑲᑐᔾᔨᖃᑎᒌᖏᑦ ᑲᓇᑕᒥ 

ᐊᔭᐅᖅᑐᐃᓚᐅᖅᐳᑦ ᑖᒃᑯᓄᖓ ᑲᒥᓯᓇᒧᑦ, ᑲᒥᓯᓇ 

ᐃᓚᓕᐅᔾᔭᐅᖁᓪᓗᒋᑦ. ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔩᑦ ᑕᒪᒃᑯᓂᖓ 

ᕿᒥᕐᕈᓇᒃᑲᒥᒃ ᑐᑭᓯᓚᐅᖅᑐᑦ ᑲᓇᑕᒥ 

ᐊᕕᒃᑐᖅᓯᔪᓃᑦᑐᑦ ᒐᕙᒪᖃᕐᕖᑦ ᔫᑳᓐᓗ. ᒫᓐᓇ 

ᑖᒃᑯᓇᖓ ᑕᓪᓕᒪᓂᒃ ᐋᓐᓂᐊᖅᑖᕆᔭᐅᔪᓐᓇᖅᑐᓂᒃ 

ᐱᑖᕆᔭᐅᔪᓐᓇᕐᓂᖏᓐᓂᒃ.  



ᓇᒡᒐᔾᔭᐅ, ᒫᑦᓯ 16, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑎᒃᓴᖃᕈᔅᓯ ᑖᒃᑯᐊ ᑭᐅᓇᓱᒍᓐᓇᕐᓂᐊᖅᐸᒃᑲ 

ᐱᖁᔭᒃᓴᖅ 19-ᓕᕆᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑲᑎᒪᔨᕋᓛᑦ ᐱᖁᔭᒃᓴᓕᕆᓂᕐᒧᑦ ᐃᒃᓯᕙᐅᑕᖓᑦ 

ᐅᖃᐅᓯᒃᓴᖃᕈᕕᑦ ᒫᓐᓇ ᐱᕕᖃᖅᑎᑉᐸᒋᑦ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖏᓐᓄᑦ 

ᐱᖁᔭᒃᓴᓕᕆᓂᕐᒧᑦ ᒪᑐᐃᕈᑎᓂᒃ 

ᐅᖃᐅᓯᖃᕆᐊᒃᓴᖅ ᖁᕕᐊᓱᒃᑐᖓ 

ᑲᑎᒪᑐᐃᓐᓇᕐᓗᑕ ᐃᓱᒪᒃᓴᖅᓯᐅᕈᑎᒋᓕᖅᑎᓪᓗᑎᒍ 

ᐱᖁᔭᒃᓴᖅ 19. ᐱᖁᔭᖅ ᐋᖅᑭᒋᐊᕈᖅ 

ᐃᖅᑲᓇᐃᔭᖅᑏᑦ ᐊᑭᓕᖅᓱᑕᐅᓂᖏᓐᓄ 

ᐱᖁᔭᕐᔪᐊᖅ.  

 

ᑲᑎᒪᔨᕋᓛᑦ ᐃᑲᔪᖅᑐᐃᑦᑎᐊᖅᐳᑦ ᐱᔾᔪᑎᖓᓂᒃ 

ᐱᖁᔭᒃᓴᐅᑉ, ᑖᒃᑯᐊ ᑕᓪᓕᒪᓂᒃ ᐃᓚᒋᐊᖅᑎᑦᑎᔪᑦ 

ᐱᖁᔭᕐᔪᐊᕐᒧᑦ ᐋᓐᓂᐊᓂᒃ 

ᐋᓐᓂᐊᖅᑖᕆᔭᐅᔪᓐᓇᖅᑐᓄᑦ ᐃᓕᖃᓯᐅᔾᔭᐅᓪᓗᑎᒃ 

ᐃᖅᑲᓇᐃᔭᖅᖢᑎᒃ ᖃᓂᒻᒪᒃᑖᕆᔭᐅᔪᓐᓇᖅᑐᑦ 

ᖃᑦᑎᕆᔨᓄᑦ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᓕᓴᖅᓯᕗᑦ ᑕᓪᓕᒪᐃᑦ 

ᑖᒃᑯᐊ ᐋᓐᓂᐊᖅᑖᕆᔭᐅᔪᓐᓇᖅᑐᑦ 

ᑎᑎᕋᖃᓯᐅᔾᔭᐅᓂᐊᕐᒪᑕ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᖏᑕ ᐱᖁᔭᕐᔪᐊᖏᓐᓄᑦ 

ᐃᓕᓴᕆᔭᐅᓯᒪᓪᓗᑎᒡᓗ ᑲᓇᑕᒥ 

ᐱᖁᔭᓕᐅᕐᕕᖏᓐᓄᑦ. 

 

ᑲᑎᒪᔨᕋᓛᖑᔪᑦ ᐅᔾᔨᕈᓱᒃᑭᕗᑦ ᐊᔾᔨᑲᓴᖓ 

ᐱᖁᔭᒃᓴᖅ ᐃᓱᒪᒃᓴᖅᓯᐅᕈᑎᒋᔭᐅᓕᕐᒪᑦ 

ᒪᓕᒐᓕᐅᕐᕕᖓᓐᓄᑦ ᓄᓇᑦᑎᐊᕐᒥᐅᑦ. ᑖᒃᑯᐊ 

ᐱᖁᔭᒃᓴᑦ ᐊᔾᔨᒌᕐᓚᒃᑑᒐᓗᐊᑦ ᑭᓯᐊᓂᓕ 

ᐊᑐᓕᖅᑎᑕᐅᓂᖏᑦ ᐅᓪᓗᖓᑦ ᐊᔾᔨᒌᓐᖏᑦᑐᑦ.  

 

ᐃᒃᓯᕙᐅᑖᖅ, ᑕᕝᕙ ᒪᑐᐃᕈᑎᒃᑲ ᐃᓱᓕᒃᐳᑦ. 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᑖᓐᓇ ᐱᖁᔭᒃᓴᖅ 

19, ᐊᓂᒍᖅᑎᑕᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. 

ᐱᖁᔭᒃᓴᖅ 19 ᐱᓕᕆᐊᕆᓚᐅᕐᓚᕗᑦ ᐃᓗᓕᖏᑦ. 

ᐃᒪᐃᓕᖓᔪᖅ ᐱᖁᔭᒃᓴᖅ 19. ᐱᖁᔭᖅ 

ᐋᖅᑭᒋᐊᕈᑎ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ 

ᐱᖁᔭᖓᓂᒃ. ᑎᑎᕋᖅᓯᒪᓂᖓ 1, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᖅᓯᒪᓂᖓ 2, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒪᔩᑦ ᐊᖏᖅᐱᓰ ᑖᓐᓇ 

ᐱᖁᔭᒃᓴᖅ 19 ᐃᓗᐃᑦᑑᑎᓪᓗᒍ 

ᓈᒻᒪᒋᓂᕋᖅᖢᓯᐅᒃ. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓰ 

ᒪᓕᒐᖅ ᓇᐃᓴᐅᑎᓕᒃ 62 (2) ᒪᓕᒡᓗᒍ. ᑖᓐᓇ 

ᐱᖁᔭᒃᓴᖅ 19 

ᑲᑎᒪᔾᔪᑎᒃᓴᓄᐊᖅᑕᐅᔪᓐᓇᕐᓂᕋᓕᕐᓗᓯᐅᒃ 

ᐅᖃᓕᒫᖅᑕᐅᓂᐊᓗᓂᓗ ᐱᖓᔪᒋᔭᖓᓐᓂᒃ. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. ᒫᓐᓇ 

ᐱᕕᖃᖅᑎᑦᑐᒪᓪᓗᑎᒃ ᑖᒃᑯᓂᖓ 

ᐱᓕᕆᐊᕆᕋᑖᖅᑕᑦᑎᓐᓄᑦ ᓇᓕᐊᖕᓄᑐᐃᓐᓇ 

ᐱᔭᕇᕈᑎᓂᒃ ᐅᖃᐅᓯᒃᓴᖃᕈᒪᒍᕕᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖁᔭᓐᓇᒦᕈᒪᔭᒃᑲ 

ᐃᕝᕙᓪᓗ ᑲᑎᒪᔨᕋᓛᓪᓗ ᑖᒃᑯᐊ ᐃᑲᔪᖅᑐᐃᖕᒪᑕ 

ᐅᓪᓗᒥ ᐱᖁᔭᒃᓴᓂᒃ.  

 

ᖁᔭᓐᓇᒦᕈᒪᔭᒃᑲ ᐱᓕᕆᕕᓕᒫᑦᑎᐊᑦ, 

ᐃᖅᑲᓇᐃᔭᖅᑎᖏᓪᓗ ᐊᖓᔪᖅᑲᐅᑏᑦ ᑖᒃᑯᓂᖓ 

ᐸᕐᓇᐃᖃᑕᐅᕋᑖᕐᒪᑕ. ᐊᒻᒪᓗ ᑎᑎᕋᖅᓯᒪᔪᓂᒃ 

ᐅᓂᒃᑳᓂᒃ ᑎᑎᕋᑦᑎᐊᕐᒪᑕ ᒪᓕᒐᓕᐅᖅᑎᓄᓪᓗ.  

ᐃᓚᖓᑦ ᐊᖏᓚᐅᖅᓯᒪᒐᑦᑕ ᑲᑎᒪᕐᔪᐊᖅᑎᓪᓗᑕ 

ᑕᐃᔅᓱᒪᓂ, ᐱᐅᓯᒋᐊᖁᒍᑦᑎᒍ ᖃᓄᑐᐃᓐᓇ 

ᑕᒪᑐᒧᖓᓕᕆᓂᖅ  



ᓇᒡᒐᔾᔭᐅ, ᒫᑦᓯ 16, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᐅᓯᒋᐊᖁᔭᐅᓪᓗᓂ ᐊᒻᒪ ᓴᖅᑭᔮᑦᑎᐊᕐᓗᑕ.  

 

ᐊᒻᒪ ᒥᔅᑕ ᑖᓯ ᐃᖅᑲᓇᐃᔭᖅᑎᒃᑲ, ᒥᔅᑕ ᑕᓂᒃᑯᑦ 

ᑮᓇᐅᔭᓕᕆᔩᑦ ᑕᒪᒃᑯᐊ ᖁᔭᓐᓇᒦᖅᑕᒃᑲ 

ᐃᓚᒋᐊᕈᑎᒃᓴᓂᒃ ᑖᒃᓰᔭᕈᑎᓂᒡᓗ ᐱᖁᔭᒃᓴᓂᒃ 

ᑎᑎᕋᕐᒪᑕ. ᖁᔭᓐᓇᒦᖅᑖᒃᑲ ᐅᕙᓐᓂᒃ 

ᐱᖃᑎᖃᐃᓐᓇᓲᖑᖕᒪᑎᒃ ᓇᓪᓕᐅᒃᑯᒫᖏᓐᓂᒃ.  

 

ᐱᓕᕆᐊᖃᖅᑎᓪᓗᑕ ᐱᖁᔭᒃᓴᖅ 19 ᐱᔾᔪᑎᒋᓪᓗᒍ 

ᖁᔭᓕᑦᑎᐊᖅᐳᖓ ᐃᑲᔪᖅᑐᐃᒐᔅᓯ ᑲᑎᒪᔨᕋᓛᑦ 

ᑲᑎᒪᑎᓪᓗᒋᑦ ᐊᒻᒪᓗ ᐅᓪᓗᒥ 

ᐃᓕᓴᖅᓯᔭᕆᐊᖃᕋᑦᑕ ᓄᓇᕗᒻᒥ ᖃᑦᑎᕆᔩᑦ 

ᐊᑭᓕᖅᓱᖅᑕᐅᖃᑦᑕᖏᒻᒪᑕ ᐊᒃᓱᕈᑦᑎᐊᖃᑦᑕᖅᖢᑎᑦ 

ᐊᖑᑏᑦ, ᐊᕐᓇᐃᓪᓗ ᐃᓅᓯᕐᒥᖕᓂᒃ 

ᐃᒃᐱᒍᓱᓐᖏᖦᖢᑎᑦ ᖃᑦᑎᕆᖃᑦᑕᕐᒪᑕ. ᑖᒃᑯᐊ 

ᑕᓪᓕᒪᐃᑦ ᐋᓐᓂᐊᖅᑖᕆᔭᐅᔪᓐᓇᖅᑐᑦ ᐋᓐᓂᐊᑦ 

ᐃᓕᖃᓯᐅᔾᔭᐅᖕᒪᑕ ᐱᖁᔭᕐᔪᐊᕐᒧᑦ 

ᐃᓕᓴᕆᔭᐅᓪᓗᑎᑦ ᐋᓐᓂᐊᖅᑖᕆᔭᐅᔪᓐᓇᖅᑐᓄᑦ 

ᐃᖅᑲᐅᒪᔭᕆᐊᖃᕋᑦᑕ 

ᐊᑭᓕᖅᓱᖅᑕᐅᑐᐃᓐᓇᕆᐊᖃᕐᒪᑕ ᑕᒪᑐᒧᖓ 

ᓯᕗᓂᒃᓴᑦᑎᓐᓂ.  

 

ᐅᔾᔨᕈᓱᖃᑦᑕᖏᓐᓇᑦᑕ ᖃᑦᑎᕆᔩᑦ ᐃᓅᓯᕐᒥᓂᒃ 

ᓴᒃᑯᐃᓪᓗᑎᑦ ᖃᑦᑎᕆᖃᑦᑕᕐᒪᑕ. ᑖᒃᑯᐊ 

ᐋᖅᑭᒋᐊᕈᑏᑦ ᐱᖁᔭᕐᔪᐊᒧᑦ ᐃᓕᓴᖅᓯᕗᑦ 

ᑕᖅᑲᒃᑯᐊᖅ ᐱᔭᕐᓂᕋᓱᒋᔅᓯᓐᓈᖃᑦᑕᕐᒪᑕ 

ᖃᑦᑎᕆᔨᐅᓗᓂ. ᑭᓯᐊᓂ ᐃᖅᑲᐅᒪᓇᓱᖕᓂᐊᖅᐳᒍᑦ 

ᖃᑦᑎᕆᔨᕗᑦ ᖁᔭᓐᓇᒦᕐᓗᑎᒍᑦ 

ᓴᐳᒻᒥᔭᐅᑦᑎᐊᖃᑦᑕᕋᑦᑕ.  

 

ᐃᒃᓯᕙᐅᑖᖅ, ᖁᔭᓐᓇᒦᒃ ᑲᑎᒪᔨᕋᓛᓪᓗ 

ᐊᐱᖅᓱᑦᑎᐊᑲᑕᖃᑦᑕᑲᐃᓐᓇᕐᒪᑕ ᐊᒻᒪᓗᑦᑕᐅᖅ 

ᖁᔭᓐᓇᒦᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᓂᔅᑕ ᐲᑕᓴᓐ 

ᐃᖅᑲᓇᐃᔭᖅᑎᑎᓪᓗ.  

 

ᒫᓐᓇ ᑲᔪᓯᕙᓪᓕᐊᓂᐊᖅᑎᓪᓗᑕ, ᐃᖅᓱᒃᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᒃ ᑕᕝᕙᖓᑦ ᐊᓂᑎᑲᐃᓐᓇᒃᑭᒃ.  

 

ᒪᓕᒐᒃᓴᖅ 11 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᑲᔪᖅᑕᐅᕕᓕᕆᓂᕐᒧᑦ ᒪᓕᒐᖅ, 2014-

2015 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᑲᔪᓯᕙᓪᓕᐊᖑᔮᕐᔪᒃᑎᓪᓗᑕ ᑕᐃᓐᓇ 

ᓇᓂᕙᒌᕈᒪᒍᔅᓯᐅᖅ ᐱᖁᔭᒃᓴᖅ ᓈᓴᐅᑎᓕᒃ 11, 

ᐱᓕᕆᐊᕆᓂᐊᓕᕐᒥᔭᕗᑦ. ᑕᐃᑲᓂ 

ᓄᐊᑦᑎᕕᔅᓯᓐᓃᑦᑐᖅ ᓈᓴᐅᑎᖃᖅᑐᖅ 11. 

ᐱᓯᒪᓐᖏᑦᑐᖃᕐᓂᖅᐸᑦ ᐅᖃᐅᔾᔭᐅᔪᓐᓇᖅᑐᒍᑦ. 

ᖁᔭᓐᓇᒦᒃ.  

 

ᖁᔭᓐᓇᒦᒃ, ᐃᖅᓱᒃᑏ. ᒥᓂᔅᑕ ᐅᑲᓕᖅ, ᒫᓐᓇ 

ᐊᑐᐃᓐᓇᐅᖅᑰᓕᕋᕕᑦ. ᐊᐱᕆᖅᑳᕈᒪᔪᖓ 

ᑲᔪᓯᒋᐊᒻᒪᕆᓚᐅᓐᖏᓐᓂᑦᑎᓐᓂ ᑖᔅᓱᒧᖓ ᑕᕝᕙᓂ 

ᐊᐱᖅᓱᖅᑕᐅᕕᖕᒦᖃᑎᖃᕈᒪᖕᒪᖔᖅᐱᑦ 

ᐃᖅᑲᓇᐃᔭᖅᑎᖕᓂᒃ? ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓰ 

ᑖᓐᓇ ᒥᓂᔅᑕ ᐅᑲᓕᖅ ᐃᖅᑲᓇᐃᔭᖅᑎᖏᑦ ᑕᕝᕙᓂ 

ᐊᐱᖅᓱᖅᑕᐅᕕᖕᒦᖃᑎᖃᖁᓪᓗᒍ. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, 

ᐃᓯᖅᑎᑲᐃᓐᓇᕐᒥᒃᑭᒃ ᐃᖅᑲᓇᐃᔭᖅᑎᖏᒃ.  

 

ᖁᔭᓐᓇᒦᒃ, ᐃᖅᓱᒃᑏ. ᒥᓂᔅᑕ ᐅᑲᓕᖅ, ᑖᒃᑯᐊ 

ᑕᕝᕙᓃᖃᑎᒋᔮᒃᑭᒃ ᐊᐱᖅᓱᖅᑕᐅᕕᖕᒥ ᑭᒃᑰᖕᒪᖔᑎᒃ 

ᐅᖃᐅᑎᓚᐅᖅᑎᒍᑦ ᑎᑎᕋᖅᓯᒪᑦᑎᐊᕐᓂᐊᕐᒪᑦ 

ᓇᓗᓇᐃᖅᓯᒪᓗᓂᓗ. ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓐᓄᓴ ᑖᒃᑯᐊ ᑕᒫᓃᖃᑎᒋᓂᐊᖅᑖᒃᑲ 

ᑖᓐᓇ ᑕᓕᖅᐱᓃᑦᑐᖅ, ᑐᖏᓕᕆᔭᕋ ᐃᓕᓴᐱ 

ᓵᓐᑐᓴᓐ ᐊᒻᒪᓗ ᑖᓐᓇ ᓴᐅᒥᓐᓃᑦᑐᖅ, ᑖᓐᓇ 

ᒪᓕᒐᓕᕆᔨᑦᑎᓐᓂ ᐋᖅᑭᓱᐃᔨ ᒪᓕᒐᔅᓴᓂᒃ, ᑖᓐᓇ 

ᐊᑎᖓ ᕕᓕᑉ ᒍᕌᓯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᒥᔅ 

ᓵᓐᑐᓴᓐ ᐊᒻᒪᓗ ᒥᔅᑕ ᒍᕌᓯ, ᑐᓐᖓᓱᒋᑦᑎᒃ 

ᑲᑎᒪᕕᐅᑉ ᐃᓗᐊᓄᑦ. ᒫᓐᓇ ᒥᓂᔅᑕ ᐅᑲᓕᖅ 

ᐱᒋᐊᕈᑎᓂᒃ ᐅᓂᒃᑳᒃᓴᖃᕈᕕᑦ ᐱᕕᖃᖅᑎᑉᐸᒋᑦ. 

ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇᐃᓛᒃ ᒪᓕᒐᔅᓴᖅ 

ᐋᖅᑭᒋᐊᕈᑎᕋᓛᖅ ᑖᒃᑯᓄᖓ ᐃᑲᔪᖅᑕᐅᕕᒻᒧᑦ 

ᒪᓕᒐᕐᒧᑦ ᑐᕌᖓᔪᖅ.  

 

ᑖᓐᓇ ᓄᓇᕗᒻᒥ ᒪᓕᒐᐅᔪᖅ ᑐᕌᖓᔪᖅ 

ᐃᑲᔪᖅᑕᐅᕕᓐᓄᑦ ᐊᓐᖑᑎᓯᒪᓐᖏᒻᒪᑦ. 

ᓇᕝᕙᖅᑖᕆᓯᒪᓚᐅᖅᓯᒪᒐᑦᑎᒍ ᑕᐅᕙᖓᑦ 

ᓄᓇᑦᓯᐊᕐᒥ 1973-ᒥ ᐋᖅᑭᓱᖅᑕᐅᓚᐅᖅᓯᒪᔪᒥᓂᖅ. 

ᐃᓕᑐᐃᓐᓇᖅᑐᑎᒍ 1999-ᒥ 

ᐋᖅᑭᒋᐊᓪᓚᕆᓚᐅᖅᓯᒪᓇᒍ. ᖃᐅᔨᒪᓇᖅᓯᓪᓗᓂᓗ 

ᑖᒃᑯᐊ ᐅᓪᓗᒥ ᐊᑐᓕᖅᑕᕗᑦ 

ᐊᓐᖑᑎᓯᒪᓐᖏᑎᐊᕐᖓᑕ ᑖᔅᓱᒧᖓ ᒪᓕᒐᕐᒧᑦ.  

ᑖᒃᑯᐊᓗ ᐊᑐᓕᖅᑕᕋᓗᐊᕗᑦ ᐅᓪᓗᒥ ᒪᓕᓐᖏᒻᒪᑕ 

ᑖᔅᓱᒥᖓ ᒪᓕᒐᐅᔪᒥᒃ ᑖᓐᓇ ᒪᓕᒐᐅᔪᖅ 

ᐋᖅᑭᒋᐊᕆᐊᖃᕐᓂᖓ ᓇᓗᓇᕈᓐᓃᖅᓯᒪᒻᒪᑦ.  

 

ᑖᒃᑯᐊ ᐊᓪᓚᕕᒃᑲ ᒪᓕᒐᓕᕆᔨᒃᑯᑦ 

ᕿᒥᕐᕈᑦᑎᐊᓚᐅᖅᑐᑦ ᐊᔾᔨᒌᓐᖏᑦᑐᓂᒃ 

ᖃᐅᔨᓴᑦᑎᐊᖅᑐᑎᑦ ᖃᓄᖅ 

ᐋᖅᑭᒋᐊᖅᑕᐅᑲᐃᓐᓇᕈᓐᓇᕐᒪᖔᖅ ᑖᓐᓇ 

ᒪᓕᒐᐅᔪᖅ. ᐱᓗᐊᖅᑐᒥᖃᐃ ᑖᒃᑯᐊ 

ᐋᖅᑭᒋᐊᕆᐊᖃᓪᓚᕆᑦᑐᑦ ᐊᒻᒪᓗ ᒫᓐᓇᒫᖅ 

ᑲᒪᒋᔭᕆᐊᓕᕗᑦ. ᑖᒃᑯᐊᖃᐃ ᑕᑯᓐᓈᖅᑐᒋᑦ 

ᑎᒍᔭᐅᖃᖅᑲᕙᑦᑐᑦ ᐃᒫᒃ ᐱᑦᑎᐊᖅᑕᐅᒋᐊᖃᓐᖓᑕ 

ᐊᒻᒪᓗ ᐱᔪᓐᓇᐅᑎᒃᑯᑦ ᐊᑐᖅᑕᐅᑦᑎᐊᕆᐊᖃᑦᑐᑎᒃ 

ᑖᒃᑯᐊ ᐅᐊᑦᑏᑦ. ᐅᐊᑦᑏᑦ ᒪᓕᒐᕐᓂᒃ 

ᒪᓕᒃᑎᐊᕆᐊᖃᑦᑐᑎᒃ.  

 

ᐊᒻᒪᓗ ᓇᓕᐊᑐᐃᓐᓇᖅ ᑎᒍᔭᐅᖅᑲᔪᖅ 

ᐳᓛᕆᐊᖅᑕᐅᒍᓐᓇᕆᐊᖃᓐᖓᑦ ᓇᓕᐊᓐᓂᑐᐃᓐᓇᖅ 

ᐱᖁᔭᓕᕆᕕᒻᒥ ᐊᒻᒪᓘᓐᓃᑦ ᑖᒃᑯᓂᖓ 

ᐊᔪᕆᔅᓱᐃᔨᓄᑦ ᐃᓛᓪᓘᓐᓃᑦ ᐃᓕᒃᓯᓐᓄᑦ 

ᓂᕈᐊᖅᑕᐅᓯᒪᔪᓄᑦ ᑲᒪᒋᔭᐅᑦᑎᐊᕋᓗᐊᕐᒪᖔᑕ 

ᐳᓛᕆᐊᕈᓐᓇᕆᐊᖃᕋᑦᓯ. ᑖᒃᑯᐊᓗᐊᑐᐃᓐᓇᖅ 

ᑲᒪᒋᑲᐃᓐᓇᕈᒪᔭᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. 

ᐱᖁᔭᒃᓴᓕᕆᓂᕐᒧᑦ ᑲᑎᒪᔨᕋᓛᑦ ᐃᒃᓯᕙᐅᑕᖓᑦ 

ᐅᖃᐅᓯᒃᓴᖃᕈᕕᑦ ᐱᕕᖃᖅᑎᑉᐸᒋᑦ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖏᓐᓄᑦ 

ᐱᖁᔭᒃᓴᓕᕆᓂᕐᒧᑦ ᖁᕕᐊᓱᒃᑐᖓ ᒪᑐᐃᕈᑎᓂᒃ 

ᐅᖃᐅᓯᖃᕆᐊᒃᓴᖅ ᑲᑎᒪᑐᐃᓐᓇᕐᓗᑕ 

ᐃᓱᒪᒃᓴᖅᓯᐅᕈᑎᖃᓕᖅᑎᓪᓗᑕ ᐱᖁᔭᒃᓴᖅ 11-ᐸᒥᒃ. 

ᐱᖁᔭᖅ ᐋᖅᑭᒋᐊᕈᑎ ᐊᓄᓪᓚᒃᓰᕖᑦ 

ᐱᖁᔭᕐᔪᐊᖓᓄᑦ.  

 

ᑲᑎᒪᔨᕋᓛᑦ ᐊᑭᕋᖅᑐᐃᖏᑦᑎᐊᖅᑐᑦ ᑖᒃᑯᓂᖓ 

ᐱᖁᔭᒃᓴᓄᑦ ᐱᑦᔪᑎᒋᔭᖓᓐᓄᑦ. ᑖᓐᓇ 

ᐋᖅᑭᒋᐊᖅᓯᔪᖅ ᐊᓄᓪᓚᒃᓰᕖᑦ ᐱᖁᔭᕐᔪᐊᖏᓐᓄᑦ 

ᒪᓕᒃᓴᕐᓂᐊᕐᓗᑎᓪᓗ ᐅᓪᓗᒥ ᐱᖅᑯᓯᐅᕙᑦᑐᓂᒃ 

ᐊᒻᒪᓗ ᑲᓇᑕᒥ ᑭᒃᑯᓕᒫᑦ ᐱᔪᓐᓇᐅᑎᖏᓐᓄᑦ 

ᐃᓱᒪᖅᓱᕈᓐᓇᖅᑎᖏᓐᓄᓪᓗ. 

 

ᐃᒃᓯᕙᐅᑖᖅ, ᐱᖁᔭᒃᓴᖅ 11 ᐱᖃᓯᐅᔾᔨᓯᒪᔪᖅ 

ᐋᖅᑭᒋᐊᕈᑎᖃᕐᓂᐊᖅᑐᖅ ᓇᐃᓴᐅᑎᓕᓂᒃ 24, 26, 

27 ᐊᒻᒪᓗ 53. ᒫᓐᓇᐅᔪᖅ ᐊᓄᓪᓚᒃᓰᕖᑦ 

ᐱᖁᔭᕐᔪᐊᖏᓐᓄᑦ. ᑖᒃᑯᐊ ᓇᐃᓴᐅᑏᑦ 

ᒪᓕᒐᖃᖅᑎᑦᑎᔪᑦ ᐊᑐᖅᑐᐅᓂᖓᓄᑦ ᑭᑮᒍᑎᓂᒃ, 

ᐃᓛᒃᑰᖓᓗᑎᒃ ᐃᓄᑑᑎᑦᑎᓂᕐᒥᒃ, 

ᐳᓛᕆᐊᖅᑕᐅᓂᕆᖃᑦᑕᖅᑕᖏᓐᓄᑦ ᐊᒻᒪᓗ 

ᒪᓕᒐᕋᓛᖏᓐᓄᑦ. ᐱᖁᔭᒃᓴᖅ 11, 

ᐱᖃᓯᐅᔾᔨᓯᒪᖕᒥᔪᖅ ᐋᖅᑭᒋᐊᕈᑎᒃᓴᒥᒃ 

ᐲᖅᑕᐅᖁᓪᓗᒍ ᓇᐃᓴᐅᑎᖓ 25 ᒫᓐᓇ 

ᐱᖁᔭᕆᔭᐅᔪᓂ. ᑖᒃᑯᐊ ᒪᓕᒐᖃᖅᑎᑦᑎᔪᑦ 

ᐋᓐᓂᐊᓯᐅᖅᑎᖃᖅᑎᑦᑎᓪᓗᑎᒃ 

ᐱᔪᓐᓇᕐᓂᖃᖅᑎᑕᐅᓗᓂ ᐋᓐᓂᐊᓯᐅᖅᑎ 

ᐄᔭᒐᖅᑎᑦᑎᔪᓐᓇᕐᓗᓂ, ᐃᓅᓕᓴᖅᑎᑦᑎᔪᓐᓇᕐᓗᓂ. 

 

ᑲᑎᒪᔨᕋᓛᑦ, ᓵᖓᓄᐊᖅᑎᓪᓗᒍ ᒥᓂᔅᑕ 

ᓇᐃᓴᐅᑎᖏᑎᒍᑦ ᕿᒥᕐᕈᓇᒃᑎᓪᓗᒋᑦ ᐱᖁᔭᒃᓴᐃᑦ. 

ᑲᑎᒪᔩᑦ ᐅᑦᔨᕆᔭᒥᓂᒃ ᐃᓱᒫᓘᑎᒋᔭᒥᓂᒡᓗ 

ᐅᖃᐅᓯᖃᓚᐅᕐᒪᑕ.  

 

ᑲᑎᒪᔨᕋᓛᑦ ᐃᓱᒫᓘᑎᖃᖅᐳᑦ ᐋᖅᑭᒋᐊᕈᑎ 

ᐱᖁᔭᒃᓴᖅ 11-ᒥᑦ ᐊᑯᓂᐅᓂᖅᐹᖅ 

ᑭᑮᒍᑎᒃᓯᒪᓗᑎᒃ ᐊᓄᓪᓚᒃᓯᖅᑕᐅᔪᖅ ᐅᖃᖅᓯᒪᖕᒪᑦ 

ᐅᖃᐅᓯᖃᖏᖦᖢᓂ  

ᐊᓄᓪᓚᒃᓯᖅᑕᐅᔪᖅ ᑭᒃᑮᒍᓯᖅᑕᐅᓯᒪᓗᓂ 

ᐊᑯᓂᐅᓂᖅᐹᖅ ᖃᓄᕐᓗ ᑕᐃᒪᓐᓇ 

ᑭᑮᒍᓯᖅᑕᐅᓯᒪᐃᓐᓇᕋᔭᕐᒪᖔᑦ. 

 

ᐃᒃᓯᕙᐅᑖᖅ, ᓇᐃᓴᐅᑎᖓ 2, ᐱᖁᔭᒃᓴᖅ 11-ᐸᒥ 

ᐲᖅᓯᒍᒪᖕᒪᑦ ᐱᖁᔭᐅᑉ ᓇᐃᓴᐅᑎᖓᓂᒃ 24. 

ᐆᒥᖓ ᐃᓕᓯᖔᕐᓗᑎᒃ ᐅᖃᐅᓯᖅᑕᒥᒃ 

ᐃᓚᒋᐊᖅᑕᐅᓗᓂ 24(10) ᑕᐃᒪᓐᓇ 

ᒪᓕᒐᖃᖅᑎᑦᑎᔪᖅ. ᑭᓇᑐᐃᓐᓇᖅ ᑎᒍᔭᐅᖅᑲᔪᖅ 

ᑭᑮᒍᓯᖅᑕᐅᓯᒪᔭᕆᐊᖃᖏᑦᑐᖅ ᐅᖓᑖᓄᑦ 16 

ᐃᑲᕐᕋᐃᑦ. ᑲᑎᒪᔩᑦ ᐃᓱᒫᓗᖕᒪᑕ ᑖᓐᓇ 

ᓇᓗᓇᐃᖅᓯᒪᓐᖏᓗᐊᕐᒪᑦ ᐱᖁᔭᕐᔪᐊᕐᒥ 

ᖃᓄᐃᓕᒐᔭᕐᒪᖔᑕ ᐊᓄᓪᓚᒃᓯᖅᑕᐅᔪᖅ ᑖᓐᓇ 

ᑕᐃᒪᓐᓇ ᑭᑮᒍᓯᖅᑕᐅᓯᒪᐃᓐᓇᖅᑐᕕᓂᐅᓗᓂ 

ᐃᑲᕐᕋᓄᑦ 16-ᓄᑦ ᑭᓯᐊᓂ ᐊᓄᓪᓚᒃᓯᖅᑕᐅᔪᖅ 

ᐊᑦᑕᕐᓇᐃᓐᓇᖅᐸᑦ ᐃᒻᒥᓄᑦ ᐊᓯᖏᓐᓄᓪᓘᓐᓃᑦ. 

 

ᑲᑎᒪᔨᕋᓛᑦ ᐅᒃᐱᕈᓱᑦᑎᐊᖅᑐᑦ ᑖᒃᑯᐊ ᑎᒍᔭᐅᓯᒪᔪᑦ 

ᑎᒍᔭᐅᓯᒪᔭᕆᐊᖃᑉᐸᑕ. ᑖᒃᑯᐊ ᑲᑎᒪᔨᕋᓛᑦ 

ᐊᑐᓕᖁᔨᔪᑦ ᒥᓂᔅᑕ ᖃᐅᔨᒋᐊᒃᑲᓐᓂᖁᓪᓗᒍ 

ᑕᒪᑐᒥᖓ ᐊᒻᒪᓗ ᐸᕐᓇᐃᖁᓪᓗᒍ ᓈᒻᒪᒃᑐᓂᒃ 

ᐋᖅᑭᒋᐊᕈᑎᒃᓴᓂᒃ ᒪᓕᒐᓕᐅᕐᕕᖕᒥ ᖃᐃᓂᐊᖅᑐᓂᒃ 

ᑲᑎᒪᓂᒃᓴᓂᒃ.  

 

ᐃᒃᓯᕙᐅᑖᖅ, ᒫᑦᓯ 10, 2015 ᑖᓐᓇ ᐅᖃᖅᑎᖓ 

ᒪᓕᒐᓕᐅᕐᕕᐅᑉ ᓴᖅᑭᑎᑦᓯᓚᐅᕐᖓ 

ᑕᒻᒪᖅᓯᒪᔪᖅᓯᐅᖅᑎᐅᑉ ᑲᓇᑕᒥ 2015 

ᐅᓂᒃᑳᖓᓂᒃ ᐱᓪᓗᒋᑦ ᑕᒪᒃᑯᐊ ᐃᑲᔪᖅᑕᐅᕖᑦ 

ᓄᓇᕗᑦᒥ. ᑖᒃᑯᐊ ᑕᐅᑐᒐᖃᑦᑐᑦ ᑖᓐᓇ ᒪᓕᒐᓕᕆᔩᑦ 

ᒪᓕᓕᕋᓗᐊᕐᒪᖔᑕ ᐱᓕᕆᐊᔅᓴᒥᓂᒃ ᑎᒍᔭᐅᓯᒪᔪᓄᑦ 

ᑕᒫᓂ ᐃᖅᑲᑦᑐᐃᕕᓕᕆᔨᒃᑯᑦ. ᑖᒃᑯᐊ ᑲᑎᒪᔨᕋᓛᑦ 

ᕿᓚᓈᕈᑎᖃᖅᑯᑦ ᑐᓴᕐᓂᐊᕆᐊᔅᓴᖅ ᐅᓂᒃᑳᓂᑦ, 

ᑖᒃᑯᐊ ᐅᐱᕐᖔᖓᓂᑦ ᓴᖅᑭᑎᑕᐅᓂᐊᖅᑐᑦ 2015 

ᐊᒻᒪᓗ ᑕᓚᕖᓴᒃᑯᑦ ᑕᐅᑐᑦᑕᐅᓗᑎᒃ.  

 

ᑖᒃᑯᐊ ᑲᑎᒪᔨᕋᓛᑦ ᐃᓕᓴᖅᓯᔪᑦ ᑕᒪᓐᓇ 

ᐱᒻᒪᕆᐅᓂᖓ ᒪᓕᒐᕐᓂᑦ ᓄᓇᕗᑦᒨᖅᓯᒋᐊᔅᓴᖅ  

ᒪᓕᓕᖅᑎᓪᓗᒋᑦ ᑲᓇᑕᒥ ᐱᔪᓐᓇᐅᑎᐅᔪᓄᑦ 

ᐃᓱᒪᖅᓲᑕᐅᒍᓐᓇᖅᑐᓄᓪᓗ. ᕿᓚᓈᕈᑎᖃᖅᑯᒍᑦ 

ᑕᒪᑐᒧᖓ ᑎᒍᓯᒋᐊᖅᑎᑕᐅᓂᐊᕐᓂᒃᑎᓐᓂᑦ. 

 

ᐃᒃᓯᕙᐅᑖᖅ, ᑖᒃᑯᐊ ᐃᓱᓕᒍᑎᒋᕙᒃᑲ 

ᐅᖃᐅᓯᒃᓴᒃᑲᓄᑦ ᑖᓐᓇ ᐊᑐᓕᖅᑯᔭᕗᑦ 

ᐊᖏᖅᑕᐅᖁᓪᓗᖑ ᐱᖁᔭᒃᓴᖅ 11. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᑖᓐᓇ 

ᐱᖁᔭᒃᓴᖅ 11, ᐃᒻᒥᒃᑯᑦ ᑎᑎᕋᖅᓯᒪᓂᖏᑦ 

ᐱᓕᕆᐊᕆᓚᐅᕐᓚᕗᑦ. ᐱᓯᒪᔭᐃᓐᓇᕆᖅᑰᕋᔅᓯᐅᒃ, 

ᐃᒪᐃᓕᖓᔪᖅ ᐱᖁᔭᒃᓴᖅ 11. ᐱᖁᔭᒃᓴᖅ 

ᐊᓯᔾᔩᒋᐊᖅᑐᖅ ᐃᑲᔪᖅᑕᐅᕕᐅᑉ ᐱᖁᔭᖓᓂᒃ. 

ᑎᑎᕋᖅᓯᒪᓂᖓ 1, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 2, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᒃᓯᕋᐅᑕᐅᔪᖅ ᐱᖁᔭᒃᓴᖅ ᐃᓚᖃᕐᖓᑦ 

ᐃᒪᓐᓇ ᐊᑯᓂᐅᑎᒋᓂᐊᖅᑐᑦ 

ᐊᑦᓱᖏᖅᑕᐅᓯᒪᒍᓐᓇᕐᓂᖏᑦ ᑕᒪᒃᑯᐊ ᑎᒍᔭᐅᓯᒪᔪᑦ.  

 

ᒪᑐᐃᖅᓯᒪᔪᑎᒥᓂᒃ ᒥᔅᑕ ᓴᕕᑲᑖᖅ 

ᐅᖃᐅᓯᖃᖅᑲᐅᒻᒪᑦ ᑎᑎᕋᖅᓯᒪᓂᐊ 2 ᐱᖁᔭᒃᓴᖅ 

11-ᒥᑦ, ᑕᒪᓐᓇ ᐲᖅᓯᓂᐊᕐᖓᑦ ᑎᑎᕋᖅᓯᒪᓂᐊ 24 

ᑕᕝᕙᓂ ᐱᖁᔭᕐᓂ ᐃᓇᖏᕐᓗᒍ ᓄᑖᓂᒃ 

ᑎᑎᕋᖅᓯᒪᔪᓄᑦ. ᑖᓐᓇ ᓄᑖᖅ 

ᐃᓱᓕᑦᑕᕐᕕᖃᕐᓂᐊᖅᑐᖅ ᖃᓄᖅ ᐊᑯᓂᐅᑎᒋᔪᖅ 

ᐊᑦᓱᖏᖅᑕᐅᓯᒪᒍᓐᓇᕐᒪᖔᑕ ᑕᒪᒃᑯᐊ ᑎᒍᔭᐅᓯᒪᔪᑦ, 

ᐊᒻᒪᓗ ᐱᔪᓐᓇᐅᑎᑖᕆᔭᐅᒋᐊᖃᕐᓂᐊᖅᑐᑦ. ᐊᑐᓂ 

ᐊᑦᓱᖏᓯᒪᑎᓂᐊᑐᐊᕌᖓᑕ ᑖᒃᑯᐊ.  

 

ᓯᕗᓪᓕᖅ ᐊᑦᓱᖏᖅᓯᓯᒪᔪᑕᐅᔪᑦ ᐃᑲᕐᕋᓄᑦ ᓯᑕᒪᓄᒃ 

ᐊᑦᓱᖏᖅᓯᓯᒪᒍᓐᓇᕐᖓᑕ.  



ᓇᒡᒐᔾᔭᐅ, ᒫᑦᓯ 16, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᓯᑕᒪᓄᑦ ᐅᖓᑖᓅᖅᑐᑦ 12-ᓄᓪᓗ 

ᐊᖏᖅᑕᐅᑳᕆᐊᖃᕐᒪᑕ ᐊᓄᓪᓚᔅᓰᕕᐅᑉ 

ᐊᖏᔪᖅᑳᖓᓐᓄᑦ ᐊᒻᒪᓗ ᑕᐃᑲᓐᖓ 

ᐊᓂᑎᑕᐅᒋᐊᖃᖅᐸᑦ ᐱᖃᑎᖃᕐᓗᓂ. ᐊᑐᕐᓂᖅ 

ᐊᑦᓱᖏᖅᓯᔪᑎᓂᒃ 12 ᐃᑲᕐᕋᑦ ᐅᖓᑖᓄᑦ 16-

ᓄᓪᓗ ᐊᖏᖅᑕᐅᖅᑳᕆᐊᖃᕐᖓᑦ ᐃᑲᔪᖅᑕᐅᕕᐅᑉ 

ᐊᖏᔪᖅᑳᖓᓐᓄᑦ, ᐊᒻᒪᓗ ᑐᑭᒧᐊᒃᑎᑦᑎᔨᐊᓄᑦ 

ᐃᑲᔪᖅᑕᐅᕕᐅᑉ.  

 

ᑖᒃᑯᐊ ᓄᑖᓂᑦ ᐊᓄᓪᓚᒃᓰᕕ ᑎᒍᔭᐅᓯᒪᔪᑦ 

ᐅᖓᑖᓃᒋᐊᖃᓐᖏᒻᒪᑕ 16 ᐃᑲᕐᕋᑦ ᐅᖓᑖᓄᑦ 

ᐊᑦᓱᖏᖅᑕᐅᓯᒪᓗᑎ.  

 

ᐅᖃᖅᑏ, ᑖᓐᓇ ᐃᓱᒫᓘᑎᖃᕋᑦᑕ ᐱᖁᔭᒃᓴᖅ 11-

ᒥᑦ ᐃᓚᐅᑎᑦᑎᖏᒻᒪᑦ ᖃᓄᐃᓕᐅᕋᔭᕐᒪᖔᑕ, ᑖᓐᓇ 

ᐊᓄᓪᓚᒃᓯᐊᖑᔪᖅ, ᐃᓛᒃ ᐊᑦᓱᖏᖅᑕᐅᓯᒪᓚᐅᕐᓗᓂ 

16 ᐃᑲᕐᕋᓄᑦ ᖃᓄᓕᔭᐅᒐᔭᕐᒪᖔᖅ.  

 

ᑕᐃᒪ ᒥᓂᔅᑕ ᓯᕗᕌᓃᑎᓪᓗᒍ ᑲᑎᒪᔨᕋᓛᑦ 

ᐅᖃᐅᓯᖃᖅᑐᖃᓚᐅᕐᖓᑦᑕ ᒪᕐᕉᖕᓂᒃ ᐅᖃᖅᑐᑎᒃ 

ᐊᓄᓪᓚᒃᓰᕕᖕᒥ ᑕᐃᒫᒃ 

ᐊᑦᓱᖏᖅᑕᐅᓯᒪᒐᔭᓐᖏᓐᓂᖏᓐᓂᑦ 16 ᐃᑲᕐᕋᓄᑦ 

ᑲᔪᓯᔪᓂᑦ, ᑭᓯᐊᓂ ᐱᕕᒡᔪᐊᖅᑐᖃᖅᑎᓪᓗᒍ. ᑭᓯᐊᓂ 

ᑕᐃᒪᓐᓇ ᐱᕕᒡᔪᐊᖅᑐᖃᖅᑎᓪᓗᖑ 

ᓴᖅᑭᖅᑐᖃᕐᓂᖅᑲᑦ ᑖᒃᑯᐊ ᐋᖅᑭᒋᐊᖅᑕᐅᔪᑦ 

ᐱᑕᖃᓐᖏᑦᑐᑦ ᒪᓕᒐᑎᒍ ᐱᓕᕆᔾᔪᑎᒃᓴᓂᑦ 

ᑕᒪᑐᒧᖓ ᐅᖃᐅᑕᐅᒐᔭᖅᑐᓂᑦ. ᐃᒃᓯᕙᐅᑖᖅ, 

ᐃᓱᒫᓘᑎᖃᕋᒪ ᑕᒪᓐᓇ 

ᐊᑦᑕᕐᓇᕈᑕᐅᓕᑐᐃᓐᓇᕆᐊᖃᕐᒪᑦ 

ᐃᖅᑲᓇᐃᔭᖅᑎᓄᑦ ᑎᒍᔭᐅᓯᒪᔪᓄᓪᓗ.  

 

ᑖᓐᓇ ᒥᓂᔅᑕ ᓇᓗᓇᐃᖅᓯᓂᐊᖅᑲ ᓴᖅᑭᑎᓗᓂ 

ᓈᒻᒪᒃᑐᓂᑦ ᐋᖅᑭᒋᐊᕈᑕᐅᓂᐊᖅᑐᓂᑦ 24ᒧᑦ, 

ᐃᑲᔪᖅᑕᐅᕖᑦ ᐱᖁᔭᖏᓐᓂᑦ. ᑕᒪᒃᑯᐊ 

ᐅᖃᐅᓯᕆᓚᐅᖅᑕᒃᑲ ᐃᓛᒃ ᓇᓗᓇᐃᖅᓯᒪᔭᒃᑲ 

ᑕᒫᓂ ᒪᓕᒐᓕᐅᕐᕕᐅᑉ ᑲᑎᒪᓂᕆᓂᐊᖅᑕᖓᓂᑦ 

ᐅᐱᕐᖔ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓯᔅ ᐊᕐᓇᒃᑲᖅ. ᒥᓂᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᑦᑕᐅᖅ 

ᕿᒥᕐᕈᒍᒪᒻᒥᒐᒃᑭᑦ ᑖᒃᑯᐊ ᐱᖁᔭᐃᑦ 

ᒪᓕᓪᓕᕋᓗᐊᕐᒪᖔᑕ ᒪᓕᒋᐊᖃᖅᑕᑦᑎᓐᓂ. 

ᑕᒪᓐᓇᓗ ᐱᒋᐊᕐᓂᐊᖅᑐᖅ ᒫᓐᓇᒫᕈᓗᒃ ᑖᒃᑯᐊ 

ᑲᓇᑕᒥ ᒪᓕᒐᐃᑦ ᒪᓕᓕᕐᓗᒋᑦ ᐃᒪᓐᓇ 

ᐊᑦᓱᖏᖅᓯᓯᒪᓂᕐᒧᑦ. ᑕᒪᓐᓇ 

ᐃᓱᒪᔅᓴᖅᓯᐅᕈᑎᒋᓂᐊᖅᑕᕗᑦ ᐊᒻᒪᓗ ᐊᓯᓕᒫᖏᑦ 

ᑕᒪᒃᑯᐊ ᒪᓕᒃᑎᐊᕋᓗᐊᕐᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. 

(ᑐᓵᔨᑎᒍᑦ) ᐅᖄᓚᐅᑎᕋᓛᖅ, 

ᐃᖅᑲᐃᑎᒋᐊᒃᑲᓐᓂᕐᓗᓯ ᐅᖄᓚᐅᑎᕋᓛᓯ 

ᑎᒍᒥᐊᒐᓯ ᖃᒥᓯᒪᖃᑦᑕᕐᓗᒋᑦ ᑕᕝᕙᓂ 

ᒪᓕᒐᓕᐅᕐᕕᐅᑉ ᐃᓗᐊᓃᓐᓂᔅᓯᓐᓂ. 

(ᑐᓵᔨᑎᒍᕈᓐᓃᖅᑐᖅ) ᒥᓯᔅ ᐊᒃᓇᒃᑲᖅ, ᐱᔭᕇᖅᐲᑦ? 

ᑕᐃᒫᖅᐲᑦ?  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᖏᖅᑐᖓ ᑕᐃᒫᒃ ᑕᒪᓐᓇ ᕿᒥᕐᕈᔭᐅᓂᐊᕐᒪᑦ 

ᑭᓯᐊᓂᑦᑕᐅᖅ ᑕᐃᓐᓇ ᐅᖃᐅᓯᕆᖅᑲᐅᔭᕋ ᑖᒃᑯᐊ 

ᐊᑦᓱᖏᖅᑕᐅᓯᒪᓇᔭᕐᓂᖅᐸᑦ 16-ᓄᑦ ᐃᑲᕐᕋᓄᑦ 

ᑖᓐᓇ ᐅᖃᐅᓯᐅᓚᕆᒋᐊᖃᕐᒪᑦ ᒫᓐᓇᐅᔪᖅ 

ᑎᑎᕋᖅᓯᒪᓂᖓ ᒪᓕᑦᑐᒍ ᑭᓇᑐᐃᓐᓇᖅ ᓲᕐᓗ 16-

ᓄᑦ ᐊᑦᓱᖏᖅᑕᐅᓯᒪᓐᓂᖅᑲᑦ ᐃᓛ 

ᐅᖃᐅᓯᖃᓐᖏᒻᒪᑦ ᖃᓄᐃᓕᐅᒃᑲᓐᓂᕋᔭᕐᒪᖔᑕ 

ᑕᒪᓐᓇ ᐅᖃᐅᓯᖃᓐᖏᑦᓯᐊᕐᖓᑕ ᑕᒪᑐᒥᖓ. 

ᑕᒪᓐᓇ ᐅᖃᐅᓯᐅᒋᐊᖃᖅᓱᒋᓪᓚᕆᒃᑲᒃᑯ ᑖᓐᓇ 

ᒥᓂᔅᑕ ᐃᓱᒪᒃᓴᖅᓯᐅᕈᓐᓇᖅᑑᒐᓗᐊᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 



ᓇᒡᒐᔾᔭᐅ, ᒫᑦᓯ 16, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᓂᔅᑕ ᐅᖃᖅᑰᖅᑲᐅᔪᖅ ᑕᒪᒃᑯᐊᒎᖅ 

ᐊᖏᖅᓯᒪᒐᒥ ᑕᑯᓇᖕᓂᐊᕐᓂᕋᖅᖢᓂᒋᑦ ᑭᓯᐊᓂ 

ᒥᓂᔅᑕ ᓂᓪᓕᒃᑲᓐᓂᕈᒪᒍᕕᑦ ᒫᓐᓇ ᐱᕕᖃᖅᑎᑉᐸᒋᑦ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᒃᑯᐊ 2014-16-ᒧᑦ ᐋᖅᑭᒋᐊᕈᑏᑦ 

ᐊᑐᖅᑕᕗᑦ ᐊᒻᒪᓗ ᑕᒡᕙᓂᒃᓴᐃᓐᓇᖅ 

ᕿᒥᕐᕈᒍᒪᓂᐊᕋᑦᑕ ᑖᑦᓱᒥᖓ ᐱᖁᔭᕐᒥᑦ ᑕᒫᓂ 

ᐊᕐᕌᒍᓂᑦ ᖃᐃᔪᓂᑦ ᐃᒪᓐᓇ ᒪᓕᖕᓂᖅᓴᐅᓕᖁᒡᓗᒍ 

ᓄᓇᕘᒧ ᑖᒃᑯᑎᒎᓇᖅ ᑖᒃᑯᐊ 

ᐃᓱᒪᒃᓴᖅᓯᐅᕈᑎᒋᓂᐊᖅᑕᕗᑦ ᖃᓄᕐᓗ 

ᐊᑐᓕᖅᑎᑕᐅᒐᔭᕐᒪᖔᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᑕᕝᕗᖓ 

ᐅᑎᕐᓗᑕ. ᑎᑎᕋᖅᓯᒪᓂᖓ 2, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 4, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 5, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 6, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒪᔩᑦ ᐊᖏᖅᐱᓰ ᑖᓐᓇ 

ᐱᖁᔭᒃᓴᖅ 11 ᐃᓗᐃᑦᑑᓪᓗᒍ ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓰ 

ᒪᓕᒐᖅ ᓇᐃᓴᐅᑎᓕᒃ 62 (2) ᒪᓕᒃᖢᒍ ᑖᓐᓇ 

ᐱᖁᔭᒃᓴᖅ ᓇᐃᓴᐅᑎᓕᒃ 11 

ᑲᑎᒪᔾᔪᑎᒃᓴᓄᐊᖅᑕᐅᔪᓐᓇᕐᓂᕋᓕᖅᖢᒍ ᐊᒻᒪᓗ 

ᐱᖓᔪᐊᓐᓂ ᐅᖃᓕᒫᖅᑕᐅᓂᐊᕐᓗᓂ, ᐊᖏᖅᐱᓯ? 

 

ᐃᓚᖏᑦ ᑲᑎᒪᔩ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐱᔭᕇᕋᒃᑎᒍᑦ. 

ᒥᓂᔅᑕ ᐅᑲᓕᖅ ᐱᕕᖃᖅᑎᑉᐸᒋᑦ ᑕᔅᓱᒧᖓ 

ᓂᓪᓕᕈᒪᒍᕕᑦ ᐱᔭᕇᕈᑎᒥᑦ. ᒥᓂᔅᑕ ᐅᑲᓕᖅ. 

 

ᒥᓂᔅᑕ ᐅᑲᓕᖅ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ 

ᓂᕈᐊᖅᑕᐅᖃᑎᒋᓯᒪᔭᒃᑲ ᑖᒃᑯᐊ ᑕᒪᓐᓇᐃᓛᒃ 

ᐱᔭᕇᓐᖏᒻᒪᑦ ᓱᓕ ᑲᒪᒋᒃᑲᓂᕐᓂᐊᕋᑦᑎᒍᑦ 

ᐃᓱᓕᓐᖏᑦᑎᐊᖅᑐᖅ ᐊᒻᒪᓗ 

ᐃᖅᑲᓇᐃᔭᖃᑎᒋᒃᑲᓐᓂᕈᒪᓂᐊᖅᑕᓯ ᑖᓐᓇ 

ᐋᖅᑭᒋᐊᒃᑲᓐᓂᕋᓱᑦᑎᓪᓗᑎᒍᑦ, 

ᐊᓐᖑᑎᑎᒐᓱᓪᓗᑎᒍᓗ ᐃᓅᓪᓗᑕ ᐅᕙᑦᑎᓐᓄᑦ 

ᑐᕌᖓᒋᐊᖅᑎᒃᑲᓐᓂᕐᓗᑎᒍᑦ ᑎᒍᔭᐅᖅᑲᕙᑦᑐᓄᑦ. 

ᖁᔭᓐᓇᒦᒻᒪᕆᐊᓗᒃ ᐊᒻᒪᓗ ᑖᒃᑯᐊ 

ᐃᖅᑲᓇᐃᔭᖅᑎᒃᑲ ᖁᔭᓐᓇᒦᕆᕙᒃᑲ. 

ᐅᓪᓗᖃᑦᑎᐊᕆᔅᓯ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᓂᔅᑕ ᐅᑲᓕᖅ. 

ᐃᖅᓱᒃᑏ ᑖᒃᑯᐊ ᐃᖅᑲᓇᐃᔭᖅᑎᖏᑦ ᑕᕝᕙᓐᖓᑦ 

ᑲᑎᒪᕕᖕᒥᑦ ᐊᓂᑎᑦᑐᓐᓇᕈᕕᒋᒃ. ᖃᓄᑭᐊᖅ 

ᑐᓴᖅᓴᐅᔪᓐᓃᕋᑖᖅᐳᖓᖃᐃ? ᓱᓕ 

ᐱᖁᔭᒃᓴᓕᕆᓂᐊᕋᑦᑕ. ᐱᖁᔭᒃᓴᖅ 21. ᑭᓯᐊᓂ 

ᑕᐃᑯᓐᖓᓚᐅᓐᖏᓐᓂᑦᑎᓐᓂ 

ᐊᑐᐃᓐᓇᕈᐃᓐᓇᓱᖕᓂᑦᑎᓐᓂ 15-ᒥᓂᔅᓯᒥᒃ 

ᓄᖅᑲᖓᑲᐃᓐᓇᕐᓂᐊᖅᑐᒍᑦ. ᐅᑎᕈᑦᑕ ᐱᖁᔭᒃᓴᖅ 

21 ᐱᓕᕆᐊᕆᓂᐊᖅᑕᕗᑦ. ᖁᔭᓐᓇᒦᒃ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᑦ 17:48ᒥ 

ᐱᒋᐊᒃᑲᓐᓂᖅᑐᖅ 18:04 

 

ᐃᒃᓯᕙᐅᑕᖅ: ᑲᔪᓯᓚᐅᕐᒥᑕᐃᑦ. ᖁᔭᓐᓇᒦᒃ. 

ᐅᑎᖅᓴᕋᐃᓐᓇᔅᓯ. ᑖᓐᓇ ᐱᖁᔭᒃᓴᖅ ᓈᓴᐅᑎᓕᒃ 

21. ᑕᐃᑯᖓ ᓄᐊᑦᑎᕕᔅᓯᓐᓄᐊᖅᑕᐅᕋᑖᕐᒪᑦ. 

ᐱᓯᒪᔭᐃᓐᓇᕆᖅᑰᓕᖅᖢᓯᐅᒡᓗ. ᐱᓯᒪᓐᖏᑦᑐᖃᖅᐸᑦ 

ᒫᓐᓇ ᐅᖃᐅᔾᔭᐅᓚᖓ. 

ᐱᓯᒪᔪᐃᓐᓇᐅᓇᓱᒋᓕᕋᓗᐊᖅᐸᔅᓯ. ᑖᔅᓱᒧᖓ 

ᑲᔪᓯᕙᓪᓕᐊᓂᐊᖅᑎᓪᓗᑕ ᐅᖃᖅᑎ 

ᐊᑐᐃᓐᓇᐅᖅᑰᓕᕐᒪᑦ, ᐊᑐᐃᓐᓇᐅᓕᕋᕕᑦ 

ᐊᐱᕆᖅᑳᓚᐅᕐᓚᒋᑦ ᑕᕝᕙᓂ 

ᐊᐱᖅᓱᖅᑕᐅᕕᖕᒦᖃᑎᖃᕈᒪᖕᒪᖔᖅᐱᑦ 

ᐃᖅᑲᓇᐃᔭᖅᑎᓂᒃ? ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐊᖏᖅᐳᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓰ 

ᑖᓐᓇ ᐅᖃᖅᑎ ᑕᕝᕙᓂ ᐃᖅᑲᓇᐃᔭᖅᑎᒥᓂᒃ 

ᐊᐱᖅᓱᖅᑕᐅᕕᖕᒦᖃᑎᖃᕈᒪᑎᓪᓗᒍ. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 21 - ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᓕᐅᕐᕕᒻᒧᑦ 

ᓯᕗᓕᖅᑏᓪᓗ ᑲᑎᒪᔨᖏᓐᓄᑦ ᒪᓕᒐᖅ, 

ᒪᓕᒐᓕᐅᕐᕕᒻᒥ ᓄᖅᑲᓂᕐᒧᑦ ᐃᑲᔫᑎᓄᑦ 

ᒪᓕᒐᖅ ᐊᒻᒪᓗ ᐃᓚᒋᐊᕈᑕᐅᔪᑦ ᓄᖅᑲᓂᕐᒧᑦ 

ᐃᑲᔫᑎᓄᑦ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, 

ᐃᖅᑲᓇᐃᔭᖅᑎᖏᑦ ᑕᕝᕗᖓ ᑲᑎᒪᕕᐅᑉ ᐃᓗᐊᓄᑦ 

ᐃᓯᖅᑎᓚᐅᒃᑭᑦ. 

 

ᖁᔭᓐᓇᒦᒃ, ᐃᖅᓱᒃᑏ. ᐅᖃᖅᑏ 

ᓇᓗᓇᓐᖏᑦᑎᐊᕐᓂᐊᕐᒪᑕ ᑲᑎᒪᔾᔪᑎᓂᒡᓗ 

ᑎᑎᕋᖅᓯᒪᓂᐊᕐᒪᑦ, ᑖᓐᓇ ᑕᕝᕙᓂ 

ᐊᐱᖅᓱᖅᑕᐅᕕᖕᒦᖃᑎᒋᔭᐃᑦ ᑭᓇᐅᖕᒪᖔᑦ 

ᐅᖃᐅᑎᓚᐅᖅᑎᒍᑦ. ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑕᓕᖅᐱᑦᑎᐊᓐᓃᑦᑐᖅ 

ᔮᓐ ᑯᐊᒃᒥᑦ ᐊᑎᖃᖅᑐᖅ, ᑎᑎᕋᖅᑎ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑏ. ᒥᔅᑕ ᑯᐊᒃ 

ᑐᓐᖓᓱᒋᑦ ᑲᑎᒪᕕᐅᑉ ᐃᓗᐊᓄᑦ. ᒫᓐᓇ 

ᑲᔪᓯᒋᐊᕈᒪᒍᕕᑦ ᐅᖃᖅᑏ ᑖᔅᓱᒧᖓ ᐱᖁᔭᒧᑦ 

ᐱᒋᐊᕈᑎᖕᓂᒃ, ᐅᓂᒃᑳᒃᓴᖃᕈᕕᑦ ᒫᓐᓇ 

ᐱᕕᖃᖅᑎᓕᖅᐸᒋᑦ. ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐅᖃᓕᒫᕐᓂᐊᕐᒥᒐᒃᑭᑦ ᑐᓴᒐᒃᓴᐃᑦ.  

 

(ᑐᓵᔨᑎᒍᑦ) ᖁᕕᐊᓱᒃᑲᒪ ᑕᒡᕙᓂ 

ᓯᕗᕋᔅᓯᓐᓃᒍᓐᓇᓂᐊᕋᒪ ᑲᑎᒪᑐᐃᓐᓇᖅᑎᓪᓗᒋᑦ. 

ᑖᔅᓱᒥᖓ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐱᖁᔭᒃᓴᖅ 

21-ᒥ. ᐱᖁᔭᖅ ᐋᖅᑭᒋᐊᕈᑕᐅᓂᐊᖅᑐᑦ 

ᒪᓕᒐᓕᐅᕐᕕᖕᒧᑦ ᐊᒻᒪᓗ ᓯᕗᓕᖅᑏᑦ ᑲᑎᒪᔨᖏᓐᓄᑦ 

ᐱᖁᔭᖅ, ᒪᓕᒐᓕᐅᕐᕕᒃ ᐃᒪᓐᓇ 

ᓄᖅᑲᖅᑐᒃᓯᐅᑎᖃᕆᐊᖃᕐᓂᕐᒧᑦ ᐱᖁᔭᑦ ᐊᒻᒪᓗ 

ᐃᓚᒋᐊᕈᑦᑏᑦ ᓄᖅᑲᖅᑐᓄᑦ  

 

ᒫᓐᓇᐅᔪᖅ. ᑎᑎᕋᖅᓯᒪᓂᐊ 25-33-ᒧᑦ ᑖᒃᑯᓇᓂᑦ 

ᒪᓕᒐᓕᐅᕐᕕᐅᑉ ᐊᒻᒪᓗ ᒥᓂᔅᑕᐃᑦ ᑲᑎᒪᔨᑦᑕ 

ᒪᓕᒐᖏᓐᓄᑦ ᓇᓗᓇᐃᔭᐃᖕᒪᑦ ᐊᑭᓕᐅᑎᒃᓴᓂᒃ 

ᐊᒻᒪᓗ ᐊᑭᓕᖅᑕᐅᔾᔪᑎᒃᓴᖏᓐᓂᒃ 

ᒪᓕᒐᓕᐅᖅᑎᓕᒫᓄᑦ ᒪᓕᒐᓕᐅᕐᕕᖕᒥ. 

 

ᑕᐃᒫᒃ ᖃᐅᔨᒪᒐᔅᓯ ᑎᑎᕋᖅᓯᒪᓂᐊ 70.01 

ᒪᓕᒐᓕᐅᕐᕕᐅᑉ ᐊᒻᒪᓗ ᒥᓂᔅᑕᐃ ᑲᑎᒪᔨᖏᑦᑕ 

ᐱᖁᔭᖏᓐᓂ ᐱᒍᓐᓇᖅᑎᔅᓯᖕᒪᑦ ᑖᒃᑯᐊ ᒥᓂᔅᑕᐃᑦ 

ᑲᑎᒪᔨᖏᑦ ᐋᖅᑭᒃᓯᒍᓐᓇᕐᓗᑎᒃ ᐊᑐᐊᒐᕐᓂᒃ 

ᐊᑭᓕᖅᓱᐃᔾᔪᑕᐅᓂᐊᖅᑐᓂᒃ 

ᐅᑎᖅᑎᑦᓯᔾᔪᑕᐅᒍᓐᓇᖅᑐᓂᒃ ᐊᑭᓕᕆᐊᓕᖕᓄᑦ 

ᐊᒻᒪᓗ ᐃᑲᔫᓯᐊᒃᓴᓂᒃ ᑕᒪᒃᑯᓄᖓ ᒥᓂᔅᑕᐃᑦ 

ᑲᑎᒪᔨᖏᓐᓄᑦ. 

 

ᐱᖁᔭᒃᓴᖅ 21 ᐋᖅᑭᒋᐊᕆᔪᖅ ᒪᓕᒐᓕᐅᕐᕕᐅᑉ 

ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᑦᑕ ᐱᖁᔭᖏᓐᓂᒃ. 

ᑖᒃᑯᐊ ᑲᑎᒪᔨᓕᕆᔩᑦ ᐋᖅᑭᒃᓯᒍᓐᓇᖁᓪᓗᒋᑦ 

ᐊᑐᐊᒐᕐᓂᒃ ᑕᒪᑐᒧᖓ ᐱᔾᔪᑎᒋᓪᓗᒍ ᒪᓕᒐᓕᐅᖅᑎ 

ᒪᓕᒐᓕᐅᕐᕕᐅᖃᑕᐅᔪᒧᑦ. ᑖᒃᑯᓇᓂ ᐃᓚᐅᖏᑦᑐᑦ 

ᒥᓂᔅᑕᐃᑦ ᑲᑎᒪᔨᖏᓐᓄᑦ. 

 

ᐅᔾᔨᕈᓱᒐᔭᖅᐳᖓ ᑖᓐᓇ ᐱᖁᔭᒃᓴᖅ 

ᐱᑕᖃᖅᑎᒃᓯᓂᐊᕐᒪᑦ ᓯᕗᓕᖅᑎᒧᑦ ᐊᒻᒪᓗ ᐅᕙᖓ 

ᓴᖅᑭᑎᔅᓯᖃᑦᑕᕆᐊᖃᕋᑦᑕ ᐊᕐᕌᒍᑕᒫᑦ 

ᒪᓕᒐᓕᐅᕐᕕᖕᒧᑦ ᐱᔾᔪᑎᒋᓪᓗᒋᑦ ᐊᐅᓚᑕᐅᓂᖏᑦ 

ᑕᒪᒃᑯᐊ ᒪᓕᒋᐊᓖᑦ.  

 

ᐃᒃᓯᕙᐅᑖᖅ, ᐱᖁᔭᒃᓴᖅ 21 ᐋᖅᑭᒋᐊᕐᒥᔪᖅ 

ᒪᓕᒐᓕᐅᑏᑦ ᓄᖅᑲᖅᑐᖅᓯᐅᑎᖏᑦᑕ ᐱᖁᔭᖏᓐᓂᒃ, 

ᑕᒪᓐᓇ  ᓂᕈᐊᖅᓯᕐᓂᖅ,  

ᓄᒃᑎᖅᑕᐅᓂᖏᑦ ᐃᓗᐃᒃᑲᓂᒃ ᑮᓇᐅᔭᓂᒃ ᐊᑖᒍᑦ 

ᑖᑦᓱᒪ ᒪᓕᒐᐅᑉ. 

 

ᐱᖁᔭᒃᓴᖅ 21 ᐱᑕᖃᖅᑎᑦᓯᖕᒥᔪᖅ 

ᐊᖅᑯᑕᐅᓂᐊᖅᑐᓂᒃ ᐱᔾᔪᑎᒋᓪᓗᒍ ᐊᕕᒃᑕᐅᓂᖏᑦ 

ᒪᓕᒐᓕᐅᑏᑦ ᓄᖅᑲᖅᑐᖅᓯᐅᑎᒃᓴᖏᑦ ᓲᕐᓗ 

ᑲᑎᑎᑕᐅᓯᒪᔪᑦ ᐊᕕᖕᓂᖅᐸᑕ ᐅᕝᕙᓘᓐᓃᑦ 

ᓄᓕᐊᕇᒃᑎᑐᑦ ᐱᖃᑎᒌᒃᑐᑦ. ᒫᓐᓇᐅᔪᖅ ᑖᓐᓇ 

ᐱᖁᔭᕗᑦ ᑕᒪᑐᒥᖓ ᐅᖃᐅᓯᖃᖏᒻᒪ 

ᓇᓗᓇᐃᔭᖅᓯᒪᑦᓯᐊᖅᑐᓂᒃ. 

 

ᐃᒪᐃᖕᒪᑦ ᑖᒃᑯᐊ ᑲᑎᒪᔨᓕᕆᔩᑦ 

ᐱᓕᕆᖃᑎᖃᖅᓯᐊᖅᓯᒪᔪᑦ ᑖᒃᑯᓂᖓ ᐸᕐᓇᐅᑎᓂᒃ 

ᐊᐅᓚᑦᓯᔪᓂᒃ. ᑕᒪᒃᑯᐊ ᐱᖁᔭᕗᑦ ᒪᓕᔅᓯᐊᖁᓪᓗᒋᑦ 

ᐅᓪᓗᒥᒧᑦ ᓴᖅᑭᑉᐸᓪᓕᐊᔪᓂᒃ ᓴᖑᕙᓪᓕᐊᔪᓂᒃ 

ᑕᒫᓂ ᑲᓇᑕᐅᑉ ᐃᓗᐊᓂ. ᐱᖁᔭᒃᓴᖅ 21 

ᐃᓗᓕᖃᖅᑐᖅ ᖃᑦᓯᑲᓪᓚᖕᓂᒃ ᐱᔭᕆᐊᑐᔪᓂᒃ 

ᐋᖅᑭᒃᓯᒍᑕᐅᓂᐊᖅᑐᓂᒃ ᑕᕝᕗᖓ ᑐᕌᖅᑕᐅᔪᒧᑦ.  

 

ᐃᒃᓯᕙᐅᑖᖅ, ᑖᒃᑯᐊ ᐃᓱᓕᑉᐸᒃᑲ ᒪᑐᐃᖅᓯᔾᔪᑎᒃᑲ 

ᕿᓚᓈᕈᑎᖃᖅᐳᖓ ᐊᐱᖅᑯᑎᒃᓴᓂᒃ 

ᐅᖃᐅᓯᒃᓴᓂᓪᓘᓐᓃᑦ ᓇᓪᓕᐊᑐᐃᓐᓇᕐᒧᑦ 

ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐱᖁᔭᒃᓴᖅ 21 ᐱᓕᕆᐊᕆᓚᐅᕐᓚᕗᓇᐃᑦ? 

ᐊᐱᖅᑯᑎᒃᓴᖃᖅᑐᖃᕐᓂᕈᔅᓯ ᐃᓵᖃᑦᑕᕐᓂᐊᖅᐳᓯ.  

ᐃᒪᐃᓕᖓᔪᖅ ᐱᖁᔭᒃᓴᖅ 21. ᑖᓐᓇ ᐱᖁᔭᖅ 

ᐋᖅᑭᒋᐊᖅᑕᐅᔪᖅ ᒪᓕᒐᓕᐅᕐᕕᖕᒥ 

ᓄᖅᑲᕕᓕᖅᑐᓄᑦ ᑮᓇᐅᔭᖅᑖᕆᔭᐅᕙᑦᑐᓄᑦ 

ᐱᖁᔭᖓᑦᑕ ᐱᖁᔭᖓ ᐊᒻᒪᓗ ᖄᒃᑲᓐᓂᐊᒍᓪᓗ 

ᓄᖅᑲᕕᓕᖅᑐᓄᑦ ᑮᓇᐅᔭᖅᑖᕆᔭᐅᕙᑦᑐᑦ ᐱᖁᔭᖓ.  

 

ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 8. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 9. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 10. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 11. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 12. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 13. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 14. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓰ 

ᑖᓐᓇ ᐱᖁᔭᒃᓴᖅ 21 ᐃᓗᐃᑦᑑᓪᓗᒍ 

ᓈᒻᒪᒋᓂᕋᓕᖅᖢᓯᐅᒃ? ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓰ 

ᒪᓕᒐᖅ 62(2) ᒪᓕᒃᖢᒍ ᑖᓐᓇ ᐱᖁᔭᒃᓴᖅ 

ᓈᓴᐅᑎᓕᒃ 21 ᑲᑎᒪᔾᔪᑎᒃᓴᓄᐊᕈᓐᓇᕐᓂᕋᓕᖅᖢᒍ 

ᐱᖓᔪᐊᓐᓂᒡᓗ ᐅᖃᓕᒫᖅᑕᐅᔪᓐᓇᕐᓂᕋᓕᖅᖢᒍ. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᖅᑏ, ᑖᓐᓇᓕ 

ᐱᔭᕇᕋᑦᑎᒍᑦ ᑖᔅᓱᒧᖓ ᓄᖅᑲᕈᑎᒥᒃ 

ᐅᖃᐅᓯᒃᓴᖃᕈᕕᑦ ᒫᓐᓇ ᐱᕕᖃᖅᑎᑦᑐᒪᓪᓗᑎᑦ. 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᑐᐃᓐᓇᓕᖅᐳᖓ ᐊᒻᒪᓗ 

ᐃᓘᓐᓇᓯ ᑕᒪᔅᓯᑦᑎᐊᖅ ᖁᔭᓐᓇᒦᖅᐸᔅᓯ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᐅᖃᖅᑏ. ᐃᖅᓱᒃᑏ, 

ᑖᓐᓇ ᐃᖅᑲᓇᐃᔭᖅᑎᖓ ᑕᕝᕙᓐᖓᑦ ᑲᑎᒪᕕᐅᑉ 

ᐃᓗᐊᓂᑦ ᐊᓂᑎᒃᑯᕕᐅᒃ.  

 

ᖁᔭᓐᓇᒦᒃ, ᐃᖅᓱᒃᑏ. ᑲᑎᒪᔩᑦ ᖃᓄᖅ ᑕᐃᒪ? ᒥᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓂᒃᑳᖁᓕᖅᑐᑎᑦ ᓅᑦᑎᒋᐊᖅᑯᖓ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 

ᐱᖁᔨᕗᖔᕈᑎᒥᒃ ᓴᖅᑭᑦᑎᔪᖃᕐᒪᑦ 

ᐅᓂᒃᑳᖁᔭᐅᓕᖅᖢᖓ. ᑖᓐᓇᓗ 

ᓂᓪᓕᕐᕕᒋᔪᓐᓇᕋᓯᐅᒃ. ᑖᔅᓱᒥᖓ ᓈᒻᒪᒃᓴᖅᑐᑦ 

ᐃᓵᒡᓕᑦ? ᓈᒻᒪᒃᓴᓐᖏᑦᑐᑦ? ᓂᕈᐊᓐᖏᑦᑐᑦ?  

ᑲᔪᓯᔪᖅ. ᖁᔭᓐᓇᒦᒃ ᐅᓂᒃᑳᕆᐊᖅᑐᕐᓂᐊᓕᖅᐳᖓ.  

 

ᐅᖃᖅᑎ: ᑲᑎᒪᔾᔪᑎᒃᓴᖅ 20. ᐅᓂᒃᑳᕐᓂᖏᑦ 

ᑲᑎᒪᓂᑐᐃᓐᓇᕐᒦᕋᑖᖅᑐᐃᑦ, ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᖁᑎᑎᑦ 

ᐱᓕᕆᐊᖃᕋᑖᕐᒪᑕ ᐱᖁᔭᒃᓴᓂᒃ ᓇᐃᓴᐅᑎᓕᖕᓂᒃ 

11, 12, 14, 15, 17, 18, 19 ᐊᒻᒪᓗ 21 

ᐅᓂᒃᑳᕈᒪᓪᓗᑕᓗ ᑖᒃᑯᐊ ᐱᖁᔭᒃᓴᑦ ᓇᐃᓴᐅᑎᓖᑦ 

11, 12, 14, 15, 17, 18, 19 ᐊᒻᒪᓗ 21. 

ᒫᓐᓇᑲᐅᑎᒋᑦ ᐱᖓᔪᐊᓐᓂᒃ 

ᐅᖃᓕᒫᖅᑕᐅᔪᓐᓇᖁᓕᖅᖢᒋᑦ. ᐅᖃᖅᑏᓗ, 

ᐱᒋᐊᖅᑎᑦᑎᕗᖓ ᑲᑎᒪᔨᑐᐃᓐᓇᐃᑦ ᐅᓂᒃᑳᖓ 

ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᖁᔨᕗᖔᕈᑎᑕᖃᕐᖓᑦ. ᐊᐃᑉᐱᖅᑕᐅᕚ? ᒥᔅᑕ 

ᐋᖁᐊᖅ. ᐱᖁᔨᕗᖔᕈᑎ ᓈᒻᒪᑦᑐᖅ. ᓈᒻᒪᓴᖅᑐᐃᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ ᑲᔪᓯᔪᖅ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᑦ.  

ᒪᓕᒐᓕᕆᓂᕐᒧᑦ ᒥᓂᔅᑕ, ᒥᔅᑕ ᐅᑲᓕᖅ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 11 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᑲᔪᖅᑕᐅᕕᓕᕆᓂᕐᒧᑦ ᒪᓕᒐᖅ, 2014-

2015 - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐃᖃᓗᐃᑦ-

ᒪᓂᕋᔭᒧᑦ. ᑖᓐᓇ ᐋᖅᑭᒋᐊᕈᑎ ᑎᒍᔭᐅᒪᔪᓄᑦ 

ᐱᖓᔪᐊᓂᒃ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ  

ᓈᒻᒪᑦᑐᖅ. ᓈᒻᒪᓴᖅᑐᐃᑦ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑎ ᑲᔪᓯᔪᖅ. 

 

ᐱᖓᔪᐊᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᑦ. 

ᑮᓇᐅᔭᓕᕆᓂᕐᒧᑦ ᒥᓂᔅᑕ, ᐲᑕᓴᓐ. 

 

ᒪᓕᒐᒃᓴᖅ 12 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑕᕝᕚᑭᒧᑦ ᑖᒃᓰᔭᐃᔾᔪᑎᓄᑦ ᒪᓕᒐᖅ - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐃᖃᓗᐃᑦ ᓯᓈᖓᓄᑦ. ᐱᖁᔭᔅᓴᖅ 

12, ᐋᖅᑭᒋᐊᕆᔾᔪᑎᐅᔪᑦ ᑕᑉᐹᑲᒧᑦ 

ᑖᒃᓰᔭᐃᔭᕐᓂᕐᒧᑦ. ᐱᖓᔪᐊᓂᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓴᔨᑎᒍᑦ): ᐱᖁᔨᕗᖔᕈᑦ ᓈᒻᒪᑦᑐᖅ. 

ᐱᖁᔨᕗᖔᕈᒻᒧᑦ. ᓈᒻᒪᓴᖅᑐᐃᑦ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑎ ᑲᔪᓯᔪᖅ ᐊᒻᒪ ᐱᖁᔭᔅᓴᖅ 12 ᒫᓐᓇ 

ᑲᒥᓴᓇᒧᑦ ᐊᖏᖅᑕᐅᒍᓐᓇᓯᒻᒥᔪᖅ. ᐱᖓᔪᐊᓂ 

ᐅᖃᓕᒫᖅᑕᐅᓂᖏᑦ ᐱᖁᔭᔅᓴᑦ. ᒥᓂᔅᑕᕆᔭᐅᔪᖅ 

ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᒪᓕᒐᒃᓴᖅ 14 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 3, 2014-2015 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑑᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᒡᒍᒧᑦ. ᐱᖁᔭᔅᓴᖅ 14 

ᐃᓚᒋᐊᖅᓯᔾᔪᑎ ᐊᑭᑐᔪᖅᑐᕈᑎᔅᓴᓄᑦ ᓇᒻᒪ 3, 

2014-15, ᐱᖓᔪᐊᓂ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖓᕈᑎ ᓈᒻᒪᑦᑐᖅ. 

ᓈᒻᒪᓴᖅᑐᐃᑦ? ᐊᑭᕋᖅᑐᖅᑐᐃᑦ?  

ᐱᖁᔨᕗᖔᕈᑎ ᑲᔪᓯᔪᖅ. ᐱᖁᔭᔅᓴᖅ 14 ᒫᓐᓇ 

ᑲᒥᓴᓇᐅᑉ ᐊᖏᕈᓐᓇᓯᒻᒥᔭᖓ. ᐱᖓᔪᐊᓂᒃ 

ᐅᖃᓕᒫᖅᑕᐅᓂᖏᑦ ᐱᖁᔭᔅᓴᑦ . ᒥᓂᔅᑕᕆᔭᐅᔪᖅ 

ᑮᓇᐅᔭᓕᕆᓂᕐᒧᑦ ᒥᓂᔅᑕ ᐲᑕᓴᓐ. 

 

ᒪᓕᒐᒃᓴᖅ 15 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ ᓈᓴᐅᑎᖓ 

2, 2014-2015 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᒡᒍᒧᑦ, ᑖᓐᓇ ᐱᖁᔭᒃᓴᖅ 15, 

ᐃᓚᒋᐊᖅᓯᔾᔪᑎ ᐊᐅᓚᑦᑎᓂᕐᒧᑦ ᐋᖅᑭᐅᒪᓂᕐᒧᑦ 

ᓈᓴᐅᑎᖓ 2, 2014-15 ᐱᖓᔪᐊᓐᓂ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎ 

ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ ᓈᒻᒪᓴᖅᑐᐃᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ ᑲᔪᓯᔪᖅ. ᐱᖁᔭᒃᓴᖅ 

15 ᑲᒥᓯᓇᒧᑦ ᐊᖏᖅᑕᐅᔪᓐᓇᓯᒻᒥᔪᖅ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᖅ. 

ᒥᓂᔅᑕᕆᔭᐅᔪᖅ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ.  

 

ᒪᓕᒐᒃᓴᖅ 17 - ᐊᑐᕈᓐᓃᖅᑎᑦᑎᓂᕐᒧᑦ 

ᐱᖁᑎᓂᑦ ᒪᓕᒐᖅ, 2012-2013 - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᒡᒍᒧᑦ, ᑖᓐᓇ ᐱᖁᔭᒃᓴᖅ 17, 

ᐊᑭᓕᔅᓴᑐᖃᐃᑦ ᑮᓇᐅᔭᓕᕆᔾᔪᑎᓂᒃ 

ᐲᖅᑕᐅᖁᓪᓗᒋᑦ. ᑖᒃᑯᐊ ᐱᖓᔪᐊᓐᓂ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎ 

ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ ᓈᒻᒪᓴᖅᑐᐃᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ ᑲᔪᓯᔪᖅ. ᐱᖁᔭᒃᓴᖅ 

17 ᑲᒥᓯᓇᒧᑦ ᐊᖏᖅᑕᐅᔪᓐᓇᓯᒻᒥᔪᖅ.  



ᓇᒡᒐᔾᔭᐅ, ᒫᑦᓯ 16, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᖅ. 

ᒥᓂᔅᑕᕆᔭᐅᔪᖅ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ.  

 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 1, 2015-2016 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᒡᒍᒧᑦ, ᑖᓐᓇ ᐱᖁᔭᒃᓴᖅ 18, 

ᐃᓚᒋᐊᖅᓯᒍᑎᔅᓴᖅ ᐊᑭᑐᔪᖅᑐᕈᑎᔅᓴᓄᑦ, 

ᓈᓴᐅᑎᖓ 1, 2015-16 ᐅᖃᓕᒫᖅᑕᐅᖁᓪᓗᒍ 

ᐱᖓᔪᐊᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎ 

ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ ᓈᒻᒪᓴᖅᑐᐃᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ ᑲᔪᓯᔪᖅ. ᐱᖁᔭᒃᓴᖅ 

18 ᑲᒥᓯᓇᒧᑦ ᐊᖏᖅᑕᐅᔪᓐᓇᓯᒻᒥᔪᖅ. ᐱᖓᔪᐊᓐᓂ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᖅ. ᒥᓂᔅᑕᕆᔭᐅᔪᖅ 

ᐃᖅᑲᓇᐃᔭᖅᑏᑦ ᐋᓐᓂᖅᑐᑦ ᑮᓇᐅᔭᖅᑖᕐᕕᖓᓄᑦ, 

ᒥᓂᔅᑕ ᐲᑕᓴᓐ.  

 

ᒪᓕᒐᒃᓴᖅ 19 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᓂᕐᒧᑦ 

ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᒡᒍᒧᑦ, ᑖᓐᓇ ᐱᖁᔭᒃᓴᖅ 19, 

ᐋᖅᑭᒋᐊᕆᔾᔪᑎᔅᓴᖅ ᐃᖅᑲᓇᐃᔭᖅᑏᑦ ᐱᖁᔭᖓᓄᑦ 

ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎ 

ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ ᓈᒻᒪᓴᖅᑐᐃᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ ᑲᔪᓯᔪᖅ. ᐱᖁᔭᒃᓴᖅ 

19 ᑲᒥᓯᓇᒧᑦ ᐊᖏᖅᑕᐅᔪᓐᓇᓯᒻᒥᔪᖅ.  

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᖅ. ᒥᔅᑕ 

ᕋᒻᐴᑦ.  

 

ᒪᓕᒐᒃᓴᖅ 21 - ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᓕᐅᕐᕕᒻᒧᑦ 

ᓯᕗᓕᖅᑏᓪᓗ ᑲᑎᒪᔨᖏᓐᓄᑦ ᒪᓕᒐᖅ, 

ᒪᓕᒐᓕᐅᕐᕕᒻᒥ ᓄᖅᑲᓂᕐᒧᑦ ᐃᑲᔫᑎᓄᑦ 

ᒪᓕᒐᖅ ᐊᒻᒪᓗ ᐃᓚᒋᐊᕈᑕᐅᔪᑦ ᓄᖅᑲᓂᕐᒧᑦ 

ᐃᑲᔫᑎᓄᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᕋᒻᐴᑦ (ᑐᓵᔨᑎᒍᑦ): ᐱᒋᐊᖅᑎᑦᑎᕗᖓ 

ᐊᐃᑉᐱᑕᐅᓪᓗᖓ ᐃᖃᓗᒃᑑᑦᑎᐊᖅ 

ᒪᓕᒐᓕᐅᖅᑎᖓᓄᑦ, ᐱᖁᔭᒃᓴᖅ 21, 

ᒪᓕᒐᓕᐅᖅᕕᒻᒥ ᓯᕗᓕᖅᑏᓪᓗ ᐱᖁᔭᖓᓂᒃ 

ᐋᖅᑭᒋᐊᕆᔾᔪᑎᔅᓴᖅ ᐊᒻᒪᑦᑕᐅᖅ ᒪᓕᒐᓕᐅᖅᑏᑦ 

ᓄᖅᑲᓂᕐᒧᑦ ᑮᓇᐅᔾᔭᔅᓵᒍᑎᔅᓴᖏᑦ ᐱᖓᔪᐊᓐᓂ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎ 

ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ ᓈᒻᒪᓴᖅᑐᐃᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ ᑲᔪᓯᔪᖅ. ᐱᖁᔭᒃᓴᖅ 

21 ᑲᒥᓯᓇᒧᑦ ᐊᖏᖅᑕᐅᔪᓐᓇᓯᒻᒥᔪᖅ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᖅ. 22. 

ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᑦᓯ 

17-ᒧᑦ, 2015:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 



ᓇᒡᒐᔾᔭᐅ, ᒫᑦᓯ 16, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

6. ᐅᖃᐅᓯᒃᑯᑦ ᐊᐱᖅᑯᑏᑦ 

7. ᑎᑎᖅᑲᒃᑯᑦ ᐊᐱᖅᑯᑏᑦ 

8. ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑏᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑏᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐊᓯᖏᓐᓂᓪᓗ ᐅᓂᒃᑳᖓ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᖏᖅᑎᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ  

 ᒪᓕᒐᒃᓴᖅ 1  

 ᒪᓕᒐᒃᓴᖅ 13  

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑲᑎᒪᓂᖅ 

ᓄᖅᑲᑲᐃᓐᓇᖅᑯᖅ ᓇᒡᒐᔾᔭᐅᓕᖅᑭᕈᕋᓱᐊᕐᓂᖓᓂ, 

ᒫᑦᓯ 17, 2015, ᐅᓐᓄᓴᒃᑯᑦ 1:30-ᐸᑦ.  

 

ᐃᖅᓱᒃᑎ.  

 

>>ᑲᑎᒪᓂᖅ ᓄᖅᑲᖅᑐᖅ 18:25-ᒥ 

 


